
 
 

 
 

 
 

ᓄᓇᕗᑦ   ᑲᓇᑕᒥ 
 
 

ᓄᓇᕗᑦ ᒪᓕᒐᓕᐅᕐᕕᖓ 
 
 
 

ᐊᐃᑉᐸᖓᑦ ᑲᑎᒪᓂᖅ ᐱᖓᔪᐊᓐᓂᒃ ᒪᓕᒐᓕᐅᖅᑏᑦ 
 
 
 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᖅᓯᒪᓂᖏᑦ 
 

ᐅᓪᓗᖅ 6 
 

ᐱᖓᑦᓯᖅ, ᔫᓂ 10, 2009 
 

 

ᖁᑉᐱᕐᓂᓖᑦ 235ᒥᒃ 296ᒧᑦ 
 
 
 

ᐃᖃᓗᐃᑦ 
 
 
 

ᐅᖃᖅᑎ: ᐅᐱᓐᓇᖅᑐᖅ ᔭᐃᒥᓯ ᐋᕆᐊᒃ, ᒪᓕᒐᓕᐅᖅᑎ 



 
 

 
 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ  

(ᐅᖅᑯᒻᒥᐅᑦ) 
 

ᓯᕗᓕᖅᑎ ᐄᕙ ᐋᕆᐊᒃ 
(ᐃᖃᓗᐃᑦ ᑲᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 
ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 
ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒧᑦ 

  
ᔭᐃᒥᓯ ᐊᕐᕚᕐᓗᒃ 

(ᑐᓄᓂᖅ) 
 

ᒨᓯᓯ ᐊᐅᐸᓗᒃᑐᖅ 
(ᖃᒪᓂᑦᑐᐊᖅ) 

 
ᐊᖓᔪᖅᑳᖅ ᑕᒑᖅ ᑰᓕ 
(ᑲᖏᖅᖠᓂᐅᑉ ᐅᐊᓐᓇᖓ)    

ᒥᓂᔅᑕ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᓕᒃ 
ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 
ᑕᐅᖅᓯᖅᑕᐅᓂᖏᓐᓄᓪᓗ 

ᑲᒥᓴᓐᑯᓐᓂᑦ; ᒥᓂᔅᑕ ᑲᒪᒋᔭᓕᒃ 
ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 

ᑲᑎᒪᔨᖏᓐᓂᑦ 
 

ᕌᓐ ᐃᐊᓕᐊᑦ 
(ᖁᑦᑎᒃᑐᖅ) 

 
ᐋᑕᒥ ᖁᒻᒧᐊᑦᑐᖅ 

(ᐸᓐᓂᖅᑑᖅ) 
 

 
 

ᐊᖓᔪᖅᑳᖅ ᓗᐊᓐ ᑯᓱᒐᖅ 
(ᑲᖏᖅᖠᓂᐅᑉ ᓂᒋᐊ - ᑎᑭᕋᕐᔪᐊᖅ) 

ᒥᓂᔅᑕ ᓄᓇᓕᓐᓂᑦ ᐊᒻᒪ 
ᒐᕙᒪᒃᑯᓐᓂᑦ ᐱᔨᑦᑎᕋᖅᑐᓕᕆᓂᕐᒧᑦ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ 
 

ᔮᓐ ᓂᓐᖓᖅ 
(ᐊᑯᓪᓕᖅ) 

 
ᔮᓂ ᓂᖏᐅᖓᓐ 

(ᓇᓄᓕᒃ) 
ᐅᖃᖅᑎᐅᑉ ᑐᓪᓕᐊ, ᐃᒃᓯᕙᐅᑕᖅ 
ᑲᑎᒪᔨᑕᐃᓐᓇᐃᑦ ᑲᑎᒪᔨᖏᓐᓄᑦ 

 
ᐹᓪ ᐅᑲᓕᖅ 

(ᐃᖃᓗᐃᑦ ᐱᓇᓐᓇᖓ) 
ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 
 

ᐃᓄᒃ ᐸᐅᓗᓯ 
 (ᓇᑦᑎᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, 
ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 
ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ, 
ᐃᒃᓯᕙᐅᑕᖅ, ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 
ᒥᓂᔅᑕ ᒪᓕᒐᓕᕆᓂᕐᒧᑦ 

 
 

 

ᐋᓚᓐ ᕋᒻᐴᑦ 
(ᑕᓯᐅᔭᕐᔪᐊᖅ) 

 
ᕗᕆᑦ ᓯᐊᓪ 

 (ᕿᑭᖅᑖᓘᑉ ᓂᒋᐊ) 
 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 
(ᐊᕐᕕᐊᑦ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᓄᓇᕗᑦ ᓯᓚᑦᑐᖅᓴᕐᕕᒻᒥ 

 
ᐊᖓᔪᖅᑳᖅ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᐅᖃᐅᓯᓕᕆᓂᕐᒧᑦ; ᒥᓂᔅᑕ 
ᓄᓇᖃᖅᑳᖅᓯᒪᔪᓕᕆᓂᕐᒧᑦ 

 

ᐊᖓᔪᖅᑳᖅ ᐲᑕ ᑕᑉᑑᓇ 
(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ 

 
ᐊᖓᔪᖅᑳᖅ Hᐊᓐᑐ ᑐᑐ 

(ᐃᖃᓗᐃᑦ ᕿᑎᐊ) 
ᒥᓂᔅᑕ ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᐊᖏᕐᕋᖃᓐᖏᑦᑐᓕᕆᓂᕐᒧᑦ  

ᐊᐅᓚᑦᑎᔩᑦ 
ᐊᓪᓚᑦᑎ  
ᔮᓐ ᑯᐊᒃ 

 

ᐊᓪᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᓲᓴᓐ ᑰᐸ 

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 

ᑎᑎᖅᑲᒃᑯᕕᒃ 1200 
ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 
ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 
 

 
 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 
ᐱᖓᑦᓯᖅ, ᔫᓂ 10, 2009 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᓯᕗᓕᖅᑎ ᐄᕙ ᐋᕆᐊᒃ, ᐅᖃᖅᑎ ᔭᐃᒥᓯ ᐋᕆᐊᒃ, 
ᒨᓯᓯ ᐊᐅᐸᓗᒃᑐᖅ, ᐊᖓᔪᖅᑳᖅ ᑕᒑᖅ ᑰᓕ, ᕌᓐ 
ᐃᐊᓕᐊᑦ, ᐋᑕᒥ ᖁᒻᒧᐊᑦᑐᖅ, ᐊᖓᔪᖅᑳᖅ ᓗᐊᓐ 
ᑯᓱᒐᖅ, ᔮᓐ ᓂᓐᖓᖅ, ᔮᓂ ᓂᖏᐅᖓᓐ, 
ᐊᖓᔪᖅᑳᖅ ᑮᑦ ᐲᑕᓴᓐ, ᐋᓚᓐ ᕋᒻᐴᑦ, ᕗᕆᑦ ᓯᐊᓪ, 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, ᐊᖓᔪᖅᑳᖅ ᕼᐊᓐᑐ 
ᑐᑐ. 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᔭᐃᒥᓯ ᐋᕆᐊᒃ): ᑕᐃᒪ 
ᐱᒋᐊᖏᓂᑦᑎᓐᓂ ᐊᐱᕆᔪᒪᓪᓗᒍ ᒥᔅᑕ ᓂᓐᖓᖅ 
ᑐᒃᓯᐊᓂᒃᑯᑦ ᐱᒋᐊᖅᑎᑦᑎᔪᓐᓇᕐᒪᖔᑦ. ᒥᔅᑕ 
ᓂᓐᖓᖅ. 
 
>>ᑐᒃᓯᐊᕐᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᐅᓐᓄᓴᒃᑯᑦ, 
ᓯᕗᓕᖅᑎ, ᒥᓂᔅᑕᐃᑦ, ᒪᓕᒐᓕᐅᖅᑎᑦ, ᓄᓇᕘᒻᒥᐅᑦ 
ᐊᒻᒪᑦᑕᐅᖅ ᑲᖏᑦᑐᒑᐱᒻᒥᐅᑦ. ᐅᓐᓄᓴᒃᑯᑦ, 
ᐅᓐᓄᓴᖃᑦᑎᐊᕆᔅᓯ. 
 
ᐱᒋᐊᖏᓂᑦᑎᓐᓂ ᑐᓴᖅᑎᑲᐃᓐᓇᕈᒪᓪᓗᓯ 
ᐊᑕᐅᓯᕐᒥᑦ ᐱᔨᑦᑎᕋᖅᑎᖃᕋᑦᑕ ᒫᓐᓇᐅᔪᖅ. ᑖᓐᓇ 
ᑐᓴᒐᒃᓴᓂᑦ ᑕᒪᒃᑯᓂᖓ ᑐᓴᒐᒃᓴᓂᑦ 
ᑎᑎᖅᑲᖁᑎᒃᓯᓐᓂᖏᓛᒃ 
ᐋᑦᑎᖃᑦᑕᕐᕈᓐᓇᔮᖏᑲᓚᐅᕐᒪᑦ, ᑕᑉᐸᐅᖓ 3rd 
floor-ᒧᑦ, ᐊᒻᒪ 2nd floor-ᒧᑦ. ᑕᕝᕙᓂ, ᐅᕙᓂ 
ᑲᑎᒪᕕᒻᒦᖏᓐᓇᑲᐃᓐᓇᓂᐊᕐᒪᑦ ᑖᓐᓇ 
ᐱᔨᑦᑎᕋᖅᑎᕗᑦ ᐊᑕᐅᓯᐅᓂᖓᓂ. 
 
(ᑐᓵᔨᑎᒍᑦ) ᑲᑎᒪᔾᔪᑎᔅᓴᐃᑦ, ᒥᓂᔅᑕᐃᑦ 
ᐅᖃᐅᓯᖏᑦ. ᒥᓂᔅᑕ ᑕᒑᖅ ᑰᓕ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 
ᐊᖓᔪᖅᑳᑉ ᐅᖃᐅᓯᖓ 018 - 3(2): ᒥᓂᔅᑕ 

ᐲᑕ ᑕᑉᑑᓇ ᐅᐸᒃᓯᒪᔾᔮᖏᑦᑐᖅ (ᑰᓕ) 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ ᐅᖃᖅᑎ. 
ᒫᓐᓇ ᑲᑎᒪᔨᐅᖃᑎᒃᑲ ᐅᖃᖅᑏ, ᖃᐅᔨᑎᑦᑐᒪᓪᓗᒋᑦ 
ᑖᓐᓇ ᒪᓕᒐᓕᐅᖅᑎᐅᖃᑎᕗᑦ, ᒥᓂᔅᑕᐅᖃᑎᒋᔭᕗᑦ 
ᐲᑕ ᑕᑉᑑᓇ ᑕᒫᓂᑦᑐᓐᓇᔾᔮᖏᒻᒪ ᔫᓐ 10, ᔫᓐ 18-
ᒧ ᑎᑭᓪᓗᒍ 2009. ᒥᓂᔅᑑ ᐱᔾᔪᑎᒋᓪᓗᒍ 
ᐃᖏᕋᓚᖓᒻᒪᑦ. 
 
ᐊᒻᒪ ᐅᓪᓗᒥ ᐃᓚᖓᓂ ᐅᓪᓘᑉ ᑖᓐᓇ ᐊᖓᔪᖃ 
ᐊᕙᑎᓕᕆᓂᒡᒧ, ᑕᒫᓃᒍᓐᓇᔾᔮᖏᒻᒥᒻᒪᑦ 
ᕿᓚᒥᕈᓘᒐᓗᐊᖅ ᐅᑎᕇᓚᖓᔪᖅ ᐊᒻᒪ ᐊᓯᐊᓂᑦ 
ᖃᓂᕐᕋᖅᑎᕗᑦ ᐊᓂᑲᐃᓐᓇᕆᐊᖃᖅᐸᓪᓚᐃᔪᖅ 
ᐅᓪᓗᒥ ᐃᓕᓐᓂᐊᖅᑐᑦ ᐱᓕᕆᐊᕆᔭᐅᒋᐊᖃᕐᒥᒻᒪᑕ 
ᑕᖅᑳᓂ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ 
ᐅᖃᐅᓯᖏᑦ. ᓄᓇᕗᒻᒧᑦ ᓯᕗᓕᖅᑎ ᐄᕙ ᐋᕆᐊᒃ. 
 
ᐊᖓᔪᖅᑳᑉ ᐅᖃᐅᓯᖓ 019 - 3(2):  

ᓄᖅᑲᕕᓐᖓ ᐃᑦᑐᒃᑯᕕᒻᒥ ᑭᒡᒐᑐᖅᑎ ᐅᐃᓕ 
ᐋᑕᒻᔅ (ᐋᕆᐊᒃ) 

 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 
ᐅᓪᓗᒥ ᐊᔾᔨᐅᖏᓪᓚᕆᒻᒪᑦ ᑖᔅᓱᒧᖓ ᓯᐊᓇᑕ 
ᕗᐃᓕ ᐋᑕᒻᔅᒧᑦ.  
 
ᐅᖃᖅᑎᑦᑎᔩ, ᐃᓕᓴᕆᔪᒪᓪᓗᖓ ᓇᖏᖅᓯᕗᖓ 
ᐅᓪᓗᒥ ᑖᓐᓇ ᓯᐊᓇᑐ ᕗᐃᓕ ᐋᑕᒻᔅ ᐊᕐᕌᒍᑦ 32 
ᐊᓂᒍᖅᓯᒪᓕᕐᒪᑕ ᐃᖅᑲᓇᐃᔭᖅᑕᖏᑦ. ᐊᒻᒪᓗ 
ᐅᓪᓗᒥ ᔫᓐ 10-ᖑᓕᖅᑎᓪᓗᒍ 2009. 
ᓄᖅᑲᕐᓂᐊᓕᕐᒪᑦ ᑕᑲᓇᓂ ᐋᑐᕚᒥᑦ 
ᓯᐊᓇᑕᐅᔾᕕᒋᔭᖓᓂ, ᑲᓇᑕᐅᑉ ᐊᓪᓚᕕᖓᓂ. 
ᐊᒻᒪᓗᑦᑕᐅᖅ ᑕᒪᑦᑕ ᓄᓇᕗᒻᒥᐅᓕᒫᓪᓗ 
ᐃᓕᓴᕆᔪᒪᕙᕗᑦ ᐃᖅᑲᓇᐃᔭᖅᑎᐊᕐᓂᕆᓚᐅᖅᑕᖓ 
ᐊᒻᒪᓗ ᑭᒡᒐᖅᑐᐃᓂᕆᓚᐅᖅᑕᖓ 
ᐅᑭᐅᑕᖅᑐᒥᐅᓕᒫᓂᑦ 1999-ᖑᓚᐅᖅᑎᓪᓗᒍᓗ 
ᓄᓇᕗᒻᒧᑦ ᓯᐊᓇᑕᐅᓕᒪᐅᖅᓯᒪᒻᒪᑦ, 
ᑭᒡᒐᖅᑐᐃᑦᑎᐊᕐᓂᕆᓚᐅᖅᑕᖓ 
ᖁᔭᒋᔪᒪᒻᒪᕆᑉᐸᕗᑦ. 
 
ᑖᓐᓇ ᓯᐊᓇᑕ ᐋᑕᒻᔅ ᑕᕝᓄᖓ 
ᐃᑦᑐᒃᑯᕕᐅᓂᕋᖅᑕᐅᓂᕋᖅᑕᐅᕙᑦᑐᓂᓂᒃᑯᐊ 
ᑭᓯᐊᓂ ᑖᓐᓇ ᑲᑎᒪᔨᐅᖃᑎᒐᓗ ᐅᖃᐅᓯᖓ 
ᓈᒻᒪᒋᑦᑎᐊᖏᒻᒥᔭᕋᓗᐊᕗᑦ, ᑐᑭᖃᕐᒪᑦ ᑖᓐᓇ 
ᐃᑦᑐᒃᑯᕕᒃ ᒪᓕᒐᒃᓴᓂᑦ ᕿᒥᕈᔨᒃᑯᓐᓄᑦ ᑕᐃᒃᑯᓄᖓ  

ᑎᒃᑯᐊᖅᑕᐅᓚᐅᖅᓯᒪᔪᖅ Prime Minister-
ᓚᐅᖅᓯᒪᔪᒧᑦ ᑕᐃᔅᓱᒧᖓ Pierre Elliot Trudeau. 
ᑕᐃᔅᓱᒪᓂ ᓯᕗᓪᓕᖅᐹᖑᓪᓗᓂ ᐃᓄᒃ ᑲᓇᑕᒥ 
ᓯᐊᓇᑕᓐᖑᓚᐅᖅᓯᒪᔪᖅ. ᓯᕗᓪᓕᕐᒥᑦ ᓄᓇᑦᓯᐊᒥᑦ 
ᓯᐊᓇᑕᐅᓚᐅᖅᓯᒪᑦᓚᕐᐳᖅ ᐊᒻᒪᓗ ᐃᐳᕈ 5, 1977 
ᐊᒻᒪᑦᑕᐅᖅ 1999-ᒥ ᐱᒋᐊᖅᑐᒍ ᓄᓇᕗᒻᒧᑦ 
ᑭᒡᒐᖅᑐᐃᓕᓚᐅᖅᑐᓂ ᓯᐊᓇᑕᐅᓪᓗᓂ. ᐊᒻᒪᓗ 
ᐅᑭᐅᒐᓴᓐᓂᑦ ᐊᒥᓱᓂᑦ ᑭᒡᒐᖅᑐᐃᔨᐅᓪᓗᓂ 
ᐱᔨᑦᑎᖅᑎᔨᐅᓪᓗᓂ ᓄᓇᕗᒻᒥᐅᓄᑦ ᑕᐃᒪ 
ᓄᖅᑲᕐᓂᐊᓕᕐᒪᑦ ᑕᕝᕙᓂ ᑲᑎᒪᕕᐅᕝᕕᒋᔭᒥᓂᒃ.  
 
ᐅᖃᖅᑎᑦᑎᔩ, ᑖᓐᓇ ᓯᐊᓇᑕ ᐋᑕᒻᔅ 
ᐱᓕᕆᐊᕆᓚᐅᖅᑕᖓᑦᑕᐅᖅ ᐅᐊᔭᓕᕆᔨᐅᓪᓗᓂ 
ᐊᒻᒪᓗ ᓇᒻᒥᓂᖃᖅᑎᐅᓪᓗᓂ. ᓲᕐᓗ, ᖁᓪᓕᖅ 
Electric Ltd., ᖁᓪᓕᖅ Construction Ltd., 
Polar bear Cave Investment ᐊᒻᒪᓗ ᓇᓄᖅ 
ᑐᔪᕐᒥᕕᒃ Inn ᑲᖏᕐᖠᓂᕐᒥᑦ ᐊᒻᒪᓗᑦᑕᐅᖅ ᐅᒥᖕᒪᒃ 
Expediting Ltd. ᐋᑐᐋᒥ, ᑖᒃᑯᐊ ᐱᓕᕆᓂᑯᖏᑦ.  
 
ᐊᒻᒪᑦᑕᐅᖅ ᓱᓕ Senator ᐋᑕᒻᔅ 
ᐱᓕᕆᖃᑦᑕᖅᓯᒪᒋᕗᖅ ᑕᐃᑲᓂ 
ᓂᕈᐊᖅᑕᐅᓯᒪᓪᓗᓂ ᓄᓇᑦᑎᐊᕐᒥ 1970-ᒥᒃ 1974-
ᒧᑦ ᑎᑭᖦᖢᒍ. 
 
(ᑐᓵᔨᑎᒍᑦ) ᐅᖃᖅᑏ, ᑖᒃᑯᐊ ᐃᑦᑐᐃᑦ ᐱᓕᕆᐊᖏᑦ 
ᓄᓇᕗᒧᑦ ᑲᔪᓯᓯᒪᐃᓐᓇᕐᒪᑦ ᐊᒃᓱᕈᖅᑐᓂ 
ᐃᖅᑲᓇᐃᔭᖅᑐᓂ ᐱᓇᓱᐊᕈᓰᒃ ᒪᕐᕉᒃ ᑐᖔᓂ 
ᓄᖅᑲᕐᓂᐊᓕᕐᒪᑦ ᐃᓚᐅᖃᑦᑕᖅᓯᒪᓪᓗᓂᓗ 
Lafontaine Baldwin ᐅᖃᓕᒪᑎᓪᓗᒍ ᑕᐃᑲᓂ 
ᓰᓚ ᑭᓘᑦᑎᐊ ᑕᕝᕙᓂ ᐃᖃᓗᓐᓂ ᒪᐃ 29 ᐊᒻᒪ 
30 ᐅᑎᓚᐅᖅᑐᖅ ᐋᑐᐋᒧᑦ ᐱᖃᑖᓂ ᒐᕙᒪᑐᖃᒃᑯᑦ 
ᐱᖁᔨᕗᖔᕈᒻᒥᒃ ᐱᓕᕆᐊᖃᖅᑎᓪᓗᒋᑦ ᐅᖃᐅᓯᕐᓄᑦ 
ᐃᓕᑕᕆᔭᐅᔪᓄᑦ ᒪᓕᒐᕐᒥᒃ ᔫᓂ 2-ᖑᑎᓪᓗᒍ. 
 
(ᑐᓵᔨᒃᑰᕈᓐᓃᖅᑐᖅ) ᖁᔭᒋᔪᒪᑦᑎᐊᖅᐸᕋ ᐊᒻᒪᓗ 
ᓄᓇᕗᒻᒥᐅᖃᑎᓕᒫᒃᑲ ᖁᔭᓕᑎᑉᐸᒃᑲ 
ᐃᖅᑲᐅᒪᑦᑎᐊᕐᓗᒍᓗ ᑖᓐᓇ ᐅᐃᓕ ᐋᑕᒻᔅ 
ᓄᖅᑲᕐᕕᒋᓕᖅᑕᖓᓄᑦ ᑎᑭᓪᓗᒍ. ᐅᖃᖅᑎᑦᑎᔩ, 
ᑖᒃᑯᓇᓐᖓᑦ ᒪᓕᒐᓕᐅᖅᑎᐅᖃᑎᑦᑎᓐᓂᑦ 
ᐃᓚᐅᖁᔨᕗᖓ ᑕᕝᕙᐅᕗᑏᖃᑎᒋᔪᒪᓪᓗᒋᑦ 
ᑖᒃᓱᒧᖓ ᖁᔭᓕᓗᑕᓗ ᐅᐃᓕ ᐋᑕᒻᔅᒧᑦ 
ᓰᓇᑐᕋᑖᖅᑐᒧᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐃᑦ 
ᐅᖃᕐᕕᖓᑦ. ᒥᓂᔅᑕ ᑖᓂᐅᓪ ᓯᐅᑦᓴᒃ. 
 
ᐊᖓᔪᖅᑳᑉ ᐅᖃᐅᓯᖓ 020 - 3(2): 

ᐃᓄᓕᕆᔨᑦᓴᐅᓂᕐᒧᑦ ᐅᑎᖅᓯᒪᓕᖅᑐᑦ 
ᓄᐊᕙᐃᒨᖅᓯᒪᓚᐅᖅᑐᑎᒃ (ᓯᐅᑦᓴᒃ) 

 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᖅᑭᐅᓚᐅᖅᑐᒥ 
ᓄᓇᕗᑦ ᓯᓚᑦᑐᖅᓴᕐᕕᒻᒥ ᐃᓕᓐᓂᐊᖅᑐᑦ 
ᐃᖅᑲᓇᐃᔭᕆᐅᖅᓴᔪᑦ ᐃᖃᓘᑦᑑᑦᑎᐊᕐᒥ 
ᐃᓚᐅᓚᐅᕐᒪᑕ Norway-ᒨᖅᑐᑎᑦ ᐃᓕᓐᓂᐊᖅᑐᑎᑦ 
ᑕᒪᒃᑯᓂᓐᖓ ᓄᓇᖃᖅᑳᖅᓯᒪᔪᑦ 
ᐃᓅᓯᓕᕆᔾᔪᑎᖏᓐᓂᑦ. ᑕᒪᓐᓇ 
ᐱᕕᒃᓴᑦᑎᐊᖑᓚᐅᕐᒪᑦ ᐃᓕᓐᓂᐊᖅᑎᖁᑎᑦᑎᓐᓄᑦ 
ᑖᒃᑯᓇᓂ ᓯᓚᑦᑐᖅᓴᕐᕕᔾᔪᐊᖓᓂ ᐅᑭᐅᖅᑕᖅᑑᑉ. 
 
ᐅᖃᖅᑏ, ᐃᓚᐅᓂᖅ ᑖᒃᑯᓂᓐᖓ ᐅᑭᐅᖅᑕᖅᑐᒥᒃ 
ᐅᑭᐅᑕᖅᑐᒧᑦ ᐃᓕᓐᓂᐊᕈᑕᐅᓂᖓᓄᑦ ᑕᒪᓐᓇ 
ᐃᑲᔫᑎᑦᑎᐊᕐᒪᑦ ᐃᖅᑲᓇᐃᔭᖅᑐᓕᕆᔨᑦᑎᓐᓄᑦ. 
ᖁᕕᐊᓲᑎᒋᔪᒪᕙᒃᑲ ᑖᒃᑯᐊ ᐃᖅᑲᓇᐃᔭᕆᐅᖅᓴᔪᑦ 
ᐃᓕᓐᓂᐊᖅᑏᑦ: ᓕᓐᑕ ᐅᕕᓗᒃ, ᒫᓖᓐ ᑭᓛᒃ, 
ᑳᑐᕇᓇ-ᓘᓯ ᑯᑉᓗ, ᓵᓐᑐᕋ ᑎᒻᓯᓯᐊᓐ ᐊᒻᒪ ᓖᓇ 
ᑎᐊᓚ ᐊᒻᒪ ᐃᓕᓴᐃᔨᖓᑦ ᑭᕕᓐ ᒪᒋᐅᓪ. ᑖᒃᑯᐊ 
ᐊᒃᓱᕈᖅᑐᑎᑦ ᑮᓇᐅᔭᓂᑦ ᐱᕈᖅᓯᒐᓱᐊᓚᐅᕐᒪᑕ 
ᑖᒃᓱᒧᖓ. 
 
ᑖᒃᑯᐊ ᐃᓄᑑᒻᒪᑕ ᐃᓄᓕᕆᔨᒃᑯᓐᓂᑦ 
ᐃᓕᓐᓂᐊᖅᐸᓪᓕᐊᔪᑦ ᑲᓇᑕᒥ 
ᑕᐅᖅᓰᖃᑕᐅᖃᑦᑕᓚᐅᖅᑐᑦ. ᑖᒃᑯᐊ 
ᐱᖃᑎᒌᑦᑎᐊᓕᖁᓪᓗᒋᑦ ᐅᑭᐅᖅᑕᖅᑐᒥ 
ᓯᓚᑦᑐᖅᓴᕐᕕᒻᒥ ᐊᒻᒪᓗ ᓯᓚᑦᑐᖅᓴᕐᕕᔾᔪᐊᖏᓐᓂ 
ᐅᑭᐅᖅᑕᖅᑐᒥ ᐃᖅᑲᓇᐃᔭᕆᐅᖅᓴᔪᑦ 
ᐃᓕᓐᓂᐊᖅᑏᑦ ᐅᑎᓚᐅᖅᑐᑦ ᐊᖏᕐᕋᒥᓄᑦ 
ᑕᐃᑲᓐᖓᑦ Finnmark ᓯᓚᑦᑐᖅᓴᕐᕕᔾᔪᐊᖓᓂᒃ. 
 
ᑕᒪᒃᑯᐊ ᐱᕕᒃᓴᐅᔪᑦ ᓯᓚᑦᑐᖅᓴᕐᕕᒻᒥ 
ᐃᓚᐅᒍᓐᓇᖅᑎᑦᑎᓚᐅᕐᒪᑕ ᐅᑭᐅᖅᑕᑐᒥᒃ 
ᖃᐅᔨᒪᔭᒥᓂᑦ ᐱᕙᓪᓕᐊᑎᑦᑎᓪᓗᑎᑦ 
ᓄᓇᕗᑐᐃᓐᓇᐅᓐᖏᑦᑐᒥ ᐊᒥᓱᑦ ᓄᓇᖃᖅᑳᖅᓯᒪᔪᑦ  



ᐱᖓᑦᓯᖅ, ᔫᓂ 10, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

237 

ᐅᑭᐅᖅᑕᖅᑐᒥ ᐊᒻᒪᓗ ᓄᓇᖅᔪᐊᓂ 
ᑐᑭᓯᐅᒪᑦᑎᐊᖅᑐᑎᑦ ᐊᑐᖅᑐᓂᑦ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒥᓂᔅᓴᐃᑦ 
ᐅᖃᕐᕕᖓᑦ. ᑲᑐᒪᔾᔪᑎᒃᓴᓂ 3, ᒪᓕᒐᓕᐅᖅᑏᑦ 
ᐅᖃᕐᕕᖓᑦ. ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ 
ᒥᔅᑕ ᓯᐊᓪ. 
 
ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 028 - 3(2): 

ᐃᓅᒍᓐᓃᓚᐅᖅᑐᖅ ᐹᑕ ᓴᐃᓚ (ᓯᐊᓪ) 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᓂᑯᕕᒃᑐᖓ ᐅᓪᓗᒥ ᓇᓪᓕᒍᓱᒍᒪᓪᓗᖓ ᐸᐅᑕ 
ᓴᐃᓕᒃ ᑖᓐᓇ ᐃᓅᒍᓐᓃᓚᐅᖅᑐᖅ. ᐸᐅᑕ 
ᐃᓐᓇᐅᓂᖅᐹᖑᓚᐅᖅᑐᖅ ᑭᓐᖓᕐᓂ, 
ᐃᓕᓴᕆᔭᐅᓯᒪᓪᓗᓂ ᓴᓇᓐᖑᐊᒐᖅᓯᒃᑳᖑᓂᖓᓄᑦ.  
 
1967-ᒥ ᑭᒡᒐᖅᑐᐃᓚᐅᖅᓯᒪᔪᖅ ᑲᓇᑕᒥ ᐃᓄᐃᑦ 
ᓴᓇᓐᖑᐊᖅᑎᖏᓐᓂᑦ ᓄᓇᖅᔪᐊᓂᓗ ᑲᑎᒪᑎᓪᓗᒋᑦ 
ᑐᕌᓐᑐᒥ. 
 
ᐸᐅᑕᐅᑉ ᓴᓇᓐᖑᐊᒐᖏᑦ ᑕᑯᒃᓴᐅᖃᑦᑕᖅᓯᒪᔪᑦ 
ᓄᓇᖅᔪᐊᓕᒫᒥ ᐊᒻᒪ ᐊᔾᔨᒌᓐᖏᑦᑐᕈᓘᔭᕐᓂᑦ 
ᓴᓇᔭᒥᓂᒃ ᑐᑭᑖᖅᑎᑦᑎᖃᑦᑕᓚᐅᖅᑐᓂ. ᑕᐃᓐᓇᓗ 
ᑖᓂᓯᓐᖑᐊᖅᑐᖅ ᓇᓄᖅ. ᑖᒃᑯᐊ ᐸᐅᑕᐅᑉ 
ᓴᓇᓐᖑᒐᖏᑦ ᖃᐅᔨᒪᔭᐅᒻᒪᕆᑦᑐᑦ ᑲᓇᑕᒥ 
ᓄᓇᐅᔪᓂᑦ.  
 
ᐸᐅᑕ ᓂᕈᐊᖅᑕᐅᓚᐅᖅᓯᒪᔪᖅ ᑖᒃᑯᓄᓐᖓ ᑲᓇᑕᒥ 
ᓴᓇᓐᖑᐊᖅᑎᓄᑦ ᐃᓚᐅᖃᑕᐅᓚᐅᖅᑐᓂ Royal 
Canadian Academy Arts-ᒥ. 

ᐅᖃᖅᑏ, ᐃᓚᓕᐅᑎᖁᕙᒃᑲ ᒪᓕᒐᓕᐅᖅᑎᐅᖃᑎᒃᑲ 
ᑕᐃᒃᑯᓄᓐᖓ ᓇᓪᓕᒍᓱᓪᓗᑕ ᓴᐃᓚᐅᑉ 
ᖃᑕᓐᖑᑎᖏᓐᓂᑦ ᑭᓐᖓᕐᓂ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐊᓪ. 
ᒪᓕᒐᓕᐅᖅᑏᑦ ᐅᖃᕐᕕᖓᑦ. ᒪᓕᒐᓕᐅᖅᑎ 
ᖃᒪᓂᑦᑐᐊᕐᒧᑦ, ᒥᔅᑕ ᐊᐅᐸᓗᒃᑐᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 029 - 3(2): 

ᖃᒪᓂᑦᑐᐊᒥᑦ ᐃᓐᓇᑐᖃᒃᑯᕕᒃ ᑎᒥᖓᑦ 
(ᐊᐅᐸᓗᒃᑐᖅ) 

ᐊᐅᐸᓗᑦᑐᖅ: ᒪᑦᓇᐅᔪᑎᑦ ᐅᖃᖅᑎᑦᓯᔩ. 
ᑕᕝᕙᐅᕗᑏᕈᐊᖅᑐᖓ ᑕᐃᒃᑯᓄᖓ 
ᐅᑐᖅᑲᐅᕕᒻᒦᑦᑐᑦ ᖃᒪᓂᑐᐊᒡᒥᑐᖅ Hostel 
Centre-ᒦᓐᓂᕋᕋᐅᔪᖅ ᑕᐃᓐᓇ ᖃᒪᓂᑦᑐᐊᒥᑦ, 
ᐄᑯᓗᒃᑲ ᐅᒡᓚᖅHᐃᒪᖏᓕᕋᒪ ᒫᓐᓇᒧᑦ 
ᐃHᐅᒪᑉᓛᐅᔭᓚᐅᖅHᐃᒪᕋᒪ 
ᑕᑯHᐊᐃᔮᖅᑐHᐃᒪᖏᑲᓗᐊᖅᖢᒋᑦ 
ᐃHᐅᒪᒌᓐᓇᕋᓗᐊᖅᑐᒋᑦ ᑕᐃᑲᓃᑦᑐᑦ. ᒫᓐᓇ 
ᐱᓗᐊᖅᑐᒥᓪᓘᓐᓃᑦ ᐊᑦᑕᑦᑎᓯᐊᕋ ᑕᐃᓐᓇ ᒥᓴᔅ 
ᑕᒍᓐᓈᖅ ᑕᕝᕙᐅᕗᑏᕕᒃᔪᐊᖅᐸᕋ. 
 
ᐊᒻᒪᓗ  ᑕᐃᑲᓂᑦᑕᐅᖅ ᐱᓕᕆᑦᑕᖅᑐᑦ 
ᐊᒃᓱᕈᐸᒃᖢᑎᑦ ᐱᓕᕆHᐅᒡᒪᑎᒃ 
ᖁᔭᓕᒌᒡᔪᐊᓯᐊᒥᐊᕌᑎᒃᑯ ᑖᒃᑯᐊ ᐃᓐᓇᕐᐳᑦ 
ᒥᐊᓂᕆᔭᐅᑦᑎᐊᐸᒻᒪᑎᒃ ᑖᓐᓇ ᐃHᐅᒪᒋᖁᑉᓗᒍ 
ᑖᑦᓱᒥᖓ ᒪᓕᒐᓕᐅᕐᑯᐅᑉ ᐃᓗᐊᓂ ᑖᒃᑯᐊ 
ᐱᓕᕆᑦᑕᖅᑐᑦ ᒥᐊᓂᕆᑦᑎᐊᖅᒪᑎᒃ. 
 
ᑖᒃᑯᐊ, ᐃᓛᓐᓂᒃᑯᑦ ᒪ’ᓈᓚᐅᔪᐊᒐᐃᑦᑑᒻᒪᑎᒃ, 
ᒪ’ᓈᓗᐊᖅᐸᒃᑲ. ᒪᑦᓇᐅᔪᑎᑦ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐊᐅᐸᓗᑦᑐᖅ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᖁᑦᑎᑐᒧᑦ ᒥᔅᑕ ᐃᐊᓕᐊᑦ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 030 - 3(2): 

ᐅᐱᒍᓱᓐᓂᖅ ᖁᑦᑎᑦᑐᒥᑦ ᐃᓕᓐᓂᐊᖅᑕᒥᓐᓂ 
ᐱᔭᕇᖅᑐᓂᑦ (ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᓪᓗᒥ 
ᓂᑯᕕᑦᑐᖓ ᐊᒥᓱᑦ ᓯᕗᒧᐊᑦᑎᐊᖅᓯᒪᓂᖓᓂᑦ 
ᖁᑦᓯᑦᑐᒥᑦ. ᐅᐱᕐᖔᖅ ᖁᕕᐊᓇᕐᒪᑦ 
ᖁᕕᐊᓲᑎᒋᓪᓗᒍ ᐊᒥᓱᓄᑦ ᐊᔾᔨᒌᖏᑦᑐᓄᑦ 
ᐃᓕᓐᓂᐊᖅᑏᓪᓗ ᓄᓇᓄᑦ 
ᐊᐅᓪᓛᖅᑎᑕᐅᖃᑦᑕᖅᑐᑦ. 
 
ᐃᓕᓐᓂᐊᕐᓂᖅ ᐃᓱᓕᖅᐸᓪᓕᐊᓕᖅᑎᓪᓗᒍ 
ᖁᕕᐊᓲᑎᒋᕙᑉᐸᕗᑦ ᑲᔪᓯᓂᖃᖃᑦᑕᕐᒪᑕ ᐊᒥᓱᓂᑦ 
ᐃᓕᓐᓂᐊᕐᓇᐅᑎᓪᓗᒍ. ᐅᖃᖅᑎ, ᑕᐃᒪ 
ᑕᖅᑭᐅᓚᐅᖅᑐᓂᑦ ᐃᓛᒃ ᐅᐸᖃᑕᐅᔪᓐᓇᓚᐅᕋᒪ. 
 
ᑕᒪᒃᑯᓄᖓ ᐅᖃᖅᑏ, 
ᐋᑐᕚᓕᐊᖃᑕᐅᔪᓐᓇᕐᓚᐅᕐᒥᒐᒪ ᓯᕙᑖᕐᕕᒻᒥ ᒪᐃ 
16-ᖑᑎᓪᓗᒍ, ᓄᓇᕗᒻᒥ ᓯᕗᓂᒃᓴᕗᑦ 
ᐃᓕᓐᓂᐊᕌᓂᑦᑐᑦ ᑕᑯᔭᖅᑐᒋᑦ ᑖᓐᓇ 
ᐃᑲᔪᓱᖅᑎᐊᕋᒃᑯ ᐃᓕᓐᓂᐊᕈᑕᐅᔪᖅ 
ᓯᕗᒧᐊᑦᑎᐊᖃᑦᑕᖅᓯᒪᒻᒪᑦ. 
 
ᐊᕐᕌᒍᑦᑎᓐᓂ, ᓯᐅᓪᕕᐊ ᑲᓪᓗᖅ ᖃᐅᓱᐃᑦᑐᒦᑦᑐᖅ 
ᐃᓕᓐᓂᐊᕌᓂᒪᐅᕐᒪᑦ ᑕᕝᒐᓐᖓ ᓄᓇᕗᑦ ᓯᕗᓂᒃᓴᒥᑦ 
ᖁᕕᐊᓲᑎᕙᕋ ᐃᓕᓐᓂᐊᕌᓂᓐᓂᖓᓄ. 
 
ᐅᖃᖅᑏ, ᑕᓪᓕᕐᒥᐅᑎᓪᓗᒍ ᒪᐃ 29, 
ᐅᐸᐅᑎᒍᓐᓇᓚᐅᕐᒥᒐᒪ ᐃᓕᓐᓂᐊᕌᓂᓐᓂᖏᓐᓄᑦ 
ᒍᕋᐃᑦ 12 ᐅᒥᒻᒪᒃ ᐃᓕᓐᓂᐊᕐᕕᒃ ᐊᐅᓱᐃᑦᑐᒥᑦ 
ᐃᓕᓐᓂᐊᕌᓂᑦᑐᑦ ᑕᓪᓕᒪᐅᓚᐅᖅᑐᑦ ᑕᕝᕙᓐᖓᑦ 
141-ᓂᑦ ᐃᓄᖃᖅᑐᓂᑦ ᓄᓇᓂᑦ. ᖁᕕᐊᓲᑎᕙᒃᑲ; 
 
ᐊᕐᓇᑯᓗ ᐊᐅᓪᓚᓗᒃ,  
ᕕᐊᓇᓴ ᐊᐃᐱᓕ,  
ᒥᐊᓚᓂ ᑯᓪᓗᕈᖅᑑᖅ,  
ᒫᓇᓯ ᓄᐊ ᐊᒻᒪᓗ  
ᐸᐅᓗᓯ ᓄᓐᖓᖅ. 
 

ᐅᖃᖅᑏ, ᐃᐳᕈᒥ ᐅᐸᐅᑎᒍᓐᓇᒪᐅᕐᒥᒐᒪ 
ᐃᓕᓐᓂᐊᕌᓂᑦᑐᓄᑦ ᐊᓪᓚᕕᓕᕆᓂᕐᒧᑦ ᑕᐃᑲᓂ 
ᓯᓚᑦᑐᓴᕐᕕᒻᒥ ᐅᑯᐊᖑᓚᐅᖅᑐᑦ:  
 
ᕉᑦ ᒫᓂᒃ,  
ᐱᐅᕋ ᐊᕐᓇᐅᔪᒪᔪᖅ,  
ᑐᐊᕇᓐ ᐃᖅᑲᖅᓴᖅ,  
ᕉᑕ ᐊᑉᐸᓕᐊᐱᒃ ᐊᒻᒪᓗ  
ᕇᑕ ᓄᓐᖓᖅ.  
 
ᐋᓐᒐᔅ ᕼᐃᐅᔅ ᐱᐊᓂᓚᐅᖅᑐᖅ ᓴᓇᒋᐅᖅᓴᓂᕐᒥᓂᒃ 
ᑖᓐᓇ ᖁᑦᑎᓂᖅᐹᖅ ᖁᑦᑎᓂᓕᒡᒥ 5. ᑕᐃᒪ 
ᐃᓕᓐᓂᐊᐸᓪᓕᐊᒍᓐᓇᕐᓂᐊᓕᖅᑐᖅ ᐅᐊᔭᓕᕆᓂᕐᒥᑦ 
ᑕᕝᕘᓇ ᓄᓇᕗᒻᒥ ᐃᑲᔫᑎᑎᒍᑦ. 
 
ᑭᖑᓪᓕᖅᐹᒥᒃ ᐅᖃᖅᑏ, ᓇᒡᒐᔾᔭᐅᒥ 
ᑕᕝᕙᓃᓚᐅᖏᓐᓇᒪ ᑖᒃᑯᐊ ᐅᐸᐅᑎᓚᐅᕋᒃᑭᑦ 
ᐃᓕᓐᓂᐊᕌᓂᑉᐸᓪᓕᐊᔪᑦ ᐃᓕᓴᐃᔨᐅᓂᕐᒧᑦ ᑕᐃᑲᓂ 
ᐃᑉᐱᐊᕐᔪᒻᒥ ᐅᑯᐊ ᖁᕕᐊᓲᑎᒋᒍᒪᔭᒃᑲ, ᓲᓴᓐ 
ᐊᑭᑯᓗᒃ, ᐋᐸᒃ ᐊᑭᑯᓗᒃ, ᑳᓂ ᕿᓗᖅᑭᓵᖅ, ᐊᐃᓇ 
ᑭᒍᑎᒃᑳᖅᔪᒃ. 
 
ᑖᓐᓇ ᓯᐅᕋ ᐋᓗᓘ ᐃᓕᑕᕆᔭᐅᔾᔪᑎᑖᓚᐅᖅᑐᖅ 
ᖁᑦᑎᓂᖅᐹᒥᑦ ᑕᒪᒃᑮᓐᓂ 
ᐃᓕᓐᓂᐊᑦᑎᐊᕈᓐᓇᕐᓂᖓᓄᑦ 
ᓯᕗᓕᖅᑎᑦᑎᐊᕙᐅᓂᖓᓄᓪᓗ. ᑖᒃᑯᐊ 
ᑐᓂᔭᐅᖃᑦᑕᖅᑐᑦ ᐃᑲᔫᑏᑦ ᐃᓕᓴᐃᔨᕈᖅᑕᖅᑐᓄᑦ 
ᐊᔾᔨᒋᖏᑦᑐᓄᑦ. 
 
ᐅᖃᖅᑏ, ᐃᓚᓕᐅᑎᖁᕙᒃᓯ ᒪᓕᒐᓕᐅᖅᑎᐅᖃᑎᒃᑲ 
ᑖᒃᑯᓂᖓ ᖁᕕᐊᓲᑎᖃᕈᒪᓪᓗᖓ. ᖁᔭᓐᓇᒦᒃ, 
ᐅᖃᖅᑏ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒪᓕᒐᓕᐅᖅᑏ 
ᐅᖃᐅᓯᖏᑦ. ᒪᓕᒐᓕᐅᖅᑎ ᐊᑯᓪᓕᕐᒧᑦ, ᒥᔅᑕ 
ᓂᓐᖓᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 031 - 3(2): 

ᐃᓪᓗᒥᑦ ᓇᒻᒥᓂᖃᖅᑐᑦ ᐊᔪᕐᓴᖃᑦᑕᕐᓂᖏᑦ 
ᓂᕈᐊᖅᑕᐅᕕᒋᓯᒪᔭᕐᓂᑦ (ᓂᓐᖓᖅ) 

 
ᓂᓐᖓᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, 
ᓇᖏᖅᓯᔪᖓ ᑕᐃᒃᑯᐊ ᓇᒻᒥᓂᖅ ᐃᓪᓗᖃᖅᑐᐃᑦ 
ᐅᓪᓗᒥ ᐅᓪᓗᒥᐅᑎᓪᓗᒍ ᐊᒻᒪᓗ ᐊᔪᓕᖅᐸᓕᐊᒻᒪᑕ 
ᐊᑭᓕᖅᑐᐃᓂᖅ ᖃᐅᔨᒪᒐᑦᑕ ᓂᕈᐊᖅᑕᐅᓇᓱᑦᑐᑕ 
ᐅᖃᐅᑎᔭᐅᓛᓯᒪᔪᒍᑦ ᓇᓗᓇᖏᑦᑐᖅ.  
 
ᑕᒪᒃᑯᐊ ᐃᓪᓗᓖᑦ ᓇᐅᔮᓃᑎᓪᓗᖓ, ᓇᐅᔮᓂᑦ 
ᕼᐊᒻᓚᒃᑯᓐᓂ ᑲᑎᒪᖃᑕᐅᑎᓪᓗᖓ ᐃᓛᒃ, 
ᐃᓄᒻᒥᓪᓗ ᐅᖃᐅᑎᔭᐅᓚᐅᕋᒪ ᓇᐅᔮᓃᖢᖓ 
ᕼᐊᒻᓚᒃᑯᓂᐅᖏᑦᑑᒐᓗᐊᖅ ᐊᒻᒪ ᑰᒑᕐᔪᒻᒥ ᒫᓐᓇᒎᖅ 
ᐃᓪᓗᖃᕋᓱᑦᑐᓂ ᐊᑭᑐᔪᐊᓘᓕᕐᒪᑦ. ᐱᓗᐊᖅᑐᒥᑦ 
ᓴᓇᔭᖃᖏᒃᖢᑎᑦ ᐊᓈᓇᐅᔪᖅ ᐊᑖᑕᐅᔪᖅ. 
 
ᑕᐃᔅᓱᒪᓂᒃᑲᓐᓂᕉᖅ $500 ᑕᖅᑭᖅ ᐊᑕᐅᓯᖅ 
ᐃᑲᔫᓯᐊᖅᐸᓚᐅᖅᑑᒐᓗᐃᑦ ᓂᖃᐃᑐᑎᖁ 
ᐃᓗᐊᓂᖃᐃ. ᐅᓪᓗᒥᐅᓕᖅᑐᕉᖅ $250-
ᑐᐃᓐᓇᐅᓕᕐᒪᑦ ᑕᖅᑭᖅ ᐊᑕᐅᓯᖅ, ᐅᑭᐅᒥᑦ 
ᐱᓗᐊᖅᑐᒥᑦ. 
 
ᓇᓗᓇᖏᑦᑐᖅ ᐃᓪᓗᖃᕐᒥᒐᑦᑕ ᓄᓇᑦᑎᓐᓂ 
ᒪᕐᕉᓪᓗᓄᒃ ᑮᓇᐅᔭᓕᐅᕋᓗᐊᖅᖢᓄᒃ ᐃᓪᓗᒥᐅᑕᕋᓗ 
ᐊᑭᑐᔪᐊᓘᖃᑦᑕᕐᒪᑦ ᐅᖅᓱᖅᑖᕋᓱᑦᖢᓂ, ᐃᒃᑯᐊᓗ  

ᓇᓪᓕᐅᒃᑯᒫᑦ ᒪᑯᐊᓗ ᑖᒃᓯᖏᑦ ᑕᒪᒃᑯᐊᓗ 
ᓇᔪᖅᑕᖓᑕ ᐃᓂᖏᑦ. ᑕᒪᒃᑯᐊᓗ ᐅᖅᓱᐃᑦ ᐊᒻᒪᓗ 
ᑕᒪᒃᑯᐊ ᐃᑭᑦᑕᖅᑐᒧᑦ ᖃᐅᒻᒪᖅᑯᑏᑦ 
ᐊᑭᑐᔪᐊᓘᓕᕐᒪᑕ ᐃᓱᒪᒋᓪᓗᒋᑦ. 
 
ᐃᒡᓗᑦ ᐊᒥᒐᖅᐱᓯᓐᓇᑎᓪᓗᒋᑦ ᐃᒡᓗᖃᕋᓱᒃᑑᒐᓗᐃᑦ 
ᓇᒻᒥᓂᖅ ᐃᒡᓗᒥᓄᑦ ᐊᑭᓕᖅᑐᐃᓂᖅ 
ᐊᔪᓕᖅᐸᓪᓕᐊᔪᑦ. ᐊᒻᒪᓗ ᓯᕗᓪᓕᐅᔭᕆᐊᖃᑦᖢᓂ 
ᑖᒃᑯᐊ ᕿᑐᓐᖓᖏᑦ, ᐃᓪᓗᒥᐅᑕᖏᑦ 
ᓂᕆᔭᕆᐊᖃᕐᓂᖏᑦ. ᑕᐃᒪᓐᓇ 
ᐊᔪᓕᖅᐸᓪᓕᐊᑐᐃᓐᓇᕐᒪᑕ. 
 
ᒪᓕᒐᓕᐅᖅᑎᐅᖃᑎᒃᑲ  ᑕᐃᒪ 
ᖃᓄᖅᑑᖃᑎᒋᔪᒪᒐᓗᐊᖅᐸᒃᑲ  ᓯᕗᓂᒃᓴᑎᓐᓂ 
ᑕᒪᑐᒪ ᒥᒃᓵᓄᑦ. ᖁᔭᓐᓇᒦᒃ. ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᓐᖓᖅ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐱᑕᖃᕈᓐᓃᖅᐸᑦ. 
ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. 5, 
ᒪᓕᒐᓕᐅᖅᕕᒻᒧᑦ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓃᑦ. 
6, ᐅᖃᐅᓯᒃᑯᑦ ᐊᐱᖅᑯᑏᑦ. ᖃᒪᓂᖅᑐᐊᕐᒧᑦ 
ᓂᕈᐊᖅᑕᐅᓯᒪᔪᖅ, ᒥᔅᑕ ᐊᐅᐸᓗᒃᑐᖅ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 043 - 3(2): ᐊᑦᑐᖅᑕᐅᓂᖏᑦ 

ᑲᓇᑕᒥ ᖃᐅᔨᔾᔪᑎᓄᑦ ᐋᓐᓂᐊᖃᓂᕐᒧᑦ 
ᓄᓇᕗᒻᒥᐅᓄᑦ (ᐊᐅᐸᓗᑦᑐᖅ) 

 
ᐊᐅᐸᓗᒃᑐᖅ: ᒪᑦᓇᐅᔪᑎᑦ, ᐅᖃᖅᑎᑦᑎᔩ. 
(ᑐᓵᔨᒃᑯᑦ) ᐅᖃᖅᑏ, ᐊᐱᕆᔪᒪᔭᕋ 
ᐃᓄᓕᕆᔨᒃᑯᓐᓄᑦ ᐋᓐᓂᐊᖃᓐᓇᖏᑦᑐᓕᕆᔨᑯᓐᓄᑦ 
ᒥᓂᔅᑕ.  
 
ᐅᖃᖅᑏ, ᒪᕐᕉᔫᒃ ᐱᒻᒪᕆᐊᓘᔫᒃ 
ᖃᓂᒪᑦᑕᐃᓕᒪᓂᕐᒧᑦ ᓯᓚᕐᔪᐊᕐᒥ ᑲᓇᑕᒥᓗ 
ᐃᑉᐱᒋᔭᐅᒻᒪᑕ ᑕᐃᒃᑯᐊ ᐳᕝᕕᕆᓇᖅᑐᑦ ᐊᒻᒪᓗ 
ᑕᐃᒃᑯᐊ ᐊᑐᖅᑕᐅᓲᖑᔪᑦ cancer-ᑖᓂᕐᒧᑦ  

ᖃᐅᔨᓴᕐᓂᕐᒧᑦ. ᒥᓂᔅᑕᐅᔪᖅ ᐊᒃᓱᐊᓗᒃ 
ᑐᓴᐅᒪᑎᑦᑎᕙᑦᑐᖅ H1N1 ᐳᕝᕕᕆᓂᐅᔪᖅ 
ᓄᓇᕗᑦᒥ.  
 
ᒥᓂᔅᑕᐅᔪᖅ ᑐᓴᖅᑎᑦᑎᒍᓐᓇᖅᑳ ᑲᓇᑕᒥ ᖃᓄᑎᒋ 
ᐊᒥᒐᖅᓯᓕᕐᒪᖔᑕ ᑕᐃᒃᓱᒥᖓ 
ᖃᐅᔨᔾᔪᑕᐅᒍᓐᓇᐸᑦᑕᖅᑐᒥᒃ Cancer-ᒥᒃ 
ᓄᓇᕗᒻᒥᐅᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒥᓂᔅᑕ ᖃᓂᒪᖃᓐᓇᖏᑦᑐᓕᕆᓂᕐᒧᑦ 
ᐃᓄᓕᕆᔨᒃᑯᓄᓪᓗ, ᒥᓂᔅᑕ ᑕᒑᖅ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᑖᓐᓇ ᖁᔭᓐᓇᒦᖅᖢᒍ ᐊᐱᖅᑯᑎᒋᔭᖓ. ᑖᓐᓇ 
ᐃᓱᒫᓗᓐᓇᖅᑑᓂᖓ ᓇᓗᓇᐃᖅᑕᐅᓯᒪᓕᕐᒪᓂᓛᒃ 
ᑲᓇᑕᒥ, ᓯᓚᕐᔪᐊᕐᒥᓗ. 
 
ᑭᓯᐊᓂ ᐅᖃᐅᑎᔪᓐᓇᖅᑕᒋᑦ ᑕᐃᓐᓇ ᒥᓂᔅᑐᖑᔪᖅ 
ᑲᓇᑕᒧᑦ ᓕᐅᓇ ᐊᒡᓘᒃᑲᖅ ᐅᖃᖃᑎᒋᓚᐅᖅᖢᒍ 
ᑕᒪᑐᒪ ᒥᒃᓵᓄᑦ. ᐅᖃᓚᐅᖅᖢᓂ, ᑕᒪᒃᑯᐊ ᑕᐃᒃᑯᐊ 
Isotope ᒥᒃᓵᓄᑦ ᐊᑐᖅᑕᐅᖃᑦᑕᖅᑐᑦ ᑖᓐᓇ 
ᐃᓱᒫᓗᓐᓇᕐᓯᓐᓂᖅᐸᑦ 
ᖃᐅᔨᒪᑏᓐᓇᕋᓱᐊᕐᓂᐊᕐᒪᖓᒎᖅ 
ᑕᐃᒪᐃᓕᓚᐅᖅᖢᓂᖓ. ᐊᒻᒪᓗ ᐅᖃᕈᓐᓇᖅᖢᖓ 
ᐅᑉᓗᒥ ᐅᖃᓪᓚᖃᑎᒋᖅᑲᐅᓪᓗᒍ ᖃᓄᖅ 
ᐃᑲᔪᖅᑕᐅᒋᐊᖃᕐᓂᕈᑦᑕ ᑐᐊᕕᓐᓇᖅᑐᓄᑦ 
ᖃᐅᔨᒪᑎᑕᐅᔪᓪᓚᕆᒻᒪᑦ.  
 
ᐊᒻᒪ ᐅᖃᕈᓐᓇᖅᑐᖓ ᑖᒃᑯᐊ ᑕᐃᒃᑯᐊ nuclear 
medicine-ᑕᕆᔭᕗᑦ ᑕᒪᒃᑯᐊ ᓄᖑᔪᐃᑦᑐᑦ 
ᐊᑐᖅᑕᐅᖃᑦᑕᕐᒪᑕ ᓲᖃᐃᒻᒪ ᑳᓐᓱᒧᓪᓗ 
ᕿᓂᕈᑕᐅᖅᑕᖅᖢᑎᒃ ᐊᒻᒪ ᐆᒪᑎᕐᓗᒃᑐᓄᑦ. 
ᐆᒪᑎᖏᑦ ᓇᐅᒃᑯᑦ ᐱᐅᖏᓐᓂᖃᒻᒪᖔᑕ 
ᑕᖃᖏᓂᓛᒃ ᐱᓗᐊᖅᑐᒥᒃ ᐆᒪᑎᕗᑦ 
ᕿᓂᖅᑕᐅᑎᓪᓗᒋᑦ ᐊᑐᖅᑕᐅᖃᑦᑕᕐᒪᑦ. ᑖᓐᓇ ᑕᒫᓂ 
ᐃᓄᐃᑦ ᓄᓇᖓᓂ ᐊᑐᓐᖏᑕᕋᓗᐊᕐᕗᑦ ᐃᖢᐊᖅᓱᑎ 
ᑭᓯᐊᓂ ᐊᐅᓚᕌᖓᑕ ᑕᐅᓄᖓ ᐃᒻᒪᖃ ᐃᐊᑦᒪᑕᒧᑦ, 
ᐅᐊᓇᐸᐃᒃ, ᐋᑐᕚᒥ ᑕᐃᒃᑯᐊ ᐆᒪᑎᕐᓗᑐᓄᑦ 
ᐊᑐᖅᑕᐅᖃᑦᑕᖅᖢᑎᒃ.  
 

ᒥᓂᔅᑑᓂᕋ ᐊᑐᖅᖢᒍ ᑖᓐᓇ ᑐᓴᒃᑲᓐᓂᕈᒪ 
ᖃᐅᔨᒪᑎᑦᑎᓂᐊᖅᑯᖓ ᑕᕝᕗᖓ ᑲᑎᒪᕕᐅᑉ 
ᐃᓗᐊᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᐅᖃᖅᑎ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ: ᒪ’ᓇᐅᔪᑎᑦ, ᐅᖃᖅᑎᑦᑎᔩ. 
(ᑐᓵᔨᒃᑯᑦ) ᖁᔭᓐᓇᒦᖅᑐᒍᓗ ᒥᓂᔅᑕ ᑭᐅᒻᒪᑦ. 
ᐃᓚᒋᐊᕈᑦ ᐃᓚᖓ ᑭᐅᕋᑖᖅᑕᕋᓗᐊᖓ. 
ᐊᐱᖅᑯᑎᒋᔪᒪᔭᕋ ᑲᔪᑦᑎᑎᒍᒪᒐᒃᑯ. 
 
ᒐᕙᒪᑐᖃᒃᑯᓐᓂ ᒥᓂᔅᑕᐅᔪᖅ ᐅᖃᖅᓯᒪᒻᒪᑦ 
ᐱᓕᕆᖃᑎᖃᕐᓂᕋᑦᑐᓂᒃ ᐋᓐᓂᐊᖅᑐᓕᕆᔨᐅᔪᓂᒃ 
ᐊᕕᑦᑐᖅᓯᒪᔪᓂ ᐅᑭᐅᖅᑕᖅᑐᒥᓪᓗ ᑕᒪᑦᓱᒧᖓ 
ᓄᖑᔪᐃᑦᑐᒥᒃ ᐆᒪᖅᑯᑎᓖᑦ ᖃᐅᔨᓴᕈᑎᖏᓐᓄᒃ. 
ᒥᓂᔅᑕᐅᔪᖅ ᐅᖃᕈᓐᓇᖅᑳ ᖃᓄᖅ 
ᐱᓕᕆᖃᑎᒌᒻᒪᖔᑕ ᑕᒪᑦᓱᒧᖓ, ᑕᒪᑦᓱᒧᖓᐃᓛᒃ. 
ᖃᓄᑎᒋ ᐱᓕᕆᖃᑎᒌᑉᐸᑦ? 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. ᒥᓂᔅᑕ 
ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎ. 
ᐅᖃᐅᓯᕆᖅᑲᐅᔭᕋ ᑕᐃᒪ ᑕᒪᓐᓇ 
ᐃᓱᒫᓗᓇᖅᓯᓕᑐᐊᕐᒪᑦ ᒥᓂᔅᑐ ᐅᕙᑦᑎᓐᓄᑦ 
ᒥᓂᔅᑐᓕᒫᓄᑲᓴᖏᓛᒃ ᐅᖄᓚᓚᐅᕐᒪᑦ ᑲᓇᑕᒥ, 
ᐃᓚᒋᔭᐅᓪᓗᖓ ᐅᖃᖃᑎᒋᓚᐅᖅᖢᒍ. 
 
ᐊᒻᒪ ᐅᓪᓗᒥ ᐅᖃᖃᑎᒋᕋᑖᖅᑲᐅᓪᓗᒍ ᑕᐃᒃᑯᐊ 
ᐃᓱᒫᓗᓐᓇᖅᑐᒥᒃ ᑐᓴᖃᑦᑕᕈᒪᖅᑲᐅᒻᒪᑦ. ᑖᓐᓇ 
ᐃᓚᒋᔭᐅᓂᐊᖅᑐᖅ. ᑕᐃᒪ ᐅᖃᐅᑎᖅᑲᐅᒐᒃᑯ 
ᐅᑉᓗᒥ ᑕᐃᒃᑯᐊᓗ ᐃᓚᖏᑦ swine flu ᒥᒃᓵᓄᑦ  

ᐊᐱᖅᓱᖅᖢᓂ. ᑕᐃᒪ ᐅᖃᐅᑎᓂᐊᖅᑕᕋ ᑕᒪᓐᓇ 
ᐃᓱᒫᓗᒋᔭᐅᓂᖓ ᐊᒻᒪ ᖃᓄᐃᓐᖏᒃᑲᓗᐊᕐᒪᖔᖅ 
ᑐᑭᓯᒋᐊᒃᑲᓐᓂᕐᓂᐊᕋᒃᑯ.  
 
ᑐᓴᑐᐊᕈᒪ ᑕᕝᕗᖓ ᐅᓂᒃᑳᕐᓂᐊᖅᐳᖓ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑐ. ᐊᐃᑉᐹᓂᒃ 
ᐃᓚᒋᐊᕈᑦ, ᒥᔅᑐ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᒃᓱᐊᓗᒃ ᑕᒪᓐᓇ ᑐᓴᕈᒥᓇᖅᑐᖅ. 
ᑭᐅᖃᑖᕐᒥᔭᕋᓗᐊᑦ ᐊᐱᕆᒃᑲᓐᓂᕈᒪᑐᐃᓐᓇᖅᑕᕋ. 
 
ᒥᓂᔅᑕ ᑐᓴᖅᑎᑦᑎᒍᓐᓇᖅᑳ ᓄᓇᕗᒻᒥᐅᑦ 
ᖃᑦᑎᐸᓗᐃᑦ ᐊᑦᑐᖅᑕᐅᓂᐊᕐᒪᖔᑕ 
ᐊᒥᒐᖅᓯᓂᖓᓄᑦ ᑕᒪᒃᓱᒧᖓ ᐊᒻᒪᓗ ᖃᓄᖅ 
ᐋᖅᑭᒃᓱᐃᓯᒪᕙᑦ ᑖᒃᑯᐊ ᓄᓇᕗᒻᒥᐅᑦ 
ᑲᒪᒋᔭᐅᔭᕆᐊᖃᖅᑐᑦ ᑕᒪᒃᓱᒧᖓ 
ᑲᒪᒋᔭᐅᑦᑎᐊᖃᑦᑕᕐᓂᐊᕐᒪᑕ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᐅᖃᓗᒃᑐᖅ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᑖᓐᓇ ᑕᕝᕙᓂ ᐅᖃᕈᓐᓇᖅᑐᒍᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐋᓐᓂᐊᖅᑕᐃᓕᒪᓂᖅ 
ᐱᓕᕆᐊᕗᑦ ᓄᓇᕗᑦᒥᐅᓕᒫᑦ 
ᖃᐅᔨᔭᐅᖃᑦᑕᖁᒐᑦᑎᒍ ᑲᒪᒋᔭᐅᑦᑎᐊᖁᓪᓗᒋᓪᓗ 
ᑕᒪᒃᑯᓂᖓ ᐋᓐᓂᐊᖃᖅᑐᑦ, ᐱᓗᐊᖅᑐᒥᒃ cancer-
ᖃᖅᑐᓪᓘᓐᓃᑦ ᐊᒻᒪ ᐆᒻᒪᑎᕐᓗᖅᑐᑦ 
ᑲᒪᒋᔭᐅᑦᑎᐊᕆᐊᖃᕐᓂᖏᑦ ᓴᖑᔾᔮᓐᖏᑕᕗᑦ. 
 
ᑭᓯᐊᓂ ᐊᒥᒐᕐᓂᐊᖅᑑᔮᑐᐊᖅᐸᑕ 
ᐅᓂᒃᑳᕈᓐᓇᕐᓂᐊᖅᑐᖓ ᐊᒻᒪ 
ᑐᑭᓯᒋᐊᑦᑎᐊᒃᑲᓐᓂᕐᓂᐊᖅᖢᖓ ᑕᕝᕗᖓ  

ᖃᐅᔨᑎᓐᓂᐊᖅᐸᒃᓯ ᑲᑎᒫᓂᓚᐅᖅᑎᓐᓇᑕ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᕿᑭᖅᑖᓘᑉ 
ᓂᒋᐊᓄᑦ, ᒥᔅᑕ ᓯᐊᓪ. 
 
ᐊᐱᖅᑯᑦ 044 - 3(2): ᐊᑭᖏᑦ Telehandlers 

(ᓯᐊᓪ) 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 
ᒪᒥᐊᑦᑐᒪᔪᖓ ᑕᐃᓐᓇ ᑎᑎᖅᑲᐅᔪᖅ ᓴᖅᑭᓚᐅᖅᑕᕋ 
ᐃᒃᐸᒃᓴᖅ ᑭᖑᓪᓕᖅᐹᖓᓂ ᑕᐃᒃᑯᐊ ᑎᑎᕋᖅᓯᒪᔪᑦ 
ᑕᕝᕙᓃᒋᐊᖃᓐᖏᑦᑑᒐᓗᐊᑦ. ᑭᓯᐊᓂ ᑖᓐᓇ 
ᒥᓂᔅᑕᒥᒃ ᐱᓚᐅᖅᑕᒃᑲ ᑕᐃᒃᑯᐊ ᑎᑎᕋᖅᓯᒪᔪᑦ 
ᐊᒡᒐᒻᒧᑦ ᐱᓐᖏᓪᓗᒋᑦ. 
 
ᐊᐱᖅᓱᖅᓯᒪᑎᓪᓗᑕ ᒥᔅᑕ ᓯᑳᑦᒧᑦ ᐅᖃᓚᐅᖅᓯᒪᒻᒪᑦ 
ᑕᐃᓐᓇᒎᖅ ᐊᑭᑭᓐᓂᖅᓴᐅᓚᐅᖅᓯᒪᒻᒪᑦ ᒪᑉᐱᒐᖅ 1-
ᒥ $162,563-ᖑᓪᓗᑎᑦ ᐊᒻᒪᓗ $578-ᑲᓐᓂᖅ 
ᐅᖅᓱᐊᓗᒻᒧᑦ ᒪᑉᐱᒐᖅ 2-ᒥ Toromont-ᒧᑦ 
ᐊᑭᖃᖅᑐᑎᑦ $140,900.  
 
ᑕᐃᒃᑯᐊ ᐊᑭᑭᓐᓂᖅᓴᐅᔮᕐᖓᑕ 
ᓄᓇᓯᐅᑎᑯᑦᑐᐊᓗᐃᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐊᓪ. 
ᒥᓂᔅᑕ ᐃᒡᓗᓕᕆᔨᖅᔪᐊᒃᑯᓐᓄᑦ, ᒥᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᕈᒪᓪᓗᒍᓗ ᓇᓗᓇᐃᖅᓯᒻᒪᑦ. 
ᑎᑎᕋᖅᓯᒪᓐᖏᓇᒃᑭᑦ ᑕᐃᒃᑯᐊ ᐊᒡᒐᒻᒧᑦ  

ᑎᑎᕋᖅᓯᒪᔪᑦ ᐊᒻᒪᓗ ᓴᖅᑮᓚᐅᕐᒪᑦ.  
 
ᐅᖃᖅᑏ, ᐅᖃᕈᒪᔪᖓ ᓯᕗᓪᓕᖅᐹᒥᒃ ᑖᒃᓱᒥᓐᖓ 
ᑐᓴᖅᑎᓐᓂᐊᓚᐅᕋᒃᑯ ᒪᓕᒐᓕᐅᖅᑎ ᑖᒃᑯᐊ 
ᓈᓴᐅᑏᑦ ᐲᕐᓗᒋᑦ. ᐃᓚᖏᑦ ᑖᒃᑯᐊ ᓈᓴᐅᑏᑦ 
ᑎᑭᑕᐅᓐᓂᕐᒪᑕ ᐱᖃᓯᐅᔾᔭᐅᒋᐊᖃᖅᓯᒪᓐᓂᖏᑦᑐᑦ 
ᑭᓯᐊᓂ ᐅᖃᐅᓯᕆᔭᖏᑦ ᓈᓴᐅᑏᑦ 
ᐊᑕᖐᔪᐊᓘᓐᖏᑦᑐᑦ. 
 
ᒪᓕᒃᑐᓪᓕ ᑐᒃᓯᕋᐅᑕᐅᔪᓂᑦ ᐱᔭᐅᓯᒪᔪᓂᑦ 
ᑭᖑᓪᓕᖅᐹᖓᓂ ᒪᑉᐱᒐᕐᒥ ᓴᖅᑭᓯᒪᔭᖓᓂ. 
$621,640-ᖑᒻᒪᑦ ᐊᒻᒪᓗ ᑐᒃᓯᕋᐅᑕᐅᔪᑦ 
$704,500 ᓇᓗᓇᐃᖅᓯᓯᒪᓪᓗᑎᑦ. ᑖᒃᑯᐊᓕ 
ᓄᓇᕗᒻᒥ ᓇᒻᒥᓂᖃᖅᑐᑦ ᐃᑲᔪᕈᑎᓄᑦ $100,000 
ᐲᖅᑕᐅᓪᓗᑎᑦ ᐊᑭᑭᓐᓂᖅᓴᐅᓕᓚᐅᖅᑐᖅ 
$61,860-ᓂᒃ. 
 
ᑕᐃᒪ New Holland-ᑯᑦ ᐊᑐᓕᓚᐅᖅᐸᕗᑦ 
$61,860-ᓂᒃ ᑕᐃᒃᑯᐊ ᐋᖅᑭᒋᐊᖅᑕᐅᑎᓪᓗᒋᑦ 
ᓄᓇᕗᒻᒥ ᓇᒻᒥᓂᖃᖅᑐᓄᑦ ᐃᑲᔪᕈᑕᐅᔪᑦ. 
ᖁᔭᓐᓇᒦᒃ, ᐅᖃᖅᑏ.. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᓯᕗᓪᓕᖅᐹᒃ ᐅᐃᒍᒋᐊᕈᑦ, ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᓇᓗᓇᕈᓐᓃᖅᑐᖏᓛᒃ ᓯᕗᓪᓕᖅᐹᖓᓂ $162,563 
ᐊᑕᐅᓯᕐᒧᑦ ᐊᑭᒋᓪᓗᓂᐅᒃ, $140,900-ᖑᓪᓗᑎᒃ 
ᑖᒃᑯᓂᓐᖓᔅᓴᐃᓐᓇᕐᓗ ᐱᖃᑦᑐᑎᒃ ᑭᖑᓪᓕᖅᐹᖓᓂ 
ᖃᓄᐃᖏᑦᑐᖅ ᑲᑎᓪᓗᒋᑦ ᐲᕐᓗᒍ ᑕᓪᓕᒪᐅᔪᑦ 
ᐃᓪᓗᒃᓴᐅᒐᔭᖅᑐᓄᑦ ᐊᑐᓂ $140,900-ᖑᓗᑎᑦ 
ᑲᑎᓪᓗᒋᑦ $704,500-ᓗᐊᖑᒐᔭᖅᑐᐃᑦ.  
 

ᖃᐅᔨᒍᒪᔪᖓᓕ ᖃᓄᕐᓕᑭᐊᖓᐃ $621,640-
ᖑᓐᓂᖅᑲᑦ New Holland, ᑕᓪᓕᒪᐅᖏᒻᒪᑕ 
ᑎᓴᒪᐃᓐᓇᐅᕙᓪᓚᐃᒧᑦ ᐃᓪᓗᑦ. ᑭᓯᐊᓂ ᓲᒻᒪᓄᑯᐊ 
ᑳᑦᑐᓛᒃᑖᕈᑕᐅᓇᓱᓐᓂᓐᖏᓚᑦ 
ᐅᖃᐅᓯᐅᑐᐃᓐᓇᖏᓪᓗᑎᒃ ᐊᑭᖏᑦ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᒃᔨᑯᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, 
ᐅᖃᖅᑏ. ᐄ, ᑕᐃᒃᑯᐊ ᐃᖅᑲᓇᐃᔭᖅᑎᒃᑲ 
ᑲᑎᑦᑎᑎᐊᕈᓐᓇᓂᐊᖅᑐᑦ ᓇᓗᓇᖅᓯᓂᐊᖏᒻᒪᑕ 
ᐃᓚᐃᓐᓇᖏᑦ ᑕᕝᕙᓃᑎᓪᓗᒋᑦ 
ᑕᕝᕙᓃᒃᑲᔭᓐᖑᐊᓚᐅᖏᒃᑲᓗᐊᕐᖓᑕ.  
 
ᐅᕙᖓᑦᑕᐅᖅ 
ᖃᐅᔨᒪᑦᑎᐊᑲᓐᓂᕆᐊᖃᕐᓂᕋᓗᐊᕋᒃᑭᑦ. ᐃᒫᒃ 
ᑕᑯᑎᑦᑎᒍᒪᓚᐅᖏᒃᑲᓗᐊᕐᕋᒪ ᐊᑦᔨᒌᖏᑦᑐᓂᒃ 
ᑳᑦᑐᓛᒃᑖᕋᓱᐊᖅᑐᒥᓂᒃᓂᒃ ᑕᐃᒃᑯᓇᓐᖓᑦ. ᐅᖃᖅᑏ, 
ᖁᕕᐊᓱᒃᑎᐊᓂᐊᖅᑐᖓ ᑕᐃᒃᑯᐊ ᐃᖅᑲᓇᐃᔭᖅᑎᒃᑲ 
ᐱᔭᕇᖁᓪᓗᒋᑦ ᓇᓗᓇᐃᖅᓯᒪᑦᑎᐊᕐᓂᐊᕐᖓᑦ 
ᖃᓄᖅ ᑖᒃᑯᐊ ᑲᑎᑕᐅᓯᒪᒻᒪᖔᑦ ᓈᓴᐅᑏᓐ.  
 
ᐊᒻᒪᓗ ᓱᓕ ᐃᑉᐸᔅᓴᖅ, ᐅᖃᖅᑏ, ᑕᐃᒪ 
ᑐᓴᖅᑎᑕᐅᒍᒪᓯᒪᓚᐅᖅᐳᒍᑦ ᑕᐃᒃᑯᐊ ᑕᐃᒪᐃᑦᑐᒥᒃ 
ᓴᓇᔪᖃᓗᐊᖅᐸᖏᒻᒪᑦ. ᓄᓇᕗᑦᒥ 
ᓴᓇᔪᖃᖅᓯᒪᖏᒻᒪᑦ ᑭᓯᐊᓂ ᖃᓪᓗᓈᓂ.  
 
ᐊᑕᐅᓯᖅ ᓂᐅᕕᐊᒃᓴᖃᖅᑎᐅᕗᖅ ᑳᑦ ᑐᕈᒨᓐᑦ 
ᑕᒫᓂ ᑖᒃᑯᓅᓇᑦᑕᐃᓐᓈᖅᑐᒥᓂᐅᓚᐅᖅᑐᖅ 
ᐱᔭᐅᓯᒪᔪᑦ. ᐊᓪᓛᑦ 21-ᐳᓴᒻᒥᒃ ᓇᒻᒥᓂᖅ  

ᓄᓇᕗᑦᒥ, ᓇᒻᒥᓂᖃᑦᑐᑦ ᐃᑲᔫᑎᓄᑦ 
ᑲᔪᓯᒐᔭᕐᓂᖏᑦᑐᑦ. 
 
ᐅᖃᐅᑎᒍᒪᔭᕋ ᒪᓕᒐᓕᐅᖅᑎ ᑖᒃᑯᐊ ᓈᓴᐅᑏᑦ 
ᑕᑯᓂᐊᕐᕋᕕᒋᑦ ᓇᓗᓇᐃᖅᓯᒪᑦᑎᐊᓕᕐᓂᐊᕐᖓᑕ 
ᑖᒃᑯᐊ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᒃᔨᑯᑦ): ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ 
ᐃᓚᒋᐊᕈᑦ, ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 
ᑐᑭᓯᖏᑕᕋᓕ ᑖᒃᑯᐊ ᑳᑦᑐᓛᒃᑖᕈᑎᔅᓴᐅᔪᑦ 22-ᓄᑦ 
ᐃᓪᓗᓅᓚᐅᕐᒪᑕ. ᐃᓪᓗᓅᓚᐅᖅᐸᑕᓕ 22-ᓄᑦ, 
ᖃᓄᕐᓕᐅᑯᐊ $700,000 ᐊᒻᒪ $621,000-ᖃᖅᑲᑦ? 
 
ᐊᑭᒃᓴᓕᐅᖁᔨᓂᐅᓚᐅᖅᑐᖅ 22-ᓄᑦ 
ᐃᓪᓗᓅᖓᓚᐅᕐᖓᑦ. ᖃᐅᔨᒪᓪᓗᖓᓗ, ᑕᑯᔪᒪᔭᒃᑲ  
ᑐᒃᓯᕋᐅᑕᐅᒋᐊᖓᓚᐅᖅᓯᒪᔪᑦ 22-ᖑᔪᓄᒃ ᐃᓪᓗᓄᑦ 
ᑭᒃᑯᓐᓄᑦ ᑎᑭᓵᕆᔭᐅᓚᐅᕐᒪᖔᑕ, ᑭᒃᑯᓪᓗ 
ᐊᑭᓕᖅᑕᐅᓚᐅᕐᒪᖔᑕ ᑖᒃᑯᓄᖓ. 
 
ᑕᐃᒃᑯᓄᖓ ᐱᔭᕆᐊᑭᓪᓕᑎᕆᔨᐅᔪᓂᒃ 22-
ᖑᓂᕋᐃᓚᐅᕐᖓᑕ. ᖃᓄᖅ ᐊᑭᖃᕋᔭᕐᓂᖏᓐᓂᒃ 
Tele Handler ᐊᒻᒪᓗ Toromont Cat-ᑳᒃᑯᓐᓂᑦ.  
 
ᐅᖃᖅᑎ (ᑐᓵᒃᔨᑯᑦ): ᖁᔭᓐᓇᒦᒃ, ᒥᔅᑕ. ᓯᐊᓪ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ  ᑐᑐ (ᑑᓵᒃᔨᑯᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖃᑎᒋᓪᓗᒍ ᑖᓐᓇ ᑖᒃᓱᒧᖓ 
ᐅᖃᐅᑎᓚᐅᕐᕋᒃᑯ ᑳᑦᑐᓛᖑᔪᖅ ᑖᒃᑯᓇᓐᖓᑦ 
ᕼolland Dealer-ᑯᓐᓂᑦ ᐊᒻᒪᓗ ᓄᓇᕗᒻᒥ 
ᐃᓪᓗᓕᕆᔨᕐᔪᐊᑯᓐᓂ. 
 
ᓇᓗᓇᐃᖅᓯᒍᓐᓇᖅᑐᖓ ᑕᐃᒪ ᓂᐅᕕᕈᑎᔅᓴᐅᔪᒥᒃ 
ᑐᓂᓯᓚᐅᖅᓯᒪᒐᒃᑭᓐ ᐊᒻᒪ ᑳᑦᑐᓛᑖᕈᑎᔅᓴᐅᔪᓂᒃ  

22-ᖑᔪᓄᑦ ᐱᖁᑎᐅᔪᓄᑦ. ᑕᐃᒃᑯᐊ 
ᖃᐅᔨᓴᓛᖅᑲᒃᑲ ᑖᒃᓱᒪ ᐱᑦᑎᐊᓛᕋᓗᐊᕐᒪᖔᒋᑦ 
ᑭᓯᐊᓂ ᕿᒥᕐᕈᓛᕋᓗᐊᖅᑕᒃᑲ ᑲᑎᒪᔾᔪᑎᒥᓂᕗᑦ 
ᖃᐅᑉᐸᑦ ᑕᐃᒃᑯᐊᓗ ᒪᓕᒐᓕᐅᖅᑎᐅᑉ 
ᐅᖃᓕᒫᖅᑕᖏᑦ ᐱᓗᒋᑦ ᑐᓂᓗᒋᓪᓗ.  
 
ᐅᖃᑦᑑᔮᕐᖓᑦ ᓲᕐᓗ 
ᐊᑯᓐᖓᓃᑦᑐᖃᑦᑐᒥᓂᐅᕙᓗᒃᑎᑦᑐᓂᐅᒃ ᑕᕝᕙᓐᖓᑦ 
ᐃᑲᔪᖅᑕᐅᓚᕿᔪᒥᓂᕐᒥᒃ ᐃᒻᒥᓄᑦ, 
ᑕᐃᒫᖑᔫᔮᓕᕐᖓᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᒃᔨᑯᑦ): ᖁᔭᓐᓇᒦᒃ. ᐱᖓᔪᑦ 
ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᕆᓗᐊᓐᖑᐊᖅᑲᐅᔪᖓ ᕿᒥᕐᕈᓪᓗᒋᑦ 
ᐱᑦᔪᑕᐅᓇᓱᒃᑐᑦ ᑕᐃᒃᑯᐊ ᐱᔭᕆᐊᑭᓐᓕᑎᕆᔨᖃᒻᒪᑕ 
Bill Gofton ᐊᒻᒪᓗ Peter Scott-ᒧᑦ. 
 
ᑕᕝᕙᓂᓕ ᐊᑭᖏᓐᓂ ᖃᐅᔨᒍᒪᔪᖓ ᖃᑦᑎᓂᒃ 
ᑎᑭᓴᐃᓚᐅᖅᓯᒪᒻᒪᖔᑕ. ᑕᓪᓕᒪᐅᕙᓪᓚᐃᒻᒪᑕ 
ᓄᓇᓯᐅᑎᐅᔪᑦ ᖃᑦᑎᐅᓚᐅᖅᑲᑦ ᐊᑭᖏᓐᓂᒃ 
ᐅᖃᐅᓯᕆᔭᐅᔪᑦ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᓯᐊᓪ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᒃᔨᑯᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᑕᕝᕙᓂ ᑕᑯᒍᕕᐅᒃ 
ᓴᖅᑭᓚᐅᖅᑕᖓᓂ ᑖᒃᑯᐊ 22-ᓅᖓᑦᑕᖅᑯᖅ 
Weagant Farm Supplies-ᑯᓐᓂᑦ ᑕᐃᒃᓱᒧᖓ 
New Holland Telehandler-ᒧᑦ ᓯᕗᓪᓕᖅᐹᒥ 
ᒪᑉᐱᒐᕐᒥ. 

ᐅᕙᓂᓗ ᐱᑕᓕᒃ Cat Toromont-ᑯᓐᓂᒃ. 
ᒪᑉᐱᒐᐅᑉ ᐊᐃᑉᐹᓂ ᑐᓄᐊᓂ ᒪᓕᑦᓯᒪᔪᑦ 22-
ᖑᔪᓄᑦ ᑕᐃᒃᑯᓄᖓ ᓄᓇᓯᐅᑎᐅᔪᓄᑦ ᑖᒃᑯᓄᖓ 
ᐊᐱᕆᓂᐊᖅᐸᒃᑲ 22-ᖑᔪᓄᑦ. 
 
ᖃᓄᖅ ᐊᑭᖃᕋᔭᕐᓂᖏᓐᓂᒃ ᕿᒥᕐᕈᓛᖅᑲᒃᑲᓗ 
ᑕᐃᒃᑯᐊ ᑲᑎᒪᔾᑎᒥᓂᖅᐳᑦ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ ᐊᒻᒪᓗ 
ᒥᓂᔅᑖ. ᐅᖃᐅᓯᒃᑯᑦ ᐊᐱᖅᑯᑏ. ᒥᔅᑕ ᐃᐊᓕᐊᑦ. 
 
ᐊᐱᖅᑯᑦ 045 - 3(2): ᑮᓇᐅᔭᐃᑦ 

ᓴᓂᕐᕙᖅᑕᐅᓯᒪᔪᑦ ᓂᕆᐅᓇᖏᑦᑐᓄᑦ 
(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᒐᕙᒪᒃᑯᑦ ᑭᐅᖃᑦᑕᕆᐊᖃᕐᓂᖏᑦ 
ᖃᓄᐃᓕᐅᓕᕋᒥᒃ ᐃᓱᒪᒋᓪᓗᒍ ᐊᐱᖅᑯᑎᑦᓴᖃᕋᒪ 
ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ ᒪᓕᒐᓕᐅᖅᑎ, ᑮᑦ 
ᐲᑕᓴᓐ. 
 
ᐅᖃᐅᓯᕐᖓᐅᑎᖏᓐᓂ ᒪᑐᐃᖅᓯᒋᐊᕈᑎᓂ 
ᐅᖃᐅᓯᖃᓚᐅᕐᖓᑦ ᑖᒃᑯᐊ ᓴᓂᕐᕙᖅᑕᐅᓯᒪᔪᑦ 
ᑮᓇᐅᔭᒃᑯᕕᖓᓐᓂ $75.9 ᒥᓕᔭᓐᖑᒻᒪᑕ 
ᑎᑎᕋᖅᓯᒪᔭᖏᑦ ᕿᒥᕐᕈᓪᓗᒋᑦ ᓇᒧᓐᖓᓛᕐᖓᖔᑕ 
ᑖᒃᑯᐊ ᑮᓇᐅᔭᑦ ᓴᓂᕐᕙᖅᓯᒪᔭᓯ, ᑭᓱᒧᑦ ᐊᑐᓛᖅᑲᑦ? 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ 
ᑮᓇᐅᔭᓕᕆᔨᒃᑯᓐᓄᑦ, ᑮᔅ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 
ᐅᖃᖅᑏ. ᐊᒻᒪᓗ ᒪᓕᒐᓕᐅᖅᑎ ᐊᐱᕆᒻᒪᑦ 
ᖁᔭᓐᓇᒦᒃ, ᓯᕗᓪᓕᐅᒻᒪᑦ ᐊᐱᕆᔭᐅᒋᐅᕋᒪ 
ᑮᓇᐅᔭᖅᑐᕈᑎᒃᓴᐃᑦ ᒥᒃᓵᓄᑦ ᐊᒻᒪ ᐱᒃᑯᒋᕙᕋ.  

ᑮᓇᐅᔭᑦ ᐊᑐᕈᒫᕐᓂᐊᖅᑐᖏᓐᓂ 
ᐅᖃᐅᓯᕆᓚᐅᖅᑕᓐᓂ, ᐅᖃᓚᐅᕋᒪ 
ᐅᓂᒃᑳᓚᐅᖅᑳᕐᓇᖓ $75.9 ᒥᓕᐊᓐ 
ᓴᓂᕐᕙᖅᑕᐅᓯᒪᒻᒪᑕ ᓂᕆᐅᓇᓐᖏᑦᑐᓄᑦ 
ᐊᑐᕈᒫᕐᓂᐊᖅᑐᑦ. ᓂᕆᐅᒃᑲᑦᑕ ᑕᐃᑲᓐᖓᑦ ᑲᓇᑕᒥ 
ᓇᖕᒥᓂᖃᖅᑐᓄᑦ ᐊᑐᕋᑦᓴᓂᒃ ᓴᓂᕐᕙᐃᓚᐅᕐᒪᑦ 
ᒐᕙᒪᑐᖃᒃᑯᓐᓂᒃ ᐊᒻᒪᓗ 
ᒑᓯᕐᓗᐅᑎᐅᓂᕋᖅᑕᐅᖃᑦᑕᓚᐅᖅᑐᒧᑦ 
ᖃᐃᑕᐅᓚᐅᖅᓯᒪᒻᒥᔪᑦ 50%. 
 
ᔫᓂᐊᓐᑯᓐᓄᑦ ᐊᑭᓕᐅᑎᐅᖃᑦᑕᖅᑐᑦ 
ᓴᓂᕐᕙᖃᑦᑕᕋᑦᑎᒍ ᑕᐃᒫᒃ ᑭᓯᐊᓂᐅᒻᒪᑕ 
ᓂᕆᐅᓇᓐᖏᖃᑦᑕᕐᒪᑕ ᑖᒃᑯᐊ ᑭᓯᐊᓂ 
ᐅᖃᐅᓯᕆᔪᓐᓇᑕᒃᑲ ᓇᓗᓇᐃᒃᑲᓐᓂᕈᒥᓇᐅᒐᓗᐊᖅ 
ᑭᓯᐊᓂ ᒫᓐᓇ ᑎᑎᕋᖅᓯᒪᔪᖁᑎᖃᓐᖏᓐᓇᒪ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᐃᑉᐹ 
ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 2008-
09-ᒥ $35.4 ᒥᓕᐊᖑᓚᐅᕐᒪᑕ ᖃᓄᐃᒻᒪᑦ 
ᐊᒥᓱᕐᖑᓂᖅᓴᓪᓗᐊᑲᓪᓚᐅᕙᑦ ᐊᕐᕌᒍᑦᑎᓐᓂ? 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 
ᒪᓕᒐᓕᐅᖅᑎᐅᑉ ᐊᐱᕆᓐᖑᐊᑕᖅᓯᓐᓇᕋᕕᑦ. ᐄ, 
ᑖᒃᑯᐊ ᐊᑭᓕᐅᑎᒋᒋᐊᓕᕗᑦ ᑲᓇᑕᒥ 
ᓇᖕᒥᓂᖃᐅᖅᑐᓂᒃ ᐃᑲᔫᓯᐊᕆᓚᐅᖅᑕᑎᓐᓂᒃ 
ᓇᖕᒥᓂᖃᐅᖅᑐᓄᑦ ᐊᑐᕈᒫᕐᓂᐊᖅᑐᓂᒃ. 
ᒪᓕᒐᓕᐅᖅᑎ ᖃᐅᔨᒪᔪᑦᓴᐅᒻᒪᑦ, ᒫᓐᓇ 
ᑮᓇᐅᔭᖁᑎᕗᑦ ᑲᑕᑦᓯᒪᕐᔪᐊᓕᖅᑎᓪᓗᒍ 
ᒪᑭᒪᔾᔪᑎᕗᓪᓗ. 
 
ᑲᓇᑕᐅᑉ ᒐᕙᒪᒃᑯᖓᑦ ᑮᓇᐅᔭᖅᑐᕈᑎᒃᓴᖏᓐᓂ 
ᔭᓐᓄᐊᕆ 2009-ᒥ ᑐᓴᖅᑎᑦᑎᓚᐅᖅᓯᒪᕗᑦ 
ᐊᒡᒍᑐᖅᑕᐅᔪᓂᑦ ᐊᖏᔫᑎᓕᐊᖑᓂᐊᖅᑐᓂᑦ. 
ᓄᓇᕗᑦ ᒐᕙᒪᖓ ᐱᖃᑕᐅᒋᐊᖃᓕᕐᒪᑕ  

ᖃᓄᖅᑑᕐᓗᑎᒃ ᐱᓕᕆᔾᔪᑎᒃᓴᐃᑦ 
ᐊᐅᓚᔾᔭᒋᐊᒃᑲᓐᓂᕈᑎᒃᓴᖏᓐᓂᒃ 
ᓴᓂᕐᕙᐃᖃᑦᑕᕆᐊᖃᕋᑦᑕ 25%-ᖓᓂᒃ 50%-
ᖓᓄᑦ ᑎᑭᓪᓗᒍ. 
 
ᓂᕆᐅᑉᐳᒍᑦ ᐱᖁᑎᖅᔪᐊᓄᑦ ᑐᕌᖓᓂᐊᖅᑐᓂᒃ 
ᑕᕝᕙᓂ ᐊᕐᕌᒍᑦᑎᓐᓂ ᐱᒋᐊᖅᑎᑕᐅᓂᐊᖅᑐᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᐃᑉᐹ 
ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᒥᓂᔅᑕ ᐅᖃᖅᑲᐅᒻᒪᑦ ᒑᓯᒧᑦ 
ᑖᒃᓰᔭᕈᑕᐅᖃᑦᑕᖅᑐᑦ 50%-ᖑᖅᑲᐅᒻᒪᑦ 
ᓇᑉᐸᓪᓗᐊᖏᓐᓂ ᓴᓂᕐᕙᐃᖃᑦᑕᖅᑭᓰ ᒐᕙᒪᑐᖃᒃᑯᑦ 
ᓇᑉᐸᓪᓗᐊᖏᓐᓂᒃ ᖃᑦᑕᕆᕚᑦ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 
ᐅᖃᖅᑏ. ᒪᓕᒐᓕᐅᖅᑏ ᐊᐱᕆᓐᖑᐊᑕᖅᓯᓐᓇᕋᕕᑦ 
ᖁᔭᓐᓇᒦᒃ. ᑖᒃᓰᔭᕈᑏᑦ ᒑᓯᒧᑦ 
ᓂᕈᐊᕈᑎᐅᖃᑦᑕᖅᑐᖅ ᒪᓕᒐᓕᐅᖅᕕᐅᑉ ᐃᓗᐊᓂ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐱᖓᔪᐊᑦ 
ᑭᖑᓪᓕᖅᐹᖑᓪᓗᓂᓗ ᐊᐱᖅᑯᑎ. ᒥᔅᑕ ᐃᐊᓕᐊᑦ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ ᓂᓐᖓᖅ. 
 
ᐊᐱᖅᑯᑦ 046 - 3(2): ᐃᑲᔫᓯᐊᖅᐸᑦᑐᓄᑦ 

ᖁᕝᕙᓯᓐᓂᖏᑦ (ᓂᓐᖓᖅ) 
 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒃᑯᐊ 
ᐃᒡᓗᓄᑦ ᐃᑲᔪᖅᑕᐅᔭᕆᐊᖃᓕᖅᑐᑦ ᓇᒻᒥᓂᓖᑦ 
ᒥᒃᓵᓄᑦ ᐅᖃᓪᓚᖅᑲᐅᒐᒪ ᐃᓄᓕᕆᔨᒃᑯᓐᓄᑦ 
ᐋᓐᓂᐊᖅᑕᐅᓕᓕᕆᔨᒃᑯᓐᓄᑦ, ᑕᒑᖅ ᑰᓕᒧᑦ. 
 
ᐊᐱᕆᔪᒪᓪᓗ ᐅᖃᐅᑎᔭᐅᓚᐅᕋᒪ ᑕᐃᒃᓱᒪᓂᒎᖅ 
ᐃᑲᔪᖅᑕᐅᔭᕆᐊᖃᑦᑐᐃᑦ ᓂᖃᐃᑐᓂᖅᑯᑦ  

ᑮᓇᐅᔭᖅᑖᖃᑦᑕᖅᑐᑦ ᑕᖅᑭᒧᑦ ᐊᑕᐅᓯᕐᒧᑦ $500-ᒥᒃ 
ᑐᓂᔭᐅᖃᑦᑕᓚᐅᖅᓯᒪᔫᒐᓗᐃᓐ ᐅᖅᓱᒧᑦ 
ᐃᑲᔪᕈᑎᔅᓴᒥᒃ ᐃᓪᓗᕐᔪᐊᑦ ᐆᓇᖁᑎᐊᑕ 
ᐅᖅᓱᖓᓄᑦ.  
 
ᒫᓐᓇᐅᓕᖅᑐᕉᖅ $250-ᓚᑐᐃᓐᓇᐅᓕᕐᒪᑦ 
ᐅᑭᐅᖑᑎᓪᓗᒍ ᐊᒥᒐᓗᐊᕐᓂᖓᓄᑦ 
ᓂᕿᑖᕈᑎᔅᓴᕋᓗᐊᖏᓐᓂᒃ 
ᐅᖅᓱᖅᑖᕈᑎᖃᖃᑦᑕᓕᕐᒪᑕᒎᖅ.  
 
ᑕᒪᓐᓇᖃᐃ ᒥᓂᔅᑑᓂᖓᓂ ᒫᓐᓇ ᖃᐅᔨᒪᕚᑦ 
ᐅᓪᓗᒥ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᑖᓐᓇ 
ᐊᐱᕆᔭᕋᓗᐊᑦ ᑖᒃᓱᒥᖓ ᐱᓕᕆᐊᖃᖏᒻᒪᑦ. 
ᑕᐃᓐᓇᓗ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑕᐅᔪᖅ 
ᒫᓐᓇ ᑕᕝᕙᓃᑦᑐᓇᓐᖏᒻᒪᑦ. ᑖᓐᓇ ᓯᕗᓕᖅᑎ 
ᐊᐱᕆᓂᐊᖅᑕᕋ ᖃᓄᖅ ᑖᓐᓇ ᒫᓐᓇ 
ᐊᐅᓚᑦᑐᒪᒻᒪᖔᒍᑦ. ᓄᓇᕘᒧᑦ ᓯᕗᓕᖅᑎ ᐄᕙ 
ᐊᕆᐊᖅ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑖᓐᓇ ᖃᐅᔨᒋᐊᓚᐅᕐᓗᒍ 
ᑭᐅᑦᑎᐊᕐᓂᐊᕐᕋᒃᑯᑦ ᖃᐅᔨᒋᐊᖅᑳᓚᐅᕐᓗᒍ 
ᐱᓂᐊᖅᐸᕋ. ᖁᔭᓐᓇᒦᒃ. 
 
ᐅᖃᖅᑎ: ᐄ, ᖁᔭᓐᓇᒦᒃ, ᓯᕗᓕᖅᑏ ᑖᓐᓇ ᒫᓐᓇ 
ᑐᓴᖅᑕᐅᑲᐃᓐᓇᕐᒪᑦ ᖃᐅᔨᒋᐊᕐᓚᐅᕐᓗᓂᐅᒃ 
ᑭᐅᒃᑲᓐᓂᓛᕐᒪᑎᑦ.  
 
ᐅᖃᐅᓯᒃᑯᑦ ᐊᐱᖅᓱᕐᓂᖅ, ᐸᖕᓂᖅᑑᒧᑦ 
ᓂᕈᐊᖅᑕᐅᓯᒪᔪᖅ, ᒥᔅᑕ ᖁᒻᒧᐊᑦᑐᖅ. 
 
ᐊᐱᖅᑯᑦ 047 - 3(2): ᑐᑭᓯᒋᐊᕐᓂᖅ H1N1 

ᖃᓂᒪᓐᓇᒥᑦ (ᖁᒻᒧᐊᑦᑐᖅ) 
 
ᖁᒻᒧᐊᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᐱᖅᑯᑎᔅᓴᕋᓕ ᒫᓐᓇ ᑖᒃᓱᒧᖓ  

ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ. 
 
ᑕᐃᒪᐃᓛᒃ ᑕᒫᓂ ᓄᓈᓗᒃᑎᓐᓂ ᑕᒪᓐᓇ 
ᓄᕙᓐᓇᕐᓂᖅ, ᓄᕙᓐᓂᐅᕙᓪᓕᐊᔪᖏᓛᖅ ᐃᓚᖓ 
ᐊᑦᑕᓇᕐᒪᑦ, ᐃᓚᖏᓐᓂᒃ ᐃᓄᐊᖅᓯᒪᓪᓗᓂ. 
ᑕᒪᐅᖓᐸᓪᓕᐊᓂᕋᖅᑕᐅᖏᓐᓇᕐᒪᑦ ᑭᓯᐊᓂ 
ᐃᓚᖓᒍᑦ ᑐᓴᖅᑎᑕᐅᒪᑦᑎᐅᕐᕋᓗᐊᖅᑐᒍ, ᐃᓚᖓᒍᑦ 
ᑐᓴᖅᑎᑕᐅᖏᓐᓇᖏᓐᓇᑦᑕ ᖃᐅᑕᒫᑦ.  
 
ᑕᒪᐅᖓ ᓄᓇᕗᒻᒧᑦ ᑎᑭᓯᒪᓪᓚᕆᓕᕐᒪᖔᑦ, 
ᒪᐅᖓᓗ ᓄᓇᑦᑎᓐᓄᑦ ᑎᑭᐅᑎᓯᒪᓕᕐᒪᖔᑦ 
ᑐᓴᖅᓯᒪᖏᑎᐊᕐᒥᒻᒪᖔᑦ ᒥᓂᔅᑕ 
ᑐᓴᕈᒪᒐᓗᐊᖅᑐᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐃᓄᓕᓂᕐᒧᓪᓗ, 
ᐊᖓᔪᖃ ᑕᖔᖅ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. ᐄ, 
ᑖᓐᓇ ᐃᓱᒫᓗᒋᔭᕗᑦᑕᐅᖅ ᐊᒻᒪᓗ ᖃᐅᑕᒫᑦ 
ᑐᓴᖅᐸᓪᓕᐊᖏᓐᓇᖅᑐᒍ ᑕᐃᑲᓂ ᑕᐃᑲᓐᖓᑦ 
ᑕᐃᓐᓇ Chief Medical Health Officer-ᒋᔭᕗᑦ 
Dr. Sobel ᑕᒪᑐᒥᖓ ᑕᐃᒃᑯᐊ 
ᐊᐅᓚᖅᑎᑕᐅᓯᒪᔪᕕᓃᑦ ᐋᐴᑕᒥ ᑕᐃᑲᓐᖓᑦ 
ᖃᐅᔨᓴᖅᑕᐅᖃᑦᑕᕐᒪᑕ ᑕᐃᒪᐃᑦᑐᒧᑦ 
ᐋᓐᓂᐊᓕᒃᑕᖃᒻᒪᖔᑦ ᐊᒥᓱᒐᓚᐅᒻᒪᑕ.  
 
ᑭᓯᐊᓂ ᑕᐃᒪ ᐃᑉᐸᔅᓴᖅ ᐅᖃᓚᐅᖅᑕᕗᑦ ᑕᐃᒃᑯᐊ 
ᐊᒥᓱᓐᖑᕆᐊᖅᓯᒪᓕᕐᒥᔪᑦ ᐅᓪᓗᒥᒧᑦ ᑎᑭᑦᖢᒍ 
ᑕᒫᓂ 93-ᖑᓕᖅᑐᑦ ᓄᓇᕗᑦᒥ, 96-ᓗᑭᐊᖏᒃᑯᐊ. 
ᖃᐅᔨᒋᐊᕈᓐᓇᖅᑕᕋ ᑖᓐᓇ. ᑭᓯᐊᓂ ᕿᑭᖅᑖᓗᒻᒧᑦ 
ᓱᓕ ᑎᑭᐅᑎᓐᖏᓐᓂᖓ ᑖᓐᓇ ᐅᖃᕈᓐᓇᖅᑕᑐᐊᕋ 
ᑕᕝᕗᖓ. ᒫᓐᓇᒧᑦ ᑎᑭᑦᖢᒍ. 
 
ᐊᒻᒪᓗ ᖃᐅᑕᒫᑦ ᑕᐃᒃᑯᐊ Chief Health Officer-
ᕗᑦ ᐊᓂᑦᓯᖃᑦᑕᓂᐊᖅᑐᑦ ᑐᓴᒐᔅᓴᓂᒃ ᑕᖅᑲᐅᖓ  

Press Release-ᖃᖃᑦᑕᓂᐊᖅᑐᑦ ᐅᓐᓄᓴᓕᕌᖓᓐ 
ᑕᒪᓐᓇ ᐱᑦᔪᑎᒋᓪᓗᒍ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ 
ᒥᔅᑕ ᖁᒻᒧᐊᑦᑐᖅ.  
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ 
ᖁᔭᓐᓇᒦᒃ, ᒥᓂᔅᑕ ᑭᐅᑦᑎᐊᕐᕋᕕᓐᖓ. ᑕᐃᒪᐃᓛᒃ 
ᑕᒫᓂ ᓄᓇᓕᕋᓛᖑᓪᓗᑕ ᐃᓚᖏᑦ ᐃᓪᓗᖃᑦᑐᑦ 
ᐃᓄᒋᐊᕌᓘᕙᒻᒪᑕ ᓇᒻᒥᓂᕇᑦ 
ᐃᓪᓗᒃᓴᖃᑦᑎᐊᖏᓐᓇᒥᒃ ᑲᑎᒪᐅᖅᑐᑦ. ᑕᒪᓐᓇ 
ᒪᐅᖓᓂᖅᑲᑦ ᐃᓚᖓᒍᑦ ᐊᑦᑕᓇᕈᔪᓪᓚᕆᒻᒪᑦ 
ᓯᐊᕐᒪᐸᓪᓕᐊᓂᕆᒐᔭᖅᑕᖓ ᓱᒃᑲᓕᔫᒐᔭᖅᐸᓚᐃᒻᒪᑦ.  
 
ᓄᓇᓖᓪᓗ ᐃᓄᒋᐊᕌᓘᒐᑎᒃ 
ᐊᑕᖏᓕᑲᐅᑦᑐᕈᓐᓇᕐᖓᑕ ᐊᑯᓂᐅᖏᑦᑐᖅ. 
ᑕᕝᕗᖓᓐᓂᐊᖅᑑᔮᓕᕈᑦᑕᓕ. ᑕᒫᓂ ᓄᓇᑦᑎᓐᓂ 
ᐅᖃᐅᔾᔭᐅᑦᑎᐊᒻᒪᕆᒍᒪᒐᓗᐊᖅᑐᒍ 
ᖃᓄᖅᑑᕈᑎᖃᕐᓂᓐᓂᖅᓴᐅᔪᓐᓇᕋᑦᑕ 
ᓄᓇᓕᕋᓛᖑᓪᓗᑕ. ᒪᑯᐊᓘᓐᓃᑦ ᐃᓕᓴᕖᑦ 
ᑭᓱᑐᐃᓐᓇᐃᑦ ᑲᑎᒪᓃᓪᓗ 
ᐸᓚᖅᓯᐅᒥᑎᑲᐃᓐᓇᖅᓯᒪᒍᓐᓇᕋᑦᑎᒍ.  
 
ᐃᓚᖓᒍᓪᓕ ᐅᖃᐅᔾᔭᐅᑦᑎᐊᒻᒪᕆᒍᒪᒐᓗᐊᖅᑐᒍᑦ 
ᐊᔪᕐᓇᖏᑉᐸᑦ ᓄᓇᑦᑎᓐᓄᑦ ᑎᑭᐅᑎᓐᓂᖅᑲᑦ ᐃᒻᒥᓂ 
ᑭᓯᐊᓂ ᐱᓯᒪᓇᓱᓪᓗᑕᐅᓂᐊᕋᑦᑕ ᓇᓗᓇᖏᒻᒪᑦ 
ᓄᓇᑦᑎᓅᖅᑲᓪᓕ ᓄᓇᓕᕋᓛᖑᓪᓗᑕ ᑕᑯᓐᓇᖅᑐᒍ. 
ᒥᓂᔅᑕ ᐃᓇᑦᑎᐊᖅᑲᕋ ᑕᐃᒫᒃ ᑐᓴᓂᖅᑲᑦ 
ᐅᕙᑦᑎᓐᓂ ᑐᓴᖅᑎᑦᑎᖁᓪᓗᒍ. ᖁᔭᓐᓇᒦᒃ 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᖁᒻᒧᐊᑦᑐᖅ. ᒥᓂᔅᑕ 
ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᑖᓐᓇ ᐊᐱᖅᑯᑎᒋᔭᑎᑦ ᑕᐃᓐᓇ ᖃᐅᔨᒪᖁᓪᓗᒍ 
ᑖᓐᓇ ᒪᓕᒐᓕᐅᖅᑎ ᐸᓐᓂᖅᑑᒧᑦ ᑕᐃᒃᑯᐊ 
ᑲᒪᔨᒋᔭᕗᑦ ᑲᑎᒪᔨᕋᓛᖅᑕᖃᖅᑐᓂᓗ  

ᐊᑦᑕᓇᖅᑐᒦᓕᕐᓂᕈᑦᑕ ᑖᒃᑯᐊ 
ᐃᑲᔪᖅᑎᒋᖃᑕᐅᒐᑦᑎᒍᑦ, ᑕᐃᒃᑯᐊ 
ᐸᕐᓇᖅᑎᐅᔪᑕᖃᖅᑐᓂ CGS-ᑯᓪᓗ ᐃᓚᐅᓪᓗᑎᑦ 
ᐊᒻᒪ ᐅᕙᒍᑦ ᐊᒻᒪ ᑕᐃᒃᑯᐊ ᐊᓯᖏ ᑕᒪᒃᑯᐊ 
ᒐᕙᒪᒃᑯᓐᓂ ᑲᒪᔭᕆᐊᖃᓪᓚᕆᒐᔭᖅᑐᑦ. 
 
ᐆᒥᖓ ᖃᐅᔨᒪᖁᑐᐃᓐᓇᖅᑕᕋ ᒪᓕᒐᓕᐅᖅᑎ, ᑖᓐᓇ 
ᒪᓕᒐᓕᐅᖅᑎ ᑕᐃᒃᑯᐊ ᐋᓐᓂᐊᕐᕕᒻᒥ. 
 
ᑕᐃᒃᑯᐊ ᑲᒪᔨᐅᔪᑦ ᐋᓐᓂᐊᖅᑕᐅᓕᓂᕐᒧᑦ ᑲᒪᔨ 
ᓄᓇᓯᓐᓂ ᐅᖃᖃᑎᒋᔭ’ᐅᖃᑦᑕᐃᓇᖅᑐᑦ 
ᖃᓄᐃᑦᑐᒥᑦ ᑐᐊᕕᕐᓇᖅᑐᖃᖅᐸᑦ 
ᖃᓄᐃᓘᕆᐊᖃᖅᑐᕕᓂᐅᓂᖏᑦ ᐊᒻᒪᓗ 
ᐅᖃᐅᑎᔭᐅᓯᒪᔪᑦ ᓈᓚᐅᑎᒃᑰᕈᑎᓂᑦ ᓄᓇᓕᓐᓂ 
ᖃᖓᓕᒫᑦᑎᐊᖅ ᑕᐃᒃᑯᐊ ᓴᖅᑯᒥᑎᑕᐅᖁᓪᓗᒋ 
ᐸᕐᓇᕐᓂᖅ ᑕᒪᑐᒪ ᒥᔅᓵᓄᑦ. 
 
ᓄᕙᐅᔮᖅᑐᓂ ᐱᒻᒪᑦ ᓄᕙᑦᑑᔮᑐᐃᓐᓇᖅᖢᑎᑦ 
ᐃᓚᖏᑦ ᐋᓐᓂᐊᓪᓚᕆᓕᖃᑦᑕᐸᓪᓕᐊᓂᖏᑦ 
ᐱᓪᓕᒋᑦ. ᑭᓯᐊᓂ ᓴᓗᒪᓇᓱᓐᓂᖅ ᑖᓐᓇᒎᖅ 
ᓴᐳᒻᒥᔾᔪᑎᓪᓚᕆᐊᓘᒻᒪᑦ ᑕᐃᓐᓇ ᑖᓐᓇ 
ᐅᐱᒋᔭᐅᖁᔭᐅᑦᑎᐊᖅᑐᖅ ᓄᓇᓕᓐᓄ. 
 
ᐊᒻᒪ ᒪᓕᒐᓕᐅᖅᑎ ᐅᖃᕈᓐᓇᖅᑐᖓ 
ᑐᐊᕕᕐᓇᖅᑐᖃᖅᐸᓪᓕᐊᓂᖅ ᐱᓪᓗᒍ ᑲᓇᑕᒥ 
ᓈᓚᑦᑐᑕᓗ ᓯᓚᕐᔪᐊᒥᑦ ᐱᒐᑦᑕ ᑕᐃᒪᐃᓕᓕᖅᑲᑕ 
ᑐᓴᐅᒪᑏᓇᓚᖓᔭᒃᓯ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᖁᔭᓐᓇᒦᒃ ᒥᔅᑕ ᖁᒻᒧᐊᑦᑐᖅ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ ᒥᔅᑕ 
ᐃᐊᓕᐊᑦ. 

 
ᐊᐱᖅᑯᑦ 048 - 3(2): ᑐᑭᓯᒋᐊᕐᓂᖅ 

ᐸᕐᓇᐅᑎᒃᓴᓄᑦ ᐋᓐᓂᐊᕕᑖᖅᑲᐅᒃᓴᓄᑦ 
ᐃᑉᐱᐊᖅᔪᒻᒥ (ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 
ᐅᖃᖅᑏ, ᐊᐱᖅᑯᑎᒋᔭᕋ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓄᓪᓗ 
ᒥᓂᔅᑕᖓᓐᓄᑦ.  
 
2009-2010-ᒥᑦ ᐊᑭᑐᔫᑎᓄᑦ ᐊᑐᕈᒫᓂᐊᖅᑐᓂᑦ. 
ᑮᓇᐅᔭᖅᑐᕈᑎᒃᓴᐃᑦ ᓇᓗᓇᐃᖅᓯᒪᔪᖃᖏᒻᒪᑕ 
ᐸᕐᓇᐅᑎᒃᓴᓄᑦ ᐋᓐᓂᐊᕕᑖᖅᑲᐅᒃᓴᓄᑦ ᐃᑉᐱᐊᕐᔪᒻᒥ. 
ᐊᓯᔾᔨᖅᑕᐅᒍᑎᒃᓴᖓᓂ ᐃᑉᐱᐊᕐᔪᒻᒥ. ᐊᐅᓚᔾᔪᑏᑦ 
ᐋᖅᑭᐅᒪᐃᓐᓇᕈᑏᓪᓗ ᓇᓗᓇᐃᖅᓯᒪᒐᑎᓪᓗ 
ᐸᕐᓇᒃᓯᒪᔪᖃᕐᒪᖔᖅ ᐋᓐᓂᐊᕕᒃᓴᒧᑦ.  
 
ᒥᓂᔅᑕ ᐊᐱᕆᒪᐅᕋᒃᑯᑦ ᐃᑉᐸᒃᓴᖅ ᐅᖃᓚᐅᕐᖓᑦ 
ᐸᕐᓇᐃᐸᓪᓕᐊᓂᐊᕆᐊᖏᑦ 
ᐅᖃᐅᔾᔭᐅᓯᒪᒻᒥᔪᒍᑦᑕᐅᖅ ᐊᑭᑐᔫᑎᓄᑦ 
ᐸᕐᓇᑕᐅᓂᐊᖅᑐᑦ ᓯᑎᐱᕆᒥ. ᓯᑎᐱᕆᒥ 
ᐅᖃᐅᓯᕆᓛᖅᑕᕗᑦ ᐅᐸᓗᖓᐃᖅᑕᐅᕙᓪᓕᐊᒻᒪᑕ 
ᐅᐸᓗᖓᐃᖅᑕᐅᕙᓪᓕᐊᓂᖏᓐᓂ ᐅᖃᐅᓯᒃᓴᕗᑦ 
ᐅᖃᕈᓐᓇᕐᒪᖔᑦ ᐃᑉᐱᐊᕐᔪᒻᒥ ᐋᓐᓂᐊᕐᕕᒃ 
ᐱᖃᓯᐅᔾᔭᐅᓯᒪᓛᕐᒪᖔᑦ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᑕᒑᖅ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᑖᓐᓇ ᐊᐱᖅᑯᑎᒋᔭᖓ ᑐᑭᓯᑦᑎᐊᖅᑕᕋ ᑕᐃᒪ 
ᐅᖃᓚᐅᕋᒪ ᐃᑉᐸᒃᓴᐅᕙᓪᓚᐃᔪᖅ ᐊᒻᒪ ᑕᕝᕙᓂ 
ᑲᑎᒪᑐᐃᓐᓇᖅᑐᓂᑦ ᐃᓚᖓ ᐅᓂᒃᑳᓚᐅᖅᑐᒍ 
ᐃᓚᖓ ᐊᐱᖅᑯᑕᐅᓚᐅᕐᒥᒻᒪᑕ ᑖᒃᑯᐊ 
ᐋᓐᓂᐊᕕᒃᓴᐃᑦ ᒥᒃᓵᓄᑦ ᐅᖃᕈᓐᓇᓚᐅᖅᑐᖓᓗ 
ᐃᒫᒃ ᑕᐃᒃᑯᐊ ᑎᑎᕋᐅᔭᑕᐅᓂᙱ, 
ᑎᑎᕋᐅᔭᖅᑕᐅᔪᑦ ᐱᐊᓂᒃᓯᒪᒋᐊᖃᓚᐅᕐᒪᑦ. 
 
ᐊᒻᒪ ᐃᑉᐸᒃᓴᖅ ᐅᖃᓚᐅᖅᑐᖓ ᑕᐃᒃᑯᐊ 
ᐱᐊᓂᒃᑕᐅᓂᖏᑦ ᖃᐅᔨᒋᐊᕐᓂᐅᔭᕋᒃᑭᑦ ᑕᐃᒃᑯᐊ  

ᐊᑭᑐᔪᖅᑐᕈᑎᓄᑦᓕᕆᔨᕗᑦ ᐸᕐᓇᖅᓯᒪᒐᓚᑦᑑᒐᓗᐊᑦ  
ᐸᕐᓇᒍᑕᐅᕙᓪᓕᐊᔪᑦ ᐋᖅᑭᑉᐸᓪᓕᐊᔪᑦ ᑭᓯᐊᓂ 
ᐅᖃᓚᐅᖅᑐᖓ ᐃᑉᐸᒃᓵᓂ ᑖᓐᓇ ᓱᓕ 
ᐊᑭᑐᔪᖅᑐᕈᑎᓄ ᑮᓇᐅᔭᖅᑐᕈᑎᒃᓴᓄ 
ᐊᖏᖅᑕᐅᓯᒪᖏᑎᓪᓗᒍ ᐅᖃᕐᓂᖅ ᐊᔪᕋᒃᑭᑦ 
ᖃᓄᐃᑦᑑᓚᖓᒻᒪᖔᑕ.  
 
ᖃᐅᔨᕙᓪᓕᐊᓂᕗᑦ ᒪᓕᓪᓗᒍ ᑐᑭᓯᒋᐊᒍᑎᓄ 
ᑐᓴᒐᒃᓴᖃᓚᖓᔪᖓ ᐱᐊᓂᓚᐅᖅᑎᓐᓇᒍ ᐅᓇ 
ᑲᑎᒪᕝᕕᒃ ᐅᓂᒃᕈᒪᒐᓗᐊᖅᑐᖓ ᑕᐃᒃᑯᐊ 
ᑎᑎᖅᑐᒐᐃᑦ ᐲᓗᐊᖅᑐᒥ ᑳᓐᑐᕌᖅᓯᒪᒐᑦᑎᒍᑦ 
ᑕᐃᒃᑯᓄᖓ ᑎᑎᕋᐅᔭᖅᑎ ᐃᒡᓗᓄᑦ 
ᐱᐊᓂᒃᓯᒪᒻᒪᖔᑕ ᐊᒻᒪ ᓄᓇᓕᓐᓅᓐᖓᐅᓛᕐᒪᖔᑕ 
ᖃᖓᒃᑯᑦ. 
 
ᑖᒃᑯᐊ ᓱᓕ ᖃᐃᑕᐅᖏᒻᒪᑕ, ᑕᐃᒃᑯᐊ 
ᓴᖅᑭᑐᐊᖅᑲᑕ ᐅᕙᓐᓂ ᑕᕝᕗᖓ ᒪᓕᒐᓕᐅᖅᑎᒧᑦ 
ᑐᓂᔾᔪᑎᒋᔪᒪᔭᒃᑲ ᑕᕝᕘᓇ ᑲᑎᒪᕝᕕᒃ ᐊᑐᕐᓗᒍ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, (ᑐᓵᔨᒃᑯᑦ): ᓯᕗᓪᓕᖅ 
ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᖅᐸᕋ ᒥᓂᔅᑕ ᑭᐅᕋᑖᕐᒪᑦ. ᑖᓐᓇ 
ᐅᖃᓕᒪᖃᑎᒋᓪᓗᒍ ᓄᓇᓕᐅᔪᖅ ᑐᓴᐅᒪᑎᑦᓯᔨ 
ᐊᖅᑯᑎᓕᐅᕐᓂᐅᓴᒻᒪᑕ ᑕᐃᓐᓇ ᐋᓐᓂᐊᕕᒃᓴᒧᑦ 
ᐃᓂᒃᓴᐅᓂᐊᖅᑐᖅ.  
 
ᖃᐅᔨᒪᔪᖓ ᑖᓐᓇ ᓄᓇᓕᒃ ᐃᓱᒫᓘᑎᖃᕐᖓᑦ 
ᑭᐅᔭᐅᒍᒪᓪᓗᑎᓪᓗ ᒫᓐᓇᒫᒃᑯᑦ. ᑕᐃᒪ 
ᑲᑎᒪᑐᐃᓐᓇᖅᑎᓪᓗᒋᑦ ᒫᑦᓯᒥ, 
ᐊᐱᖅᑯᑎᒋᓚᐅᕐᒥᒐᒃᑯ ᐃᐳᕈ 1-ᖑᓕᖅᑲᑦ, ᑕᒪᓐᓇ 
ᐸᕐᓇᐃᓂᖅ ᐱᐊᓂᒃᑕᐅᓂᕋᖅᑕᐅᓂᐊᓚᐅᕐᖓᑦ.  
 

ᓱᓇᒧᓪᓕ ᑭᖑᕙᕆᐊᕈᑎᖃᖅᓯᒪᖕᒪᑦ? 
ᐸᕐᓇᓯᒪᓐᓂᕈᑦᑎᐅᒃ ᐄᐳᕈ 1-ᒥ ᓇᓗᓇᓐᖏᑦᑐᖅ 
ᖃᓄᐃᓕᔪᖃᓂᕐᖓᑦ ᑭᖑᕙᕆᐊᖅᓯᒪᕗᖅ 
ᐸᕐᓇᐃᔭᕐᓂᑎᒍᑦ. ᒥᓂᔅᑕᒥᒃ ᑐᓴᕈᒪᒐᓗᐊᖅᑐᖓ 
ᑭᓱᒧᑦ ᑭᖑᕙᕆᐊᖅᓯᒪᒻᒪᖔᑕ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᒃᔨᑯᑦ): ᖁᔭᓐᓇᒦᒃ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᐄ, ᐅᖃᖅᑏ, ᐆᒥᖓ 
ᐅᖃᕈᓐᓇᑐᐃᓐᓇᖅᑐᖓ ᑖᒃᑯᐊ ᐅᓪᓗᐃᑦ ᑕᖅᑮᑦ 
ᐃᓱᖏᑦ ᐅᖃᑦᑕᖏᑦ ᒐᕙᒪᒃᑯᑦ ᑮᓇᐅᔭᓕᕆᕝᕕᐊᑕ 
ᐊᕐᕌᓂ ᑮᓇᐅᔭᑦ ᐊᖏᖅᑕᐅᓚᐅᖅᑐᖅ ᒫᑦᓯ 31-ᒧᑦ 
ᐃᓱᓕᓲᖑᖕᒪᑕ.  
 
ᑕᒡᕙᓂ ᐱᐊᓂᒃᓯᒪᒐᔭᖁᓚᐅᖅᑕᕗᑦ ᑭᓯᐊᓂ 
ᐱᓕᕆᐊᑦ ᐃᓚᖏᑦ ᓅᑕᐅᖃᑦᑕᕐᒪᑕ ᓄᑖᒧᑦ 
ᐱᐊᓂᓐᖏᓗᐊᕐᓂᑯᕕᓂᖏᑦ ᑕᒡᕘᖓ ᐃᐳᕈ 1-ᒧᑦ 
ᐅᐃᒍᓕᐅᑎᒃᑲᓐᓂᖅᓯᒪᔪᑦ.  
 
ᐊᒻᒪᓗ ᐱᐊᓂᓐᖏᔾᔪᑎᒋᔭᖓᓕ 
ᓇᓗᓇᓐᖏᒻᒪᕆᒃᑐᕐᓕ ᑕᐃᒃᑯᐊ ᑎᑎᖅᑐᒐᖅᑎᑦ 
ᐱᐊᓂᓐᖏᓗᐊᕌᕐᔪᓚᐅᕐᒪᑕ ᑕᐃᒪ ᐅᓂᒃᑳᕐᓂᖅ 
ᐊᔪᕈᑎᒋᕙᕋ ᒫᓐᓇᒧᑦ ᑎᑭᖦᖢᒍ. ᑕᐃᒃᑯᐊ 
ᑕᑯᑐᐊᕈᒃᑭᑦ ᐱᐊᓂᒃᑯᒃᑭᑦ ᑖᓐᓇ ᑭᐅᔾᔪᑎᒋᔭᒻᒪ 
ᐃᓚᒋᓚᖓᔭᖓ ᑎᑎᕋᐅᖅᑎᑦ ᑕᐃᒃᑯᐊ ᓴᓇᒪᓂᖏᑦ 
ᐱᐊᓂᒃᑕᐅᓯᒪᓕᕐᒪᖔᑕ ᐅᓂᒃᑳᕐᓂᐊᖅᑐᖓ ᑕᒡᕙᓂ 
ᐊᖏᕐᕋᓚᐅᖅᑎᓐᓇᑎᑦ. ᐃᒻᒪᖃ 
ᓴᖅᑭᑦᑐᓐᓇᓚᖓᔭᒃᑲ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᒃᔨᑯᑦ): ᖁᔭᓐᓇᒦᒃ, ᐱᖃᑖᓂ 
ᐃᓚᒋᐊᕈᑦ ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᒃᔨᑯᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᒡᓗ ᑭᐅᕋᑖᕋᕕᑦ. ᑕᐃᒪ 
ᐅᑕᖅᑭᑦᓯᐊᖅᑐᐃᓐᓇᓂᐊᖅᑯᒍᑦ.  

ᑐᑭᓯᑦᓯᐊᕈᒪ ᖃᐅᔨᒪᒐᒪ ᑖᒃᑯᐊ $1.2 ᒥᓕᐊᓐ 
ᐊᑐᖅᑕᐅᓚᐅᖅᑐᖅ ᐱᖁᑎᕐᔪᐊᓄᑦ ᐸᕐᓇᐃᓂᕐᒧᑦ 
ᐊᕐᕌᓂ ᑕᐃᑲᓂ ᓴᖅᑭᓚᐅᖅᑐᑦ ᕿᑭᖅᑕᓂ 
ᐋᓐᓂᐊᕕᒻᒧᑦ. ᑖᒃᑯᐊ ᐃᓚᖏᑦ 
ᓄᑦᑎᖅᑕᐅᖃᑦᑕᕐᖓᑕ. ᑖᒃᑯᐊ ᐸᕐᓇᒍᑕᐅᓂᐊᖅᑳᑦ 
ᐋᓐᓂᐊᕐᕖᑦ ᐃᓇᖐᒍᑎᒋᓂᐊᖅᑕᖓ ᐋᓐᓂᐊᕐᕕᐅᑉ 
ᐃᒃᐱᐊᕐᔪᒻᒥ? ᑕᒪᐅᖔ ᐊᕐᕌᒍᒧᑦ ᓄᒃᑎᖅᑕᐅᔫᖅ?  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᐄ, ᑕᐃᓐᓇ ᐅᖃᖅᑏ, 
ᐅᖃᖅᑲᐅᖕᒪᒍ ᐃᐳᕈ 1-ᒥ ᓲᕐᓗ 
ᐱᐊᓂᒃᓯᒪᒋᐊᖃᓚᐅᕐᒪᑕ.  
 
ᐄ, ᑕᐃᒪᐃᓕᖓᓲᖑᒐᓗᐊᖅ ᐊᕐᕌᒎᑉ ᑮᓇᐅᔭᖓ 
ᒪᓕᒃᖢᒍ. ᑭᓯᐊᓂ ᒫᑦᓯ 31-ᒥ 
ᐱᐊᓂᒃᓯᒪᔪᐃᓐᓈᓘᓲᖑᖏᒻᒪᑕ. ᐱᐊᓂᓐᖏᒃᑳᖓᑕ 
ᑮᓇᐅᔭᖅ ᐊᑐᓐᖏᓐᓂᑯᕕᓂᖅ 
ᑐᒃᓯᕋᒃᑲᓐᓂᖃᑦᑕᖅᑕᕗᑦ ᑕᒡᕙᓂ ᑮᓇᐅᔭᓕᕆᔩᑦ 
ᑲᑎᒪᕝᕕᖓᓂ FMB-ᑰᖅᖢᑕ, ᐅᑯᐊ 
ᐱᐊᓂᓐᖏᓗᐊᕋᑦᑎᒍ ᐃᑯᖓ ᐅᐃᒍᖏᑦ 
ᓄᖅᑲᖅᑎᖃᑦᑕᓐᖏᑕᕗᑦ ᐱᐊᓂᖏᑦᑐᕕᓂᐅᒑᖓᑕ. 
ᖁᔭᓈᓕᖅᖢᑎᒎᖃᑦᑕᖏᓐᓇᑦᑎᒍ.  
 
ᐅᖃᐅᑎᒍᒪᔭᕋ ᑖᒃᑯᐊ ᐋᓐᓂᐊᕐᕖᑦ ᓴᓇᔭᕗᑦ 
ᑎᑎᕋᐅᔭᖅᑕᕗᑦ ᐃᒃᐱᐊᕐᔪᖕᒥ, ᑕᓗᕐᔪᐊᕐᒥ, ᐊᒻᒪ 
ᓇᐅᔮᓂ, ᑖᒃᑯᐊ ᑐᐊᕕᓐᓇᖅᑑᑎᑕᕗᑦ ᑭᓯᐊᓂ 
ᑮᓇᐅᔭᖅ ᐊᒥᒐᖏᑉᐸᑦ ᓇᓗᓇᓐᖏᑦᑐᖅ 
ᓴᖅᑭᑦᑐᖃᕐᓂᐊᖅᑑᒐᓗᐊᖅ ᓇᓕᐊᖑᖕᒪᖔᑦ ᑭᓯᐊᓂ 
ᒫᓐᓇ ᐅᖃᕐᓂᖅ ᐊᔪᖅᑐᖓ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᒃᑯᑦ): ᑖᓐᓇ 
ᑭᖑᓪᓕᖅᐹᖅ, ᐱᖓᔪᐊᓂᓗ ᐃᓚᒋᐊᕈᑦ 
ᐊᐱᖅᑯᑎᒧᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 
ᑭᐅᕙᓪᓚᐃᖏᒻᒪᖔᖓ ᑭᖑᓪᓕᖅᐹᒥ  

ᐊᐱᖅᑯᑎᒋᖅᑲᐅᔭᕋᓂᒃ. ᑖᒃᑯᐊ ᑮᓇᐅᔭᐃᑦ 
ᓄᒃᑎᖅᑕᐅᓚᐅᖅᑲᑕ ᐸᕐᓇᐃᓂᕐᒧᑦ 
ᑮᓇᐅᔭᖅᑕᖃᑦᑑᖅ ᑕᒫᓂ 
ᑮᓇᐅᔭᖅᑑᑎᔅᓴᐅᓂᐊᖅᑐᓂᒃ ᓄᓇᓕᖕᓂ 
ᐋᔩᖃᑎᖃᕐᓃᑦ ᑕᒪᓐᓇ ᓴᖅᑭᓐᓂᐊᖅᑐᑦ 
ᕼᐋᒪᓚᒃᑯᓐᓄᑦ ᐅᖃᓕᒪᒋᐊᖅᑐᕐᓗᑎᒃ.  
 
ᑖᒃᑯᐊ ᐱᖓᓲᓪᓗᑎᓪᓗ ᐋᓐᓂᐊᕐᕖᑦ ᐱᓕᕆᐊᖑᔪᑦ. 
ᑖᒃᑯᐊ ᑮᓇᐅᔭᐃᑦ ᓄᒃᑎᖅᑕᐅᓚᐅᖅᑐᖅ ᑕᒫᓂ 
ᐊᕐᕌᒍᒥ ᑮᓇᐅᔭᖅᑑᑎᒃᓴᓂᒃ ᐱᑕᖃᕐᓂᐊᖅᑑᖅ, 
2009-2010-ᒥ ᐊᑐᕐᓂᐊᖅᑐᓂᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᒋᕙᕋ ᒪᓕᒐᓕᐅᖅᑎ ᑖᓐᓇ 
ᐃᓚᒋᐊᕈᑎᖏᓐᓂ ᐊᐱᖅᑯᑎᖏᓐᓂ. ᑕᒪᒃᑯᓂᓐᖓ 
ᐊᐱᕆᔭᐅᒐᔪᒃᑲᒪ ᑕᐃᒪ ᐊᐱᖅᓱᖃᑦᑕᓚᐅᕐᒥᒻᒫᖓ 
ᓴᓂᓪᓕᕕᑦ ᐱᖓᓱᐊᖅᑎᖅᓱᓂ ᑖᒃᑯᓂᖓᑦᓴᐃᓐᓇᖅ.  
 
ᑖᓐᓇ ᒪᓕᒐᓕᐅᖅᑎ ᐅᖃᐅᑎᒍᓐᓇᖅᑕᕋ ᑕᐃᒪ 
ᐊᕐᕌᒍᒋᔭᕗᑦ ᐃᓱᓕᖃᑦᑕᕐᖓᑕ ᒫᔾᔨ 31-ᖑᓕᕌᖓᑦ 
ᑖᒃᑯᐊ ᐱᓕᕆᐊᒃᓴᕕᓂᐅᒐᓗᐊᑦ 
ᓄᖅᑲᖅᑎᑕᐅᖃᑦᑕᖏᒻᒪᑕ ᑕᐃᒫᒃ ᓄᒃᑎᖃᑦᑕᖅᑕᕗᑦ 
ᓄᑖᒧᑦ ᐊᕐᕌᒍᒧᑦ. ᐊᒥᐊᒃᑯᓯᒪᑉᐸᑕ ᓄᑖᒥ ᐊᕐᕌᒍᒥ 
ᑲᒪᒋᒋᐊᒃᑲᓐᓂᖅᓱᒋᑦ ᐱᐊᓂᒐᓱᐊᖅᑐᒋᑦ. ᑕᒪᒃᑯᐊ 
ᐸᕐᓇᓯᒪᔭᐅᒋᐊᖃᕐᖓᑕ ᑎᑎᕋᐅᔭᖅᓯᒪᓂᖏᑦ 
ᐋᓐᓂᐊᕐᕕᒃᓴᐃᑦ. 
 
ᑕᒪᒃᑯᐊ ᑲᔪᓯᓯᒪᓂᐊᖅᑕᕗᑦ ᐋᔩᖃᑎᒋᓗᒋᑦ 
ᓄᓇᓕᖕᓂ ᐋᓐᓂᐊᕐᕕᐅᔪᑦ.  

ᑐᑭᓯᒋᐊᕈᑎᒃᓴᖃᒃᑲᓐᓂᕐᓂᐊᖅᑐᖓ 
ᐅᖃᐅᓯᒃᓴᒃᑲᑎᒍᑦ ᐱᔾᔪᑎᒋᓗᒋᑦ ᑕᒪᒃᑯᐊ 
ᐋᓐᓂᐊᕐᕕᒃᓴᐃᑦ ᑎᑎᕋᐅᔭᕐᕕᒃᓴᖏᑦ 
ᐃᑉᐱᐊᕐᔪᑐᐃᓐᓇᐅᖏᑦᑐᒧᑦ, ᑕᓗᕐᔪᐊᕐᒧᓪᓗ 
ᐃᑉᐱᐊᕐᔪᓪᓗ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ ᕋᒻᐴᑦ, ᕼᐊᑦᓴᓐ 
ᐸᐃᒧᑦ ᒪᓕᒐᓕᐅᖅᑎ. 
 
ᐊᐱᖅᑯᑦ 049 - 3(2): H1N1 ᖃᓂᒪᖃᖅᑐᑦ 

ᐊᒻᒪ ᓴᐳᒻᒥᔭᐅᓂᖏᑦ ᐋᓐᓂᐊᓯᐅᖅᑏᑦ 
(ᕋᒻᐴᑦ) 

ᕋᒻᐴᑦ (ᑐᓴᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ 
ᑐᕌᖓᔪᖅ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄ 
ᐃᓄᓕᕆᔨᒃᑯᓄᑦ.  
 
96-ᖑᒻᒪᑕ ᑖᒃᑯᐊ ᕼ1N1 ᑕᒪᒃᑯᐊᖃᐃ 
ᐋᓐᓂᐊᓯᐅᖅᑎᕗᑦ 
ᐊᐃᑦᑐᖅᑕᐅᓂᐅᓴᓐᖏᒃᑲᓗᐊᖅᑳᑦ? ᖃᓄᕐᓕ 
ᑕᒪᒃᑯᐊ ᐋᓐᓂᐊᓯᐅᖅᑏ ᓴᐳᔾᔭᐅᓯᒪᔾᔪᑎᖃᖅᑲᑦ? 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 
ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧ 
ᐃᓄᓕᕆᓂᕐᒧᓪᓗ, ᑕᒑᖅ ᑰᓕ. 
 
ᐊᖓᔪᖅᑳᖅ ᑕᒑ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᑕᒡᕙᓂ ᑖᓐᓇ ᖃᐅᔨᕙᓪᓕᐊᓪᓗᑎᒍ 
ᓂᑉᓕᐊᔾᔪᑎᒋᖃᑦᑕᖅᑕᕗᑦ ᐊᒻᒪ 
ᐋᓐᓂᐊᖅᑐᓕᕆᓂᕐᒧᑦ ᐃᖅᑲᓇᐃᔭᖅᑎᕗᑦ, 
ᐱᓗᐊᖅᑐᒥ ᓵᓐᑎ ᒪᒃᑖᓄᑦ, ᐊᖏᔪᖅᑳᒻᒪᕆᒋᔭᐅᔪᖅ 
ᐃᖢᐊᖅᓴᐃᔨᓄᑦ ᐊᖏᔪᖅᑳᓪᓚᕆᐅᔪᖅ ᑕᒡᕙᓂ, 
ᑕᐃᒃᑯᐊ ᐱᓕᕆᔨᖃᑎᒋᔭᐅᓪᓚᕆᒃᑐᑦ 
ᐅᓗᕆᐊᓇᕐᓂᖏᑦ. 
 
ᐊᒻᒪ ᐃᓇᖏᖅᑕᐅᔭᕆᐊᓖᑦ ᐊᒃᓱᕈᓗᐊᓕᐊᖅᐸᑕ 
ᐊᑐᐃᓐᓇᕈᖅᑕᐅᓯᒪᓪᓗᑎᒃ ᓄᓇᓖᓪᓘᓐᓃᑦ ᐊᓯᐊᓂ 
ᐃᓛᓐᓂᒃᑯᑦ ᐋᓐᓂᐊᓯᐅᖅᑎᓂᒃ ᑕᐃᑯᖓ 
ᐅᕐᓂᖅᑕᐅᖃᑦᑕᕈᓐᓇᖅᖢᑎᒃ  

ᑖᒃᑯᐊᑦᓴᐃᓐᓇᐅᖁᓐᖏᓐᓇᑦᑎᒍ 
ᑕᖃᓗᐊᖃᑦᑕᖁᓇᒋᓪᓗ.  
 
ᐊᒻᒪ ᐅᓂᒃᑳᖃᑦᑕᖅᑕᕗᑦ ᖃᓄᖅ 
ᓴᐳᔾᔭᐅᓯᒪᔭᕆᐊᖃᕐᓂᖏᓐᓂᒃ ᐱᓗᐊᖅᑐᒥ 
ᐋᓐᓂᐊᖅᑐᓕᕆᓂᕐᒧᑦ ᐃᖅᑲᓇᐃᔭᖅᑎᒋᔭᕗᑦ 
ᐅᐱᒍᓱᑦᑎᐊᖅᑐᑦ ᑕᒪᒃᑯᓂᖓᓗ ᒪᓕᖁᔭᐅᔪᓂᒃ 
ᒪᓕᓪᓚᕆᒃᖢᑎᒃ ᓇᒥᓕᒫᖅ, 
ᐅᓗᕆᐊᓇᖅᑐᒦᖁᓐᖏᓐᓇᑦᑎᒍᑦ ᐃᖅᑲᓇᐃᔭᖅᑎᕗᑦ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ 
ᕋᒻᐴᑦ. 
 
ᕋᒻᐴᑦ (ᑐᓴᔨᒃᑯᑦ): ᖁᔭᓐᓇᒦᒃ ᐅᖃᖅᑏ ᐊᒻᒪᓗ 
ᒥᓂᔅᑕ ᖁᔭᓐᓇᒦᖅᐸᕋ ᑭᐅᕋᑖᕐᖓᑦ. ᑕᒪᒃᑯᐊ 
ᐃᓱᒪᒋᓪᓗᒋᑦ ᐅᓄᖅᓯᕙᓪᓕᐊᑐᐃᓐᓇᕐᒪᑕ 
ᓄᕙᓐᓇᖅᑐᐃᑦ, ᐱᓕᕆᕕᓰ ᐸᕐᓇᐅᑎᖃᖅᑲᑦ 
ᐋᓐᓂᐊᓯᐅᖅᑏ ᓄᓇᓕᖕᒥᐅᑕᐃᓪᓗ ᐃᓕᓴᐃᔩᓪᓗ. 
 
ᓄᖅᑲᖓᑎᑦᓯᔪᓐᓇᕐᒪᑕ ᑕᒪᒃᑯᓂᖓ ᐸᕐᓇᐃᓯᒪᕕᓯ 
ᓯᕕᑐᔪᒧᑦ ᖃᓄᐃᓕᐅᕋᔭᕐᓂᖏᓐᓂᒃ ᑕᒪᓐᓇ 
ᓴᖅᑭᑳᓪᓚᓂᖅᑲᑦ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 
ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑ ᑰᓕ: ᖁᔭᓐᓇᒦᒃ, ᐅᖃᖅᑏ. ᑕᐃᒪ 
ᓘᒃᑖᖅ ᓲᐸ ᑕᒫᓃᓚᐅᖅᑎᓪᓗᒍ 
ᓴᖅᑭᖃᑎᒋᓚᐅᖅᑎᓪᓗᒍ ᐅᖃᖅᑏ, ᐅᖃᕈᓐᓇᖅᑐᒍᑦ 
ᑕᐃᒪ ᐅᖃᖅᐸᓚᐅᕐᒪᑦ ᐸᕐᓇᐅᑎᓕᐅᖅᓯᒪᔪᑦ, 
ᐸᕐᓇᐅᑎᓗ ᒪᓕᒃᑕᐅᖏᓐᓇᖅᖢᓂ ᑕᒪᑐᒪ ᓱᕙᐃᓐ 
ᓄᕙᖕᓇᐅᑉ ᒥᒃᓵᓄᑦ. 
 
ᑲᓇᑕᓕᒫᒧᓪᓗ ᑕᐃᓐᓇ ᒪᓕᒋᐊᓕᒃ 
ᒪᓕᒃᑕᐅᖏᓐᓇᖅᖢᓂ ᖃᓄᖅ 
ᑐᐊᕕᕐᓇᖅᑐᒃᑰᕆᐊᖃᕐᓂᕈᑦᑕ ᑕᐃᒃᑯᐊ 
ᐊᑐᐃᓐᓇᐅᔾᔪᑕᐅᔪᑦ ᐸᕐᓇᐅᑎᒋᔭᐅᓯᒪᔭᐅᔪᑦ  

ᐃᖏᕐᕋᓯᑐᐃᓐᓇᕆᐊᖃᐃᓐᓇᖅᑐᑦ ᓲᕐᓗ 
ᐅᖃᖅᑲᐅᒐᒪ.  
 
ᒐᕙᒪᑐᖃᒃᑯᑦ ᐋᓐᓂᐊᖃᕐᓇᖏᑦᑐᓕᕆᔨᕐᔪᐊᒃᑯᓐᓄᑦ 
ᒥᓂᔅᑕ ᐊᒻᒪ ᑲᓇᑕᒥ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᑲᑎᒪᔨᖏᑦ ᐊᑐᐃᓐᓇᕈᖅᑎᑦᓯᓯᒪᔪᑦ ᓲᕐᓗ, 
ᓘᒃᑖᓄᓪᓗ ᐃᑲᔪᖅᑕᐅᒃᑲᓐᓂᕆᐊᖃᕈᑦᑕᒎᖅ ᐅᑉᓗᒥ 
ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᕐᔪᐊᑯᓐᓄᑦ 
ᐅᖃᓪᓚᖃᑎᒋᖅᑲᐅᒐᒃᑯ, ᖃᐅᔨᑎᓐᓂᐊᖅᐸᕗᒡᒎᖅ 
ᐃᑲᔪᖅᑕᐅᒃᑲᓐᓂᕆᐊᖃᖅᑑᔮᓕᑐᐊᕈᑦᑕ ᑕᒪᑐᒧᖓ. 
 
ᑕᒪᒃᑯᐊ ᐱᓪᓗᒋᑦ ᐱᓕᕆᕝᕕᒋᔭᕗᑦ ᐊᑐᐃᓐᓇᐅᔪᖅ 
ᑐᐊᕕᕐᓇᖅᑐᒃᑰᒃᑲᓐᓂᕆᐊᖃᖅᑑᔭᕐᓂᖅᐸᑦ ᑕᒫᓂ 
ᓄᓇᕗᒻᒥ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᐱᖃᑖᓂ 
ᐃᓚᒋᐊᕈᑦ ᐊᐱᖅᑯᒻᒧᑦ. ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓴᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᐊᐱᖅᑯᑎᒋᓂᐊᓕᕐᒥᔭᕋ ᑖᒃᑯᐊ 96 ᓄᑖᑦ ᓴᖅᑭᒻᒪᑕ 
ᖃᑦᓰᓐ ᐋᓐᓂᐊᕐᕕᖕᒥ ᐅᓂᒃᓯᒪᕙᑦ ᑖᒃᑯᓇᓐᖓᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 
ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᑖᒃᑯᐊ ᓄᑖᖑᔪᑦ ᐃᒃᐸᒃᓴᓂᒃ ᓄᑖᓐᖑᕆᐊᖅᑐᑦ 
ᐱᓪᓗᒋᑦ ᑕᐃᑲᓃᓚᐅᖅᑐᑦ ᐅᑉᓗᒧᑦ, ᐃᒻᒪᖄ ᔫᓐ 1 
ᐱᒋᐊᖅᑎᓪᓗᒍ ᖃᓂᒋᔮᓂ 6-ᖑᓚᐅᕐᒪᑕ 
ᐋᓐᓂᐊᕐᕕᖕᒦᓚᐅᖅᑐᑦ, ᑕᐃᑲᓂ ᐱᓗᐊᖅᑐᒥ 
ᐃᑦᒪᓐᑕᓐᒦᓚᐅᖅᓯᒪᔪᑦ ᑕᐃᒃᑯᐊ ᓱᓕ 
ᐃᓚᒃᑲᓐᓂᓚᐅᓐᖏᑦᑐᑦ 6-ᖑᔪᑦ. ᒫᓐᓇᒧᑦ ᑎᑭᖦᖢᖑ 
ᑕᓪᓕᒪᒡᒎᖅ ᐊᖏᕐᕋᖅᓯᒪᓕᖅᑐᑦ, ᐊᑕᐅᓯᖅ ᓱᓕ 
ᑕᐃᒪ ᐋᓐᓂᐊᕐᕕᖕᒦᑦᑐᖅ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑐ. ᐊᒻᒪ ᖁᔭᓐᓇᒦᒃ ᒥᔅᑐ 
ᕋᒻᐴᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᑯᓪᓕᕐᒧᑦ 
ᓂᕈᐊᖅᑕᐅᓯᒪᔪᑦ, ᒥᔅᑐ ᓂᓐᖓᖅ. 

 
ᐊᐱᖅᑯᑦ 050 - 3(2): ᓄᓇᓕᓐᓂ 

ᐱᓕᕆᖃᑕᐅᑎᑦᑎᓂᖅ H1N1 ᓄᕙᓐᓇᖅᑑᑉ 
ᒥᒃᓵᓄᑦ (ᓂᓐᖓᖅ) 

 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑎᑦᑎᔩ, 
ᑕᒪᒃᓱᒪ ᓄᕙᖕᓇᐅᑉ ᒥᔅᓵᓄᑦ ᑕᐃᓐᓇ 
ᐊᐱᕆᔪᒪᑉᓗᒍ. ᑕᐃᒪ ᖃᐅᔨᒪᖕᒪᑦ 
ᖃᐅᔨᒪᑎᑕᐅᖕᒪᑦ ᐃᖢᐊᖅᓴᐃᔨᒥᒃ 
ᓇᓗᓐᖏᑦᑐᓂᓪᓗ ᐊᒻᒪᓗ ᑖᒃᑯᐊ ᒥᓂᔅᑑᖃᑎᖏᑦ 
ᐃᓚᖏᑦ ᖃᐅᔨᒪᑎᑕᐅᖕᒪᑕ. 
 
ᐃᒻᒪᖄ ᓄᓇᓖᑦ ᕼᐋᒻᓚᑦᖏᑦ ᒪᐃᔪᖏᑦᑕᐅᖅ 
ᐃᑲᔪᕈᓐᓇᕐᒪᑕ ᐅᖃᐅᓯᕐᒥᑎᒍᑦ ᑕᒪᑐᒧᖓ 
ᖃᐅᔨᒪᑎᑕᐅᓪᓗᐊᖅᑰᕋᓗᐊᕐᒪᑕ 
ᐊᖏᖃᑎᒌᒍᓐᓇᖅᐸᑕ ᒥᓂᔅᑐᐃᑦ. ᑕᒪᓐᓇᖃᐃ 
ᐃᓱᒪᒋᔭᐅᕗᖅ? ᑕᐃᒃᑯᐊ ᓄᓇᓖᑦ ᕼᐋᒻᓚᒃᑯᖏᑦ 
ᑕᒪᑐᒧᖓᑦᑕᐅᖅ ᐃᑲᔪᕈᓐᓇᕋᓗᐊᕐᒪᑕ. ᖁᔭᓐᓇᒦ 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ, 
ᐊᖓᔪᖅᑳᖅ ᑕᒑᖅ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᖅᖢᒍ ᒪᓕᒐᓕᐅᖅᑎ ᐊᒻᒪᓗ 
ᖃᐅᔨᒪᖁᓪᓗᑎᑦ ᒥᐊᔪᖑᔪᑦ ᐊᖓᔪᖅᑳᕆᔭᐅᖕᒪᑕ 
ᓄᓇᓕᖕᓂ ᑲᑎᒪᔨᕋᖅᖢᑎᒃ ᑐᓴᐅᒪᔭᕆᐊᖃᕐᒪᑕ 
ᑕᒪᑐᒥᓐᖓ. ᖁᐊᖅᓵᕐᓇᖅᑐᒃᑰᕈᑦᑕ 
ᑐᐊᕕᕐᓇᖅᑐᒃᑰᕈᑦᑕᓘᓐᓃᑦ ᒫᓐᓇ 
ᐊᒥᓱᓐᖑᖅᐸᓪᓕᐊᖕᒪᑕ ᐃᓚᖏᑦ ᑕᐃᒃᑯᐊ ᓄᓇᓖᑦ 
ᑕᒪᑐᒧᖓ ᑎᑭᑕᐅᓯᒪᔪᑦ. 
 
ᑖᓐᓇ ᐱᔾᔪᑎᒋᓪᓗᒍ ᑕᐃᒃᑯᐊ ᐊᖓᔪᖅᑳᕗᑦ 
ᑐᖏᓕᕗᓪᓗ ᐋᓐᓂᐊᖅᑐᓕᕆᔨᖁᑎᕗᓪᓗ ᐅᓪᓗᒥ 
ᑲᑎᒪᖃᑎᒋᖅᑲᐅᒐᒃᑭᑦ ᐅᖃᐅᑎᖅᑲᐅᔭᒃᑲ 
ᒥᐊᔪᓪᓕᒫᑦ ᖃᐅᔨᒪᑎᑕᐅᖃᑕᐅᒋᐊᓖᑦ, 
ᒪᓕᒐᓕᐅᖅᑎᑐᐃᓐᓇᐅᓐᖏᑦᑐᑦ ᐊᒻᒪ 
ᒥᓂᔅᑐᑐᐃᓐᓇᐅᓐᖏᑦᑐᑦ.  
 
ᑕᐃᒃᑯᐊᓗ ᑎᑭᑕᐅᓯᒪᔪᑦ 
ᐅᖃᓪᓚᖃᑎᒋᔭᐅᖃᑦᑕᖁᓕᖅᖢᒋᑦ 
ᑎᑎᕋᕐᕕᐅᓗᑎᒡᓗ ᐅᖃᓘᑎᒃᑯᑦ ᓯᕗᓪᓕᖅᐹᒥᒃ 
ᖃᐅᔨᒃᑲᖅᑕᐅᖁᓪᓗᒋᑦ ᐅᖃᐅᑎᖅᑲᐅᔭᒃᑲ ᐊᒻᒪ 
ᓇᖕᒥᓂᖅ ᐅᖃᖃᑎᒋᕙᓪᓕᐊᓚᖓᔭᒃᑲ  



ᐱᖓᑦᓯᖅ, ᔫᓂ 10, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

252 

ᐃᑲᔪᕆᐊᖃᕈᑦᑎᒍ ᖃᓄᐃᓘᖁᔨᖕᒪᖔᑕ ᓇᖕᒥᓂᖅ 
ᑐᓴᕐᕕᒋᔪᒪᖕᒥᒐᒃᑭᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑐ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑐ ᓂᓐᖓᖅ. 
 
ᓂᓐᖓᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐃᒻᒪᖄ ᑖᒃᑯᐊ 
ᒪᐃᔪᖑᔪᑦ ᓄᓇᒥᓂ ᖃᑉᓯᐅᓕᕐᒪᖔᑕ ᓄᓇᖓᑕ 
ᓄᓇᖁᑎᖓᑕ ᐃᓗᐊᓂ ᖃᐅᔨᒪᑎᑕᐅᒃᐸᑕ 
ᐃᖢᐊᕈᒥᓇᖅᑑᒐᓗᐊᖅ, ᑭᓯᐊᓂᑦᑕᐅᖅ 
ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑐᐊ ᐃᓱᒪᒋᔮ 
ᓈᓚᒋᐊᖃᕋᔭᖅᑕᒃᓴᕆᔭᕗᑦ. 
ᖃᐅᔨᒪᑎᑕᐅᖦᖤᑦᑖᖅᐸᑕ ᒪᐃᔪᖑᔪᑦ ᓄᓈᑕ 
ᖃᑉᓯᐅᓕᕐᒪᖔᑕ ᐃᖢᐊᖅᑰᕋᓗᐊᕐᒪᑦ ᑕᒪᓐᓇ. 
ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑕᐅᖕᒪᖔᖅ ᑖᓐᓇ ᖃᐅᔨᓐᖏᑕᕋᓗᐊᕋ, 
ᑭᓯᐊᓂ ᑖᓐᓇ ᐅᖃᐅᓯᕆᔭᖓ ᐃᓱᒪᒋᔭᖓᓗ 
ᑐᑭᓯᖅᑰᖅᖢᒍ. ᑕᐃᒃᑯᐊ ᐅᖃᓪᓚᖃᑎᒋᓚᖓᔭᕗᓪᓕ 
ᐃᓱᒫᓗᒋᔭᕗᑦ ᓄᓇᓕᖕᓄᑦ ᑎᑭᑕᐅᕙᓪᓕᐊᔪᑦ 
ᐱᔾᔪᑎᒋᓪᓗᒋᑦ ᓄᓇᓕᖕᓂ ᒥᑭᔫᑕᐅᓂᖅᓴᐅᓪᓗᑕ 
ᑕᒪᓐᓇ ᐱᐊᓚᓂᖅᓴᐅᔫᔮᕐᒪᑦ ᓯᐊᖕᒪᖅᐸᓪᓕᐊᓂᖓ 
ᐱᓪᓗᒍ. 
 
ᑕᐃᒃᑯᐊ ᐅᖃᖃᑎᒋᓂᐊᖅᑕᕗᑦ ᓄᓇᓕᖕᓄᑦ 
ᑎᑭᑕᐅᓯᒪᔪᑦ ᐱᓗᐊᖅᑐᒥ. ᑕᐃᒃᑯᐊ ᑐᖏᓕᕗᑦ 
ᒫᓐᓇ ᐅᖃᓪᓚᒃᑐᒃᓴᐅᔪᕐᓘᓐᓃᑦ ᒥᐊᔪᔅᓄᑦ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂ ᐃᓚᒋᐊᕈᑦ, ᒥᔅᑕ 
ᓂᓐᖓᖅ. 
 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑎᑦᑎᔩ, 
ᓲᕐᓗ ᖃᐅᔨᒪᓐᓂᕐᓗᖓ ᒪᓕᒐᓕᐅᖅᑎᐅᓂᕋ 
ᐊᑐᕐᓗᒍ ᓄᓇᖁᑎᒋᔭᒪ ᓇᓕᐊᖕᓂ 
ᐃᓅᔪᓐᓃᖅᑐᖃᖅᐸᑦ  

ᑕᒪᑐᒧᓐᖓ ᐳᐃᒍᕐᓂᖅ ᐊᔪᕋᔭᕋᒃᑯ ᐊᑯᓂᐊᓗᒃ 
ᐅᖃᐅᓯᕆᓚᐅᓐᖏᓪᓗᒍ.  
 
ᑕᐃᒪ ᒪᐃᔪᖑᔪᑦ ᓄᓇᓕᖕᓂ 
ᖃᐅᔨᒪᑎᑕᐅᓪᓚᑦᑖᖁᒐᓗᐊᖅᐸᒃᑲ. 
ᖃᐅᔨᒪᑎᑦᑎᓪᓚᑦᑖᕐᓂᐊᖅᐹ ᒥᓂᔅᑐ ᑖᒃᓱᒧᓐᖓ 
ᓄᓇᖃᑎᒋᔭᖏᑕ ᒪᐃᔫᔪᑦ ᐃᓗᐊᓂ 
ᖃᔅᓯᐅᓕᕐᒪᖔᑕ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑐ ᓂᓐᖓᖅ. ᒥᓂᔅᑐ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᑖᓐᓇ ᐅᖃᐅᑎᖅᑲᐅᒐᒃᑯ ᑕᐃᒃᑯᐊ ᐱᔾᔪᑎᖃᕐᓗᑎᑦ 
ᑭᓯᐊᓂ ᐅᖃᓪᓚᖃᑎᒋᓚᖓᒐᑦᑎᒍ ᒥᐊᔪᔅ 
ᐅᖃᐅᑎᐊᓂᖅᑲᐅᔭᒃᑲ ᐱᓕᕆᕝᕕᖕᒥ 
ᐅᖃᖃᑎᒋᔭᐅᖁᓪᓗᒋᑦ. ᐊᒻᒪᓗ ᑕᐃᒪ ᒫᓐᓇ 
ᐅᖃᓪᓚᒃᑐᒃᓴᐅᔪᑦ ᑕᐃᒃᑯᓂᓐᖓ ᒥᐊᔪᔅᓄᑦ ᐊᒻᒪᓗ 
ᖃᐅᑕᒫᑦ ᐊᒥᓱᓐᖑᖅᐸᓪᓕᐊᓂᖏᑦ ᒪᓕᒡᓗᒋᑦ 
ᐅᖃᖃᑎᒋᔭᐅᖏᓐᓇᕐᓂᐊᖅᑐᑦ ᖃᓄᒃᑲᓐᓂᕐᓗ 
ᐃᑲᔪᖅᑕᐅᔪᒪᒃᐸᑕ ᐅᖃᖃᑎᒋᓂᐊᖅᑕᕗᑦ. 
 
ᑖᓐᓇ ᓘᒃᑖᖅ ᓲᐳ ᐊᒻᒪ ᑕᐃᒃᑯᐊ ᑐᓴᒐᒃᓴᓂᒃ 
ᐊᓂᑦᑎᕙᓪᓕᐊᖏᓐᓇᕐᓂᐅᔭᕐᒪᑦ ᐅᓐᓄᓴᓕᕌᖓᑦ 
ᑕᖅᑲᐅᖓ ᓈᓚᐅᑎᒃᑯᑦ. ᑖᓐᓇ ᐱᑦᔪᑎᒋᓪᓗᒍ 
ᓇᓗᓇᓐᖏᑦᑐᖅ ᑐᓴᐅᒪᑎᑦᑎᓂᖅᓴᐅᒋᐊᕐᓂᐊᕐᓂᕗᑦ 
ᐱᓪᓗᒍ.  
 
ᑕᐃᒃᑯᐊ ᒪᐃᔭᖑᔪᑦ ᐃᓚᒋᔭᐅᖃᑦᑕᖁᓪᓗᒋᑦ 
ᐅᖃᐅᑎᓕᖅᑲᐅᔭᕗᑦ. ᓇᖕᒥᓂᕐᓕ 
ᐅᖃᖃᑎᒋᖃᑦᑕᓕᐊᓂᒃᑲᒃᑭᑦ ᑖᒃᑯᐊ ᒪᓕᒐᓕᐅᖅᑎᑦ 
ᑕᒪᑐᒧᖓ ᓄᓇᖏᑦ ᑎᑭᑕᐅᕙᓪᓕᐊᔪᑦ ᐱᓪᓗᒋᑦ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᒃᔨᑯᑦ): ᖁᔭᓐᓇᒦᒃ, ᒥᓂᔅᑕ. 
ᖁᔭᓐᓇᒦᒃ, ᒥᔅᑕ ᓂᓐᖓᖅ. ᐅᖃᐅᓯᒃᑯᑦ ᐊᐱᖅᑯᑏᑦ. 
ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᓯᐊᓪ.  

ᐃᖅᑲᓇᐃᔭᖅᑐᓄᑦ ᑖᒃᓰᔭᕐᓂᖅ (ᓯᐊᓪ) 
 
ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒋᔪᒪᔭᕋ ᑮᓇᐅᔭᓕᕆᔨᒃᑯᓐᓄᑦ 
ᐱᑦᔪᑎᖃᑦᑐᖅ 2-ᐳᓴᓐᒥᒃ ᐊᑭᓕᒋᐊᖃᑉᐸᑦᑐᑦ. ᑖᓐᓇ 
ᓄᓇᖃᖏᑦᑐᓄᑦ ᑕᒫᓂ ᓄᓇᕗᑦᒥ. 
 
2-ᐳᓴᓐ ᐅᑎᖅᑎᑕᐅᒋᐊᖃᕋᓗᐊᕐᖓᑦ ᑖᒃᓰᔭᕈᑎᑎᒍᑦ 
ᑕᐃᒃᑯᐊ ᐅᑎᖅᑎᑕᐅᓗᑎᒃ ᐅᑎᖅᑐᒃᓴᖏᓐᓂ 
ᑎᑎᕋᓕᖅᑎᓪᓗᒋᑦ. 
 
ᑭᓯᐊᓂᓕ ᑖᓐᓇ 2-ᐳᓴᓐ $3,000-ᕈᕈᓐᓇᒥᒻᒪᑦ ᐊᒻᒪ 
ᐅᑎᕐᕕᐅᔭᕆᐊᖃᕋᓗᐊᖅᑐᒥᒃ ᑕᒪᒃᑯᓄᖓ. ᑖᓐᓇ 2-
ᐳᓴᓐ $1,200-ᒥᒃ ᐃᓱᓕᕝᕕᖃᕐᖓᑦ. ᒥᓂᔅᑕᐅᔪᖅ 
ᑖᒃᓱᒥᖓ ᕿᒥᕐᕈᖃᓐᓂᕈᓐᓇᖅᑯᖃᐃ ᑕᒪᒃᑯᐊ 
$1,200 ᐅᑎᖅᑎᑕᐅᖁᓪᓗᒋᑦ? 
 
ᐅᖓᑖᓂ ᐊᑭᓖᕙᑦᑐᑦ ᐱᔭᐅᒍᓐᓇᕐᒪᖔᑕ 
ᐃᓚᓯᑐᐃᓐᓇᕐᓗᑎᒃ ᑖᒃᓰᔭᕈᑎᖏᓐᓄᑦ 
ᐊᑭᓕᐅᑎᒋᓯᒪᔭᖏᑦ ᐊᒻᒪᓗ ᓴᖅᑭᓕᕐᓗᑎᒃ 
ᖃᑦᑎᐅᓐᓂᕋᓗᐊᖅᑲᑕ ᑕᐃᒃᑯᐊ 
ᐅᑎᖅᑎᑕᐃᓐᓇᕆᓗᒋᑦ ᑮᓇᐅᔭᐅᔪᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓯᐊᓪ. ᒥᔅᑕ 
ᑮᑦ ᐲᑐᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᒃᔨᑯᑦ): ᖁᔭᓐᓇᒦᒃ. 
ᐅᖃᖅᑏ, ᖁᔭᓐᓇᒦᖅᑐᒍᓗ ᑖᒃᓱᒧᖓ. ᐅᖃᖅᑏ,  

ᑕᐃᒪ ᓄᓇᑦᑎᐊᕐᒥ ᐱᓚᐅᖅᓯᒪᒻᒥᒐᑦᑎᒍ 
ᑖᒃᓰᔭᖅᑎᖃᑦᑕᕐᓗᒋᑦ ᑕᒪᒃᑯᐊ 
ᒫᓃᑲᐃᓐᓇᑐᐃᓐᓇᖅᑐᑦ. 
 
ᑕᐃᒪᓕ ᑮᓇᐅᔾᔭᔅᓴᒍᕕᑦ $60,000-ᒥᒃ ᑐᖔᓂᓗ 
ᐊᑭᓖᒋᐊᖃᖏᑦᑐᖅ ᑕᐃᒪ 2-ᐳᓴᓐᒥᒃ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᖅ ᐅᐃᒍᕆᐊᕈᑦ, ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑭᐅᖏᒃᑳᖓ 
ᑭᓯᐊᓂ ᖃᐅᔨᒍᒪᔪᖓ ᕿᒥᕐᕈᒋᐊᓛᕐᒪᒍ ᑕᐃᒃᑯᐊ 
ᑕᒪᕐᒥᒃ. ᑕᒪᕐᒥᒃ ᐅᑎᖃᑦᑕᕈᓐᓇᕋᔭᕐᒪᖔᑕ $60,000 
ᐅᖓᑖᓂ ᑮᓇᐅᔾᔭᔅᓴᔪᓄᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᒃᔨᑯᑦ): ᖁᔭᓐᓇᒦᒃ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 
ᐅᖃᖅᑏ, ᖁᔭᓐᓇᒦᖅᑐᒍᓗ. ᐄ, ᑕᐃᒫᒃᑕᐅᖅ 
ᐊᑭᓖᖃᑦᑕᕐᒥᒐᒪ.  
 
ᐄ, ᑮᓇᐅᔭᓕᕆᔨᒃᑰᓪᓗᑕ ᑕᒪᑐᒥᖓ 
ᖃᐅᔨᒋᐊᕈᓐᓇᖅᑐᒍᑦ ᐊᓯᔾᔨᕋᔭᕐᒪᖔᑦ ᒫᓐᓇᐅᔪᖅ 
ᐅᖃᕈᓐᓇᖏᒃᑲᓗᐊᖅᑐᖓ ᑭᓯᐊᓂ 
ᕿᒥᕐᕈᒋᐊᒃᑲᓐᓂᕈᓐᓇᖅᑕᕗᑦ ᓄᓇᕗᒻᒥᐅᓄᑦ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. 
ᖁᔭᓐᓇᒦᒃ, ᒥᔅᑕ ᓯᐊᓪ. (ᑐᓵᔨᒃᑯᑦ ᐃᓱᓕᑉᐳᖅ): 
ᐸᖕᓂᖅᑑᒧᑦ ᒪᓕᒐᓕᐅᖅᑏ, ᒥᔅᑕ ᖁᒻᒧᐊᒃᑐᖅ. 

ᐳᐃᕐᔪᕋᕐᕕᒃ (ᖁᒻᒧᐊᑦᑐᖅ) 
 
ᖁᒻᒧᐊᒃᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᐱᖅᑯᓯᕋᓕ ᑖᓐᓇ ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ 
ᒥᓂᔅᑑᔪᒧᑦ.  
 
ᑕᐃᒪᐃᓛᒃ ᓄᓇᑦᑎᓐᓂ ᖃᐅᔨᒪᒐᑦᑕ ᐊᕐᕌᓂ ᑰᕗᑦ 
ᓱᕋᑦᑎᐊᑲᓴᓚᐅᕐᖓᑦ 
ᑰᑦᑐᖅᐹᓘᑲᐃᓐᓇᓚᐅᖅᑎᓪᓗᒍ. ᓄᓇᕗᒻᒥᐅᑕᓕᒫᑦ, 
ᑲᓇᑕᒥᐅᑕᓕᒫᖑᕙᓪᓚᐃᔪᖅ ᑐᓵᓕᓚᐅᖅᓯᒪᒻᒪᑕ 
ᑖᒃᓱᒥᖓ.  
 
ᑕᐃᒪᓕ ᐅᖃᖅᑏ, ᑖᓐᓇ ᒥᓂᔅᑕ ᐊᐱᕆᔪᒪᔭᕋ 
ᑕᐃᒪᐃᓛᒃ ᐊᕐᕌᒍᖅᑲᐃ ᑎᓴᒪᑦ, ᐱᖓᓱᑦ ᑎᓴᒪᑦ 
ᕼᐋᒪᓚᒃᑯᑦ ᓇᒻᒥᓂᖅ ᐳᐃᔾᔪᕋᕝᕕᒻᒥᒃ 
ᓴᖅᑮᓇᓱᒃᓯᒪᒻᒪᑕ ᑖᒃᑯᐊ ᑲᒪᒋᕙᑦᑕᕗᑦ ᐅᕙᓂ 
Capital Projects-ᖑᓂᕋᖅᑕᐃᑦ ᑕᐃᑰᓈᕐᓇᑎᒃ 
ᐃᒻᒥᓂᒃ ᐊᒥᐊᒃᑯᐊᕐᔪᒋᖃᑦᑕᖅᓯᒪᔭᒥᓂᒃ ᑕᕝᕗᖓ 
ᓴᓂᕐᕙᐃᑐᐃᓐᓇᖃᑦᑕᖅᓯᒪᒻᒪᑕ 
ᐳᐃᔾᔪᕋᕐᕕᒋᓂᐊᖅᑕᑎᓐᓄᑦ ᐃᓕᔭᐅᓪᓗᓂ.  
 
ᐃᓛᒃ ᖁᔭᓐᓇᒦᖅᓯᒪᒻᒥᔪᒍᑦ ᐱᒋᐊᓕᕋᑖᖅᑎᓪᓗᒍ 
ᑕᒪᓐᓇ $25,000-ᓂᒃ ᑕᒫᓂ 
ᐃᑲᔪᖅᑕᐅᓚᐅᖅᓯᒪᒐᑦᑕ ᓄᓇᕗᑦ ᒐᕙᒪᒃᑯᓐᓂᑦ 
ᑕᒪᓐᓇ ᐱᒋᐊᖅᐸᓪᓕᐊᖑᔭᓕᖅᑎᓪᓗᒍ. ᐄ, 
ᑕᐃᒪᓐᖓᓂᑦᑕᐃᒪ ᐃᖏᕐᕋᐃᓐᓇᖅᑎᒐᓱᒃᓯᒪᒐᑦᑎᒍ 
ᓱᒃᑲᐃᑦᑑᒐᓗᐊᖅ ᑮᓇᐅᔭᕗᑦ ᕼᐋᒪᓚᒃᑯᓐᓂ ᐊᕐᕌᒍᒥ 
ᓈᖕᒪᖃᑦᑕᓚᐅᓐᖏᒻᒪᑕ ᐱᔭᕇᕋᓲᑎᒋᓂᐊᖅᑐᒍ.  
 
ᑭᓯᐊᓂ ᐊᕐᕌᓂ ᐱᔭᕇᐸᓗᓪᓚᕆᓕᓚᐅᕐᖓᑦ ᑕᒫᓂ 
ᐊᕐᕌᒍᑦᑎᓐᓂ ᕼᐊᒻᓚᑦᑯᑦ ᖃᐅᔨᒪᓪᓗᒋᑦ ᑮᓇᐅᔭᒥᒃ 
ᐊᔪᖅᓴᕐᓂᖅᓴᐃᑦ ᑕᐃᒪᓐᖓᐅᕙᓚᐅᕐᖓᓂᒃ ᐊᒻᒪᓗ 
ᑖᓐᓇ ᐃᖏᕐᕋᓯᒋᐊᑐᐃᓐᓇᕆᐊᖃᑦᑎᐊᐸᓪᓚᐃᓕᕐᒪᑦ 
ᑕᒪᒃᑯᐊ ᖃᐅᔨᓴᖅᑕᐅᓂᕆᐊᓕᖏᑦ 
ᐱᔭᕇᖅᓯᒪᕙᓪᓚᐃᓕᕐᖢᑎᒃ ᑭᓯᐊᓂ ᐃᓚᖏᑦ 
ᐱᔭᕇᖅᓯᒪᓐᖏᑦᑐᖄᖅᔪᑐᐃᓐᓇᕆᐊᓕᐅᒍᓗᐊᑦ.  
 

ᑭᓯᐊᓂᓕ ᑕᒪᒃᑯᐊ ᓄᓇᑦᑎᓐᓂ ᑭᓱᑐᐃᓐᓇᐃᑦ 
ᐃᓅᓱᑦᑐᓄᑦ ᓱᕈᓯᕐᓄᑦ ᓱᑎᒋᕕᐅᕙᑦᑐᑦ 
ᓴᖅᑭᖅᑎᒍᒪᒐᑦᑎᒍ, ᒪᑭᑎᒍᒪᒐᑦᑎᒍ 
ᐃᖏᕐᕋᔾᔪᑎᒃᓴᒥᓪᓗ ᕿᓂᐅᑏᓐᓇᕋᓱᒃᑲᓗᐊᕋᑦᑎᒍ, 
ᑕᐃᒪ ᒥᓂᔅᑕᒧᑦ ᑎᑎᕋᓚᐅᖅᓯᒪᒐᒪ ᕼᐊᒻᓚᑦᑯᓪᓗ 
ᑎᑎᖅᑲᒥ ᐃᑲᔪᖅᓯᑐᐃᓐᓇᖅᑐᒋᑦ ᑖᑦᓱᒧᖓ ᑕᒫᓂ 
ᐊᕐᕌᒍᒥ ᐊᐅᔭᖅ, ᐅᐱᕐᖔᖅ, ᐊᐅᔭᐅᓐᖑᓱᑦᑐᖅ 
ᐃᖏᕐᕋᔾᔪᑎᒃᓴᒥᒃ ᐃᑲᔪᖅᑕᐅᔪᓐᓇᖏᒃᑲᓗᐊᕐᒪᖔᑕ 
ᕼᐊᒻᓚᑦᑯᑦ ᑖᓐᓇ ᐃᖏᕐᕋᖁᓪᓗᒍ, ᐊᐅᓚᖁᓪᓗᒍ. 
 
ᐊᒻᒪᓗ ᑖᒃᑯᐊ ᐃᓚᖏᑦ ᐃᓅᓱᑦᑐᐃᑦ ᓱᕈᓰᑦ 
ᓇᒥᑐᐃᓐᓈᖅᑐᑦ, ᐸᓐᓂᖅᑑᒥᑑᓐᖏᑎᐊᖅᑐᖅ, 
ᖃᐅᔨᒪᔭᒃᑲ ᐃᒫᒃ, ᓇᒧᓐᖓᕕᑦᓴᖃᑦᑎᐊᕋᑎᒃ 
ᑭᓱᑐᐃᓐᓇᕐᓄᑦ ᓵᓐᓂᐅᓴᓂᖅᓴᐅᒻᒪᑕ, ᑖᓐᓇ 
ᐊᑑᑎᖃᓪᓛᑦᑖᕋᔭᕐᓂᖓ ᓄᓇᑦᑎᓐᓂ ᖃᐅᔨᒪᓪᓗᒍ.  
 
ᐊᒻᒪᓗ ᐃᒪᐃᑎᓪᓗᒍ ᐳᐃᔾᔪᕋᕋᓱᐃᓐᓇᕐᖓᑕ 
ᓱᕈᓯᕗᑦ ᑕᐅᕙᓂ ᑰᒃ ᑭᒡᓕᖓᓂ ᑰᑉᐸᓪᓕᐊᑎᓪᓗᒍ 
ᐃᓚᖓ, ᐊᖏᓪᓕᖅᐸᑯᓗᓐᓂ ᑕᐃᒪᐃᑦᑐᓂᒃ, ᑰᒃ 
ᓴᓂᐊᓂ ᐳᐃᔾᔪᕋᕋᓱᓲᖑᒻᒪᑕ ᐊᕐᕌᓂ 
ᓈᒻᒪᓈᖅᑕᐅᔪᖃᓚᐅᖅᑯᖅ ᑕᐃᒫᒃ 
ᑰᓕᖅᑐᐊᓘᑎᓪᓗᒍ ᑕᐅᕙᓂ ᐳᐃᔾᔪᕋᕋᓱᑦᑐᓂ 
ᐃᓅᔪᓐᓃᖅᑐᖃᕋᔭᓚᐅᕐᖓᑦ ᐃᒪᓐᓇᓂᒃ 
ᓇᓗᓇᓚᐅᓐᖏᒻᒪᕆᑦᑐᖅ. 
 
ᒥᓂᔅᑕᒥᓪᓕ ᑐᓴᐅᒪᒐᓗᐊᖅᑐᖓ ᑕᒫᓂ 
ᓯᕗᓂᑐᖄᓗᒋᓐᓂᐊᓐᖏᑕᑦᑎᓐᓃᓛᒃ, 
ᓯᕗᓂᑦᑎᐊᐸᓗᒋᓂᐊᖅᑕᑎᓐᓂᖃᐃ 
ᓄᓇᑦᑎᓐᓂᒥᐅᑕᐃᑦ ᑖᑦᓱᒧᖓ 
ᐃᑲᔪᖅᑕᐅᔪᓐᓇᓂᐊᕐᒪᖔᑕ 
ᑐᓴᖅᑎᑕᐅᔪᓐᓇᕐᒪᖔᑦᑕ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᖁᒻᒧᐊᒃᑐᖅ. 
ᒥᓂᔅᑕᐅᔪᖅ ᓄᓇᓕᓐᓂ ᒐᕙᓕᕆᓂᕐᒧᓪᓗ, ᒥᓂᔅᑕ 
ᓗᐊᓐ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 
ᐅᖃᖅᑎᑦᓯᔩ. ᖁᔭᓐᓇᒦᓪᓗ ᑖᑉᓱᒧᖓ ᐊᐱᕆᒐᕕᑦ. 
ᑖᒃᑯᐊᖏᓛᒃ ᓇᓗᕝᕖᑦ ᓄᓇᕗᑦ ᐃᓗᐊᓂ, ᓇᓗᕝᕖᑦ 
ᓱᕈᖅᐸᓪᓕᐊᓯᒪᔪᒻᒪᕆᐊᓘᒻᒪᑕ ᐃᓚᖏᓪᓗ 
ᐊᑐᒐᑦᓴᐅᖏᓪᖢᑎᒃ ᐃᓚᖏᓪᓗ  



ᐱᖓᑦᓯᖅ, ᔫᓂ 10, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑐᒐᑦᓴᐅᓕᒑᕝᓗᑎᒃ, ᓲᕐᓗ ᐸᓐᓂᖅᑑᖅ 
ᓇᓗᕝᕕᐊᑐᑦ.  
 
ᑕᒪᓐᓇ ᐱᓕᕆᔨᕗᓪᓗ ᕿᒥᕐᕈᔭᕗᑦ ᑖᒃᑯᐊ 
ᐱᓕᕆᖃᑎᒋᕝᓗᑎᒍ ᐃᓕᖅᑯᓯᓕᕆᔨᒃᑯᑦ ᑕᐃᒃᑯᐊᓗ 
ᐅᕙᒍᑦ ᐱᓕᕆᖃᑎᒌᑦᑐᒍᑦ, ᑖᓐᓇ ᕿᒥᕐᕈᓇᓱᕐᖢᑎᒍ 
ᓇᐅᒃᑯᑦ ᐋᖅᑭᒋᐊᕐᕕᖃᕈᓐᓇᕐᒪᖔᑕ ᑕᒪᒃᑯᐊ 
ᓇᓗᕝᕕᒋᔭᐅᔪᑦ ᓄᓇᓕᖕᓂ. ᐃᓚᖏᑦ 
ᐱᔭᕆᐊᑭᑦᖢᑎᒃ ᐃᓚᖏᑦ 
ᓇᓗᕝᕕᒃᑕᖃᓐᖏᑦᖠᐊᒻᒪᕆᓪᖢᑎᒃ ᐃᓚᖏᑦ 
ᓄᑖᓐᖑᖅᑎᒋᐊᖃᕐᖢᑎᐅᓲᖑᒻᒪᑕ. ᑖᒃᑯᐊ 
ᑲᑐᔾᔨᖃᑎᒌᕐᖢᑕ ᐅᕙᒍᓪᓗ ᐊᒻᒪ ᒥᓂᔅᑕ ᑕᐹᕐᔫᑉ 
ᐱᓕᕆᔨᒋᔭᖏᑦ ᑖᒃᑯᐊ ᖃᐅᔨᓴᕋᓱᑦᑕᕗᑦ ᒫᓐᓇ 
ᖃᓄᖅ ᐃᖢᐊᓛᒥᒃ ᐋᖅᑭᕝᕕᒃᓴᖅᑕᖃᕈᓐᓇᕐᒪᖔᑕ.  
 
ᑕᐃᑲᓂ ᐸᓐᓂᖅᑑᒥ ᓇᓗᕝᕕᐊ ᐃᑲᔪᖅᓯᒪᔭᕗᑦ 
ᒫᓐᓇᒧᑦ ᑎᑭᓪᖢᒍ, ᕿᒥᕐᕈᖃᑎᒌᖢᑕ ᖃᓄᖅ 
ᐊᑐᐃᓐᓇᐅᓂᖅᓴᐅᔪᓐᓇᕐᒪᖔᖅ ᓇᓗᕝᕕᒃ 
ᐊᑑᓕᒻᒪᕆᐊᓘᒻᒪᑕ ᑕᒪᒃᑯᐊ ᓇᓗᕝᕖᑦ ᓄᑕᖅᑲᓄᑦ 
ᓇᓗᒋᐅᖅᓴᓂᕐᒥᒃ ᐱᔾᔪᑎᖃᓗᐊᕐᖢᓂ 
ᐊᒃᓱᕈᕐᓇᖅᑐᖃᓕᕋᔭᕐᓂᖅᐸᑦ ᓇᓗᒍᓐᓇᕐᓂᖅ 
ᐊᑑᑎᓕᒻᒪᕆᐊᓘᓲᖑᒻᒪᑦ.  
 
ᐄ, ᑖᒃᑯᐊ ᐱᓕᕆᔨᕗᓪᓗ ᕿᒥᕐᕈᖃᑎᒌᓐᓂᐊᖅᐳᒍᑦ 
ᐊᒻᒪ ᕼᐊᒻᓚᑦᖓ ᐸᓐᓂᖅᑑᕐᒥᐅᑕᐃᑦ ᑕᐃᓐᓇ 
ᓇᓗᕝᕕᐊ ᐊᑐᒐᑦᓴᓐᖑᒃᑲᓐᓂᕈᓐᓇᖁᓗᒍ ᐊᐅᔭᖅ 
ᓄᖑᓚᐅᓐᖏᓐᓂᖓᓂ. ᖁᔭᓐᓇᒦᒃ ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᓯᕗᓪᓕᖅᐸᒥ 
ᐃᓚᒋᐊᕈᑦ, ᒥᔅᑕ ᖁᒻᒧᐊᒃᑐᖅ.  
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 
ᖁᔭᓐᓇᒦᖅᑕᕋ ᒥᓂᔅᑕ ᑖᓐᓇ ᑭᐅᒻᒪᑦ. ᐊᐅᔭᖅ 
ᓈᓚᐅᖅᑎᓐᓇᒎᔪᒪᒐᓗᐊᖅᑐᒍᑦ ᐅᐱᕐᖔᖃᐃ 
ᓈᓚᐅᖅᑎᓐᓇᒍ ᒫᓐᓇᕈᓗ ᑐᓴᕈᒪᒐᓗᐊᖅᑐᒍᑦ 
ᐊᑑᑎᒃᓴᖃᖅᑎᑦᓯᐊᖅᓯᒪᒐᓗᐊᕋᑦᑎᒍ.  
 
ᐃᓛᒃ, ᑖᓐᓇ ᑭᐅᑦᓯᐊᖅᑑᒐᓗᐊᖅ ᑭᓯᐊᓂ 
ᑐᑭᓯᑎᑕᐅᓴᕋᐃᐸᓗᒍᓐᓇᖅᑲᑕ ᓄᓇᖅᑲᑎᒃᑲ,  

ᑕᐃᒃᑯᐊᖏᓛᖅ ᕼᐊᒻᓚᒃᑯᓪᓗ 
ᐱᐅᓂᖅᓴᐅᒐᔭᕆᓪᓗᓂ. ᐊᕐᕌᓂ 
ᐃᖏᕐᕋᓯᒋᐊᕐᓂᐊᕋᓗᐊᖅᑐᓂ ᑖᒃᑯᓄᖓ 
ᐊᐳᖃᑦᑕᖅᑐᓂ ᐃᖏᕐᕋᓯᓐᖐᓐᓚᐅᕐᒥᒻᒪᑦ 
ᐱᔭᕆᐊᑭᓐᓂᕋᖅᑕᐅᖏᓐᓇᓕᕋᓗᐊᖅᑐᓂ 
ᑕᐃᒪᐃᒃᑲᓐᓂᖁᓐᖏᓇᑦᑎᒍ ᑕᒫᓂ ᐊᕐᕌᒍᒥ. 
ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᖁᒻᒧᐊᒃᑐᖅ. ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 
ᐅᖃᖅᑎᑦᓯᔩ. ᐄ, ᑕᐃᒃᑯᐊᖏᓛᖅ ᐊᒥᓱᑦ 
ᓄᖅᑲᖓᔾᔪᑕᐅᓕᓲᖑᒻᒪᑕ ᑖᒃᑯᐊ 
ᐆᓇᖅᑐᖃᐅᑎᖏᓪᓗ, ᐃᒪᕐᒧᑦ ᐅᓇᖅᑐᓕᐅᕈᑏᑦ 
ᐱᔾᔪᑕᐅᓕᖅᐸᒡᖢᑎᒃ ᐃᑭᑦᑕᖅᑐᖏᓪᓗ ᑕᒪᒃᑯᐊ 
ᐊᔾᔨᒌᓐᖏᑦᑑᑕᐅᒻᒪᑕ ᑕᒪᒃᑯᐊ 
ᓄᖅᑲᖓᔾᔪᑕᐅᓕᖅᐸᑦᑐᑦ. 
 
ᐊᔪᕐᓇᕈᓐᓃᑐᐊᖅᐸᓂᓛᖅ ᑖᒃᑯᐊ 
ᐋᖅᑭᓱᖅᑕᐅᔪᓐᓇᕐᓂᖏᓐᓂᒃ 
ᕿᒥᕐᕈᖃᑎᒌᓐᓂᐊᖅᐳᒍᑦ ᑖᒃᑯᐊ ᐸᓐᓂᖅᑑᕐᒥᐅᑦ 
ᓇᓗᕝᕕᖓ ᐊᒻᒪ ᓇᓗᓇᓐᖏᑦᑐᖅ ᐊᓯᖏᑦᑕᐅᖅ 
ᓄᓇᓖᑦ ᓇᓗᕝᕕᖏᑦ ᐱᓕᕆᐊᖑᔭᕆᐊᖃᕐᒥᒻᒪᑕ.  
 
ᑭᓯᐊᓂ ᑕᐃᖕᓇ ᑭᐅᓗᒍ, ᐄ, ᐊᐅᔭᖅ 
ᓄᖑᓚᐅᖅᑎᓐᓇᒍ ᑕᒪᒃᑯᐊ ᐱᓕᕆᐊᖑᖁᓐᓇᕐᒪᑕ, 
ᐱᓕᕆᐊᖑᓂᐅᔭᖅᑑᒐᓗᐊᑦ. ᐃᓛᒃ ᒫᓐᓇ 
ᐱᓕᕆᐊᖑᓇᓱᒃᑑᒐᓗᐊᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. 
ᐅᖃᐅᓯᒃᑯᑦ ᐊᐱᖅᑯᑏ. ᒪᓕᒐᓕᐅᖅᑎ ᖁᑦᑎᑦᑐᒧ, 
ᒥᔅᑕ ᐃᐊᓕᐊᑦ.  
 
ᐊᐱᖅᑯᑦ 053 - 3(2): 

ᑮᓇᐅᔭᖃᖅᑎᑕᐅᓂᖏᓐᓄᑦ ᐋᖅᑭᒃᓯᒪᓂᖏᑦ 
ᑎᒥᒥᒍᑦ ᐊᔪᕈᑎᖃᖅᑐᓄᑦ ᑲᑐᔾᔨᖃᑎᒌᒧᑦ 
(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᕆᔪᒪᔪᖓ ᒥᓂᔅᑕᒧᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ. ᑕᐃᒃᑯᓄᖓ 
ᑎᑎᕋᓚᐅᖅᑕᖓᓄᑦ ᑲᑎᒪᔨᕋᓛᖑᔪᓄᑦ  

ᑲᑎᒪᓂᖃᖅᑎᓪᓗᒋᑦ, ᐊᐱᖅᓱᓚᐅᖅᓯᒪᒐᑦᑎᒍᐃᓛᒃ 
ᑖᑦᓱᒧᖓ ᑭᐅᓚᕿᓚᐅᕐᖓᑦ ᐊᒻᒪᓗ ᖁᕕᐊᒋᓪᓗᒍ.  
 
ᐅᖃᖅᓯᒪᒻᒪᑦ ᓄᓇᕗᒻᒥ ᐱᒡᒐᕈᑎᖃᖅᑐᓄᑦ 
ᓴᓴᐃᔭᑎᖓᑦ ᐊᖏᖃᑎᒌᒍᑎᒥᒃ ᐊᒻᒪ $90,000-ᓂᑦ 
ᐅᕙᖓᓗ ᐊᐱᖅᑯᑎᒋᖃᑦᑕᖅᓯᒪᓪᓗᒍ. ᑕᒪᒃᑯᓄᖓ 
ᐃᑲᔪᕈᑕᐅᔪᓂᒃ ᑖᒃᑯᐊᒎᖅ ᐸᕐᓇᒍᑕᐅᔪᒥᒃ 
ᑮᓇᐅᔭᓂᓪᓗ ᖃᐃᑦᑎᔭᐅᓯᒪᓐᖏᒻᒪᑕ ᓱᓕ. 
ᑕᐃᒪᐃᒐᔪᑉᐹ ᐅᕝᕙᓘᓐᓃᑦ ᑕᕝᕗᖓ 
ᐱᔾᔪᔾᔭᐅᓯᒪᓐᖏᓚᖅ ᐱᓕᕆᔾᔪᑕᐅᓂᐊᖅᑐᒧᑦ 
ᐸᕐᓇᒍᑕᐅᔪᒥ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 
ᐃᓄᓕᕆᔨᒃᑯᓄᓪᓗ, ᑕᒑᖅ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᑖᓐᓇ, ᑕᐃᒃᑯᐊ ᖃᐅᔨᒪᔪᐃᓐᓇᐅᖅᑰᕋᑦᑕ ᑕᐃᒃᑯᐊ 
ᒪᑭᓐᓇᓱᐊᖅᑎᑦ ᓴᓴᐃᔭᑎᒥᒃ ᑕᐃᓐᓇ ᑕᐃᔭᐅᔪᖅ 
ᐃᖅᑲᓇᐃᔭᖅᑎᖃᑦᓯᐊᓪᓚᕆᓚᐅᓐᖏᒻᒪᑦ ᑖᓐᓇ 
ᐱᔾᔪᑕᐅᓗᐊᖅᑰᓚᐅᖅᑐᖅ ᐱᓕᕆᐊᒃᓴᓄᑦ ᐸᕐᓇᐅᑎ 
ᑕᐃᓐᓇ ᐱᔭᕆᐊᓕᕋᓗᐊᕗᑦ ᐱᐊᓂᒃᓯᒪᓚᐅᓐᖏᑦᑐᖅ 
ᑭᓯᐊᓂ ᑕᐃᒃᑯᐊ ᑮᓇᐅᔭᑦ ᑕᐃᑰᓇ 
ᐃᑲᔪᖅᑕᐅᓪᓗᑎᓪᓗ ᑐᓐᖓᕕᒃᑯᓐᓄᑦ ᑕᒪᒃᑯᐊ 
ᐸᕐᓇᐅᑎᒋᓯᒪᔭᖏᑦ ᓇᓗᓇᓐᖏᑦᑐᖅ 
ᐃᖏᕐᕋᕙᓪᓕᐊᔪᑦ. 
 
ᑭᓯᐊᓂ ᐅᓇ ᐊᐱᖅᑯᑎᒋᖅᑰᕐᒪᒍ ᑖᓐᓇ, ᑕᐃᒫᒃ 
ᐃᓕᖅᑯᓯᐅᓲᖑᒻᒪᖔᓚᖅᑰᕐᒪᑦ ᐅᕙᑦᑎᑐᑦ 
ᐃᓄᒃᑎᑐᑦ ᑐᑭᓯᔭᒃᑯᑦ. ᐃᒪᓐᓇᓕ ᑭᐅᔪᓐᓇᖅᑕᕋ 
ᐃᓚᖏᑦ ᐃᖅᑲᓇᐃᔭᖅᑎᖃᑦᑎᐊᖏᒃᑳᖓᒥᒃ 
ᐱᓕᕆᐊᒃᓴᓄᑦ ᐸᕐᓇᐅᑎᒥᓐᓂ 
ᐱᐊᓂᒃᓯᒪᑦᑎᐊᓲᖑᓐᖏᒻᒪᑕ. 
 
ᑕᐃᒃᑯᐊ ᖁᓚᕆᓐᖏᑦᑎᐊᖅᑕᕗᑦ. ᑮᓇᐅᔭᖅ ᑕᐃᓐᓇ 
ᐊᖏᔪᐊᓘᓐᖏᒻᒪᑦ ᐊᒻᒪᓗ ᐊᑐᐃᓐᓇᖃᓐᖏᑦᑐᑎᒃ 
ᐃᖅᑲᓇᐃᔭᖅᑎᓂᒃ ᑖᓐᓇ ᐱᓕᕆᐊᒃᓴᓄᑦ 
ᐸᕐᓇᐅᑎᖓ ᐱᐊᓂᒃᓯᒪᑦᑎᐊᕋᔭᓐᖏᒪᑦ ᓲᖕᒪᖔᖅ 
ᖃᐅᔨᒪᓪᓚᕆᓐᖏᑕᒃᑲᑦ ᑖᓐᓇ 
ᕿᓂᖃᑦᑕᖏᓐᓇᑦᑎᒍ, ᓲᖅ, ᓱᓇᒥᒃ 
ᐱᔾᔪᑎᖃᕐᒪᖔᑕ. 

ᑭᓯᐊᓂᓕ ᑭᒡᓕᖃᖅᑎᑕᐅᓂᖓ 
ᐱᕝᕕᖃᖅᑎᑕᐅᓂᖓᓄᑦ ᒪᓕᒡᖢᒍ ᐅᕙᓂ ᑮᓇᐅᔭᖅ 
ᒫᑦᓯ 31 ᐃᓱᓕᓚᐅᖅᑎᓐᓇᒍ ᐱᓕᕆᐊᒃᓴᖏᓐᓄᑦ 
ᐸᕐᓇᐅᑎᓂᒃ ᐱᓯᒪᔪᒪᔭᕋᓗᐊᕘᓚᓲᖑᒻᒪᑕ ᒐᕙᒪᒃᑯᑦ, 
ᑖᓐᓇ ᑕᐃᒪᐃᔾᔪᑎᒋᔪᒃᓴᐅᔭᖓ 
ᐃᖅᑲᓇᐃᔭᖅᑎᖃᑦᑎᐊᖏᓐᓂᕐᒧᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. 
ᓯᕗᓕᖅᐹᒥ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᖅᑐᒍᓗ ᑭᐅᒻᒪᖓ. 
ᐅᓂᒃᑳᓕᐅᖃᑦᑕᖅᓯᒪᒐᒪ ᑎᒥᕈᓘᔭᕐᓄᑦ 
ᖃᐅᔨᒪᕗᖓ ᐅᖃᖅᑲᐅᒐᕕᑦ ᑮᓇᐅᔭᑐᕐᓇᐅᑉ 
ᐊᕐᕌᒍᖓᑕ ᐃᓱᓕᓐᓂᖓᓂᒃ ᑐᑭᓯᐊᔭᕋ ᑭᓲᒻᒪᖔᖅ.  
ᑮᓇᐅᔭᖅᑖᒃᑲᓐᓂᕐᓂᐊᕈᕕᑦ ᐊᐅᓚᓂᒃᓴᒧᑦ 
ᐸᕐᓇᐅᑎᖃᕆᐊᖃᕋᕕᑦ ᑐᒃᓯᕋᐅᑎᒥᓪᓘᓐᓃᑦ. 
ᓇᓗᓇᓐᖏᑦᑐᖅ ᑎᑎᖅᑲᐃᑦ ᒪᓕᓪᓗᒍ 
ᑕᐃᒪᓐᓇᐃᑦᑐᒥᒃ ᑐᓂᔭᐅᓯᒪᓐᖏᓇᑦᑎ ᓱᓕ. 
 
 
ᐅᓂᒃᑳᓕᐅᖅᓯᒪᔪᖃᓚᐅᖅᑲᑦ 2008-2009-ᒧᑦ? 
ᑐᒃᓯᕋᕋᓱᑦᑐᓂᒃ ᐄᐳᕈ 30-ᒥᒃ ᑭᓪᓕᖃᕐᒪᑦ ᑕᒪᓐᓇᓗ 
ᖄᖏᖅᓯᒪᓕᖅᑐᓂ. ᓇᓗᓇᐃᖅᓯᒍᓐᓇᖅᑮᑦ 
ᑭᖑᓪᓕᖅᐹᒥ ᐅᓂᒃᑳᖑᔪᒥᒃ ᓴᖅᑮᓚᐅᖅᓯᒪᒻᒪᖔᑕ 
ᑕᐃᒃᑯᐊ ᒪᑭᓐᓇᓱᐊᖅᑏ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ, 
ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᒫᓐᓇ ᑖᓐᓇ ᐱᓯᒪᓐᖏᑕᕋ ᑐᑭᓯᑦᓯᐊᕐᓂᐊᖅᐸᕋ ᐊᒻᒪ 
ᖃᐅᔨᑎᓐᓂᐊᖅᐸᕋ ᑖᓐᓇ ᒪᓕᒐᓕᐅᖅᑎ, 
ᖃᐅᔨᒋᐊᓚᐅᕐᓗᖓ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. 
ᐊᐃᑉᐸᖓᓂ ᐃᓚᒋᐊᕈᑦ ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ, 
ᖁᔭᓐᓇᒦᓪᓗ ᖃᐅᔨᒋᐊᕐᓂᐊᕐᖓᒍ ᒥᓂᔅᑕᐅᑉ;  

ᑎᑎᕋᕐᕕᒃᑖᒃᑲᓐᓂᕆᐊᖃᕐᓂᐊᖅᑐᖓ ᑕᒪᒃᑯᐊ 
ᑎᑎᕋᖅᐸᓪᓕᐊᒍᓐᓇᕐᓂᐊᕋᒃᑭᑦ. 
 
ᐅᖃᐅᓯᖃᓚᐅᕋᑦᑕ ᐱᓕᕆᕕᒻᒧᑦ ᖃᐅᔨᒋᐊᕐᕕᒃᓴᓂᑦ 
ᐅᓂᕐᓗᒍᒪᔪᓄᑦ. ᑲᑎᒪᑐᐃᓐᓇᑎᓪᓗᑕ, ᐅᖃᓕᒫᖅᑐᒍ 
ᑲᑎᒪᐅᑎᒥᓂᕗᑦ ᑕᒪᒃᓱᒥᓐᖓ, ᑕᕝᕙᓃᔪᓐᖏᓐᓇᒪ 
ᑕᐃᑲᓂ ᐅᓪᓗᖓᓂ, ᖃᐅᔨᒪᔪᖓ ᐅᖃᐅᓯᐅᓚᐅᕐᒪᑦ 
ᓄᓇᕗᒻᒥ ᐃᖃᓗᑦᑑᑦᑎᐊᒦᑦᑐᖃᕐᖓᑦ ᐊᒻᒪᓗ 
ᕿᑭᖅᑖᓗᒻᒥᑦᑕᐅᖅ.  
 
ᑎᑎᕋᓚᐅᖅᑕᑎᑦ ᐅᖃᖅᓯᒪᒻᒪᑕ 
ᖃᐃᑦᑎᓂᐊᕐᓂᕋᖅᓯᒪᓪᓗᑎᒃ ᑕᒪᒃᑯᓄᖓ 
ᑐᕌᖓᔪᓂᒃ ᒪᓕᒃᑲᑕᐅᒋᐊᖃᕋᔭᖅᑐᓂᒃ. ᑕᐃᒪᓕ 
ᖃᐅᔨᒪᕕᖅᑲᐃ ᖃᖓᒃᑯᐸᓗᒃ 
ᑐᓴᖅᑎᑦᑎᓛᕐᒪᖔᕐᐱᑦ ᐅᕙᑦᑎᓐᓂᒃ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᒃᔨᑯᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᐄ, ᐅᖃᐅᓯᕆᓚᐅᖅᑕᕗᑦ 
ᐊᑎᙱᑦ/ᐅᖃᓗᑎᒐᓚᐃᑦᓗ ᐱᓯᒪᓕᕈᑦᑎᒍ ᐃᒻᒪᖄ 
ᑕᕝᕙᓂ ᑲᑎᒫᓂᓚᐅᖅᑎᓐᓇᑕ ᔫᓐ 18-
ᖑᓚᐅᖅᑎᓐᓇᒍ ᑕᐃᒃᑯᐊ ᑕᕝᕗᖓ 
ᑲᑎᒪᒡᕕᒡᒧᓂᐊᐸᒃᑲ ᑐᓴᒐᒃᓱᐃᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐱᖓᔪᐊ 
ᑭᖑᓪᓕᖅᐹᕐᓗ ᐊᐱᖅᑯᑏᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 
ᒫᑦᓯᐅᓚᐅᖅᓯᒪᔪᒥ 26-ᖑᑎᓪᓗᒍ, ᐊᐱᖅᑯᑎᑦ, 
ᐅᖃᐅᓯᒃᓴᐃᓪᓗ ᐱᔨᑦᑎᖅᑕᐅᖃᑦᑕ ᑐᑭᒧᐊᒍᑎᖏᑕ 
ᒥᒃᓵᓄᑦ ᐊᐱᖅᓱᑲᑕᓚᐅᖅᓯᒪᒐᑦᑕ ᒫᓐᓇᓗ 
ᑭᐅᔭᐅᖃᑦᑕᓕᕋᑦᑕ ᐊᓕᐊᓇᐃ. 
 
ᑎᑎᖅᑲᑎᒍᑦ ᓴᖅᑮᓚᐅᖅᓯᒪᒐᒪ 25-3(1), ᑕᐃᓐᓇ 
ᐊᖏᕈᑎ ᑕᑕᑎᕆᐊᓕᒃ ᐊᖏᕈᑎᐅᔪᒫᓐᓂᐊᖅᑐᖅ 
ᐱᔨᑦᓯᖅᑕᐅᖃᑦᑕᖅᑐᓄᑦ ᐋᓐᓂᐊᕕᑎᒍᑦ 
ᐃᓄᓕᕆᔨᑎᒍᓪᓘᓐᓃᑦ ᐊᖏᕈᑎᒋᖃᑦᑕᖅᑕᖏᑦ.  

ᑖᓐᓇ ᐅᖃᐅᓯᕆᓚᐅᖅᓯᒪᒐᒃᑯ ᓴᖅᑭᑦᑐᒍ 
ᑎᑎᖅᑲᒃᑯᑦ ᐊᐱᕆᓪᓗᖓ ᐱᓕᕆᕝᕕᖓ 
ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓘᓐᓃᑦ 
ᑲᒪᒋᔭᐅᖃᑦᑕᖅᑐᑦ ᑲᓐᖑᓇᕈᓐᓃᖁᓪᓗᒋᑦ 
ᐸᐃᑉᐹᑯᕕᖓ ᑐᒃᓯᕋᖅᑐᖃᖅᑲᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᒃᔨᑯᑦ): ᖁᔭᓐᓇᒦᒃ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. ᐄ, 
ᑕᐃᓐᓇ ᐅᖃᓕᒫᓚᐅᖅᓯᒪᔭᕋ, ᑕᑯᐱᓪᓚᓚᐅᖅᓯᒪᔭᕋ 
ᑭᓯᐊᓂ ᐃᓱᒫᓗᒋᖏᑕᕋ ᑕᐃᓐᓇ 
ᐊᑐᕆᐊᖃᒻᒪᖔᑦᑎᒍᑦ ᑖᒃᑯᐊ ᐋᓐᓂᐊᔪᑦ ᑎᑎᖃᖏᑦ 
ᑐᓴᖅᑕᐅᖏᑐᓂ ᐱᔪᓇᐅᑎᖃᒡᒪᑕ  
ᐱᔭᕆᐊᑐᔪᓪᓚᕆᐅᓪᓗᑎᒃ. ᑖᓐᓇ ᐊᖏᕈᒫᒻᒪᖔᑦᑎᒍ 
ᐊᐱᕆᒻᒪ, ᒫᓐᓇᒧᓪᓕ ᑎᑭᑦᑐᒍ ᐊᖏᖅᓯᒪᖏᑕᕗᑦ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᒃᔨᑯᑦ): ᖁᔭᓐᓇᒦᒃ, ᒥᓂᔅᑕ. 
ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᐅᑦᔨᕆᓚᐅᕐᒥᓯᐅᒃ 
ᐊᐱᖅᓱᕐᓇᐅᑉ ᓯᕿᓐᖑᔭᖓ ᐃᓱᓕᓯᒪᓕᕐᖓᑦ. 
ᑲᑎᒪᔾᔪᑎᔅᓴᑎᓐᓄᑦ ᐅᑎᕐᓗᑕ. ᑎᑎᖅᑲᑎᒍᑦ 
ᐊᐱᖅᑯᑏᑦ.  
(ᑐᓵᔨᒃᑯᑦ) 8, ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ 
ᑭᐅᔾᔪᑏᑦ. 9, ᑭᐅᔾᔪᑏᑦ ᑲᒥᓴᓇᐅᑉ 
ᐅᖃᐅᓯᓐᖓᐅᑎᖏᓐᓄᑦ. 10, ᑭᐅᔾᔪᑏᑦ 
ᑮᓇᐅᔭᖅᑐᕈᑎᔅᓴᐃᑦ ᐅᖃᐅᓯᓐᖓᐅᑎᖏᓐᓄᑦ. 11, 
ᐊᑎᓕᐅᖅᓯᒪᔪᑦ ᑐᒃᓯᕋᐅᑏᑦ. 12, ᐅᓂᒃᑳᖏᑦ 
ᑲᑎᒪᔨᕋᓛᖑᑲᐃᓐᓇᖅᑐᑦ ᑲᑎᒪᔨᕋᓛᖑᐃᓐᓇᑐᓪᓗ. 
13, ᐅᓂᒃᑳᓕᐊᑦ ᑲᑎᒪᔨᕋᓛᑦ 
ᕿᒥᕐᕈᓇᓚᐅᖅᑎᓪᓗᒋᑦ ᐱᖁᔭᔅᓴᓂᒃ. 14, ᑎᑎᖅᑲᑦ 
ᓴᖅᑭᑕᐅᓂᖏᑦ. ᒥᓂᔅᑕ ᑕᒑᖅ ᑰᓕ. 
 
ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 023 - 3(2): ᑐᐹᑭᓂᑦ 

ᐊᐅᓚᑦᑎᓂᕐᒧᑦ ᒪᓕᒐᖅ ᐊᕐᕌᒍᑕᒫᑦ 
ᐅᓂᒃᑳᖏᑦ (ᑰᓕ) 

 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᖁᕕᐊᓱᑉᐳᖓ ᑖᓐᓇ ᓴᖅᑭᑦᑐᒪᓪᓕᒍ ᑖᒃᓱᒪ 
ᐋᓐᓂᐊᖅᑕᐃᓕᓂᐅᑉ ᐊᓐᓂᐊᖅᑐᓕᕆᔨᒪᕆᒃ, ᑕᒪᑐᒪ 
ᓱᐴᖅᑐᕐᓂᐅᑉ ᒥᒃᓵᓄᑦ ᒪᓕᒐᖅ. ᑖᓐᓇ 
ᐊᕐᕌᒍᑕᒪᖅᓯᐅᑦ ᐅᓂᑲᖏᒋ, ᐊᕐᕌᒍᑕᒫᖅᓯᐅᑦ 2008 
ᓴᖅᑭᑦᑐᒪᓪᓗᒍ. ᖁᔭᓐᓇᒦᒃ. 
 



ᐱᖓᑦᓯᖅ, ᔫᓂ 10, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

258 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑖ. ᑎᑎᖅᑲᑦ 
ᖃᐃᑕᐅᔪᓐᓇᖅᐸᑦ.  
 
ᑎᑎᖅᑲᑦ ᓴᖅᑭᑕᐅᓂᖏ. ᒥᓂᔅᑕ ᓗᐊᓐ ᑯᓱᒐᖅ. 
 
ᓴᖅᑭᑕᐅᔪᖅ ᑎᑎᖅᑲᒃ 024 - 3(2): 

ᐊᓪᓚᕕᖓᓂ ᖃᑦᑎᕆᔨᒃᑯᑦ ᐊᖏᔪᖅᑳᖓᑦ 
2007 ᐊᕐᕌᒍᑕᒫᑦ ᐅᓂᒃᑳᑦ (ᑯᓱᒐᖅ) 

 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᖁᕕᐊᓱᒃᐳᖓ ᐅᓪᓗᒥ 
ᓴᖅᑭᑦᑎᔭᕆᐊᔅᓴᖅ ᑖᒃᓱᒥᖓ ᐅᖃᓕᒫᓕᐊᖑᔪᒥᒃ: 
 
• ᖃᑦᑎᕆᔨᒃᑯᑦ ᐊᖓᔪᖅᑳᖓᑕ ᑎᑎᕋᕐᕕᖓᑕ 

2007-ᒥ ᐅᓂᒃᑳᖓᑦ ᐊᕐᕌᒍᑕᒫᒧᑦ 
 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑎᑎᖅᑲᑦ 
ᓴᖅᑭᑕᐅᓂᖏᑦ. 15, ᐱᖁᔨᕗᖔᓕᐅᕐᓂᐊᕐᓂᕐᒧᑦ 
ᖃᐅᔨᒃᑲᐅᑦ. 16. ᐱᖁᔨᕗᖔᓕᐅᓂᐊᕐᓂᕐᒧᑦ 
ᖃᐅᔨᒃᑲᐅᑦ ᓯᕗᓪᓕᖅᐹᒥ 
ᐅᖃᓕᒫᖅᑕᐅᓂᐊᖅᑎᓪᓗᒋᑦ ᒪᓕᒐᒃᓴᑦ. 17. 
ᐱᖁᔨᕗᖔᕈᑏᑦ. 18. ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑮᑦ ᐲᑕᓴᓐ. 
 

ᑲᑎᒪᔾᔪᑎᒃᓴᖅ 18: ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 
ᒪᓕᒐᒃᓴᖅ 02 - ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᓕᒃ 
1, 2009-2010 - ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐱᖁᔨᕗᖔᖅᐳᖓ ᐊᐃᑉᐲᓪᓗᓂ 
ᐃᖃᓗᐃᑦ ᕿᑎᐊᓄᑦ ᒪᓕᒐᖅᓴᖅ 2, ᐃᓚᒋᐊᕈᑦ 
(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᓕᒃ 1, 
2009-2010, ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᓈᒻᒪᒻᒪᑦ 
ᐱᖁᔨᕗᖔᕈᑎᒃ. ᓈᒻᒪᓴᖅᑐᑦ ᐃᓵᓚᐅᕐᓕᑦ. 
ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᕗᑦ.  

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 
ᒥᓂᔅᑕ ᐲᑕᓴᓐ. 
 
ᒪᓕᒐᒃᓴᖅ 04 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᓐᑲᒻ ᑖᒃᓯᓕᕆᓂᕐᒧᑦ ᒪᓕᒐᖓᑦ - 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐱᖁᔨᕗᖔᖅᐳᖓ ᐊᐃᑉᐲᓪᓗᓂ 
ᐃᖃᓗᐃᑦ ᕿᑎᐊᓄᑦ ᒪᓕᒐᒃᓴᖅ 4, ᒪᓕᒐᖅ 
ᐋᖅᑭᒋᐊᖅᑕᐅᖁᓪᓗᒍ ᐃᓐᑲᒻ ᑖᒃᓯᓕᕆᓂᕐᒧᑦ 
ᒪᓕᒐᖓᑦ, ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᓈᒻᒪᒻᒪᑦ 
ᐱᖁᔨᕗᖔᕈᑎᒃ. ᓈᒻᒪᓴᖅᑐᑦ ᐃᓵᓚᐅᕐᓕᑦ. 
ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᕗᑦ. ᒪᓕᒐᒃᓴᖅ 4 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᕗᖅ.  
 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 
ᒥᓂᔅᑕ ᐲᑕᓴᓐ. 
 
ᒪᓕᒐᒃᓴᖅ 05 - ᐊᔾᔨᒌᓐᖏᑦᑐᓂᑦ ᒪᓕᒐᕐᓂᑦ 

ᐋᖅᑭᒋᐊᕆᓂᕐᒧᑦ ᒪᓕᒐᖅ, 2009 - 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐱᖁᔨᕗᖔᖅᐳᖓ, ᐊᐃᑉᐲᓪᓗᓂ 
ᐃᖃᓗᐃᑦ ᕿᑎᐊ ᒪᓕᒐᓕᐅᖅᑎᖓᓄᑦ, ᒪᓕᒐᒃᓴᖅ 
5, ᐊᔾᔨᒌᓐᖏᑦᑐᓂᑦ ᒪᓕᒐᕐᓂᑦ ᐋᖅᑭᒋᐊᕆᓂᕐᒧᑦ 
ᒪᓕᒐᖅ, 2009, ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᓈᒻᒪᒻᒪᑦ 
ᐱᖁᔨᕗᖔᕈᑎᒃ. ᓈᒻᒪᓴᖅᑐᑦ ᐃᓵᓚᐅᕐᓕᑦ. 
ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᕗᑦ. ᒪᓕᒐᒃᓴᖅ 5 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᕗᖅ.  
 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 
ᑲᑎᒪᔾᔪᑎᒃᓴᖅ 19. ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ 
ᒪᓕᒐᒃᓴᐃᑦ. ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕ, ᑮᑦ 
ᐲᑕᓴᓐ. 
 

ᑲᑎᒪᔾᔪᑎᒃᓴᖅ 19: ᐊᐃᑉᐹᓂᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

ᒪᓕᒐᒃᓴᖅ 02 - ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᓕᒃ 
1, 2009-2010 - ᐊᐃᑉᐹᓂᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐱᖁᔨᕗᖔᖅᐳᖓ, ᐊᐃᑉᐲᓪᓗᓂ 
ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᒪᓕᒐᖅᓴᖅ 2, 
ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 
ᓈᓴᐅᑎᓕᒃ 1, 2009-2010, ᐊᐃᑉᐹᓂᒃ 
ᐅᖃᓕᒫᖅᑕᐅᖁᓪᓗᒍ. 
 
ᐅᖃᖅᑏ, ᑖᓐᓇ ᒪᓕᒐᒃᓴᖅ ᐃᓚᒋᐊᕈᑎᐅᓂᐊᖅᑐᑦ 
ᑮᓇᐅᔭᖅᑐᕈᑎᒃᓴᓄᑦ ᓄᓇᕗᑦ ᒐᕙᒪᒃᑯᖏᓐᓄᑦ 
ᐊᑭᑐᔫᑎᓄᑦ ᑐᕌᖓᓂᐊᖅᑐᓄᑦ ᐊᑐᖅᑕᐅᓂᐊᖅᑐᓂ 
ᓄᓇᕗᑦ ᒐᕙᒪᒃᑯᓐᓄᑦ ᒫᑦᓯ 31, 2010-ᒧᑦ 
ᑎᑭᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᓈᒻᒪᒻᒪᑦ 
ᐱᖁᔨᕗᖔᕈᑎᒃ. ᓈᒻᒪᓴᖅᑐᑦ ᐃᓵᓚᐅᕐᓕᑦ. 
ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᕗᑦ. ᒪᓕᒐᒃᓴᖅ 2 
ᐊᐃᑉᐹᓂᒃ ᐅᖃᓕᒫᖅᑕᐅᓯᒪᓕᖅᑯᖅ.  
 
ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ 
ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐊᖏᖅᑕᐅᔪᒪᒐᓗᐊᖅᐳᖓ 
ᒪᓕᒐᓕᐅᖅᑎᐅᖃᑎᓐᓄᑦ ᑕᐃᓐᓇ 
ᐅᑕᖅᑭᔭᕆᐊᖃᕐᓂᖅ ᐅᓪᓗᖅ ᐊᑕᐅᓯᕐᒥᒃ 
ᖁᔭᓈᖅᑕᐅᖁᓪᓗᒍ ᐃᓐᑲᒻ ᑖᒃᓯᓕᕆᓂᕐᒧᑦ 
ᒪᓕᒐᒃᓴᖅ 4 ᐅᖃᓕᒫᖅᑕᐅᖁᓪᓗᒋᑦ ᐅᓪᓗᒥ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒥᓂᔅᑕ 
ᐊᖏᖅᑕᐅᔪᒪᒻᒪᑦ ᑕᒪᐃᓐᓄᑦ ᑖᓐᓇ 
ᐅᑕᖅᑭᒋᐊᖃᕐᓂᖅ ᐅᓪᓗᖅ ᐊᑕᐅᓯᕐᒥ 
ᐅᖃᓕᒫᖅᑕᐅᖁᓪᓗᒍ ᐊᐃᑉᐹᓂᒃ ᒪᓕᒐᒃᓴᖅ 4. 
ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᒻᒪᑦ ᑲᔪᓯᒋᐊᕆᑦ 
ᒥᔅᑕ ᐲᑕᓴᓐ. 
 
ᒪᓕᒐᒃᓴᖅ 04 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᓐᑲᒻ ᑖᒃᓯᓕᕆᓂᕐᒧᑦ ᒪᓕᒐᖓᑦ - 
ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐱᖁᔨᕗᖔᖅᐳᖓ, ᐊᐃᑉᐲᓪᓗᓂ 
ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᒪᓕᒐᒃᓴᖅ 4, 
ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᓐᑲᒻ 
ᑖᒃᓯᓕᕆᓂᕐᒧᑦ ᒪᓕᒐᖓᑦ, ᐊᐃᑉᐹᓂᒃ 
ᐅᖃᓕᒫᖅᑕᐅᖁᓪᓗᒍ.  
 
ᑖᓐᓇ ᒪᓕᒐᒃᓴᖅ ᐋᖅᑭᒋᐊᕈᑕᐅᓂᐊᖅᐳᖅ ᑕᐃᒃᑯᐊ 
ᑖᒃᓰᔭᕈᑎᓄᑦ ᐅᑎᖅᑐᒃᓴᐅᔪᒫᓐᓂᐊᖅᑐᓂᑦ 
ᐊᓯᔾᔨᖅᑕᐅᖁᓪᓗᒋᑦ ᐱᖓᓱᓄᑦ ᐊᒻᒪ ᒪᕐᕉᓐᓂᒃ 
ᐃᓚᔭᐅᓗᑎᓪᓗ. ᐃᑦᑐᖅᓯᐅᑎᒃᓴᒧᑦ ᐅᑎᖅᑐᒃᓴᐃᑦ 
ᐃᓚᒋᐊᖅᑕᐅᒐᔭᖅᐳᑦ $1,000-ᒥᒃ $2,000-ᒧᑦ. 
ᑐᓂᕐᕈᓯᐊᓄᑦ ᐃᓚᓐᖓᐃᔾᔪᑎᒃ ᐋᖅᑭᒋᐊᖅᑕᐅᕗᖅ 
ᑐᑭᓕᐊᓕᖁᓪᓗᒋᑦ ᒐᕙᒪᑐᖃᒃᑯᑦ 
ᐅᑎᖅᑐᓕᐊᕆᓯᒪᔭᖓᓂᒃ. ᐃᓕᓐᓂᐊᕈᑎᓄᑦ 
ᐃᓚᓐᖓᐃᒍᑦ ᐋᖅᑭᒋᐊᖅᑕᐅᕗᖅ 
ᑐᑭᓕᐊᓕᖁᓪᓗᒋᑦ ᒐᕙᒪᑐᖃᒃᑯᑦ 
ᐅᑎᖅᑐᓕᐊᕆᓯᒪᔭᖓᓂᒃ. 
ᐅᑎᖅᑐᒃᓴᓕᐊᖑᖅᑎᑕᐅᕗᖅ $500 
ᐊᑭᓕᖅᓱᖅᑕᐅᓐᖏᑦᑐᓄᑦ ᖃᑦᑎᕆᔨᒃᑯᓐᓄᑦ. 
ᐅᑎᖅᑐᒃᓴᓕᐊᖑᒋᕗᑦᑕᐅᖅ ᓇᒻᒥᓂᖃᖅᑐᓂᑦ 
ᐱᓕᒻᒪᖅᓴᐃᓂᕐᒧᑦ ᐃᖅᑲᓇᐃᔭᖅᑎᓄᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᓈᒻᒪᒻᒪᑦ 
ᐱᖁᔨᕗᖔᕈᑎᒃ. ᓈᒻᒪᓴᖅᑐᑦ ᐃᓵᓚᐅᕐᓕᑦ. 
ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᕗᑦ. ᒪᓕᒐᒃᓴᖅ 4 
ᑲᑎᒪᔨᕋᓛᓪᓗᐊᑕᐅᔪᓄᑦ ᑐᓐᓂᕆᔭᐅᕗᖅ. 
 
ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ 
ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐊᖏᖅᑕᐅᔪᒪᒐᓗᐊᖅᐳᖓ 
ᒪᓕᒐᓕᐅᖅᑎᐅᖃᑎᓐᓄᑦ ᑕᐃᓐᓇ 
ᐅᑕᖅᑭᔭᕆᐊᖃᕐᓂᖅ ᐅᓪᓗᖅ ᐊᑕᐅᓯᕐᒥᒃ 
ᖁᔭᓈᖅᑕᐅᖁᓪᓗᒍ ᒪᓕᒐᒃᓴᖅ 5, ᐊᔾᔨᒌᓐᖏᑦᑐᓂᑦ 
ᒪᓕᒐᕐᓂᑦ ᐋᖅᑭᒋᐊᕆᓂᕐᒧᑦ ᒪᓕᒐᖅ, 2009, 
ᐅᖃᓕᒫᖅᑕᐅᖁᓪᓗᒋᑦ ᐅᓪᓗᒥ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒥᓂᔅᑕ 
ᐊᖏᖅᑕᐅᔪᒪᒻᒪᑦ ᑕᒪᐃᓐᓄᑦ ᐅᑕᖅᑭᖏᓪᓗᑕ 
ᐅᓪᓗᒥᑦ ᐊᑕᐅᓯᕐᒥᑦ ᒪᓕᒐᒃᓴᖅ 5 
ᐅᖃᓕᒫᖅᑕᐅᔪᓐᓇᖅᓯᓂᐊᕐᖓᑦ ᐅᓪᓗᒥ ᐊᐃᑉᐹᓂᒃ.  



ᐱᖓᑦᓯᖅ, ᔫᓂ 10, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᒻᒪᑦ. 
ᑲᔪᓯᑐᐃᓐᓇᕆᑦ, ᒥᔅᑕ ᐲᑕᓴᓐ. 
 
ᒪᓕᒐᒃᓴᖅ 05 - ᐊᔾᔨᒌᓐᖏᑦᑐᓂᑦ ᒪᓕᒐᕐᓂᑦ 

ᐋᖅᑭᒋᐊᕆᓂᕐᒧᑦ ᒪᓕᒐᖅ, 2009 - 
ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᕗᖓ 
ᐊᐃᑉᐱᖅᑕᐅᓪᓗᓂ ᒪᓕᒐᓕᐅᖅᑎᐅᖃᑕᐅᔪᖅ 
ᐃᖃᓗᐃᑦ ᕿᑎᐊᓄᑦ. ᐱᖁᔭᒃᓴᖅ 5 ᑭᓱᑐᐃᓐᓇᕐᓄᑦ 
ᒪᓕᒐᕐᓄᑦ ᐋᖅᑭᒋᐊᕈᑦ ᐊᐃᐹᓂ 
ᐅᖃᓕᒫᖅᑕᐅᖁᓪᓗᒍ. 
 
ᐋᖅᑭᒋᐊᕈᑕᐅᓚᖓᒻᒪ ᒪᓕᒐᐅᑉ ᐃᓗᐊᓂ 
ᑭᓱᑐᐃᓐᓇᕐᓄᑦ ᑐᕌᖓᔪᓂᑦ ᓄᓇᑦᓯᐊᕐᒥᑦ 
ᐊᐅᓪᒫᖅᑎᑕᐅᓚᐅᖅᑎᓪᓗᒍ 
ᐊᓯᔾᔨᓚᐅᖅᓯᒪᓂᖏᑦᑐᓂᑦ. ᖁᔭᓐᓇᒦ ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐱᖁᔨᕗᖔᕈᑦ 
ᓈᒻᒪᒻᒪᑦ. ᐱᖁᔨᕗᖔᕈᒻᒧᑦ ᓂᕈᐊᕈᒪᓕᕐᒪᑕ. 
ᓈᒻᒪᓴᖅᑐᑦ ᐃᓵᓪᓕᑦ, ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ 
ᑲᔪᓯᔪᖅ. ᒥᔅᑕ ᒥᓂᔅᑕ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐊᖏᖅᑕᐅᔪᒪᓕᕐᒥᔪᖓ ᑕᒪᐃᓐᓄᑦ 
ᒪᓕᒐᖅ 67(2) ᑖᒃᑯᐊ ᒪᓕᒐᒃᓴᑦ 5 
ᑲᑎᒪᑐᐃᓐᓇᖅᑐᓅᖅᑕᐅᖁᓪᓗᒋᑦ. ᖁᔭᓐᓇᒦᒃ 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᒥᓂᔅᑕ 
ᐊᖏᖅᑕᐅᔪᒪᒻᒪᑦ ᑕᒪᐃᓐᓄᑦ ᐱᖁᔭᒃᓴᖅ ᑖᒃᑯᓄᖓ 
ᑲᑎᒪᑐᐃᓐᓇᖅᑐᓅᖅᑕᐅᖁᓪᓗᒍ. ᐊᒡᒑᖅᑐᖃᕐᐹ? 
ᐋᒡᒑᖅᑐᖃᖏᒻᒪᑦ ᐱᖁᔭᒃᓴᖅ 5 
ᑲᑎᒪᑐᐃᓐᓇᖅᑐᓄᑦ ᑐᓂᔭᐅᓂᐊᓕᕐᐳᖅ 
ᑲᒪᒋᔭᐅᓂᐊᕐᒪᑦ. ᖁᔭᓐᓇᒦᒃ. 
 
ᐊᐃᑉᐹᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 20, 
ᑲᑎᒪᑐᐃᓐᓇᖅᑎᓪᓗᒋᑦ ᐱᖁᔭᒃᓴᓯᐅᕈᑕᐅᔪᑦ 
ᐱᖁᔭᒃᓴᑦ ᐊᓯᖏᓪᓗ ᐱᖁᔭᒃᓴᖅ 1, 2 ᐊᒻᒪ 5. 
ᒥᔅᑕ ᓂᖏᐅᖓᓐ ᐃᔅᓯᕙᐅᑕᐅᓗᓂ.  

ᐱᒋᐊᓚᐅᓐᖏᓐᓂᖓᓂ ᑲᑎᒪᑐᐃᓐᓇᖅᑐᑦ, 20-
ᒥᓂᑦᒥᑦ ᓄᖅᑲᖓᑲᐃᓐᓇᓂᐊᖅᑐᒍᑦ. ᐃᖅᓱᖅᑏ. 
 
>>ᑲᑎᒪᓂᖅ ᓄᖅᑲᑲᐃᓐᓇᖅᑐ 15:07ᒥ ᐊᒻᒪ 
ᐱᒋᐊᒃᑲᓂᖅᑐᑎᑦ 15:37ᒥ 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 
 
ᐃᒃᓯᕙᐅᑕᖅ (ᓂᖏᐅᖓᓐ)(ᑐᓵᔨᑎᒍᑦ): ᒫᓐᓇ 
ᑕᐃᒪ ᑲᑎᒪᑐᐃᓐᓇᕐᓂᕗᑦ ᐱᒋᐊᕐᓂᐊᓕᕐᒥᒻᒪᑦ. 
ᑲᑎᒪᑐᐃᓐᓇᖅᑎᓪᓗᑕ ᐱᔭᔅᓴᖃᖅᑐᒍᑦ ᐱᖁᔭᔅᓴᖅ 
1, ᐱᖁᔭᔅᓴᖅ 2, ᐱᖁᔭᔅᓴᖅ 5. ᑲᑎᒪᔨᕋᓛᑦ 
ᖃᓄᐃᑦᑐᒪᕙᑦ? ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪ ᑲᔪᓯᒍᒪᔪᒍᑦ ᐱᖁᔭᔅᓴᖅ 1 ᐊᒻᒪ 
ᑮᓇᐅᔭᓕᕆᔨᒃᑯᓐᓂ ᐊᒻᒪᓗ ᑭᖑᓂᐊᒍᑦ 
ᐃᖅᑲᓇᐃᔭᖅᑐᓕᕆᔨᒃᑯᑦ ᐊᒻᒪ ᒪᓕᒐᓕᕆᔨᒃᑯᑦ, 
ᐊᒻᒪᓗ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᐊᖏᖅᐱᑖ ᑲᔪᓯᓂᐊᕋᑦᑕ ᑮᓇᐅᔭᓂᑦ 
ᐊᑐᖅᑐᔅᓴᓂᒃ, ᑮᓇᐅᔭᓕᕆᔨᒃᑯᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᒪᓕᒐᒃᓴᖅ 01 - ᐃᓚᒋᐊᕈᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2009-
2010 - ᑮᓇᐅᔭᓕᕆᔨᒃᑯᑦ - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ 

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᑉᐸᔅᓴᖅ 
ᒥᓂᔅᑕᐅᔪᖅ ᑲᑎᒪᔨᕋᓛᓪᓗ ᐃᒃᓯᕙᐅᑕᖓᓄᑦ  
ᐅᖃᓕᒫᓚᐅᕐᖓᑕ. ᒥᓂᔅᑕ ᐲᑕᓴᓐ ᐊᐱᕆᔪᒪᔭᕋ 
ᐃᓚᒋᔪᒪᔭᕐᓂᒃ ᐊᐱᖅᓱᖅᑕᐅᕕᒻᒨᖃᑎᖃᕈᒪᕖᑦ? 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ. 
ᐃᒃᓯᕙᐅᑖᖅ, ᐄ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᑲᑎᒪᔨᕋᓛᑦ ᐊᖏᖅᐹᑦ ᑖᒃᑯᐊ 
ᐊᐱᖅᓱᖅᑕᐅᕕᒻᒨᕈᓐᓇᖁᓪᓗᒋᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ 
ᐃᖅᓱᖅᑏ, ᐃᓯᖅᑎᒍᓐᓇᕈᕕᒋᑦ.  
 
ᒥᓂᔅᑕ ᐲᑕᓴᓐ ᑖᒃᑯᐊ ᐅᖃᐅᓯᕆᓚᐅᕐᒥᒃᑭᑦ 
ᐃᓚᒋᔭᑎᑦ ᐊᐱᖅᓱᖅᑕᐅᕕᒻᒦᖃᑎᑎᑦ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᕝᕙᓂ ᑲᑎᒪᑐᐃᓐᓇᑎᓪᓗᑕ 
ᑕᓕᖅᐱᓐᓃᑦᑐᖅ ᐲᑕ ᒫ, ᑐᖏᓕᕆᔭᕋ 
ᑮᓇᐅᔭᓕᕆᔨᒃᑯᓐᓄᑦ. ᓴᐅᒥᓐᓂᑦ, ᑯᕆᔅ ᑖᓯ, 
ᒥᓂᔅᑕᐅᑉ ᑐᖏᓕᖓᑕ ᐃᑲᔪᖅᑎᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᑐᓐᖓᓱᒋᔅᓯ. ᐱᒋᐊᓚᐅᓐᖏᓂᑦᑎᓐᓂ 
ᐃᖅᑲᐃᑎᑦᑎᔪᒪᔭᒃᑲ ᒪᓕᒐᓕᐅᖅᑏᑦ ᐅᑯᓂᖓ 
ᒪᓕᓗᖓ, ᒪᓕᒐᖅ 77(1), 10-ᒥᓂᔅᒥᒃ 
ᓂᓪᓕᖅᕕᖃᑦᑐᓯ ᒪᓕᓪᓗᒍ 77(2) ᐃᓱᒪᔅᓱᖅᑐᖅ 
ᐃᒃᓯᕙᐅᑕᖅ ᐊᑕᐅᓯᐊᖏᓪᓗᓂ 
ᐅᖃᐅᓯᖃᕈᓐᓇᓂᐊᖅᑐᖅ ᐅᖃᐅᓯᕆᔭᐅᔪᒥᒃ ᑭᓯᐊᓂ 
ᑕᐃᒃᑯᐊ ᐅᖃᕈᒪᓯᒪᔪᓕᒫᑦ ᐅᖃᖅᓯᒪᓕᖅᑎᓪᓗᒋᑦ.  
 
ᐊᒻᒪᓗ ᐅᖃᐅᑎᔪᒪᓪᓗᓯ ᐊᔪᓐᓇᖏᑉᐸᑦ ᑖᒃᑯᐊ 
ᐊᐱᖅᑯᑎᒋᖃᑦᑕᓂᐊᖅᑲᓯ ᒪᑉᐱᒐᖏᑦ ᒪᓕᓗᒋᑦ 
ᑖᒃᑯᐊ ᕿᒥᕐᕈᔭᕗᑦ. ᐅᖃᐅᓯᒃᓴᓕᑦᑕᖃᖅᑳ 
ᐅᖃᐅᓯᒃᓴᑐᐃᓐᓇᕐᓂᒃ. 
ᐅᖃᐅᓯᓐᖓᐅᑎᒋᔭᐅᓚᐅᖅᑐᓄᑦ, ᒥᔅᑕ ᓂᓐᖓᖅ. 
 
ᓂᓐᖓᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒪᑉᐱᒐᖓᓂ 2-ᒦᑉᐸᓪᓚᐃᔪᖅ ᒥᓂᔅᑕᐅᑉ  

ᐅᖃᐅᓯᓐᖓᐅᑎᖏᓐᓂ. ᒪᑉᐱᒐᕐᒥ ᑕᒪᒃᑯᓄᖓ 
ᐊᖑᓇᓱᑉᐸᑦᑐᓄᓪᓗ ᑎᓴᒪᒋᕙᓪᓚᐃᔭᖓ WSCC 
ᐃᖅᑲᓇᐃᔭᖅᑐᓄᑦ ᐋᓐᓂᖅᑐᖃᕐᓂᖅᑲᑦ 
ᓇᓪᓕᐅᒃᑯᒫᓕᕆᓂᕐᒧᑦ.  
 
ᐃᒃᓯᕙᐅᑖᖅ ᐊᖑᓇᓱᒃᑎᓄᑦ ᖃᓄᑎᒋᐅᑯᐊ 
ᐊᑐᖅᑕᐅᑎᒋᕙᑉᐸᑦ ᓄᓇᕗᒻᒥ ᐱᔪᒪᔾᔪᑎᓂᒃ 
ᐱᑎᑕᐅᕙᑉᐱᓰ ᑕᒪᒃᑯᓇᓐᒐᑦ ᐊᖑᓇᓱᒃᐸᑦᑐᓂᒃ 
ᐅᕝᕙᓘᓐᓃᑦ ᓄᓇᓕᕋᓛᖑᔪᓂᒃ. ᖃᓄᑎᒋ ᑕᒪᒃᑯᐊ 
ᐊᑐᖅᑕᐅᑎᒋᕙᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 
ᓂᓐᖓᖅ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 
ᖁᔭᓐᓇᒦᖅᑐᒍᓗ ᒪᓕᒐᓕᐅᖅᑎᐅᔪᖅ. ᑖᒃᑯᐊᓕ 
ᐊᖑᓇᓱᓐᓂᕐᒧᑦ ᐅᖅᓱᐊᓗᒃᑖᕈᑎᒋᕙᑦᑕᖏᓐᓄᑦ 
ᒑᓯᑖᕈᑎᒋᕙᑦᑕᖏᓐᓄᑦ ᐅᑎᖅᑐᔅᓴᐅᒍᒫᓐᓂᐊᖅᑐᑦ 
ᓇᓗᓇᐃᖅᑎᐊᕐᓗᒍ ᒥᔅᑕ ᓂᓐᖓᕐᒧᑦ ᑕᒪᓐᓇ 
ᐃᖏᕐᕋᓂᖃᖅᓯᒪᔪᖅ ᐱᒋᐊᕐᓇᓵᓚᐅᖅᓯᒪᓂᖓᓄᑦ.  
 
ᐊᒻᒪᓗ ᑕᐃᒃᑯᐊ ᐊᖑᓇᓱᒃᑎᓄᑦ ᐃᒫᒃ 
ᐋᓂᖅᑐᒥᓂᐅᑉᐸᑕ ᐊᐅᓚᖅᓯᒪᓗᑎᒃ ᑖᓐᓇᑦᑕᐅᖅ 
ᐊᑐᖅᑕᐅᖃᑦᑕᕐᒥᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᓂᓐᖓᖅ. 
 
ᓂᓐᖓᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 
ᑕᒪᒃᑯᐊ ᓄᑖᖑᒻᒪᑕ ᐋᖅᑭᒃᑕᐅᕋᑖᕐᓂᑰᓪᓗᑎᒃ 
ᑕᐃᒪᓕ ᖃᓄᐃᑦᑐᓂᒃ ᒪᓕᒋᐊᖃᑉᐸᑦ ᐃᒫᒃ ᐅᕙᖓ 
ᓄᓇᖅᑲᑎᖓᓂᒃ ᑕᐃᒪᐃᑦᑐᒧᑦ 
ᐃᑲᔪᖅᑕᐅᒐᓱᒍᒪᓕᕐᓂᖅᑲᑕ ᐃᒫᒃ 
ᐊᖑᓇᓱᒃᑎᓚᑦᑖᖑᐃᓐᓇᕐᓗᑏᒃ, ᑕᖅᑭᓂᕐᓘᓐᓃᑦ 6- 

ᓯᓂᒃ ᐊᐅᓚᖅᓯᒪᓐᓂᕈᕕᑦ. ᖃᓄᐃᑦᑐᓂᒃ 
ᒪᓕᒐᒋᐊᖃᖅᑲ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 
ᓂᓐᖓᖅ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒥᔅᑕ ᓂᓐᖓᖅ 
ᓇᓗᓇᐃᖅᓯᑲᓐᓂᕈᓐᓇᖅᑳ ᓇᓕᐅᓐᓄᑦ 
ᐅᖃᐅᓯᖃᒻᒪᖔᑦ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᓂᓐᖓᖅ. 
 
ᓂᓐᖓᖅ (ᑐᓵᒃᔨᑯᑦ): ᐃᒫᒃ ᐱᓇᓱᒃᑐᒥᓂᐅᓐᓂᕈᒪ 
ᑖᒃᓱᒧᖓ ᐊᖑᓇᓱᒃᑎᓄᑦ ᒑᓯᒧᑦ 
ᐅᑎᖅᕕᐅᔪᓐᓇᓂᕐᒧᑦ, ᖃᓄᖅ ᑎᑎᕋᕆᐊᖃᖅᑯᖓ. 
ᑭᓱᓂᒃ ᒪᓕᒋᐊᓕᓐᓂᒃ ᒪᓕᒋᐊᖃᕋᔭᕆᕗᖓ 
ᐱᔪᓐᓇᖅᓯᑎᑕᐅᓂᕐᒧᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 
ᓂᓐᖓᖅ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᓐᓇ ᑐᑭᓯᓇᖅᓯᑎᒻᒪᒍ 
ᑖᓐᓇ ᐊᖑᓇᓱᑲᐃᓐᓇᖃᑦᑕᑐᐃᓐᓇᕈᓐᓇᖅᑐᖅ 
ᐅᕝᕙᓘᓐᓃᑦ ᐊᖑᓇᓱᐃᓐᓇᖃᑦᑕᕐᓗᓂ 
ᑮᓇᐅᔭᓕᕆᔨᒃᑯᓐᓄᑦ ᑐᓂᓯᔭᕆᐊᓕᒃ 
ᓇᓕᖅᑲᖏᓐᓂᓪᓗ ᐱᖃᓯᐅᑎᑦᑎᓗᓂ. ᒥᔅᑕ 
ᓂᓐᖓᕐᒧᑦ ᑐᓂᓯᒍᓐᓇᖅᑐᒍᑦ ᑐᓴᕈᑎᓂᑦ, ᐃᓛᒃ 
ᒪᓕᒐᓕᐅᖅᑎᓕᒫᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᓂᓐᖓᖅ. 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᒥᓱᑦ ᐅᑭᐅᖃᑎᒃᑲ, ᐃᓅᓱᔅᓯᕙᓪᓕᐊᖏᓐᓇᑦᑕ  
ᐱᓇᓱᐊᕈᓯᐅᑉ ᓄᓐᖑᐊᓂ ᐊᐅᓪᓚᕋᔪᒃᑲᑦᑕ. ᑕᐃᒪᓕ 
ᐱᓇᓱᐊᕈᓯᐅᑉ ᓄᓐᖑᐊᓂᑕᒫᑦ ᐊᕐᕌᒍᓕᒫᒥ  

ᐊᔪᕋᔭᓐᖏᓚᖔ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᓐᖓᖅ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗ ᒥᔅᑕ ᓂᓐᖓᖅ 
ᐊᐱᖅᑯᑎᖓ. ᐄ, ᐱᔪᓐᓇᕋᔭᖅᑐᑎᑦ. ᑕᐃᒃᑯᐊ 
ᓇᓪᓕᐅᒃᑯᒫᕆᔭᑎᑦ ᐱᓯᒪᑦᑕᑐᐊᕈᕕᒋᑦ 
ᐱᓇᓱᓐᓂᐊᑎᓪᓗᑎᑦ, ᐅᑎᖅᑎᑦᑎᕕᐅᔪᒪᓐᓂᕈᕕᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᓂᓐᖓᖅ. 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᒫᒃ, ᐃᓚᑦᑎᓐᓄᑦ ᐃᑲᔪᕈᑎᒍᒪᓪᓗᒋᑦ ᑕᐃᒫᒃ 
ᐊᐅᓪᓚᓲᖑᒐᑦᑕ. ᖁᔭᓐᓇᒦᖅᑕᕋ ᒥᓂᔅᑕ 
ᓇᓗᓇᐃᖅᓯᑦᑎᐊᕐᖓᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᓐᖓᖅ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒥᔅᑕ ᓂᓐᖓᕐᓗ ᖁᔭᓐᓇᒦᖅᑐᒍ. ᐄ, 
ᑕᒪᒃᑯᓂᖓ ᒪᓕᒐᓕᐅᖅᑎᓕᒫᑦᑎᐊᓂᑦ 
ᐊᖑᓇᓱᑦᑎᖁᑎᒋᔭᒥᓐᓂᒃ ᐱᓇᓱᐊᖃᑦᑕᖁᓪᓗᒋᑦ. 
 
ᐅᖃᐅᑎᔪᒪᔭᒃᑲ, ᐊᒥᓱᐊᓘᕙᓐᖏᒻᒪᑕ, ᑕᐃᒃᑯᐊ 
ᐊᒥᓲᓂᖅᓵᓘᒐᓗᐊᕐᖓᑕ ᑕᒪᒃᑯᐊ ᐊᖑᓇᓱᑉᐸᑦᑐᑦ, 
100-ᑐᐃᓐᓇᐅᓚᐅᕐᖓᑕ ᐊᕐᕌᓂ. 
ᐅᖓᑖᓃᑉᐸᓪᓚᐃᒐᓗᐊᕐᖓᑕ 100-ᖑᓗᐊᖅᑐᑦ 
ᓄᓇᕗᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ 
ᐅᖃᐅᓯᔅᓴᑐᐃᓐᓇᕐᓄᑦ. ᑕᐃᒪ ᑲᔪᓯᓂᐊᓕᖃᑦᑕ  

ᒪᑉᐱᖅᑐᒐᖏᑎᒎᕐᓗᒋᑦ. C-4-ᒥ ᐱᒋᐊᕐᓗᑕ. 
ᓇᐃᓪᓕᒋᐊᖅᓯᒪᔪᑦ ᐊᖏᔪᖅᑳᖃᕐᕕᐅᔪᑦ 
ᐊᐅᓚᓂᖏᓐᓄᑦ. $,217,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖅ C-
5. ᐊᑐᐊᒐᕐᒧᑦ, ᐸᕐᓇᐃᓂᕐᒧᓪᓗ ᐊᐅᓚᓂᖏᓐᓄᑦ 
ᒪᑭᒪᓂᖏᓐᓄᑦ $2,863,000. ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᕝᕙᓂ ᐊᑐᐊᒐᓕᕆᓂᕐᒧᑦ, ᐸᕐᓇᐃᓂᕐᒧᑦ 2007-ᒥ 
ᒪᓕᒐᓕᐅᖅᑎᒃᑯᑦ ᐱᖁᔨᕗᖔᕈᒻᒥᑦ 
ᐊᓂᒍᐃᑎᑦᑎᓚᐅᕐᒪᑕ ᐅᑭᐅᖅᑕᖅᑐᒦᒡᒍᑎᐅᔪᓂᒃ 
ᐲᔭᕐᓂᕐᒧᑦ.  
 
ᐱᖁᔨᕗᖔᕈᑕᐅᕗᖅ ᑲᓇᑕᐅᑉ ᒐᕙᒪᒃᑯᖓᑦ 
ᐊᖏᓪᓕᒋᐊᕆᖁᓪᓗᒋᑦ ᐅᑭᐅᖅᑕᖅᑐᒦᒡᒍᑎᓂᑦ 
ᑕᐃᒃᑯᐊ ᐋᖅᑭᒋᐊᖅᑕᐅᒐᔭᕐᖓᑕ ᐊᕐᕌᒍᑕᒫᑦ 
ᐊᑭᑦᑐᐸᓪᓕᐊᓂᐅᔪᓄᑦ ᒪᓕᓪᓗᑎᒃ ᑲᓇᑕᒥᐅᖅ 
ᐅᑭᐅᖅᑕᖅᑐᖓᓂ. 2008-ᒥ ᒐᕙᒪᑐᖃᒃᑯᑦ 
ᐅᖃᓚᐅᕐᖓᑕ ᐊᑭᑦᑐᕆᐊᕐᓂᖏᓐᓄᑦ 10-ᐳᓴᒥᒃ 
ᑕᐃᓐᓇ.  
 
ᑕᐃᒪᓕ ᐊᒥᓱᕈᕆᐊᖅᑕᐅᓯᒪᕚᑦ 
ᐅᑭᐅᖅᑕᖅᑐᒦᒍᑕᐅᔪᓂᒃ ᐲᔭᕐᕕᐅᔪᓐᓇᖅᑐᖅ? 
ᐊᒻᒪᓗ ᑕᐃᑦᑑᑉᐸᑦ ᖃᓄᖅ ᐊᑲᐅᓯᒋᐊᖅᑕᐅᒍᓐᓇᖅᑲ 
ᑕᒪᓐᓇ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗ. ᓱᖅᑯᐃᒋᔭᕋ 
ᐱᖁᔨᕗᖔᓚᐅᖅᓯᒪᒻᒥᒐᒪ ᐊᒻᒪ ᐊᖏᖅᑕᐅᓪᓗᖓ  

ᑕᕝᕙᓐᖓᑦ ᒪᓕᒐᓕᐅᖅᑎᓂᓪᓗ.  
 
ᐊᐃᑦᑖᖑᒐᓗᐊᖅ ᒥᑭᑦᑐᒥᒃ ᐳᓴᓐᑎᒥᒃ 
ᐃᓚᒋᐊᕐᓂᖃᓚᐅᕐᒪᑦ. ᑭᓯᐊᓂ ᒫᓐᓇᐅᔪᒧᑦ ᒥᔅᑕ 
ᕙᓚᕈᑎᒧᑦ ᐅᖃᖃᑎᒋᒍᓐᓇᖅᓯᓯᒪᓐᖏᓇᒃᑯ, 
ᐱᕕᖃᓕᓛᖅᑐᔅᓴᐅᒐᓗᐊᖅᑯᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᑕᐃᒪ ᒥᔅᑕ ᓯᐅᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᑎᕐᓗᑕ 2-ᐳᓴ ᐅᖃᐅᓯᕆᖅᑲᐅᔭᕋ. 
 
ᒐᕙᒪᒃᑯᑦ $14,350,000, 2009-2010 2-ᐳᓴᒥ 
ᑮᓇᐅᔾᔭᔅᓵᖏᓐᓄᑦ. ᖃᑦᑎᓪᓚᕆᐅᓕᖅᐸᑉᐸᑦ 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓃᑦᑑᑦ ᐊᒻᒪᓗ 
ᑕᖅᑲᓐᖓᑦ ᐱᓕᕆᕕᖃᖅᑐᓂᒃ ᓇᒻᒥᓂᕆᔭᓄᑦ 
ᐊᓯᖏᓐᓄᓗ ᒐᕙᒪᒃᑯᓐᓂᒥᐅᑕᕐᓄᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ. 
ᐄ, ᖁᔭᒋᓪᓗᒍᓗ ᐊᐱᕆᒻᒪᑦ ᑖᒃᓱᒥᖓ. ᑕᐃᒃᑯᐊ 
ᐱᓯᓚᖏᓇᑦᑎᒍ ᓵᑦᑎᓃᖏᒻᒪᑕ ᑭᓯᐊᓂ ᐃᓛᒃ 
ᕿᓂᓚᐅᕐᓗᑎᒍ ᑐᓂᒍᓐᓇᕋᔭᖅᑕᕗᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᓯᐊᓪ.  
 
ᓯᐊᓪ (ᑐᓵᒃᔨᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 1993-
ᖑᑎᓪᓗᒍ ᐃᓕᔭᐅᓚᐅᖅᓯᒪᒻᒪᑦ ᔮᓄᐊᓕ 2007-ᒥ  

2-ᐳᓴᓐᖑᓚᐅᖅᓯᒪᒻᒪᑦ. 
 
ᐱᓯᒪᔭᒃᑲᓕ 25-ᐳᓴᓐᑲᓴᖏᑦ ᑖᒃᑯᐊ ᓄᓇᕗᒻᒥ 
ᐃᖅᑲᓇᐃᔭᖅᑐᑦ $60,000 ᐅᖓᑖᓂ ᑮᓇᐅᔾᔭᓴᒻᒪᑕ 
25-ᐳᓴᖏᑦ ᑕᐃᒃᑯᐊ ᐱᔪᐃᓐᓇᐅᖃᑦᑕᖏᒻᒥᒻᒪᑕ. 
ᐊᐱᕆᔪᒪᔭᕋ, ᐊᐱᕆᖅᑲᐅᒐᓗᐊᕐᒥᒐᒃᑯ. 
 
ᓈᒻᒪᐸᓪᓚᐃᖏᒻᒪᑦ ᑖᓐᓇᓕ 
ᓴᖅᑭᑕᐅᓚᕿᓚᐅᖅᓯᒪᒐᓗᐊᕐᖓᑦ ᖃᓪᓗᓈᑦ 
ᑎᑭᑲᐃᓐᓇᑐᐃᓐᓇᖅᑐᑦ ᐊᑭᓖᖃᑦᑕᖁᔭᐅᓪᓗᑎᒃ. 
ᓈᒻᒪᐸᓪᓕᐊᖏᒻᒪᑕ ᑕᐃᒃᑯᐊ ᐊᑭᓖᕙᑦᑑᒐᓗᐊᑦ 
ᐅᑎᖅᕖᓐᓇᐅᕙᖏᒻᒪᑕ ᐅᑭᐅᖅᑕᖅᑐᒦᓂᖓᓄᑦ 
ᓲᕐᓗ ᐊᑭᓖᑎᑕᐅᔮᖓᑕ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. 2007-ᐸᒥ 
ᐅᖃᐅᓯᕆᓚᐅᖅᓯᒪᒻᒥᒐᑦᑎᒍ ᒪᓕᒐᓕᐅᖅᑎᐅᓪᓗᑕ 
ᐊᒻᒪᓗ ᒥᓂᔅᑕᐅᔪᑦ. ᑕᒪᓐᓇ 
ᐋᖅᑭᓪᓚᕆᒍᓐᓇᖅᑑᔮᖏᒥᒻᒪᑦ ᑭᓯᐊᓂ ᒪᓕᒃᑑᔮᑐᓂᒃ 
ᐊᑭᓖᔪᓐᓇᕐᓂᖏᓐᓄᑦᔭ 
 
ᑕᒪᒃᑯᐊ ᑮᓇᐅᔾᔭᔅᓴᓗᐊᖏᑦᑐᑦ ᐊᒻᒪᓗ 
ᐃᓄᑐᐊᖑᔪᑦ ᐊᐃᑉᐸᖃᖏᑦᑐᓂᓛᒃ 
ᕿᑐᓐᖓᖃᑦᑐᑎᒃ, $100,000 ᐅᖓᑖᓂ 
ᑮᓇᔾᔭᔅᓴᔪᑦ. ᐊᑭᓖᒋᐊᖃᕋᔭᖅᑕᖏᑦ ᐃᒫᒃ 
ᐊᑦᑕᕐᓇᕋᔭᕐᒪᑦ. 
 
ᐃᓱᒫᓗᒍᑎᒋᓚᐅᖅᑕᕗᓪᓕ ᑕᒪᒃᑯᓄᖓ 
ᑮᓇᐅᔭᓕᐅᖏᓂᖅᓴᐅᔪᓂᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᓯᐊᓪ. 
 

ᓯᐊᓪ (ᑐᓵᒃᔨᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᒐᕙᒪᒃᑯᑦ ᐃᓱᒪᓚᐅᖅᓯᒪᕙᑦ ᓱᒻᒪᑦ 2-ᐳᓴᓐ 
ᑲᑎᖅᓱᖅᑕᐅᖃᑦᑕᕐᒪᖔᑦ ᐅᑭᐅᖅᑕᖅᑐᒥᐅᓂᒃ, 
ᓄᓇᖃᑦᑐᓂᒃ ᑕᒫᓂ. ᒪᓕᒃᑐᒍ ᑖᒃᑯᐊ 
ᑖᒃᓰᔭᐃᔭᕈᑎᓯ ᑖᒃᑯᐊ ᐅᑭᐅᖅᑕᖅᑐᒥᐅᑕᐅᒍᕕᑦ 2-
ᐳᓴᓐᒥᒃ ᐊᑭᓖᖏᓪᓗᐊᕋᓗᐊᕋᕕᑦ. 
ᐊᑭᓕᖅᑕᐅᖃᑦᑕᕆᐊᓕᐅᒐᓗᐊᖅ ᑭᓯᐊᓂ 
ᖃᓪᓗᓈᓃᓐᖔᖅᑐᓄᑦ ᑲᒻᐸᓂᓄᑦ. 
 
ᒐᕙᒪᒃᑯᑦ ᐃᓱᒪᓚᐅᖅᓯᒪᕚᑦ ᒪᕐᕉᓕᖓᔪᒥᒃ 
ᑖᒃᓰᔭᐅᒍᓯᖃᖁᓪᓗᒋᑦ ᐅᑭᐅᖅᑕᖅᑐᒥᐅᑕᐅᒍᕕᑦ 
ᐊᒻᒪ ᓇᓗᓇᐃᖅᑕᐅᒍᓐᓇᕐᓗᓂ ᑕᑕᑎᕈᑎᒥᓪᓗ 
ᓇᒃᓯᐅᔾᔨᓗᑎᑦ 
ᑖᒃᓰᔭᖅᑎᑕᐅᒋᐊᖃᕈᓐᓃᖅᑎᑕᐅᓗᑎᑦ 2-ᐳᓴᓐᒥᒃ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ, ᖁᔭᓐᓇᒦᖅᐸᕋᓗ ᒥᔅᑕ ᓯᐊᓪ. ᒥᔅᑕ 
ᓯᐊᓪ ᐊᐱᖅᑯᑎᒋᓇᓱᒃᑕᖏᑦ 
ᓱᖅᑯᐃᑦᑎᐊᖅᑰᓐᖏᑕᕋᓗᐊᒃᑲ, ᑕᐃᒃᑯᐊ 
ᐊᑭᓖᖃᑦᑕᖁᔨᒍᓐᓃᕐᒪᖔᖅ ᑖᒃᑯᓂᖓ 
ᑖᒃᓰᔭᐃᔭᕈᑏᑦ ᐊᑭᓕᖅᑑᑎᓄᑦ ᑕᐃᒪᓗ 
ᖁᕝᕙᓯᒋᐊᓕᕐᒥᓗᒋᑦ ᑮᓇᐅᔾᔭᓴᕐᓂᖅᓴᐅᔪᑦ, ᐃᒪᓐᓇ 
ᑖᒃᓯᓂᒃ ᑎᒍᓯᒋᐊᖃᖅᐸᒃᑲᑦᑕ 
ᐊᑭᓖᔭᕆᐊᖃᖅᐸᒃᑲᑦᑕ ᐱᔨᑦᑎᕋᐅᑎᒋᔭᑦᑎᓐᓂᑦ. 
ᑕᐃᒪᓐᓇ ᐃᑲᔪᖅᓯᕈᒪᑉᐸᑦ ᒥᔅᑕ ᓯᐊᓪ, ᑕᒪᓐᓇ 
ᐊᓯᔾᔨᕈᓐᓇᖅᑕᕗᑦ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪᓐᓇᐃᑉᐸᑦ ᖃᓄᐃᖏᑦᑐᖅ ᓈᒻᒪᖅᑰᖏᒻᒪᑦ 
ᐃᒪᓐᓇᐃᓕᐅᕋᓱᒐᕕᑦ, ᓲᕐᓗ ᐃᔨᖅᓯᒪᔪᒥᒃ  
ᑖᒃᓰᔭᐃᔭᖅᑎᑦᑎᔫᔮᕋᕕᑦ 2-ᐳᓴᒻᒥᒃ 
ᐅᑎᖅᑎᑕᐅᔾᔮᑎᓐᓇᒍ. ᖁᕝᕙᓯᒋᐊᕐᓂᐊᕈᕕᒋᑦ 
ᑖᒃᓰᔭᕈᑕᐅᕙᒃᑐᓂᑦ $100,000-ᓕᐅᖅᑐᓄᑦ ᑕᒡᒐ 
ᐃᓱᒪᖅᓲᑎᒋᒐᔭᖅᑕᐃᑦ. ᖁᔭᓐᓇᒦᒃ ᐃᒃᓯᕙᐅᑖ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᐊᐱᖅᑯᑎᔅᓴᒥᒃ ᑐᓴᖅᑲᐅᖏᓐᓇᒪ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅᑕ ᓯᐊᓪ. ᑕᐃᒫᒃ 
ᐊᖏᓪᓕᒋᐊᕆᒍᒪᖏᓇᑦᑕ ᑕᒪᒃᑯᓂᖓ 
ᑖᒃᓰᔭᐃᔭᕈᑕᐅᕙᑦᑐᓂᒃ. ᐃᖅᑲᐅᒪᖏᓐᓇᒪ 
ᑐᓴᓚᐅᖅᑑᔮᖏᓐᓇᒪᓘᓐᓃᑦ ᐃᓱᒫᓘᑕᐅᓐᖓᓂᒃ 
ᑖᒃᑯᐊ ᑮᓇᐅᔭᓕᐊᖑᔪᑦ ᓄᓇᕘᒥ 
ᑖᒃᓰᔭᐃᔭᖅᑕᐅᓂᖏᓐᓄᑦ.  
 
ᐃᓱᒫᓘᑎᕗᓪᓕ ᑖᒃᓰᔭᐃᔭᕈᑎᒥᒃ ᐃᖅᑲᓇᐃᔭᖅᑎᓄᑦ 
ᑖᒃᓰᔭᐃᔭᖅᑎᑦᑎᔾᔪᑕᐅᖃᑦᑕᖅᑐᓂᑦ ᖃᐅᔨᒪᔨᑕᓂᑦ 
ᑳᓐᑐᕌᖅᑎᓂᓪᓗ ᐅᑭᐅᖅᑕᖅᑐᓕᐊᖃᑦᑕᖅᑐᓄᑦ. 
ᐊᐃᑉᐹᓂ ᒪᓕᒐᓕᐅᖅᑎᐅᔪᑦ ᑕᒪᑐᒥᓐᖓ 
ᐅᖃᐅᓯᖃᓚᐅᑲᓚᐅᖅᓯᒪᔪᒍᑦ. 
ᐊᑭᓕᖅᑐᖅᑕᐅᔾᔪᑎᖏᑦ ᖃᐅᔨᒪᔨᑕᐅᔪᑦ 
ᑳᓐᑐᕌᑎᓂᓪᓗ ᐅᑎᖅᑎᑦᑎᑐᐃᓐᓇᕋᔭᕐᒪᑕ 
ᓇᒻᒥᓂᕆᔭᓄᑦ ᐊᒻᒪ ᒐᕙᒪᒃᑯᓐᓄᑦ ᑖᒃᑯᓂᓐᖓ 2-
ᐳᓴᓐᒥᒃ ᐊᑭᓖᑎᒐᓱᐊᕋᓗᐊᕈᑦᑎᒍ.  
 
ᓇᒧᓐᖓᐅᒍᓐᓇᖅᑭᑕᑭᐊᖅ ᑕᒪᓐᓇ ᐱᓪᓗᒍ. ᐃᒪᓐᓇ 
ᐃᓱᒫᓘᑎᒋᓇᓗᐊᖅᑰᖏᒃᑲᓗᐊᕐᖓᑦ ᒫᓐᓇ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᑭᖑᓪᓕᐅᓂᐊᓕᕐᒥᔪᖅ ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᒃᓯᕙᐅᑖᖅ, ᑖᓐᓇ ᐊᐱᖅᑯᑎᒋᔭᕋ ᐱᔾᔪᑎᒋᓪᓗᒍ 
ᐃᒥᐊᓗᓕᕆᓂᕐᒧᑦ ᐱᖁᔭᖅ ᕿᒥᕐᕈᔭᐅᓂᖏᑦ ᑖᓐᓇ 
ᐅᖃᐅᓯᐅᓯᒪᔪᖅ ᐸᕐᓇᐅᑎᓂᒃ. ᖃᑦᑎᐅᕙᑦ 
ᑮᓇᐅᔭᖅᑑᑎᔅᓴᐃᑦ ᐊᑐᖅᑕᐅᓂᐊᖅᑐᑦ ᑕᒪᑐᒧᖓ 
ᕿᒥᕐᕈᓂᕐᒧᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑭᐅᖁᓚᐅᓐᖏᓐᓂᕋᓂ 
ᑐᑭᓯᒋᐊᕈᑎᔅᓴᖅᑕᖃᕐᒪᑦ 0-V-4, 0-V-5-ᓗ ᑖᓐᓇ  
ᐱᔾᔪᑎᖃᖅᑐᖅ ᑖᒃᑯᐊ ᐃᒥᐊᓗᓕᕆᓂᕐᒧᑦ 
ᑮᓇᐅᔭᓕᐊᖑᖃᑦᑕᖅᑐᑦ, ᑖᒃᑯᐊ 
ᐅᖃᐅᑎᒋᐊᕈᒪᑐᐃᓐᓇᖅᑕᒃᑲ ᑖᒃᑯᐊ ᒪᓕᒐᓕᐅᖅᑏᑦ. 
ᒥᔅᑕ ᐲᑕᓴᓐ. 
 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅᑕ ᐃᐊᓕᐊᑦ 
ᐊᐱᕆᕋᑖᕐᖓᑦ. ᐃᒪᓐᓇ ᓈᓴᐅᑎᓪᓚᕆᒻᒥᑦ 
ᐱᓯᒪᓐᖏᓐᓇᑦᑕ ᑕᒪᑐᒥᖓ ᕿᒥᕐᕈᓪᓗᑕ 
ᑮᓇᐅᔭᖁᑎᑦᑎᓐᓂᑦ ᑕᒪᓐᓇ ᐊᑐᕐᓂᐊᕐᖓᑦ 
ᐊᑐᒃᑲᓐᓂᕆᐊᖃᕈᑦᑕ ᐊᓯᐊᓂᑦ ᕿᓂᕐᓂᐊᖅᑯᒍᑦ, 
ᑕᐃᓐᓇ ᐊᐱᕆᓗᒋᑦ ᒥᓂᔅᑕᐃᑦ ᑲᑎᒪᔨᖏᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᕿᒥᕐᕈᒐᒃᑭᑦ ᐸᐃᑉᐹᖁᑎᒃᑲ. 
 
ᑕᐃᒪ ᐊᐱᖅᑯᑎᒋᒍᒪᒻᒥᔭᕋ: ᑭᓇᒃᑯᑦ ᑕᐃᒪ 
ᐋᔩᖃᑎᖃᑎᖃᖅᑲᑦ? ᓄᓇᕗᑦ ᒐᕙᒪᒃᑯᖏᓪᓘᕚᑦ 
ᐅᕝᕙᓘᓐᓃᑦ ᐊᓯᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᐊᐱᖅᓱᕋᑖᕐᖓᑦ. ᐄ, 
ᑖᒃᑯᐊ ᑮᓇᐅᔭᓕᕆᔨᒃᑯᑦ ᐃᓗᐊᓂ ᑕᒪᓐᓇ 
ᑲᒪᒋᒐᑦᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒪᒃᑯᐊ ᓄᓇᓖᑦ ᐋᔩᖃᑎᒋᔭᐅᓂᐊᖅᑳᑦ? 
ᑲᑎᒪᔨᕋᓛᑦ ᐅᖃᓕᒪᖃᑎᖃᕆᐊᖅᑐᕐᓂᐊᖅᑳᑦ 
ᓄᓇᓕᒻᒥᐅᓂᑦ ᑕᐃᒪᐃᓂᐊᖅᐸᑕᓗ ᖃᑦᓯᓂᑦ 
ᓄᓇᓕᓐᓄᐊᕈᒪᓂᐊᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᐲᑕᓴᓐ. 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ ᐊᒻᒪᓗ ᒥᔅᑕ ᐃᐊᓕᐊᑦ. 
ᐃᒪᐃᒐᓱᓐᓂᐊᕋᑦᑕ ᐋᔩᖃᑎᖃᕋᓱᐊᕐᓗᑕ 
ᓄᓇᓕᓐᓂᑦ, ᐋᔩᖃᑎᒋᓗᒋᓂᓛᒃ ᓄᓇᓖᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᑭᖑᓪᓕᖅ ᐊᐱᖅᑯᑎᒐ, ᐱᓕᕆᐊᔅᓴᓂᑦ 
ᓴᖅᑭᑦᑎᓯᒪᔪᖃᖅᑲ ᑖᒃᑯᐊ ᕿᒥᕐᕈᔪᑦ 
ᖃᓄᐃᓕᐅᕐᓂᐊᖅᑲᑦ? ᐄ, ᐅᖃᖅᓯᒪᔫᒐᓗᐊᖅ 
ᑕᕝᕙᓂ ᐹᕐᓇᐅᑎᓂᑦ ᑕᒪᓐᓇ 
ᐱᐅᓯᕈᑕᐅᓂᐊᕐᓂᖓᓂ ᐱᔨᑦᓯᕋᐅᑎᐅᔪᓄᑦ 
ᑕᒪᒃᑯᓄᖓ ᑖᓐᓇ ᐃᓚᖃᖅᑳ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒪᓐᓇ ᐅᓂᒃᑳᖅᓯᒪᔪᓂᒃ 
ᐱᓕᕆᐊᔅᓴᓂᒃ ᐱᓯᒪᓐᖏᑦᑐᒍᑦ. ᑕᒪᓐᓇᓕᒫᖅ 
ᕿᒥᕐᕈᔭᐅᒋᐊᖃᕐᓂᐊᕐᖓᑦ. ᐃᒪᓐᓇ ᐃᓚᐃᓐᓇᖓᓂᑦ 
ᕿᒥᕐᕈᔾᔮᓐᖏᓐᓇᑦᑕ ᑖᓐᓇ ᒪᓕᒐᓕᒫᖅ 
ᕿᒥᕐᕈᓚᖓᒐᑦᑎᒍ. 
 
ᑕᐃᒪᓕ ᒥᔅᑕ ᑖᓯ ᑐᑭᓕᐊᖅᑎᓪᓗᐊᑕᐅᓯᒪᕗᖅ 
ᑕᒪᑐᒥᓐᖓ ᐱᒋᐊᖅᑎᑕᒥᒃ. ᐅᓂᒃᑳᒃᑲᓐᓂᖁᒍᕕᐅᒃ 
ᐅᓂᒃᑳᕈᒪᑐᐃᓐᓇᖅᑐᖅ ᒫᓐᓇ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᐃᐊᓕᐊᑦ, ᒪᓕᒐᓕᐅᖅᑏᑦ ᒥᔅᑕ ᑖᓯ  
ᑕᕝᕗᖓᖅᑎᑕᐅᑉᐸᑦ ᖃᓄᐃᒐᔭᓐᖏᓛᖅ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑖᓯ. 
 
ᑖᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 
ᒥᓂᔅᑕ ᐅᖃᖅᑲᐅᒻᒪᑦ ᐋᖅᑮᓚᐅᓐᖏᓇᑦᑕ ᓱᓕ 
ᖃᓄᐃᑦᑐᓂᒃ ᐱᓕᕆᐊᖃᕐᓂᐊᕐᒪᑕ. ᑭᓯᐊᓂ 
ᐱᒋᐊᓐᖓᕐᓂᖓᓂᒃ ᐃᓱᐊᓄᑦ ᑖᓐᓇ 
ᕿᕐᒥᕈᓂᐊᕋᑦᑎᒍ. 
 
ᑖᓐᓇ ᐃᒥᐊᓗᓕᕆᓂᕐᒧᑦ ᒪᓕᒐᐅᑉ ᐱᒋᐊᓐᖓᕐᓂᖓ 
ᐅᖃᐅᓯᖃᕐᒪᑦ ᑖᒃᑯᐊ ᐃᒥᐊᓗᓕᕆᓂᕐᒧᑦ 
ᑲᑎᒪᔨᖏᓐᓂᒃ. ᑖᒃᑯᐊ ᐃᒥᐊᓗᓕᕆᔨᒃᑯᑦ 
ᑭᐅᖃᑦᑕᖅᑑᒐᓗᐊᑉ ᒪᓕᒐᓕᕆᔨᒃᑯᓐᓄᑦ, 
ᐃᒥᐊᓗᓕᕆᓂᕐᒧᑦ ᒪᓕᒐᐅᑉ ᐊᑖᓃᑉᐳᑦ. ᐄ ᑕᒪᒃᑯᐊ 
ᕿᒥᕈᓂᐊᕋᑦᑎᒍ ᐊᒻᒪᓗ ᐊᐱᖅᓱᕐᓗᒋᑦ ᓄᓇᓕᐅᔪᑦ 
ᖃᓄᖅ ᐃᓱᒪᒻᒪᖔᑕ ᐃᓗᓕᖃᖅᑐᓪᓗ. ᑕᒪᒃᑯᐊ 
ᖃᓄᐃᓘᖅᑐᒃᓴᐅᒻᒪᖔᑕ ᑲᑎᒪᔨᐅᓪᓗ ᐅᕝᕙᓘᓐᓃᑦ 
ᓄᓇᓖᑦ ᐃᒥᐊᓗᖃᕈᒪᖏᑦᑐᑦ ᐊᒻᒪᓗ ᑖᒃᑯᐊ 
ᐃᒥᐊᓗᐃᑦ ᑮᓇᐅᔭᓕᐅᕈᑕᐅᖃᑦᑕᕐᓂᖏᑦ ᖃᓄᖅ 
ᐋᖅᑭᒃᓯᒪᓂᐊᕐᒪᖔᑕ. 
 
ᐅᓇ ᐃᓱᒫᓘᑕᐅᒻᒪᕆᑉᐸᒃᑐᖅ ᐱᔾᔪᑎᖃᖅᐸᒻᒪᑦ 
ᐊᑭᓖᒍᑕᐅᕙᒃᑐᓂᑦ ᐃᒥᐊᓗᒻᒥᒃ 
ᓂᐅᕕᐊᒃᓴᖃᖅᐸᒃᑐᑦ ᐊᒻᒪ ᐱᓕᕆᖃᑎᒋᓂᕆᔭᕗᓪᓗ 
ᐸᓖᓯᒃᑯᓐᓂᑦ. ᑕᒪᒃᑯᐊᓗ ᑲᒪᒋᔭᐃᓐᓇᕆᕙᒃᑕᕗᑦ 
ᐃᒥᐊᓗᓕᕆᔨᒃᑯᑎᒍᑦ ᐊᒻᒪ ᒪᓕᑦᑎᑦᑎᒐᓱᖃᑦᑕᖅᑐᑦ  
ᐊᒻᒪᓗ ᐃᒥᐊᓗᒻᒥᒃ ᓚᐃᓴᑖᖅᑎᑦᑎᔨᒃᑯᓪᓗ 
ᑕᒪᒃᑯᐊᓕᒫᑦ ᕿᒥᕈᔭᐅᓂᐊᖅᑐᑦ. 
 
ᐃᒃᓯᕙᐅᑖᖅ, ᖃᐅᔨᒪᒐᕕᑦ ᒥᓂᔅᑕ ᐅᖃᖅᑲᐅᒻᒪᑦ 
ᑕᒪᓐᓇ ᐱᔭᕆᐊᑐᓂᖃᕐᒪᑦ ᐊᑯᓂᐅᓂᐊᖅᑐᓂᓗ, 
ᒪᓕᒐᖏᓛᒃ ᐊᖏᔫᒻᒪᑦ. ᐊᒥᓱᑲᓪᓚᐅᒻᒪᑕ 
ᐅᖃᐅᓯᕆᔭᕆᐊᓕᕗᑦ ᐊᒻᒪ ᓂᕆᐅᒃᑐᑕ 
ᐱᓕᕆᐊᕆᓂᐊᕐᓂᑎᓐᓄᑦ, ᐃᒻᒪᖄ ᐅᑭᐅᓄᑦ  

ᒪᕐᕉᓐᓅᑐᐃᓐᓇᕆᐊᖃᖅᑐᓂ ᒥᓂᔅᑕᖁᑎᓐᓄᑦ 
ᐅᖃᐅᔾᔭᐅᓯᒪᔪᖓ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑖᕐᓯ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᖁᔭᓐᓇᒦᖅᐸᒋᑦ ᐅᓂᑦᑳᕋᑖᕋᕕᑦ, 
ᐃᓱᒫᓘᑎᖃᑐᐃᓐᓇᖅᑲᐅᒐᒪ ᑕᒪᒃᑯᐊ 
ᐱᐅᓯᕚᕐᓕᑎᑦᑎᓂᖅ ᐃᒥᐊᓗᒃᑖᖃᑦᑕᖅᑐᓄᑦ 
ᐱᔨᑦᑎᕋᐅᑎᓂᑦ ᐃᓱᒪᒋᔭᐅᒐᔭᕐᓂᖓᓂᒃ 
ᐊᑐᐃᓐᓇᐅᑎᑦᑎᓗᐊᕈᑕᐅᒐᔭᕐᓂᖓᓂᒃ ᓄᓇᓕᓐᓂ. 
ᐅᑉᐱᕆᓪᓚᕆᒃᑲᒃᑯᓕ ᐃᓄᐃᑦ ᐃᓱᒪᖅᓱᒻᒪᑕ ᐊᑐᓂ 
ᐃᒥᕈᒪᒍᑎᒃ. 
 
ᑕᐃᒪ ᐃᑉᐱᐊᖅᔪᒻᒥ ᑖᓐᓇ ᐃᒥᐊᓗᓕᕆᓂᕐᒧᑦ 
ᑲᑎᒪᔨᖃᖓᑕ ᐃᓄᐃᑦ ᐱᕕᒃᓴᖃᖅᐸᓐᖏᒻᒪᑕ 
ᐃᓕᓐᓂᐊᕈᑎᓂᑦ ᐃᒥᐊᓗᒻᒥᒃ ᐊᑐᑦᑎᐊᓂᕐᒥᒃ. 
ᑕᒪᒃᑯᐊ ᐃᓱᒪᖅᓱᕐᒪᑕ ᐃᓄᐃᑦ ᐃᓅᓯᕆᒍᒪᔭᒥᓂᑦ 
ᐊᒻᒪᓗ ᐃᒻᒥᓂᒃ ᐸᕐᕆᔪᓐᓇᖅᓯᖁᐃᓐᓇᕋᑦᑎᒍ. 
 
ᑕᐃᒪᓐᓇᒃ ᖁᕕᐊᓱᑉᐳᖓ ᑐᓴᕆᐊᒃᓴᖅ ᑲᑎᒪᔩᑦ 
ᕿᒥᕐᕈᓂᐊᕐᖓᑕ ᖃᓄᐃᓘᕈᓐᓇᕐᒪᖔᕐᒥᓂ. 
ᐅᖃᕋᓱᒃᐲᑦ ᑕᒪᓐᓇ ᑐᓴᒃᑲᓂᔾᔮᖏᓪᓚᒎᑦ ᑕᒪᓐᓇ 
ᐱᔾᔪᑎᒋᓪᓗᒍ ᐊᕐᕌᒎᒃ ᒪᕐᕉᓐᓂᒃ, ᐅᕝᕙᓘᓐᓃᑦ 
ᐱᒋᐊᕈᒫᖅᐱᓯ ᓯᑎᐱᕆᐅᓂᐊᖅᑐᒥ 
ᐊᐅᓪᓛᖅᓯᒪᒍᓐᓃᕈᑦᑕ? ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᑖᓐᓇ 
ᐅᖃᕋᑖᕐᖓᑦ ᐃᒪᓐᓇ ᓈᒻᒪᖏᑦᑐᒥᑦ ᐃᓕᒍᒪᖏᓇᑦᑕ 
ᑕᒪᓐᓇ ᒪᑐᐃᖓᑎᓐᓂᐊᕋᑦᑎᒍᑦ. ᑖᒃᑯᐊ ᒥᔅᑕ 
ᐃᐊᓕᐊᑦ ᐅᖃᐅᓯᕆᕋᑖᖅᑕᖏᑦ 
ᑐᓴᖃᑦᑕᕐᓂᐊᕐᒥᒐᑦᑎᒍ ᐊᒻᒪᓗ ᐊᓯᖏᓐᓄᓪᓗ  

ᐅᖃᐅᓯᖃᕈᒫᕐᒥᒻᒪᑦ, ᑖᒃᑯᐊ 
ᑎᒍᔭᐃᓐᓇᕆᓂᐊᕋᑦᑎᒍᑦ. 
 
ᑭᓯᐊᓂ ᒫᓐᓇᐅᔪᖅ ᓯᑎᐱᕆᒥᑦ ᐱᒋᐊᓂᐊᕐᒪᑦ 
ᑕᐃᑲᓐᖓᑦ ᑲᔪᓯᓗᑕ. ᓇᓗᓇᖏᒻᒪᑦ ᑖᒃᑯᐊ 
ᒪᓕᒐᓕᐅᖅᑏᑦ ᑐᑭᓯᒋᐊᖅᑎᒍᓐᓇᕋᔭᕐᒥᒐᑦᑎᒍ 
ᑲᑎᒪᑎᓪᓗᒋᑦ ᑕᒪᓐᓇ ᐱᕙᓪᓕᐊᓂᖓᓂᑦ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᐲᑕᓴᓐ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᑕᕝᕙᓂᑦᑕᐅᖅ ᓯᕗᓪᓕᐅᔾᔭᐅᖃᑕᐅᔪᓂᑦ 2009-
2010 ᐅᖃᐅᓯᖃᕐᖓᑦ ᑖᓐᓇ 
ᐱᐊᓂᑦᑕᐅᓂᐊᕐᓂᖓᓂᑦ. ᑖᒃᑯᐊ 
ᑐᑭᓯᐅᒪᖃᑎᒋᓐᓂᕐᒧᑦ ᐊᖏᕈᑎᑦ ᐱᖃᑎᒋᓗᒋᑦ 
ᑯᐊᐳᕆᓴᓐᖑᔪᑦ. ᑕᒪᓐᓇ ᑐᑭᖃᖅᑲ ᒫᑦᓯ 31-ᒥᓂᑦ 
ᒫᓐᓇᒧᑦ, ᑖᒃᑯᐊ ᑐᑭᓯᐅᒪᖃᑎᒋᓐᓂᕐᒧᑦ 
ᐊᖏᖃᑎᒌᒍᑎᖃᕐᓂᐊᖅᑑᑦ? ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ ᐊᒻᒪᓗ ᑖᓐᓇ ᐊᐱᕆᕋᑖᖅᑐᖅ 
ᖁᔭᓕᕙᕋ. ᑖᒃᑯᐊ ᐆᒻᒪᖅᑯᑎᓕᕆᔨᒃᑯᑦ ᓱᓕ 
ᐊᐅᓚᓂᖃᕐᒪᑕ ᑕᐃᒫᑦᓴᐃᓐᓇᖅ ᒐᕙᒪᐅᓚᐅᖅᑐᑦ 
ᐊᐅᓚᔭᖓᑎᑐᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᐲᑕᓴᓐ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᑖᓐᓇ ᐱᔾᔪᑎᒋᓪᓗᒍ ᑖᒃᑯᐊ 
ᐱᐊᓂᑦᑕᐅᕙᓪᓕᐊᓕᖅᑲᑕ ᐊᑐᓕᖅᑎᑦᑎᔾᔪᑕᐅᔪᑦ, 
ᖃᓄᕐᓕ ᖃᐅᔨᒋᐊᒃᑲᓐᓂᓲᖑᕕᓯ ᑖᓐᓇ  
ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑦ  

ᓈᒻᒪᒃᑲᓗᐊᕐᒪᖔᑦ? ᕿᒥᕐᕈᕙᑉᐱᓯᐅᒃ ᑕᖅᑭᑦ 6-ᑦ 
ᐊᓂᒍᑐᐊᕋᐃᒻᒪᑕ, ᐅᕝᕙᓘᓐᓃᑦ ᑕᖅᑭᑦ ᐱᖓᓱᑕᒫᑦ? 
 
ᑕᐃᒪ ᐊᐱᖅᑯᑎᒐ ᐱᓗᐊᖅᑐᒥᑦ ᑖᓐᓇ ᑲᓇᑕᒥ 
ᑕᒻᒪᖅᓯᒪᔪᖅᓯᐅᑎ ᓄᓇᕗᒻᒥ 
ᐃᒡᓗᓕᕆᔨᖅᔪᐊᒃᑯᓐᓂᑦ ᐊᕐᕌᒍᑦ ᑎᓴᒪᐅᓕᖅᑐᖅᑲᐃ 
ᑖᒃᑯᐊ ᑐᑭᓯᖃᑎᒌᒍᑎᖃᓚᐅᕐᒪᑕ 
ᐃᓪᓗᓕᕆᔨᖅᔪᐊᑯᑦ ᐊᖓᔪᖅᑳᖓᓗ ᑕᒪᒃᑯᐊ 
ᐱᓕᕆᐊᖑᔪᑦ ᐱᐊᓂᑦᑕᐅᓯᒪᒋᐊᖃᕐᓂᖓᓂᑦ. 
ᐅᑭᐅᑦ ᑎᓴᒪᑦ ᖄᖏᖅᓯᒪᓕᖅᐳᑦ ᓱᓕ ᒫᓐᓇᒧᑦ 
ᐱᐊᓂᑦᑕᐅᓯᒪᖏᒻᒪᑦ ᑕᒪᓐᓇ ᐱᔾᔪᑎᒋᓪᓗ. 
 
ᑕᐃᒪ ᒐᕙᒪᒃᑯᑦ ᐅᓂᒃᑳᖃᑦᑕᕆᐊᖃᕐᓂᕐᖓᑕ 
ᐱᓕᕆᐊᒃᓴᕆᔭᒥᓂᒃ, ᑖᒃᑯᐊ 
ᒪᓕᑦᑕᐅᑦᑎᐊᓕᕋᓗᐊᕐᒪᖔᖅ ᑐᑭᓯᖃᑎᒌᒍᑎᒃ? 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᖁᔭᓐᓇᒦᒃ ᒥᔅᑕ ᐃᐊᓕᐊᑦ 
ᐊᐱᕆᒐᕕᑦ. ᑕᐃᒪ ᐃᒃᓯᕙᐅᑕᐅᒻᒥᔪᖓ ᑕᐃᒃᑯᐊ 
ᑲᑎᒪᔨᖏᓐᓄᑦ ᒥᓂᔅᑕᖏᓐᓄᑦ 
ᐃᖅᑲᓇᐃᔭᖅᑐᓕᕆᔨᒃᑯᑦ ᐊᒻᒪ ᒥᓂᔅᑕᖓ 
ᐃᖅᑲᖅᑐᐃᕕᓕᕆᔨᒃᑯᑦ ᐃᓛᒃ ᒪᓕᒐᓕᕆᔨᒃᑯᑦ.  
 
ᑕᐃᒃᑯᐊ ᑲᑎᒪᓂᖃᑎᒋᖃᑦᑕᓚᐅᖅᑕᖏᑦ 
ᑲᑎᒪᔨᕋᓛᑦ ᑕᖅᑭᑦ ᐱᖓᓱᑦ ᓈᔭᕋᐃᒻᒪᑕ 
ᑲᑎᒪᖃᑦᑕᓂᐊᕐᖓᑕ ᒐᕙᒪᑦᑕ ᑯᐊᐳᕋᐅᓴᖁᑎᖏᑦ. 
ᒪᓕᒐᓕᐅᖅᑎ ᐅᖃᐅᑎᒍᒪᔭᕋ 
ᐅᖃᐅᓯᖃᑐᐃᓐᓇᔾᔮᖏᓐᓇᑦᑕ 
ᓄᖅᑲᐅᑎᑐᐃᓐᓇᕐᓗᒍ ᑭᓯᐊᓂ ᑕᐃᒃᑯᐊ 
ᑯᐊᐳᕋᐃᓴᓐᖑᔪᐃᑦ ᓄᓇᕗᑦᒥ 
ᐅᖃᐅᓯᕆᓪᓚᑦᑖᕐᓂᐊᕋᑦᑐᒍ ᐊᐅᓚᓂᖏᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᐊᐅᐸᓗᒃᑐᖅ. 
 

ᐊᐅᐸᓗᒃᑐᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᕆᒍᒪᔪᖓ ᒥᓂᔅᑕᒧᑦ ᐃᖅᑲᓇᐃᔭᖅᑎᖏᓐᓄᓪᓗ 
ᐱᓕᕆᐊᑦᓴᖏᓐᓄᑦ ᐸᕐᓇᐅᑎ 2009-10-ᒧᑦ. 
ᒐᕙᒪᐃᑦ ᐊᑦᔨᒌᖏᑦᑐᑦ ᐅᖃᖃᑎᒋᓂᐊᖅᓯᒪᒻᒪᒋᑦ 
ᑖᒃᑯᐊ ᐃᒥᐊᓗᓕᕆᓂᕐᒧᑦ ᒪᓕᒐᖅ ᐃᓗᐊᓃᑦᑐᑦ 
ᖃᓄᖅ ᐱᐅᓯᒋᐊᖅᑕᐅᑦᑕᐅᑎᒋᓂᐊᕐᒪᖔᑕ 
ᐃᒥᐊᓗᒃᑖᕈᒪᖃᑦᑕᖅᑐᓄᑦ ᐱᔨᑦᑎᕋᐅᑎᑦ ᐊᒻᒪ 
ᐊᐅᓚᑦᑎᓂᖅ ᐊᒻᒪ ᐸᕐᓇᐃᔭᕐᓂᖅ 
ᕿᒥᕐᕈᔭᐅᓂᐊᕐᓂᖓᓄᑦ ᐃᒥᐊᓗᓕᕆᓂᕐᒧᑦ ᒪᓕᖅ, 
ᐅᖃᖃᑎᖃᕐᓂᒃᓴᒧᓪᓗ ᐸᕐᓇᐅᑎᒃ ᐃᓚᒋᔭᐅᓗᓂ.  
 
ᖃᓄᐃᑦᑐᓂᑦ ᐊᓯᔾᔩᓂᐊᖅᐱᓯ ᐃᒥᐊᓗᓕᕆᓂᕐᒧᑦ 
ᒪᓕᒐᖅ ᐊᒻᒪ ᖃᖓᒃᑯᑦ ᒪᓕᒐᒃᓴᒥᒃ 
ᓴᖅᑮᔪᒫᓐᓂᐊᖅᐱᓯ ᒪᓕᒐᓕᐅᕐᕕᐅᑉ ᐃᓗᐊᓄᑦ? 
ᖁᔭᓐᓇᒦᒃ ᐃᒃᓯᕙᐅᑖ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 
ᐃᑦᓯᕙᐅᑖᖅ, ᖁᔭᓐᓇᒦᓪᓗ ᐊᐱᖅᑯᑏᑦ. 
ᐅᑭᐅᖑᓛᖅᑐᖅ ᑭᓯᐊᓂᖃᐃ ᖃᐅᔨᑕᐃᓐᓇᕈᒫᖅᑐᒍᑦ 
ᕿᒥᕐᕈᔭᑦᑎᓐᓂᒃ.  
 
ᑕᕝᕙᑦᑕᐅᑎᒋ ᐊᓯᔾᔩᒐᔭᕐᓂᖏᑦ ᐊᓯᔾᔨᕋᔭᖅᑑᒐᓗᐊᑦ 
ᑭᓯᐊᓂ ᑎᑭᓴᐃᕕᐅᖃᑦᑕᖅᑐᑦ ᒥᒃᓵᓄᑦ ᐃᖃᓗᒻᒥᐅᑦ, 
ᑲᖏᖅᖠᓂᕐᒥ ᑎᑭᓴᐃᖃᑦᑕᕐᒪᑕ, ᑲᖏᖅᖠᓂᕐᒥᐅᓪᓗ 
ᐃᖃᓗᓐᓂᒃ ᑎᑭᓴᐃᒋᐊᖃᑉᐸᑦᑐᑎᒃ. ᐃᒻᒪᖃ ᑖᓐᓇ 
ᐋᖅᑭᒃᑕᐅᕙᒌᕈᓐᓇᖅᑑᒐᓗᐊᖅ ᑖᒃᑯᐊ ᒪᕐᕉᒃ 
ᓄᓇᓖᒃ ᐊᖏᖃᑎᒌᑐᐊᖅᐸᑎᒃ.  
 
ᐃᒻᒪᖃᓗ ᑖᒃᑯᐊ ᒪᓕᒐᕐᓂᒃ ᓯᑯᒥᒃᓯᔪᒥᓃᑦ 
ᐃᒥᐊᓗᓕᕆᓂᕐᒧᑦ ᐊᑭᓕᕆᐊᖃᖃᑦᑕᓂᐊᖅᑕᖏᑦ 
ᐱᓂᕐᓗᕐᓂᖏᓐᓄᑦ ᐃᒻᒪᖄ ᐊᑭᓕᒐᒃᓴᖏᑦ 
ᖁᕝᕙᕆᐊᖅᑕᐅᓂᐊᖅᑐᔅᓴᐅᔫᒐᓗᐊᑦ. ᐃᒥᐊᓗᒻᒥᒃ 
ᓂᐅᕕᐊᒃᓴᖃᖃᑦᑕᕐᓂᖅ ᐅᖃᐅᓯᕆᓗᐊᖅᑕᕋ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ 
ᐊᐅᐸᓗᒃᑐᖅ. 

ᐊᐅᐸᓗᒃᑐᖅ (ᑐᓵᒃᔨᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 
ᐊᒻᒪ ᖁᔭᓐᓇᒦᒃ ᒥᔅᑕ ᐊᐅᐸᓗᒃᑐᖅ. ᒪᐃ 21, 
2007-ᐸᒥ ᒪᓕᒐᓕᐅᕐᕕᒻᒥ ᑎᑎᖅᑲᒥᒃ 
ᓴᖅᑮᔪᖃᓚᐅᖅᓯᒪᒻᒪᑦ ᐃᑲᔪᖅᑐᐃᔪᓂᒃ 
ᑮᓇᐅᔭᓕᐊᖑᖃᑦᑕᖅᑐᑦ ᒐᕙᒪᒃᑯᓐᓄᑦ 
ᐸᓯᔭᒃᓴᓐᖑᖅᑎᑕᐅᓚᐅᖅᑐᑎᒃ ᐊᑭᓖᔾᔪᑎᒥᓂᕐᓂᒃ. 
ᐃᒻᒪᖄ ᐃᒥᐊᓗᓕᕆᓂᕐᒧᑦ ᐱᖁᔭᑎᒍᑦ ᐃᒥᐊᓗᒻᒥᒃ 
ᓄᖅᑲᕈᓐᓇᐃᓕᔪᒥᒃ ᒪᒥᓴᖅᑕᐅᔾᔪᑎᔅᓴᖏᓐᓄᑦ 
ᐊᑐᕈᓐᓇᖅᑳᑦ? ᖁᔭᓐᓇᒦᒃ, ᐅᖃᖅᑏ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑎᑎᕋᖅᑕᒥᓂᕋᖃᐃᓐᓇᐃ? 
 
>>ᐃᓪᓚᖅᑐᑦ 
 
ᐄ, ᐅᑎᓲᖑᒻᒪᑕᐃᓛᒃ ᐅᕙᑦᑎᓐᓄᑦ 
ᖃᖓᓚᐅᓪᓚᒃᑯᑦ. ᑕᐃᒪ ᖃᐅᔨᒪᓪᓗᒍ 
ᒪᓕᒐᓕᕆᔨᐅᓪᓗᖓ ᐊᒻᒪ ᑮᓇᐅᔭᓕᕆᔨᒃᑯᓐᓄᑦ 
ᐱᓕᕆᕝᕕᑎᓐᓂ ᐱᓕᕆᐊᕆᔪᓐᓇᖅᑕᕗᑦ. 
ᐊᑭᓖᔾᔪᑎᐅᖃᑦᑕᖅᑐᑦ ᐃᖅᑲᖅᑐᐃᕕᒃᑰᓚᐅᖅᑐᑎᒃ 
ᐸᓯᔭᑦᓴᓐᖑᖅᑎᑕᐅᔪᕕᓃᑦ ᐊᑭᓕᐅᑎᖏᑦ ᑕᐃᑯᖓ 
ᐊᓯᔾᔨᑕᖅᑑᑉ ᑮᓇᐅᔭᒃᑯᕕᖓᓄᑦ 
ᑐᖅᑯᖅᑕᐅᖃᑦᑕᕐᒪᑕ.  
 
ᑕᐃᒃᑯᓇᓐᖓᑦ ᐊᑭᓕᐅᑎᐅᕙᓪᓚᐃᔪᑦ 
ᐊᔪᓕᖅᓯᒪᔪᓄᑦ ᐅᕝᕙᓘᓐᓃᑦ ᐋᖓᔾᔭᓐᓇᖅᑐᓂᒃ 
ᓄᖅᑲᕈᓐᓇᐃᓕᓯᒪᔪᓄᑦ ᐊᑭᓕᐅᑎᒥᓂᕐᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᖃᐅᓯᑐᐃᓐᓇᖅ ᒥᔅᑕ ᐃᐊᓕᐊᑦ  
ᐅᖃᐅᓯᕆᖅᑲᐅᔭᖓᑕ ᐊᔾᔨᐸᓗᑐᐃᓐᓇᖓ. 
ᐃᓕᓐᓂᐊᕐᓂᖅ ᑐᑭᓯᓂᖅ ᐃᒥᐊᓗᓕᕆᓂᐅᑉ  

ᒥᒃᓵᓄᑦ ᐋᖓᔾᔭᓇᖅᑐᓂᒃ ᐱᓪᓚᕆᐅᒐᓗᐊᕐᒪᑦ, 
ᐊᑑᑎᖃᒻᒪᑦ.  
 
ᐃᒥᐊᓗᓕᕆᓂᕐᒥᒃ ᒥᓂᔅᑕᐅᓪᓗᑎᑦ, ᖃᓄᖅ 
ᐃᓱᒪᖃᖅᐱᑦ ᓂᐅᕕᕐᕕᖃᖅᐸᑦ ᓄᓇᕗᒻᒥ? 
ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᒃ, ᐊᐱᕆᒐᕕᑦ 
ᒪᓕᒐᓕᐅᖅᑎᐅᖃᑕᐅᔫᖅ. ᒫᓐᓇ ᖃᓄᖅ 
ᐃᓱᒋᒻᒪᖔᒃᑯ ᐅᖃᕈᓐᓇᖏᑦᑐᖓ. ᕿᒥᕐᕈᓂᐊᕋᑦᑎᒍ 
ᐃᒥᐊᓗᓕᕆᓂᕐᒧᑦ ᒪᓕᒐᖅ, ᐃᓄᖁᑎᕗᑦ 
ᓄᓇᕗᒻᒥᐅᑦ ᓂᓪᓕᕈᓐᓇᕐᕕᖃᖁᓪᓗᒋᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑖ. ᒥᔅᑕ 
ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ 
ᑭᐅᓐᖑᐊᖅᑕᖅᓯᓐᓇᕋᕕᑦ. ᑕᐃᒪ ᐅᖃᓪᓚᑦᑖᖅᑐᒥᑦ 
ᒥᓂᔅᑕᒥᑦ ᑐᓴᖅᑎᑕᐅᒋᐊᖅ ᖁᕕᐊᓇᖃᑦᑕᕐᒪᑦ 
ᑭᒃᑯᑐᐃᓐᓇᐃᓪᓗ ᑐᓴᐅᒪᑎᑕᐅᓪᓗᑎᒃ.  
 
ᐊᒻᒪ ᑖᒃᓰᔭᕈᑎᐅᖃᑦᑕᖅᑐᑦ ᒥᒃᓵᓄᑦ ᐊᐱᕆᕗᖓ 
ᐃᖅᑲᓇᐃᔭᖅᑎᖏᓪᓘᓐᓂᑦ ᓄᓇᕗᑦ ᒐᕙᒪᒃᑯᖏᑦ 
ᐅᖅᓱᐊᓗᒻᒧᑦ ᑖᒃᓰᔭᐃᑎᑦᑎᖃᑦᑕᖅᑲᑦ 
ᒐᕙᒪᑐᖃᒃᑯᓐᓄᑐᐃᓐᓇᐅᓐᖏᑦᑑᖅ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᑦᑐᖅ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑏ 
ᐊᐱᕆᒐᕕᑦ. ᐄ, ᐅᖅᓱᐊᓗᒻᒧᑦ  
ᑖᒃᓰᔭᐃᖅᑎᑦᑎᖃᑦᑕᖅᑐᒍᑦ ᓄᓇᕗᒻᒥ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᐊᐅᐸᓗᑦᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖃᓄᑎᒋ ᐳᓴᓐᑎᐅᕙᑦ ᑖᒃᓰᔭᕈᑏᑦ? 
ᑐᑭᓯᒍᒪᑐᐃᓐᓇᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᑦᑐᖅ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ, ᕿᓄᐃᓵᓐᖑᐊᑕᖅᓯᓐᓇᕋᔅᓯ.  
 
ᑖᒃᓰᔭᖃᑦᑕᖅᑐᑦ ᓇᓗᓇᐃᒃᑯᑎᖓ ᐊ-ᒧᑦ 10.7-ᓴ 
ᐊᑕᐅᓯᖅ ᓖᑕ ᒑᓯᒧᑦ, ᐅ-ᒧᑦ 6.4-ᓴ ᓖᑕ ᐊᑕᐅᓯᖅ, 
ᐅᖅᓱᐊᓗᒃ ᓄᓇᓯᐅᑎᓯᐅᑦ 9.1-ᓴ ᓖᑕ ᐊᑕᐅᓯᖅ, 
ᐅᖅᓱᐊᓗᒃ ᓄᓇᓯᐅᑎᓯᐅᑕᐅᓐᖏᑦᑐᖅ 3.1-ᓴ ᓖᑕ 
ᐊᑕᐅᓯᖅ, ᓱᐴᔫᖅᓯᐅᒻᒧᑦ 1-ᓴ ᓖᑕᒧᑦ, ᐊᓯᖏᑦ 
3.1-ᓴ ᐊᑕᐅᓯᖅ ᓖᑕ ᐊᒻᒪ ᐳᓪᓚᒧᑦ 
ᐅᖅᑰᔾᔪᑎᓄᓪᓗ 0-ᓴ ᓖᑕᒧᑦ. 
 
ᑖᒃᑯᐊ ᑎᑎᕋᖅᓯᒪᓂᖏᑦ ᐃᓕᔅᓯᓐᓄᑦ 
ᑐᓂᒍᓐᓇᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᓂᓐᖓᖅ. 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. C-
5 ᒪᑉᐱᒐᖓᓂ ᑳᓐᑐᕌᓄᑦ ᐱᔨᑦᓯᕈᑎᓄᑦ, $280,000 
ᐊᑐᐊᒐᓕᕆᔨᓄᑦ, ᖃᐅᔨᒪᔨᑕᓄᑦ ᓄᓇᕗᑦ ᓯᓚᑖᓂ 
ᑳᓐᑐᕌᕈᑎᒥᓃᑦ? ᓲᕐᓗ ᑕᐃᒪᓐᓇᑎᒋ ᑮᓇᐅᔭᐃᑦ 
ᐊᑐᕐᓂᐊᖅᑲᑕ ᐃᖅᑲᓇᐃᔭᖅᑎᓪᓗᐊᒧᑦ 
ᑐᕌᖓᓪᓗᐊᕋᓗᐊᕐᒪᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᓐᖓᖅ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᑕᕝᕙᓂ ᐊᕐᕌᒎᑉ ᐃᓕᐊᓂ 
ᐊᑐᐊᒐᔅᓴᐅᓂᐊᖅᑐᓂᒃ ᖃᕋᓴᐅᔭᐅᒃᑯᑦ  

ᐃᓗᓕᖏᓐᓂᑦ ᐊᐅᓚᔾᔪᑎᖏᓐᓂᑦ ᐊᑐᕐᓂᐅᓴᔪᑦ. 
 
ᑖᒃᑯᐊᓗ ᓇᓗᓇᐃᔭᖅᑐᖅᓯᒪᔪᓂᒃ ᐱᓯᒪᓐᖏᓐᓇᒪ 
ᒫᓐᓇᐅᔪᖅ ᑲᑎᒪᒌᖅᓯᒪᓕᕈᑦᑕ 
ᖃᐅᔨᒋᐊᕈᓐᓇᖅᑕᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᑎᑲᐃᓐᓇᓚᐅᕐᓂᐊᕐᒥᒐᒪ ᐱᖁᔨᕗᖔᕈᑎᒥᓂᖓᓄᑦ 
ᒥᔅᑕ ᑖᓐ ᓯᐊᑦᓴᒃ, ᑕᖅᑭᑦ ᐊᓂᒍᖅᑐᑦ ᖃᑦᓯᒃᑭᐊᖅ 
ᕿᓰᑦ ᑕᐃᑲᓂ ᔨᐅᕋᑉᒥ 
ᓂᐅᕕᐊᕆᔭᐅᖃᑦᑕᕈᒪᔪᓐᓃᕐᓂᖏᓐᓂᑦ, 
ᓄᖅᑲᖅᑎᑕᐅᔪᒻᒪᑕ. 
 
ᒥᓂᔅᑕ ᐊᐱᕆᒍᓐᓇᖅᑲᕌ ᑕᐃᑯᖓ 
ᐅᖃᐅᑎᓂᐊᕐᒪᒋᑦ, ᒪᓕᒐᓕᐅᕐᕕᒻᒥ ᐃᓗᐊᓂ 
ᐅᖃᐅᑎᓗᒋᑦ ᔨᐅᕋᒻᒥ ᐃᒥᐊᓗᐃᑦ ᑕᒪᐅᖓ 
ᑎᑭᑎᑕᐅᖃᑦᑕᖁᒍᓐᓃᕐᒥᓗᒋᑦ ᐱᐅᓐᖏᒥᒻᒪᑕ 
ᑕᐅᕙᓐᖔᖅᓯᒪᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒥᔅᑕ ᓯᐊᓪ ᖁᔭᓐᓇᒦᒃ ᑖᓐᓇ 
ᑐᓴᕈᒥᓇᒻᒪᕆᑦᑐᖅ. ᐅᕙᖓᓕ ᐃᒻᒥᓂᒃ 
ᑕᐃᒪᐃᑦᑐᓂᒃ ᐅᖄᓚᔾᔮᓐᖏᒃᑲᓗᐊᕐᒥᔪᖓ ᑕᐅᕗᖓ, 
ᑭᓯᐊᓂ ᑕᖅᑮᒃ ᒪᕐᕉᓐᓂᒃ ᐅᖃᐅᓯᐅᕙᓪᓕᐊᓯᒪᓂᖓ 
ᒪᓕᒐᓕᐅᕐᕕᒻᒥ. 
 
ᑖᓐᓇ ᐱᓪᓗᒍ ᓯᕗᓕᖅᑎᕗᑦ ᐱᓕᕆᕝᕕᒻᒥᒍᑦ, 
ᐱᔪᓐᓇᕐᓂᕐᒥᒍᑦ ᔨᐅᕋᑉᒥᐅᑦ ᓄᓇᓕᕐᔪᐊᑦ 
ᑲᑐᔾᔨᖃᑎᒌᖏᑦ ᑲᔪᖏᑦᑐᕋᓱᒍᓐᓇᕐᒪᒌᑦ ᑖᒃᑯᐊ 
ᓄᖅᑲᑦᑎᑕᐅᓚᐅᖅᑐᑦ ᓇᑦᓰᒥᓃᑦ ᕿᓰᓪᓘᓐᓃᑦ  
ᓂᐅᕕᐊᕆᔭᐅᖃᑦᑕᕐᓂᖏᓐᓂᒃ 
ᖃᓄᖅᑑᕈᑕᐅᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᓯᐊᓪ ᑕᐃᒫ? ᒥᔅᑕ 
ᓂᓐᖓᖅ. 
 
ᓂᓐᖓᖅ (ᑐᓵᔨᒃᑯᑦ): ᐊᑐᐊᒐᓕᕆᓂᖅ ᐸᕐᓇᐃᓂᕐᓗ 
ᐃᓗᐊᓂ, ᒪᓕᒐᕐᓂᒃ ᐊᑐᓕᖅᑎᑦᑎᓂᕐᒥ 
ᖃᐅᔨᓴᕐᓂᕐᓗ ᒪᑯᓂᖓ ᐃᒥᖅᕕᓐᓂᒃ.  
 
ᐸᓂᕐᓂᕋᖅᑕᐅᖃᑦᑕᖅᑑᒐᓗᐊᖑᑦ ᓄᓇᓖᑦ 
ᐃᒥᐊᓗᖃᕆᐊᖃᖏᑦᑐᑦ ᑕᐃᒪᖓᓕᒫᑦᑎᐊᖅ 
ᑎᑭᑎᑦᑎᔪᖃᒻᒪᑦ ᓂᐅᕐᕈᑎᖃᖃᑦᑕᖅᑐᑎᓪᓗ 
ᒫᓐᖓᑐᐃᓐᓇᖅ ᐃᒥᐊᓗᒻᒥᒃ. ᒥᓂᔅᑕ ᐅᖃᕈᓐᓇᖅᐹ 
ᒪᑯᐊ ᐃᒥᐊᓗᖃᓕᓐᖏᒃᑲᓗᐊᕐᒪᖔᑦ 
ᖃᐅᔨᓴᖅᑎᐅᖃᑦᑕᖅᑐᑦ ᒪᓕᒐᕐᓂᒃ ᐊᑐᓕᖅᑎᑦᑎᔩ 
ᐱᓕᕆᓂᖅᓴᐅᓂᐊᓕᕋᓗᐊᖅᐹᑦ ᑕᐃᒃᑯᓇᓂ 
ᓄᓇᓕᓐᓂ ᐃᒥᐊᓗᖃᕆᐊᖃᖏᑦᑐᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 
ᓂᓐᖓᖅ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᔅᑕ ᓂᓐᖔᖅ 
ᐊᐱᕆᓐᖑᐊᑕᖅᓯᓐᓇᕋᕕᑦ. ᖃᐅᔨᒪᑦᓯᐊᑕᒃᑲ ᑖᒃᑯᐊ 
ᒥᔅᑕ ᓂᓐᖓᐅᑉ ᐅᖃᐅᓯᕆᔭᖏᑦ ᑕᐃᒪ 
ᒥᓂᔅᑕᐅᓪᓗᖓ ᐃᖅᑲᑦᑐᐃᕕᓕᕆᔨᒃᑯᓐᓄᑦ 
ᒪᓕᒐᓕᕆᔨᒃᑯᓐᓄᑦ ᑐᓴᐅᒪᐃᓐᓇᖃᑦᑕᕋᑦᑕ 
ᓂᐅᕐᕈᑎᖃᖃᑦᑕᖅᑐᐃᑦ ᐃᒥᐊᓗᓐᓂᒃ 
ᒫᓐᖓᑐᐃᓐᓇᖅ ᐋᖓᔾᔭᓇᖅᑐᓂᓪᓗ 
ᑮᓇᐅᔭᓕᐅᕐᓂᕆᕙᑦᑕᖏᑦ.  
 
ᑮᓇᐅᔭᓕᕆᔨᒃᑯᑦ ᐱᓕᕆᖃᑎᖃᐃᓐᓇᖅᑐᑦ 
ᐸᓖᓯᒃᑯᓐᓂᑦ ᑖᓐᓇᓗ ᐃᖅᑲᓇᐃᔭᖅᑎᕗᑦ 
ᐅᖃᖃᑎᖃᕐᓂᐊᕐᒥᔪᖅ ᑕᕝᕙᓂ ᐱᓇᓱᐊᕈᓯᑦᑎᓐᓂᒃ 
ᐸᓖᓯᒃᑯᓐᓂᑦ ᖃᓄᖅ ᒪᓕᒐᐃᑦ 
ᐊᑐᓕᖅᑎᑕᐅᒃᑲᓐᓂᕈᓐᓇᕐᒪᖔᑕ ᐃᒥᐊᓗᒻᒧᑦ 
ᐋᖓᔾᔭᓇᖅᑐᓄᓪᓗ ᑐᕌᖓᔪᓂᒃ.  
 
ᐃᑲᔪᕐᓂᖃᕋᔭᖅᑐᑦ ᐸᓖᓯᒃᑯᑦ ᐊᒻᒪ ᓄᓇᓖᑦ 
ᖃᐅᔨᒐᐃᒍᑎᒃ ᐃᒥᐊᓗᓕᒃᒥ, ᖃᐅᔨᒪᒍᑎᒃ 
ᐃᒥᐊᓗᖃᕆᐊᖃᖏᑦᑐᒥ ᐃᒥᐊᓗᓕᒃᑕᖃᖅᑲᑦ  
ᐅᖄᓚᔪᖃᖃᑦᑕᕐᓕ ᐸᓖᓯᒃᑯᓐᓄᑦ ᐅᕝᕙᓘᓐᓃᑦ  

ᐅᖃᐅᔾᔨᔪᖃᓪᓗᓂ ᐃᒥᐊᓗᓕᕆᓂᕐᒧᑦ ᑐᕌᖓᔪᓂᒃ 
ᑲᑎᒪᔨᐅᖃᑦᑕᖅᑐᓄᑦ.  
 
ᐃᑲᔪᕐᓂᖃᕈᓐᓇᕐᖓᑕ ᑕᐃᒃᑯᐊ ᓄᓇᖃᖅᑲᑎᒋᔭᐅᔪᑦ 
ᓄᖅᑳᖔᖁᔨᔪᑦ ᐃᓚᒋᔭᐅᒻᒥᒻᒪᑕ 
ᓄᖅᑲᖔᖅᑎᑦᑎᓂᕐᒥᒃ ᐅᖃᖃᑦᑕᖁᔪᑦ 
ᑕᑯᔪᖃᕋᐃᑉᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᓂᓐᖓᖅ. 
 
ᓂᓐᖓᖅ (ᑐᓵᔨᒃᑯᑦ): ᐅᖃᕈᒪᑐᐃᓐᓇᖅᑲᐅᔪᖓ 
ᒥᑭᔫᑕᐅᓂᖅᓴᓂᒃ ᓄᓇᓕᓐᓃᑦᑐᑕ ᑖᓐᓇ ᓂᕈᐊᖅᑎ 
ᓂᕈᐊᕈᓐᓇᖅᑐᖅ ᒪᐃᔭᐅᔪᓐᓇᕆᓪᓗᓂ, ᐊᒻᒪᓗ 
ᑖᒃᑯᐊ ᑲᑎᒪᔨᐅᖃᑕᐅᔪᖅ ᐅᕝᕙᓘᓐᓂᑦ ᐃᓅᖃᑎᒌᑦ 
ᖃᐅᔨᒪᖃᑎᒌᑦᑐᐃᓐᓇᐅᒻᒪᑕ. 
ᐃᑲᔪᖅᑎᐅᖃᑦᑕᑐᓪᓘᓐᓃᑦ ᑲᑎᒪᔨᓂᒃ, 
ᑲᑎᒪᔨᓃᒃᑲᓗᐊᖅᑐᑎᒃ ᐱᔪᓐᓇᕐᒥᒻᒪᑕ ᐊᒃᓱᐊᓗᒃ 
ᒪᓕᒐᕐᓂᒃ ᐊᑐᓕᖅᑎᑦᑎᓂᖅ ᐱᔭᕆᐊᑐᒻᒪᑦ 
ᒪᓕᒐᓕᐅᕐᕋᓗᐊᕐᓗᓂ ᑭᓇᑐᐃᓐᓇᑦᑎᐊᖅ. 
 
ᑭᓇᑐᐃᓐᓇᖅ ᑕᒪᒃᑭᓪᓗᑎᒃ 
ᓄᖅᑲᑎᑦᑎᒐᓱᒃᑲᓗᐊᕐᓂᕈᑎᒃ ᓄᖅᑲᖓᔪᑦ ᐊᓪᓛᑦ 
50-ᐳᓴᓐᑎᓪᓗᐊᖏᑦ ᓄᓇᓖᑦ ᐃᓚᖏᑦ 
ᐸᓂᕐᓂᕋᖅᑕᐅᒐᓗᐊᖅᑲᑕ ᐃᒥᖃᑦᑕᖅᑐᑦ. 
ᓄᖅᑲᑎᓐᓇᓱᒋᐊᒥᒃ ᑕᒪᓐᓇ ᐱᔭᕆᐊᑐᕈᓘᔭᕐᒪᑦ. 
ᓲᕐᓗ ᓂᖓᐅᒃ, ᐃᓚᓘᓐᓃᑦ, ᐊᐃᓘᓐᓃᑦ 
ᒪᑯᐊᖑᒻᒪᑕ ᐃᓚᒌᓗᐊᕐᓂᑯᒧᑦ, ᖃᓂᒌᓗᐊᒧᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, 
ᐅᖃᐅᓯᒃᓴᑐᐃᓐᓇᐅᕋᑖᕐᒐᑦ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ, ᖁᔭᓐᓇᒦᓪᓗ ᒥᔅᑕ ᓂᓐᖓᖅ 
ᐅᖃᓐᖑᐊᑕᖅᓯᓐᓇᕋᕕᑦ. ᑖᓐᓇ ᐅᖃᐅᓯᕆᒃᑲᓂᕐᓗᒍ 
ᐃᒥᐊᓗᓕᕆᓂᕐᒧᑦ ᒪᓕᒐᕐᓂᒃ ᐊᑐᓕᖅᑎᑦᑎᔨ 
ᖃᐅᔨᓴᖃᑦᑕᖅᑐᑦ ᓚᐃᓴᓐᓯᖃᑦᑐᓂᒃ ᐃᒥᖅᕕᓐᓂᒃ, 
ᐃᒥᐊᓗᒃᑖᖅᕕᓂᒃ, ᓂᕆᕕᓐᓂᓪᓗ. ᒪᑯᐊ 
ᖃᐅᔨᓴᖅᑕᐅᖃᑦᑕᕐᒪᑕ ᒪᑯᐊᓗ ᒫᖓᑐᐃᓐᓇᖅ  
ᐃᒥᐊᓗᒃᑖᖅᕕᐅᖃᑦᑕᖅᑐᑦ ᖃᐅᔨᓴᖅᑕᐅᓇᓱᑉᐸᑦᑐᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. 
ᒥᔅᑕ ᓂᓐᖓᖅ. 
 
ᓂᓐᖓᖅ (ᑐᓵᔨᒃᑯᑦ): ᐃᒪᐃᓕᒐᓱᐊᖅᑐᖓᓕ 
ᖃᓄᐃᓕᒫᑦᓯᐊᖅ ᐃᑲᔪᖅᑕᐅᓇᓱᒋᐊᖃᓕᕋᓗᐊᕋᑦᑕ 
ᐃᑲᔪᖅᑎᒋᔪᓐᓇᑕᖅᑎᒍᑦ. ᑲᖓᑕᓲᓕᕆᔩᑦ, 
ᖃᖓᑕᓂᐊᖅᑐᓂᒃ ᐋᖅᑭᒃᓱᐃᔩᑦ, ᐅᓯᑲᑦᑕᖅᑏᑦ. 
ᒪᑯᐊᓕᒫᑦ ᑲᑐᔾᔨᖃᑎᒌᓪᓗᑎᒃ. ᖁᔭᓐᓇᒦᒃ, ᐅᖃᖅᑏ. 
ᐅᖃᐅᓯᒃᓴᑐᐃᓐᓇᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ. 
ᓂᓐᖓᖅ. ᐄ, ᐅᖃᐅᓯᒃᓴᑐᐃᓐᓇᖅ. ᒥᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᐄ, 
ᐊᖏᖃᑎᒋᔭᕋ ᒥᔅᑕ ᓂᓐᖓᖅ ᑭᒃᑯᑐᐃᓐᓇᐃᑦ 
ᐱᖃᑕᐅᒋᐊᖃᓕᕋᓗᐊᕐᖓᑕ ᐃᓱᒫᓗᖃᑕᐅᓗᑎᓪᓗ 
ᐃᒥᐊᓗᖃᑦᑕᕐᓂᐅᑉ ᒥᒃᓵᓄᑦ.  
 
ᐱᓇᓱᐊᕈᓯᐅᓚᐅᖅᑐᒥᒃ ᐸᓖᓯᒃᑯᑦ ᐊᖓᔪᖅᑳᖓᑦ 
ᐅᖃᖃᑎᒋᓚᐅᕐᒥᒐᒃᑯ ᒪᓐᓇ ᓂᖓᖅᐸᓐᓂᖅ, 
ᓂᓐᖓᐅᑎᓂᖅ ᓄᓇᕗᒻᒥ ᓴᖅᑭᔮᕐᓂᖓ ᐃᒥᐊᓗᒻᒧᑦ 
ᐱᔾᔪᑕᐅᓪᓚᑦᑖᖅᑐᓂ ᑕᐃᒪᐃᖃᑦᑕᕐᒪᑦ 
ᐃᓱᒫᓗᒋᓪᓚᕆᑦᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᖁᒻᒧᐊᖅᑐᖅ. 
 
ᖁᒻᒧᐊᖅᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᓐᓄᑦ 
ᐊᐱᖅᑯᓯᔅᓴᕋ ᐅᖃᐅᓯᕆᐊᕐᔪᓚᐅᕐᓗᒍ 
ᓂᓪᓕᐅᑕᐅᒐᓗᐊᖅ ᐃᓚᖓᒍᑦ. ᑕᐃᒪᐃᓛᒃ ᐃᓚᖏᑦ 
ᓄᓇᓖᑦ ᒫᓐᓇᕋᑖᖑᓐᖏᑦᑐᖅ ᑕᒪᑐᒧᖓ 
ᓂᕈᐊᕐᓂᖃᖃᑦᑕᓚᐅᖅᓯᒪᒻᒪᑕ ᐃᓚᖏᑦ 
ᐱᑕᖃᕈᒪᓇᑎᒃ. ᑕᐃᒃᑯᐊ ᐱᑕᖃᕈᒪᔪᓐᓃᖅᑐᑦ 
ᓄᓇᑦᑎᓐᓂᓗ ᖃᐅᔾᔨᑎᒋᓚᐅᕋᒃᑯ ᑖᒃᑯᐊ 
ᑲᑎᒪᔨᕋᓛᑯᓗᐃᑦ ᐃᒥᐊᓗᓕᕆᔨᒃᑯᑦ 
ᑲᑎᒪᔨᕋᓛᖑᓂᕋᖅᑕᐃᑦ ᐸᓐᓂᖅᑑᒥᑦ 
ᐃᒥᐊᓗᖃᕆᐊᖃᕈᓐᓃᕐᖓᑦ ᓄᖅᑲᓚᐅᕐᖓᑕ. 
ᐃᓚᖓᒍᑦ ᑭᓱᒧᑦ ᐱᓕᕆᓂᐊᕐᒪᖔᕐᒥᒃ ᑕᒪᓐᓇ 
ᐱᑕᖃᕆᐊᖃᕈᓐᓃᖅᑎᓪᓗᒍ ᓄᓇᑦᑎᓐᓂ ᑕᐃᒪᓐᖓᑦ 
ᓄᖅᑲᐸᓗᓪᓚᕆᓚᐅᕐᖓᑕ 
ᐃᖏᕐᕋᓯᒃᑲᓐᓂᓗᐊᓚᐅᖅᓯᒪᓇᑎᓪᓗ. 
 
ᐅᖃᖅᑲᐅᒻᒪᓂᓛᒃ ᑖᓐᓇ ᒥᓂᔅᑕ ᑖᓐᓇᒎᖅ ᓄᑖᖅ 
ᐃᒥᐊᓗᓕᕆᓂᕐᒧᑦ ᐱᖁᔭᖅ 
ᓄᑖᕈᖅᑎᑕᐅᒋᐊᕐᓂᖅᑲᑦ ᐊᕐᕌᒎᓐᓂᒃ 
ᒪᕐᕉᓐᓂᓪᓘᓐᓃᑦ ᐅᑕᖅᑭᓂᐊᕆᓪᓗᑎᒍ.  
ᐊᐱᕆᔪᒪᔭᕋᓕ ᒥᓂᔅᑕ ᐅᓪᓗᒥ ᑖᓐᓇ 
ᐃᒥᐊᓗᓕᕆᓂᕐᒧᑦ ᐱᖁᔭᖅ ᐱᑐᖃᖅ  

ᐊᑐᕋᓗᐊᖅᑎᓪᓗᒍ ᑖᒃᑯᐊ ᓄᓇᓕᓐᓄᑦ 
ᑲᑎᒪᔨᕋᓛᖃᑦᑕᓚᐅᖅᑐᑦ ᓄᓇᓕᑦᑎᓐᓂᐅᕙᓚᐅᖅᑐᖅ, 
ᐊᐅᓚᑦᑎᔨᐅᕙᓚᐅᖅᑐᑦ ᓱᓕ ᑖᒃᑯᓄᖓ ᓄᓇᓖᑦ 
ᐃᑲᔪᖅᑐᐃᔪᓐᓇᕐᒪᖔᑕ ᓴᖅᑭᖅᑎᑕᐅᒃᑲᓐᓂᕐᓗᑎᒃ, 
ᓂᕈᐊᒃᑲᓐᓂᓚᐅᓐᖏᒃᑲᓗᐊᖅᑎᓪᓗᒍ. 
 
ᓄᓇᓖᑦ ᐃᓛᑎᒍᑦ ᐱᔭᕆᐊᑐᔪᖅᓯᐅᑎᒋᓪᓚᑦᑖᓕᕋᑦᑎᒍ. 
ᐱᓇᓱᐊᕈᓯᖅᑕᒫᕐᓗ ᐃᓚᖓᒍᑦ ᖃᓄᖅ 
ᓂᕆᐅᓇᓐᖏᑦᑐᒥᑦ ᑐᓴᑲᓪᓚᓇᖅᓯᓪᓗᓂ ᐊᒻᒪᓗ 
ᐅᖃᐅᓯᕆᕋᑖᕐᖓᒍ ᒥᓂᔅᑕᐅᑉ ᐊᒥᓱᑦ 
ᐃᖅᑲᖅᑐᐃᕕᒻᒨᖅᐸᑦᑐᑦ ᑕᕝᕘᓈᖅᓯᒪᔪᒥᓂᐅᓪᓗᑎᒃ.   
 
ᐃᓛᒃ ᓄᓇᑦᑎᓂᑦᑕᐅᖅ ᐅᑭᐅᖅ ᖃᐅᔨᕙᓕᓚᐅᕐᒥᒐᑦᑕ 
ᖃᓄᐃᓐᖏᑦᑐᑲᓪᓛᖅᔫᒐᓗᐊᖅ ᓯᑭᑑᒃᑯᑦ ᑕᒪᐅᖓ 
ᓂᐅᕕᕆᐊᖅᑐᑦ, ᐊᐃᑦᑎᑐᐃᓐᓇᖅᑐᑦ ᖃᐅᑐᐃᓐᓇᖅ 
ᐅᑎᓛᕆᓪᓗᑎᒃ ᐅᓪᓗᓕᒫᖅ ᐃᖏᕐᕋᔪᑦ 200 ᒪᐃᓕ 
ᐅᖓᑖᓂᑦ. ᑕᐃᒫᒃ ᐃᓚᖏᑦ ᐱᓇᓱᓪᓚᕆᑉᐸᓕᕐᖓᑕ. 
ᑕᒪᓐᓇ ᓄᓇᓖᑦ ᐋᖅᑭᔅᓯᒪᔭᖓᑦ 
ᓵᓐᖓᑎᔾᔫᒥᒋᐊᖃᓪᓚᕆᓕᕋᓗᐊᕐᖓᑦ 
ᓂᕈᐊᖅᓯᒪᓐᓂᖅᑲᑕ ᐱᔪᒪᓐᖏᓪᓗᑎᒃ, ᐊᑏ ᑖᓐᓇ 
ᐊᔅᓱᕉᑎᒋᒃᑲᓐᓂᓚᐅᕐᓚᕗᑦ.  
 
ᒫᓐᓇ ᑕᐃᒪᐃᑎᓪᓗᒍᓕ ᑖᒃᑯᐊ ᐃᒥᐊᓗᓕᕆᔨᒃᑯᑦ 
ᐃᑲᔪᕈᓐᓇᕐᒪᖔᑕ ᓄᓇᓕᓐᓂᑦ ᑕᒪᒃᑯᓂᖓ 
ᑲᑎᒪᔨᕋᓛᑯᓗᓐᓂᑦ 
ᐃᓕᓐᓂᐊᖅᑎᑦᑎᔨᐅᒃᑲᓂᖅᐸᓚᐅᖅᑑᒐᓗᐊᓂᒃ, 
ᐃᑲᔪᕈᓐᓇᕋᔭᕐᒪᖔᑕ ᕼᐋᒻᒪᓚᒃᑯᓐᓄᑦ ᐅᕝᕙᓘᓐᓃᑦ 
ᓄᓇᓕᓐᓂ ᑕᐃᒪᐃᑦᑐᒥᒃ ᓴᖅᑮᒃᑲᓐᓂᕈᒪᓐᓂᖅᑲᑕ 
ᑖᓐᓇ ᒪᓕᒐᖅ ᑕᐃᒪᐃᓕᖓᑎᓪᓗᒍ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᖁᒻᒧᐊᑦᑐᖅ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᕋᑖᕐᖓᑦ 
ᒪᓕᒐᓕᐅᖅᑎ. ᓂᕈᐊᖅᓯᖅᑐᖃᕐᓂᐊᕐᖓᑦ 
ᐸᓐᓂᖅᑑᒥ ᐊᑦᑑᕙᒥ 26, ᑕᐃᒃᑯᐊ 
ᓂᕈᐊᖅᑳᕐᓂᐊᖅᑐᑦ ᐊᑦᑑᕙ 19 ᓂᕈᐊᕈᓐᓇᖏᑦᑐᑦ.  
 
ᑖᒃᑯᐊ ᐃᓱᒪᖅᓱᕐᖓᑕ ᑲᑎᒪᔨᕋᓛᖑᔪᑦ 
ᐃᒥᐊᓗᓕᕆᓂᕐᒧᑦ ᑲᑎᒪᔨᖃᕈᑎᒃ ᑖᒃᑯᐊ 
ᐃᑲᔪᖅᓱᖅᑕᐅᒍᓐᓇᖅᑐᑦ ᐱᓕᕆᕕᑦᑎᓐᓄᑦ, 
ᕼᐋᒻᒪᓚᒃᑯᑦ ᐱᓕᕆᖃᑎᒋᓗᒋᑦ.  
 
ᑕᐃᒪ ᐅᑭᐊᔅᓵᖅ ᑲᑎᒪᖃᑎᒋᓂᐊᕋᑦᑎᒍ, ᐄ 
ᑕᒪᒃᑯᐊᓗ ᓄᓇᓖᑦ ᐃᒥᐊᓗᖃᕆᐊᖃᓐᖏᑦᑐᑦ 
ᓄᓇᓖᑦ ᖃᐃᖁᔭᐅᓯᒪᒻᒥᔪᑦ ᐃᓚᐅᖁᓪᓗᑎᒍ.  

ᖁᔭᒋᕙᕋ ᑖᓐᓇ ᒪᓕᒐᓕᐅᖅᑎ ᐊᐱᖅᓱᕋᑖᕐᖓᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᐊᑎᖃᒃᑲᓐᓂᖏᓐᓇᒪ. ᑖᒃᑯᐊ ᐊᑐᐊᒐᕐᓂᒃ 
ᐊᐅᓚᔾᔪᑎᔅᓴᐃᓪᓗ $2,863,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓅᒋᐊᕐᓗᑕ 
C-6. ᑖᒃᑯᐊ ᑮᓇᐅᔭᓕᕆᓂᕐᒧᑦ ᐊᐅᓚᔾᔪᑎᔾᔪᑏᑦ 
ᑲᑎᓪᓗᒋᑦ ᒪᑭᒪᐅᑏᓪᓗ, $2,534,000. ᒥᔅᑕ 
ᐊᐅᐸᓗᑦᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪ ᐸᕐᓇᐅᑎᔅᓯᓐᓂᑦ ᐅᖃᖅᓯᒪᒻᒪᑦ 
ᑖᒃᑯᐊ ᐱᓕᕆᖃᑎᒌᓐᓇᕈᒪᓪᓗᑎᒃ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐃᓕᓐᓂᐊᖁᓪᓗᒋᑦ 
ᐊᒻᒪᓗ ᓄᑦᑎᕆᓂᕐᒧᑦ ᐃᓕᓐᓂᐊᖁᓪᓗᒋᑦ ᑖᒃᑯᐊ 
ᒐᕙᒪᐅᖃᑎᒌᑦ ᑮᓇᐅᔭᓕᕆᔨᔅᓴᖏᑦ.  
 
ᑖᒃᑯᐊ 2009-2010-ᒥᓗ ᐸᕐᓇᐅᑎᓂᑦ 
ᐅᖃᖅᓯᒪᒻᒪᑦ ᑕᒪᓐᓇ ᐱᓕᕆᐊᔅᓴᖅ 
ᐃᑲᔫᑎᒐᔭᓐᓂᖓᓂ ᑎᑭᒐᓱᐊᖅᑎᓪᓗᒋᑦ 
ᑐᕌᒐᖓᓐᓄᑦ. ᑖᒃᑯᐊ ᐊᑕᐅᓯᕐᒦᓕᕐᓗᑎᒃ ᑖᓐᓇ 
ᐱᒋᐊᖅᑎᑕᐅᓯᒪᔪᖅ ᖃᓄᐃᓕᖓᓕᖅᑲ ᐅᓪᓗᒥ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᐅᐸᓗᒃᑑᖅ. 
ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ ᐊᒻᒪᓗ ᐊᐱᕆᒻᒪᑦ ᑖᒃᓱᒥᖓ.  

ᐊᐱᖅᑯᑎᑦᑎᐊᕚᓘᒻᒪᑦ. ᑕᒻᒪᖅᓯᒪᔪᖅᓯᐅᖅᑎᐅᑉ 
ᐅᓂᒃᑳᕆᔭᖓ ᓄᓇᕗᑦᒥ ᑮᓇᐅᔭᓕᕆᔨᐅᔪᓂᒃ 
ᐊᔪᓐᖏᓐᓂᖃᑦᑎᐊᖅᑐᓂᒃ ᐊᒥᒐᔅᓰᓐᓇᕋᑦᑕ.  
 
ᐊᕐᕌᒍᒻᒥᓕ ᐅᐸᓗᖓᐃᔭᐅᑎᖃᕋᓱᒃᑲᓗᐊᕐᒥᔪᒍᑦ 
ᐱᓯᒪᔭᒃᑲ ᐃᖅᑲᓇᐃᖅᑎᓄᑦ ᐅᐸᓗᖓᐃᔭᕐᓂᕐᒧᑦ 
ᑮᓇᐅᔭᓕᕆᔨᒃᑯᓐᓂᑦ ᐊᒻᒪᓗ 
ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ ᐋᖅᑮᓯᒪᔪᑦ 
ᐱᓕᒻᒪᓴᖅᑕᐅᑲᓐᓂᕈᓐᓇᖅᑐᓂᒃ, 
ᐃᓕᓐᓂᐊᖅᑕᐅᒃᑲᓐᓂᕈᓐᓇᖅᑐᓂᒃ ᑕᒪᒃᑯᓄᖓ 
ᑮᓇᐅᔭᑎᒍᑦ ᑲᒪᔨᐅᔪᓂᒃ ᑕᒫᓂ ᓄᓇᕗᓕᒫᒥ 
ᐱᓕᕆᕕᓕᒫᖑᔪᓂᒃ.  
 
ᓇᓗᓇᐃᖅᓯᓯᒪᔪᒍᑦ $2 ᒥᓕᐊᓂᑦ 
ᓄᑦᑎᖅᓯᒪᔭᑦᑎᓐᓂ, ᑭᓯᐊᓂᓕ ᐱᓕᕆᕕᑦᑎᓐᓂ 
ᖃᐅᔨᓯᒪᔪᒍᑦ ᐃᖅᑲᓇᐃᔮᖑᔪᑦ 
ᖃᑦᑏᓐᓇᕈᖅᑲᓂᕐᓂᐊᕐᓗᑎᒃ. ᑖᒃᑯᐊ ᑮᓇᐅᔭᐃᑦ 
ᐃᖅᑲᓇᐃᔭᖅᑐᓕᕆᔨᒃᑯᓅᖅᓯᒪᔭᕗᑦ 
ᐱᓕᒻᒪᖅᓴᐃᓂᖅ ᐱᒋᐊᑦᑕᐅᑎᒋᓂᐊᓯᕗᖅ. 
 
ᑕᐃᒪ ᒫᓃᑦᑐᖃᕐᒥᒻᒪᑦ ᒥᔅᑕ ᓯᑳᑦ ᒥᐅᕆ 
ᐱᓕᕆᐊᕐᓗᐊᑕᕆᔭᖓ ᑮᓇᐅᔭᓕᕆᔨᒃᑯᓐᓄᑦ ᑖᓐᓇ 
ᐸᕐᓇᒍᑕᐅᔪᖅ ᐊᑐᓕᖅᑎᑕᐅᓂᐊᕐᕋᓗᐊᕐᒪᖔᑦ. 
ᑕᒪᓐᓇᐃᓛᒃ ᐱᐅᔪᓇᖅᑐᖅ ᐊᒻᒪᓗ ᒐᕙᒪᒃᑯᓐᓄᑦ 
ᐃᖅᑲᓇᐃᖅᑐᑦ 
ᐃᓕᓐᓂᐊᑲᓐᓂᖃᑦᑕᕈᓐᓇᖅᓯᓂᖅᓴᐅᓂᐊᖅᑐᔅᓴᐅᓕ
ᖅᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᒃᑯᑦ) ᖁᔭᓐᓇᒦᖅᐸᕋ 
ᑭᐅᑦᑎᐊᕐᒪᖓ. ᐃᓚᖓ ᑭᐅᖃᑖᖅᑕᕋᓗᐊᖓ, 
ᑭᓯᐊᓂ ᐊᐱᕆᔪᒪᔪᖓ ᐊᓪᓚᑦᑕᐅᓯᒪᓂᐊᕐᒪᑦ. 

ᑕᐃᒪᓕ ᑕᒻᒪᖅᓯᒪᔪᖅᓯᐅᖅᑎᒻᒪᕆᐅᑉ ᐅᓂᒃᑳᕆᔭᖓ 
ᑕᕝᕙᓐᒐᑦ ᐅᖃᖅᓯᒪᓚᐅᕐᒪᑦ ᐃᓱᒪᒋᔭᑦᑎᒍᑦ 
ᒐᕙᒪᒃᑯᑦ ᐱᕙᓪᓕᐊᓂᕆᔭᖏᓐᓂᒃ 
ᐃᖅᑲᓇᔭᖅᑎᑭᔅᓱᕐᓂᖏᓐᓄᑦ. ᓈᒻᒪᖏᒻᒪᑕ 
ᐃᖅᑲᓇᐃᔭᖅᑐᑦ ᐊᔪᓐᖏᑦᑐᑦ ᑲᒪᑦᑎᐊᕈᓐᓇᕐᓗᑎᒃ 
ᑕᒪᒃᑯᓂᒐ. ᖃᓄᕐᓕ ᐅᐸᓗᖓᐃᔭᐅᑎᖃᑉᐱᓯ 
ᑕᒪᓐᓇ ᑲᒪᒋᓂᐊᕐᓗᒍ?  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒪᓕᒐᓕᐅᖅᑎ ᖁᔭᒋᕙᕋ 
ᐊᐱᖅᑯᑎᖓᓄᑦ. 
 
ᐄ, ᖃᐅᔨᒪᑦᑎᐊᖅᑕᕋ ᑕᒻᒪᖅᓯᒪᔪᖅᓯᐅᖅᑎᒻᒪᕆᐅᑉ 
ᐅᖃᐅᓯᕆᓚᐅᖅᑕᖏᑦ. ᑖᓐᓇᓗ 
ᑲᑎᒪᖃᑎᒋᓚᐅᕐᒥᒐᒃᑯ ᑕᒫᓃᑎᓪᓗᒍ 
ᑕᖅᑭᐅᓕᖅᑐᖃᐃ ᕿᒥᕐᕈᖃᑎᒋᓪᓗᒍ 
ᐸᕐᓇᒐᓱᐊᖅᑕᑦᑎᓐᓂᑦ. ᐄ, ᒐᕙᒪᒃᑯᓐᓂᒃ 
ᖃᕿᐊᖅᓯᕈᔪᖅᑑᔮᖅᐸᑦᑑᒐᓗᐊᖅ ᑭᓯᐊᓂ 
ᐃᑲᔪᖅᑐᐃᒍᒪᑦᑎᐊᕐᓂᖃᕐᖓᑦ ᐊᒻᒪᓗ 
ᐅᖃᐅᓯᕆᓚᐅᖅᑕᕗᑦᑕᐅᖅ ᑕᒪᒃᑯᐊ ᖃᓄᖅᑑᕈᑎᑦ.  
 
ᐅᓂᒃᑳᖑᔪᒥᓗ ᑕᒪᒃᑯᓂᖓ ᑮᓇᐅᔭᓕᕆᔨᓪᓚᑦᑖᓂᒃ 
ᐊᒥᒐᔅᓰᓐᓇᕋᑦᑕ ᐊᑐᖃᑦᑕᖅᓯᒪᒐᑦᑕ 
ᐱᔭᕆᐊᑭᓪᓕᑎᕆᔨᐅᔪᓂᒃ. ᐊᑕᐅᓯᕐᒥᒃ ᐃᖃᓗᓐᓂ 
ᐱᔭᕆᐊᑭᓪᓕᑎᕆᔨᒥᒃ ᐃᑲᔪᖅᑎᖃᖅᐳᒍᑦ ᒐᕙᒪᒃᑯᑦ 
ᑮᓇᐅᔭᖅᑐᕈᑎᒥᓂᖏᓐᓄᑦ.  
 
ᑕᒪᓐᓇ ᐊᐅᓚᓂᖃᑦᑎᐊᓕᖅᑲᑦ 
ᐋᖅᑭᒃᓯᕚᓪᓕᕈᑕᐅᓂᐊᖅᑐᔅᓴᐅᒐᓗᐊᖅᑯᖅ 
ᑕᒻᒪᖅᓯᒪᔪᖅᓯᐅᖅᑎᐅᑉ 
ᐃᓱᒫᓗᒍᑎᒋᓚᐅᖅᑕᖏᓐᓂᒃ. ᑕᒪᒃᑯᐊ 
ᖃᕿᐊᖏᑎᐊᖅᑕᕋᓗᐊᕗᑦ ᑮᓇᐅᔭᓕᕆᔨᐅᔪᑦ  

ᑭᓯᐊᓂᓕ ᐱᓕᕆᑦᑎᐊᑐᒻᒪᕆᐊᓗᐃᑦ. ᑭᓯᐊᓂᓕ 
ᐊᒥᒐᔅᓰᓐᓇᕋᑦᑕ ᑕᒪᒃᑯᓄᖓ ᐱᓕᕆᓂᐊᖅᑐᓂᒃ 
ᐱᓕᕆᐊᔅᓴᐅᔪᓕᒫᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᒃᔨᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒥᓂᔅᑕᐅᔪᖃᐃ 2009-2010-ᒥ ᐊᐱᕆᓂᐊᕐᓗᒍ 
ᑎᑎᕋᖅᓯᒪᒻᒪᑕ ᑖᓐᓇ ᐋᖅᑭᓂᐊᕐᓗᒍ ᑖᓐᓇ 
ᐱᒋᐊᕇᖅᓯᒪᑉᐸᑦ ᐊᑐᓕᖅᑎᑕᐅᓗᒍᖃᐃ 
ᐅᖃᖅᓯᒪᒐᔭᕐᓂᕈᕕᐅᒃ. 
 
ᑕᒪᒃᑯᐊ ᒥᔅᑕ ᐊᐅᐸᓗᒃᑑᑉ ᐊᐱᖅᑯᑎᒋᕋᑖᖅᑕᖓᓂ 
ᖃᑦᑎᐅᕙᑦ, ᖃᑦᑎᓂᒃᑭᐊᖓᐃ 
ᐃᓕᓐᓂᐊᕐᑎᑦᑎᓂᐊᖅᑐᒋᕙᑦ $2 ᒥᓕᐊᓐᓄᑦ? 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᒋᕙᕋ ᒥᔅᑕ ᐃᐊᓕᐊᑦ 
ᐊᐱᖅᑯᑎᖓᓄᑦ. ᐅᖃᐅᓯᕆᒋᐊᓐᖓᖅᑲᐅᔭᖓᓄᑦ 
ᓈᒻᒪᓈᕋᓱᓐᓂᕐᒧᑦ ᐱᔪᖅ ᑖᓐᓇ ᐸᕐᓇᓚᐅᖅᑕᕗᑦ 
ᐱᓕᕆᓂᕐᒧᑦ ᑎᑎᕋᕋᑦᑎᒍ, ᑖᓐᓇ 
ᐱᔭᕇᖅᓯᒪᓕᓚᐅᕐᖓᑦ 
ᑎᑎᕋᖅᑐᑕᐅᒌᖅᓯᒪᓕᖅᑎᓪᓗᒍ.  
 
ᐃᒫᒃ ᐊᒥᓱᓂᒃ ᐊᒥᓲᔪᓐᓇᖅᐸᑕ, 
ᐊᒥᓱᒻᒪᕆᐅᔪᓐᓇᖅᑲᑕ ᑕᐃᒫᒃ 
ᐃᓕᓐᓂᐊᕈᒪᑐᐊᖅᑲᑕ 
ᐃᓕᓐᓂᐊᖅᑎᑦᑎᑲᓐᓂᕋᓱᒍᒪᔪᒍᑦ. ᐊᒻᒪᓗ 
ᐊᒥᓱᐊᓗᐃᑦ ᐃᓕᓐᓂᐊᕈᒪᓂᐊᖅᑲᑕ  
ᐱᐅᔪᒻᒪᕆᐅᒐᔭᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᐃᐊᓕᐊᑦ. 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᑖᒃᑯᐊᖃᐃ ᐊᑲᕐᕆᑎᐊᖅᑐᐊᓘᒻᒪᑕᐃ 
ᐊᐅᓚᑦᑎᐊᕐᖓᑕ ᐱᓕᕆᕕᒋᔭᖓ.  
 
>>ᐃᓪᓚᖅᑐᑦ 
 
ᐊᐱᖅᑯᑎᒋᔪᒪᔭᕋ, ᐄ, ᖁᕕᐊᓇᖅᑐᖅ ᐊᒥᓱᓂᑦ 
ᐱᔪᓐᓇᕋᑦᑎ, ᑭᓯᐊᓂᓕ ᑕᒪᓐᓇ ᑕᕝᕘᓇ 
ᓇᓗᓇᐃᒃᑯᑕᖅᑖᖃᑦᑕᕋᔭᖅᑲᑦ? ᑲᓲᑎᓯᒪᒐᔭᖅᑲ 
ᓯᓚᑦᑐᖅᓴᕐᕕᑯᓪᓘᓐᓃᑦ ᑳᐅᓪᑕᓐ ᐃᓕᓐᓂᐊᕐᕕᔾᔪᐊᒥ 
ᐊᓯᖓᓂᓪᓘᓐᓃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ, ᖁᔭᓐᓇᒦᓪᓗ ᐊᐱᕆᒻᒪᑦ. ᐄ, ᑕᐃᒃᑯᐊ 
ᐃᓕᓐᓂᐊᖅᑎᑕᐅᓂᐊᖅᑐᑦ 
ᐃᓕᓴᕆᔭᐅᔾᔪᑎᖃᖁᒻᒥᔭᕗᑦ ᑕᒪᒃᑯᓇᓂ 
ᐃᓕᓐᓂᐊᖅᑕᖏᓐᓂ.  
 
ᑮᓇᐅᔭᓕᕆᔨᒃᑯᓐᓂᓕ ᑎᓕᐅᕆᒃᑲᓐᓂᖃᑦᑕᕋᑦᑕ 
ᑕᐃᒃᑯᐊ ᓇᓗᓇᐃᒃᑯᑕᖅᑖᓂᕐᒧᑦ 
ᑮᓇᐅᔭᓕᕆᔨᓪᓚᕆᓐᖑᕐᓗᑎᒃ ᑕᐃᒪᐃᒍᒪᔪᒍᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖃᓄᕐᓕᑕᐃᒪ ᓴᖅᑭᔮᖅᑎᑦᑎᕙᑦ ᑕᒪᑐᒥᖓ 
ᐃᓕᓐᓂᐊᖅᑎᑦᑎᑲᓐᓂᕐᓂᒥᒃ ᓈᓚᐅᑎᒃᑰᖃᑦᑕᖅᑭᓰ. 
ᐅᕙᒍᑦᑕᐅᖅ ᒪᓕᒐᓕᐅᖅᑎᐅᓪᓗᑕ ᓄᓇᓕᓐᓂ  
ᐅᖃᐅᓯᕆᔪᓐᓇᕐᒥᔭᕗᑦ. ᑭᒃᑯᓐᓄᑦ 
ᐅᖃᖁᔪᓐᓇᖅᐱᑎᒍ ᐃᖅᑲᓇᐃᔭᖅᑐᓕᕆᔨᒃᑯᓐᓅᑦ, 
ᖃᓄᖅ ᑲᒪᒋᔭᐅᓛᖅᑲ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ, ᖁᔭᓐᓇᒦᖅᑐᒍᓗ ᒥᔅᑕ ᐃᐊᓕᐊᑦ, 
ᐊᐱᖅᑯᑎᑦᑎᐊᕚᓗᒃ. ᓱᓕ ᑕᒪᓐᓇ 
ᐱᔭᕇᔭᖅᓯᒪᓐᖏᑕᕗᑦ ᓄᓇᕗᑦ ᒐᕙᒪᒃᑯᓐᓄᑦ ᐊᒻᒪᓗ 
ᐱᓕᕆᕕᐅᔪᓄᑦ ᐃᓗᐊᒍᑦ 
ᓴᖅᑭᔮᖅᑎᑕᐅᒐᔭᖅᑐᔅᓴᐅᕗᖅ ᐱᓕᕆᕕᐅᔪᓂ. 
 
ᓄᓇᕗᑦ ᒐᕙᒪᒃᑯᑦ ᖃᐅᔨᒋᐊᕐᕕᖁᑎᖃᖅᐳᑦ, ᐊᒻᒪᓗ 
ᐊᖏᔪᖅᑳᕆᔭᐅᔪᑦ ᐊᐅᓚᑦᑎᔨᐅᔪᓪᓗ ᖃᐅᔨᒪᓪᓗᑎᒃ. 
ᑐᓴᖅᑎᑦᑎᖃᑦᑕᓂᒃᑯᑦ ᖃᓄᓪᓚᕆᑭᐊᖅ 
ᓴᖅᑭᔮᖅᑎᓂᐊᖅᑕᕋᓗᐊᕗᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒥᓂᔅᑕᐅᔪᖅ ᓴᖅᑮᓛᖅᑳ ᑕᐃᒃᑯᓂᖓ 
ᐸᕐᓇᒍᑎᒋᓂᕋᖅᑕᒥᓂᒃ, ᐱᓯᒪᓂᕋᖅᑕᖏᑦ ᑕᕝᕘᓇ 
ᑮᓇᐅᔭᓕᕆᔨᒃᑯᑎᒍᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ, ᖁᔭᓐᓇᒦᓪᓗ ᐊᐱᕆᒻᒪᑦ. ᑖᓐᓇ 
ᓴᖅᑭᕈᓐᓇᑎᐊᖅᑕᕋ ᑭᓯᐊᓂ ᖃᐅᔨᒪᖏᑦᑐᖓ ᖃᖓ 
ᓴᖅᑭᓂᐊᕐᒪᖔᑦ. ᐄ, ᑐᑭᓯᒋᐊᕈᑎᑦᑎᐊᕚᓗᒃ 
ᑕᒪᓐᓇ, ᐃᓱᒪᔅᓴᖅᓯᐅᕈᑎᔅᓴᖅ. ᐅᓪᓗᖓᓂᒃ 
ᐅᖃᖁᔨᕕᑦ ᐅᕝᕙᓘᓐᓃᑦ ᐅᑭᐊᒃᓵᒧᑦ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᐃᐊᓕᐊᑦ. 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐱᓕᕆᑦᑎᐊᐸᓪᓚᐃᒐᒪ ᐊᐱᖅᓱᖔᒻᒪᕆᓕᕌᖓ.  
 
>>ᐃᓪᓚᖅᑐᑦ 
 
ᑖᓐᓇ ᐅᑭᐊᒃᓵᖅ ᓴᖅᑭᓛᖅᑭᐅᒃ?  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᐲᑕᓴᓐ. 
 
ᐊᒐᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒥᔅᑕ ᐃᐊᓕᐊᑦ ᑕᐃᒪᐃᑦᑐᓂᒃ 
ᐊᐱᖅᓱᖃᑦᑕᐃᓐᓇᓚᐅᖅᓯᒪᒻᒥᒐᒪ, ᐄ, ᐅᑭᐊᒃᓵᒥ 
ᓴᖅᑭᕈᓐᓇᑦᑎᐊᓛᖅᑕᕗᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᓯᐊᓪ. 
 
ᓯᐊᓪ (ᑐᓵᒃᔨᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
2009-2010-ᒥ ᐊᕐᕌᒎᔪᒥ 
ᐊᑐᖅᑐᐊᑎᑦᑎᓂᐊᖅᑐᒋᕙᑦ?  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ  ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᔅᑕ ᓯᐊᓪ 
ᐊᐱᖅᑯᑎᓐᓄᑦ. ᐊᑐᖅᑐᐊᕐᓂᐊᕐᓂᑦᑎᓐᓂᑦ 
ᐸᕐᓇᐃᓯᒪᓐᖏᑦᑐᒍᑦ ᐊᕐᕌᒍᕆᔭᑦᑎᓐᓄᑦ, ᑭᓯᐊᓂ 
ᐅᖃᓐᖏᑦᑐᖓ ᐊᑐᖅᑐᐊᔾᔮᓐᖏᓐᓂᑦᑎᓐᓂᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓄᓇᕗᒻᒥ ᑎᓯᐱᕆ 2006-ᒥ ᖃᖓᓂᑦ ᑮᓇᐅᔭᓂᒃ  

ᐊᑐᕈᑎᒋᔭᖏᓐᓂᑦ ᖃᓄᐃᓕᐅᕐᓂᖏᑎᒍᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗ ᒥᔅᑕ ᓯᐊᓪ 
ᐊᐱᕆᒻᒪᑦ ᑖᔅᓱᒧᖓ. ᐅᖃᓕᒫᑲᐃᓐᓇᕐᓗᖓ. ᑖᒃᑯᐊ 
2006-ᒥ ᑮᓇᐅᔭᓂᒃ ᐊᑐᖅᑐᑕ ᓴᖅᑭᔾᔪᑕᐅᓯᒪᒻᒥᔪᑦ 
$21,780,000 ᑕᐃᒃᑯᐊ $11,210,000 ᓄᓇᕗᒻᒥ 
ᕿᑐᕐᖏᐅᕈᑎᒥᓃᑦ ᐃᓪᓗᖃᖅᑎᑦᑎᓂᕐᒧᑦ, ᑕᐃᒪᓕ 
ᐊᒥᓱᕈᖅᐸᓪᓕᐊᔪᓂᒃ ᑮᓇᐅᔾᔭᓛᖅᑐᒍᑦ 
$2,590,000-ᓂᑦ ᑕᕝᕙᓂ ᑮᓇᐅᔭᓕᕆᔨᒃᑯᓐᓂᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᖁᒻᒧᐊᑦᑐᖅ. 
 
ᖁᒻᒧᐊᒃᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ 
ᖁᔭᓐᓇᒦᒃ ᓂᓪᓕᕐᕕᖃᖅᑎᑕᐅᒃᑲᓐᓂᕋᒪ. ᐃᓛᒃ 
ᑕᕝᕗᓐᖓᕋᑦᑕ ᑖᓐᓇ ᐃᓕᓐᓂᐊᕈᑎᔅᓴᐅᓂᕋᖅᑕᑯᓗᒃ 
ᑮᓇᐅᔭᐃᑦ $2 ᒥᓕᐊᓐ ᓄᓇᓕᓐᓂᐅᒐᓗᐊᖅ. 
ᓄᓇᓕᕋᓛᖑᖃᑕᐅᒻᒥᒐᑦᑕ ᐸᓐᓂᖅᑑᖅ 
ᐱᖃᑕᐅᖁᑦᑎᐊᕆᓪᓗᒍ.  
 
ᐃᒪᐃᓕᖃᑦᑕᖅᓯᒪᒐᒪ, 
ᑕᐃᒪᐃᓕᓱᖓᐅᑎᑲᐃᓐᓇᓕᕇᖅᑐᖓ ᒫᓐᓇ 
ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᑖᕋᐃᒻᒪᑕ ᐃᓛᓐᓂᑦ 
ᐸᓐᓂᖅᑑᑉ ᓯᓚᑖᓂ, ᖃᓪᓗᓈᓂᖃᐃ 
ᐱᓗᐊᓐᖑᐊᖅᑐᒥ, ᐃᓛᓐᓂᒃᑯᑦ ᑕᑯᔭᕆᐅᖅᐸᑲᑦᑎᒍ 
ᕼᐋᓚᑕᐃᕆᐊᓕᕋᐃᒻᒪᑕᓗ. ᑭᓯᐊᓂ ᓄᓇᑦᑎᓐᓄᑦ 
ᐃᓚᖏᑦ ᐊᑕᖏᓪᓗᑎᒃ 
ᐅᖃᐅᓯᕆᒍᓐᓇᓐᖏᑦᑎᐊᖅᑕᒃᑲ ᑕᐃᒪᐃᓐᓂᕋᕐᓗᒋᑦ, 
ᐃᓚᖏᑦ ᐃᓚᓕᐅᑎᔮᓐᖏᑎᐊᕐᖓᑕ. ᐅᕙᑦᑎᓐᓂᑦ 
ᐃᓅᓂᑦᑎᓐᓂᑦ ᐃᓚᖓᒍᑦ ᓱᓕᔪᖅᓴᖅᑑᔮᓐᖏᑦᑐᑦ 
ᐅᖃᐅᓯᑦᑎᓐᓂᑦ ᒪᓕᔅᓴᕋᓱᓐᖏᑦᑐᑦ. ᑕᒪᒃᑯᐊ 
ᐃᓱᒪᒋᓂᐅᓴᑐᐃᓐᓇᕋᑦᑎᒍ ᐃᓚᖓᒍᑦ, ᐃᓚᖓᒍᑦ 
ᓄᓇᑦᑎᓐᓂ ᐃᓕᖅᑯᓯᑦᑎᓐᓂᑦ 
ᑲᑕᑦᑎᑦᑎᕙᓪᓕᐊᑐᐃᓐᓇᖅᑐᑦ. ᑕᒪᓐᓇ  
ᓄᖅᑲᖅᔫᒥᖁᓪᓚᕆᓕᕋᓗᐊᕋᒃᑯ 
ᓄᓇᑦᑎᓐᓂᒥᐅᑕᕐᒥᒃ. 

ᑭᓯᐊᓂ ᐃᓕᓐᓂᐊᖅᑐᖃᖅᑐᖃᑦᑎᐊᓚᐅᖅᑎᓪᓗᓂ 
ᑖᒃᑯᓄᖓ ᐃᖅᑲᓇᐃᔮᓂᒃ ᓄᓇᑦᑎᓐᓂᒥᐅᑕᕐᓄᑦ 
ᐱᔭᐅᒐᔭᕋᓗᐊᕐᒥᒻᒪᑕ ᑮᓇᐅᔭᐃᑦ, 
ᑕᐃᒪᐃᓕᔭᐅᓚᐅᖅᓯᒪᓪᓗᑕ. ᐅᕙᓂᒎᖅ 
ᐊᓪᓚᕝᕕᑖᖅᑲᑕ ᓄᓇᑦᑎᓐᓂᒥᐅᑕᐃᑦ 
ᐃᖅᑲᓇᐃᔭᓕᓛᖅᑐᑦ ᐃᓄᐃᑦ ᓄᓇᑦᑎᓐᓂᒥᐅᑕᐃᑦ.  
ᑕᒪᓐᓇ ᑕᐃᒪᐃᓕᖓᓐᖏᒻᒪᑦ ᐃᓚᖓᒍᑦ ᑖᒃᑯᐊ 
ᐃᓕᓐᓂᐊᕈᑎᔅᓴᐃᑦ ᐊᑐᖅᑕᐅᓗᑎᓪᓗ 
ᐊᖅᑯᑎᒋᓯᓐᓈᕐᓗᒋᑦ ᑕᑯᒃᑲᓐᓂᕈᒪᑦᑎᐊᓕᕋᒃᑯ. 
ᐃᓚᖓᒍᑦ ᑕᕝᕘᓇ ᒪᖓᑕᐅᓯᒪᕈᔪᒻᒥᒐᑦᑕ 
ᐅᖃᐅᓯᐅᕙᔪᔪᓂᑦ.  
 
ᖁᕕᐊᒋᑦᑎᐊᓪᓚᑦᑖᖅᑐᒍᓕ ᑖᓐᓇ 
ᐅᖃᐅᓯᕆᔪᒪᖅᑲᐅᔭᕋ, ᓄᓇᑦᑎᓄᓪᓕ ᐃᓚᖏᓐᓄᑦ 
ᐱᔭᐅᔪᒪᓪᓚᕆᓐᓂᐊᖅᑐᖅ, 
ᐃᓕᓐᓂᐊᕈᑕᐅᔪᒪᓂᐊᖅᑐᕐᓗ, ᑕᐃᒪᐃᒋᐊᖃᕋᑦᑕᓗ. 
ᑕᐃᒫᒃ ᓂᓪᓕᕈᒪᑐᐃᓐᓇᖅᑲᐅᔪᖓ. ᐃᔅᓯᕙᐅᑖᖅ, 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᖁᒻᒧᐊᑦᑐᖅ. 
ᑖᓐᓇᐃᓛᒃ ᐅᕙᓂ C-6-ᒥ, 
ᐃᓗᓕᖁᑎᐊᓃᓗᐊᓐᖏᒃᑲᓗᐊᖅᑐᖅ ᐅᖃᐅᓯᕆᔭᐃᑦ 
ᑕᐃᒪᓐᓇᐃᒃᑲᓗᐊᖅᑎᓪᓗᒍ ᐃᒻᒪᖃ ᒥᓂᔅᑕ ᐲᑕᓴᓐ 
ᓂᓪᓕᕈᒪᒻᒪᖔᑦ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗ ᐊᐱᕆᒻᒪᑦ. ᑖᔅᓱᒥᖓ 
ᒐᕙᒪᒃᑯᓐᓄᑦ ᐃᓕᓐᓂᐊᖅᕈᑎᖃᕋᔭᖅᑐᑦ 
ᑮᓇᐅᔭᓕᕆᓂᕐᒧᑦ ᑐᕌᖓᔪᒥᒃ ᒐᕙᒪᒃᑯᓐᓂ. 
ᑕᒪᒃᑯᐊᑦᑕᐅᖅ ᖃᓪᓗᓈᓃᓐᖔᖅᑐᑦ 
ᐃᓕᓐᓂᐊᖅᑎᑕᐅᖃᑦᑕᕆᐊᖃᕋᓗᐊᕐᒥᒻᒪᑕ ᐃᓄᐃᑦ 
ᐃᓕᖅᑯᓯᖏᓐᓂᑦ. ᑕᒪᓐᓇ ᒐᕙᒪᒃᑯᓐᓄᓕᒫᖅ 
ᖃᐅᔭᒪᔭᐅᔭᕆᐊᖃᕋᔭᖅᑑᔮᖅᑐᖅ. 
 
ᐃᖅᑲᓇᐃᔭᖅᑐᓕᕆᔨᒃᑯᑦ ᐊᒻᒪ ᒐᕙᒪᒃᑯᑦ 
ᐱᓕᕆᕕᖏᑦ, ᑕᒪᒃᑯᐊ ᓄᑖᖑᔪᑦ ᐃᖅᑲᓇᐃᔭᖅᑐᑦ 
ᑎᑭᒐᐃᒻᒪᑕ ᖃᐅᔨᒃᑲᕐᓗᒋᑦ ᓄᓇᓕᓐᓂ, ᐃᓚᖏᓪᓗ 
ᐃᓐᓇᕆᔭᐅᔪᓄᐊᖅᑎᓪᓗᒋᑦ ᐊᒻᒪᓗ 
ᖃᓄᐃᓕᐅᕐᓂᐅᖃᑦᑕᖅᑐᓂ ᑕᕝᕙᓂ ᓄᓇᓕᓐᓂ  

ᐃᓚᒋᔭᐅᑦᑎᐊᕐᓂᐊᕐᖓᑕ ᑐᓐᖓᓱᒃᑎᓪᓗᒋᑦ.  
 
ᓄᓇᑦᑎᓐᓂᓕ ᐃᖃᓗᒃᑑᑦᑎᐊᕐᒥ ᑖᒃᑯᐊ ᒐᕙᒪᒃᑯᑦ 
ᐱᓕᕆᕕᒋᔭᖏᑦ ᑕᐃᒪᐃᖃᑦᑕᖅᑐᑦ ᑎᑭᑦᑐᖃᕋᐃᒪᑦ 
ᑐᑭᓯᐅᒪᓪᓗᑎᓪᓗ ᐃᓛᒃ ᖃᓄᓪᓚᑦᑖᖅ 
ᖃᐅᔨᒪᓐᖏᒻᒪᑕ ᓄᓇᓕᓐᓂ 
ᖃᓄᐃᓕᐅᖃᑦᑕᕐᒪᖔᑕ. ᐃᒫᒃ ᐃᓚᒋᔭᐅᓂᕐᒧᑦ 
ᐊᑭᓕᖅᓱᑕᐅᖏᒃᑲᓗᐊᕐᓗᑎᒃ ᐃᓕᖅᑯᓯᕗᓪᓗ. 
 
ᐃᑲᔪᖅᑐᐃᒐᑦᑕ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᓂᒃ 
ᓄᓇᓕᓐᓂᓪᓗ ᖁᕕᐊᓱᑉᐸᑕ 
ᓄᓇᖅᑲᑎᒌᑦᑎᐊᓂᖅᓴᐅᔪᓐᓇᕐᖓᑕ. 
ᑕᐃᒪᐃᒍᓐᓇᖅᑐᒍᑦ ᒐᕙᒪᒃᑰᓪᓗᑕ, ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᐊᑎᕐᓂᒃ ᐱᓯᒪᒍᓐᓃᕋᒪ ᑎᑎᕋᑎᓯᒪᔭᒃᑲᓂ. 
ᑖᒃᑯᐊ ᑮᓇᐅᔭᓕᕆᓂᕐᒧᑦ ᐊᐅᓚᑦᓯᕕᒃ 
ᐊᐅᓚᑦᔪᑎᖏᑦ ᒪᑭᒪᔾᔪᑎᖏᓪᓗ $2,534,000. 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᔪᓯᓗᑕ. C-7-ᒧᑦ, 
ᑖᒃᑯᐊ ᑲᑎᓪᓗᒋᑦ ᓈᓴᐃᓂᖅ, ᐊᐅᓚᑦᔪᑏᑦ 
ᒪᑭᒪᔾᔪᑏᓪᓗ, $992,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑖᒃᑯᐊ ᑮᓇᐅᔭᓕᕆᓂᕐᒧᑦ 
ᒪᑭᒪᔾᔪᑏᑦ ᐊᐅᓚᑦᔪᑏᓪᓗ, $14,115,000. 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓕᑉᐸᓪᓚᐃᓕᕋᕖᑦ 
ᐃᐊᓕᐊᑦᒥᑦ.  

>>ᐃᓪᓚᖅᑐᑦ 
 
ᐅᑎᕐᕕᒋᔪᒪᒐᒃᑯ C-3, ᒪᒥᐊᓇᖅ ᑕᒻᒪᕋᒪ. ᑲᑎᓪᓗᒋᑦ 
C-9-ᒥ, ᑖᒃᑯᐊ ᐊᐅᓚᑕᐅᔪᑦ ᑮᓇᐅᔭᐃᑦ, 
$33,162,000. ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒪᒃᑯᐊ ᓄᓇᕗᑦᒥ ᐊᐅᓪᓛᖅᑎᑦᓯᖃᑦᑕᖅᑐᐃᑦ 
ᓴᐳᔾᔭᐅᓯᒪᔾᔪᑎᖏᑦ ᑕᕝᕙᓂ 2008-ᒥ. ᑕᕝᕙᓂ 
ᐱᖁᔭᑎᒍᑦ ᓴᖅᑭᑎᑦᓯᒋᐊᖃᒻᒪᑕ ᑖᒃᑯᐊ 
ᐊᐅᓚᑕᐅᓂᖏᑦ ᐱᖁᔭᐃᑦ.  
 
ᐊᕐᕌᓂ ᑖᒃᑯᐊ $4 ᒥᓕᐊᓐ ᐊᖏᕈᑕᐅᓚᐅᕐᖓᑕ 
ᒪᓕᒐᓕᐅᕐᕕᒻᒥ ᐋᖅᑭᒃᓱᐃᖁᔭᐅᓪᓗᑎᒃ ᑮᓇᐅᔭᓂᒃ. 
ᖃᑦᓯᑦ ᐊᐅᓪᓚᐅᔾᔨᔩᑦ ᐱᓇᓱᐊᖅᓯᒪᓕᖅᑲ 
ᑕᕝᕙᓐᖓᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ); ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ 
ᐊᐱᕆᒻᒪᑦ. ᑖᓐᓇ ᐃᑲᔫᑕᐅᔪᖅ ᑭᓯᐊᓂ ᐊᒃᑑᕙᒥ 
ᐱᒋᐊᓚᐅᕐᒪᑦ ᐅᑭᐅᒃᑯᑦ ᐊᑐᖅᑕᐅᓗᐊᖃᑦᑕᖏᒻᒪᑦ. 
ᒫᓐᓇ ᑐᒃᓯᕋᐅᑎᓂᒃ ᐊᐅᔭᖅ ᐱᕙᓪᓕᐊᓂᐊᕐᒥᒐᑦᑕ 
ᑕᐃᒪ ᐅᑭᐊᒃᓵᖅ ᓇᓗᓇᓐᖏᓂᖅᓴᐅᓕᕐᓂᐊᖅᑐᖅ 
ᖃᓄᐃᓕᖓᓕᕐᒪᖔᑕ. 
 
ᑭᓯᐊᓂ ᓴᖅᑭᓂᐊᖅᑕᕗᑦ ᐅᓂᒃᑳᓕᐊᕆᓯᒪᔪᖅ ᑕᒫᓂ 
ᒪᓕᒐᓕᐅᕐᕕᒻᒥ ᑲᑎᒪᓂᑦᑎᓐᓂ. ᑖᒃᑯᐊ ᐃᑲᔫᑕᐅᔪᑦ 
ᑭᓲᒻᒪᖔᑕ ᐊᒻᒪᓗ ᑭᒃᑯᑐᐃᓐᓇᐃᑦ ᐊᔾᔨᖏᓐᓂᒃ 
ᐱᒍᓐᓇᓂᐊᖅᑐᑎᒃ ᐅᓂᒃᑳᓂᒃ. ᖁᔭᓐᓇᒦᒃ 
ᐃᒃᓯᕙᐅᑖ. 
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᐊᑎᕐᓂᒃ ᐱᓯᒪᒃᑲᓂᓐᖏᓐᓇᒪ. ᑖᒃᑯᐊ 
ᑲᑎᓗᒃᑖᕐᓗᒋᑦ ᐊᐅᓚᑦᔪᑏᑦ ᒪᑭᒪᔾᔪᑏᓪᓗ 
$33,162,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): C-3-ᒧᑦ 
ᐅᑎᒃᑲᓐᓂᕈᓐᓇᖅᓯᕗᒍᑦ. ᐱᓕᕆᕕᓕᒫᒧᑦ 
ᑮᓇᐅᔭᐃᓪᓗ ᐊᑐᖅᑐᔅᓴᐃᑦ ᐊᐅᓚᑦᔪᑏ 
ᒪᑭᒪᔾᔪᑏᓪᓗ, $54,883,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᒪᔨᕋᓛᑦ ᑖᒃᑯᐊ 
ᑮᓇᐅᔭᓕᕆᔨᒃᑯᑦ ᐱᐊᓂᒃᑕᐅᕚᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᕈᒪᕙᕋ ᑖᓐᓇ 
ᒥᓂᔅᑕ ᐊᒻᒪᓗ ᐊᖓᔪᖅᑲᐅᑎᖏᑦ ᑕᕝᕗᖓ 
ᓵᑦᑎᓐᓅᕋᑖᕐᖓᑦ ᑲᑎᒪᔨᓄᑦ, ᒥᓂᔅᑕ ᐊᐱᕆᒍᒪᒐᒃᑯ 
ᒪᑐᓯᒍᑎᒥᓂᒃ ᐅᖃᕈᒪᒻᒪᖔᖅ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᒻᒪᓗ ᑲᑎᒪᔩᑦ ᖁᔭᓐᓇᒦᖅᑐᒋᑦ. 
ᖁᔭᓐᓇᒦᕈᒪᕙᒋᑦ, ᐃᓘᓐᓇᓯᓗ ᐊᐱᖅᓱᑦᑎᐊᕋᑖᕋᔅᓯ 
ᐅᕙᓐᓄᑐᐊᖑᓐᖏᑦᑐᖅ. ᑕᐃᒪ ᑕᖅᑮᒃ ᒪᕐᕉᓕᖅᑑᒃ 
ᐊᐱᖅᓱᖃᑦᑕᓚᐅᕋᔅᓯ ᑖᒃᑯᓂᖓ ᐸᕐᓇᑦᑎᓪᓗᑕ.  
 
ᑖᒃᑯᐊ ᐊᒃᓱᕈᖅᑐᓄᑦ ᐱᓕᕆᐊᕆᔭᐅᓚᐅᕐᒪᑕ 
ᐃᓘᓐᓇᑦᑎᓐᓄᑦ, ᒪᓕᒐᓕᐅᖅᑎᓄᓪᓗ, 
ᐱᓕᕆᕕᑦᑎᓐᓄᓪᓗ, ᑮᓇᐅᔭᓕᕆᔨᒃᑯᑦ 
ᐊᖏᔪᖅᑳᖏᓪᓗ, ᒐᕙᒪᒃᑯᓕᒫᓂᓛᒃ ᑖᒃᑯᐊ 
ᖁᔭᓕᒋᐊᖃᖅᑕᒃᑲ ᐊᒥᓲᒻᒪᑕ. 
 
ᒐᕙᒪᐅᓪᓗᑕ ᐱᒋᐊᓚᐅᖅᑐᒍᑦ ᓄᕕᐱᕆᒥ 
ᐱᒋᐊᓚᐅᕋᑦᑕ ᑕᐃᒪ ᐅᑭᐊᖅ ᐱᒋᐊᓕᕋᑖᖅᑎᓪᓗᒍ  

ᑲᒪᒋᒋᐊᒋᓚᐅᕋᑦᑎᒍ ᑕᒪᓐᓇ ᐊᑐᕆᐊᖃᓚᐅᕋᑦᑎᒍ. 
ᓇᐃᓪᓕᒋᐊᕆᓇᓱᒃᐸᕗᑦ ᑖᒃᑯᐊ 9-ᓄᑦ ᑕᖅᑭᓄᑦ 
ᐱᓕᕆᓯᒪᔭᕗᑦ ᐅᑯᓄᖓ ᑕᖅᑭᑦ 6-ᓄᑦ 
ᓇᑉᐸᖓᓄᓪᓗ ᑕᒪᓐᓇ ᐊᒃᓱᕉᑎᒋᓚᐅᖅᑕᕗᑦ.  
 
ᖁᕕᐊᓱᑦᑎᐊᖅᑐᖓ ᐅᐱᒍᓱᑦᑐᖓᓗ ᐃᒪᓐᓇ 
ᐊᓂᒍᕈᓐᓇᖅᓯᓚᐅᕋᑦᑎᒍ ᐃᓕᑉᐸᓪᓕᐊᒍᑎᒋᓪᓗᒍᓗ. 
ᐊᒻᒪᓗ ᒥᔅᑕ ᐃᐊᓕᐊᑦ ᖁᔭᒋᓪᓗᒍ 
ᐊᐱᖅᓱᖃᑦᑕᖅᑲᐅᒻᒪᑦ, ᐃᓛᒃ 
ᐊᐱᖅᓱᑦᑎᐊᖃᑦᑕᕋᑦᑎ ᐊᒻᒪᖁᔭᓐᓇᒦᒃ 
ᐱᕕᖃᖅᑎᑕᐅᖅᑲᐅᒐᒪ ᐅᓪᓗᒥ. ᓂᕆᐅᑦᑎᐊᖅᐳᖓ 
ᐱᓕᕆᖃᑎᖃᕐᓂᐊᕐᓂᑦᑎᓐᓂᑦ ᓯᕗᓂᔅᓴᒥᑦ 
ᐅᑭᐅᖑᓂᐊᖅᑐᓂᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ ᐊᖏᔪᖅᑲᐅᑎᑎᓪᓗ. 
 
ᐃᒪᐃᒍᒪᒐᒪ, 5 ᐊᕝᕙᖓᓂᓗ ᒥᓂᑦᓯᓂᑦ ᐊᓯᐊᓄᑦ 
ᓅᓚᐅᓐᖏᓂᑦᑎᓐᓂᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. 
ᖁᔭᓐᓇᒦᒃ. 
 
>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 16:46ᒥ ᐊᒻᒪ 
ᐱᒋᐊᒃᑲᓐᓂᖅᑐᑎᒃ 17:01ᒥ 
 
ᒪᓕᒐᒃᓴᖅ 01 - ᐃᓚᒋᐊᕈᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2009-
2010 - ᐃᖅᑲᓇᐃᔭᖅᑐᓕᕆᔨᒃᑯᑦ - 
ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. 
ᐊᐱᕆᔪᒪᒐᒃᑯᑦ ᒥᓂᔅᑕᖓ ᐃᖅᑲᓇᐃᔭᖅᑐᓕᕆᔨᒃᑯᑦ 
ᒥᓂᔅᑕ ᓯᐅᑦᓴᒃ ᒪᑐᐃᖅᓯᔾᔪᑎᒥᓂᒃ ᐅᖃᕈᒪᒻᒪᖔᑦ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓛᒃᑯᑦ. ᑲᑎᒪᔨᕋᓛᓂᒃ 
ᑲᑎᒪᔨᐅᖃᑕᐅᔪᖅ ᖁᕕᐊᓱᒃᑐᖓ ᓯᕗᕋᑦᓯᓃᒃᑲᒪ 
ᑲᑎᒪᔨᕋᓛᖁᑎᑦᓯᓂᓪᓗ ᐅᖃᐅᓯᖃᑦᑐᖓ 2009-
2010 ᑮᓇᐅᔭᖅᑑᑎᔅᓴᓂᒃ ᐊᒻᒪᓗ ᐱᓕᕆᐊᔅᓴᓄᑦ 
ᐸᕐᓇᐅᑎᔅᓴᖏᓐᓄᑦ ᐃᖅᑲᓇᐃᔭᖅᑐᓕᕆᔨᒃᑯᑦ.  
 

ᐃᒃᓯᕙᐅᑖᖅ, 2009-2010-ᒥ 
ᐃᖅᑲᓇᐃᔭᖅᑐᓕᕆᔨᒃᑯᑦ ᓴᓂᖅᕙᐃᓯᒪᔪᑦ 
ᑮᓇᐅᔭᖅᑑᑎᔅᓴᓂᒃ $22,367,000 ᑖᒃᑯᐊ 
ᑭᒡᒐᖅᑐᐃᔪᑦ ᐅᓄᖅᓯᒋᐊᖅᑐᑦ 24-ᐳᓴᒻᒥᒃ, 
$4,278,000.  
 
ᑖᒃᑯᐊ ᑮᓇᐅᔭᖅᑑᑎᑦ ᐸᕐᓇᐅᑏᓪᓗ ᒪᓕᒃᑐᑦ 
ᐃᖅᑲᓇᐃᖅᑎᓂᒃ 104-ᓂᒃ. ᑖᒃᑯᐊ 
ᐅᓄᖅᓯᒋᐊᖅᓯᒪᔪᑦ 7-ᐳᓴᒻᒥᒃ 2008-09-ᒥᓂᒃ 
ᑮᓇᐅᔭᖅᑑᑎᔅᓴᐅᓚᐅᖅᑐᓂᒃ. ᑕᒪᑐᒪ ᖄᖓᒍᑦ 
ᐃᖅᑲᓇᐃᔭᖅᑐᓕᕆᓂᕐᒧᑦ 16 
ᐃᖅᑲᓇᐃᔭᑲᐃᓐᓇᓂᐊᖅᑐᑦ ᐋᖅᑭᒃᑲᑕᐅᓯᒪᔪᑦ 
ᒐᕙᒪᒃᑯᑦ ᐱᓕᕆᕕᖏᓐᓂ. ᐃᓚᒋᓪᓗᓂᒋᑦ 
ᓯᕗᓕᖅᑎᔅᓴᓄᑦ ᐃᑲᔫᑏᑦ.  
 
ᑖᒃᑯᐊ ᑮᓇᐅᔭᖅᑑᑏᑦ ᐅᓄᖅᓯᒋᐊᖅᓯᒪᔪᑦ ᐅᑯᐊ 
ᐱᓪᓗᒋᑦ: 
 
• ᐱᓕᕆᕕᐅᔪᓄᑦ ᐋᖅᑭᒋᐊᕈᑕᐅᔪᑦ 

ᑮᓇᐅᔭᓕᐊᓄᑦ ᐃᑲᔫᑎᓄᓪᓗ, $1,186,000 
 

• ᐅᖅᓱᐊᓗᓐᓄᑦ ᐋᖅᑭᒋᐊᕈᑕᐅᔪᑦ $110,000 
 

• ᓇᒻᒥᓂᖅ ᐃᑲᔪᖅᓱᐃᓂᖅ ᑖᒃᑯᐊ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᑐᑭᓯᒋᐊᕈᑏᑦ, 
ᐊᑭᓕᖅᑐᐃᔾᔪᑏᓪᓗ, $982,000 
 

• ᐃᓕᓐᓂᐊᕐᕈᑎᔅᓴᐃᑦ ᐅᓄᕐᓂᖃᑦᑐᑦ $2 
ᒥᓕᐊᓐ.  

 
ᐱᒋᐊᓚᐅᖏᓐᓂᕋᓂ ᐅᓂᒃᑳᕐᓗᒋᑦ ᑖᒃᑯᐊ 
ᐊᔾᔨᒌᖏᑦᑐᑦ ᐱᓕᕆᕕᐅᔪᑦ ᐱᓕᕆᕕᑦᑎᓐᓂ ᑖᒃᑯᐊ 
ᐅᖃᐅᓯᕆᖅᑲᓐᓂᕈᒪᒐᒃᑭᓐ 2009-2010 ᐸᕐᓇᐅᑎᓂ 
ᑮᓇᐅᔭᖅᑑᑎᔅᓴᐃᓪᓗ ᐱᓕᕆᐊᑦᑎᓐᓂᒃ 
ᓴᖅᑭᓯᒪᔭᑦᑎᓂᓪᓗ ᐃᑲᔪᖅᓱᕋᓗᐊᕐᓗᒋᑦ ᑕᒪᒃᑯᐊ 
ᓇᓗᓇᐃᖅᓯᒪᔭᕗᑦ ᓯᕗᓪᓕᐅᔾᔭᐅᓯᒪᔪᑦ ᑕᒪᑉᑕ. 
ᑖᒃᑯᐊ ᐱᔨᑦᓯᕋᐅᑎᕗᑦ ᐃᑲᔫᑎᕗᓪᓗ  



ᐱᖓᑦᓯᖅ, ᔫᓂ 10, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᐅᔾᔨᒋᐊᖅᑎᐅᓪᓗᑎᓪᓗ ᑕᒪᒃᑯᓂᖓ 
ᐃᖅᑲᓇᐃᔭᖅᑎᓂᒃ. 
 
ᐃᒃᓯᕙᐅᑖᖅ, ᑖᒃᑯᐊ ᑐᑭᒧᐊᑦᑎᑦᓯᕕᒃ 
ᐱᐅᓯᕙᓪᓕᐊᑎᑦᑎᔪᖅ ᐃᖅᑲᓇᐃᔭᖅᑐᓕᕆᓂᕐᒧᑦ 
ᑐᑭᓯᒋᐊᕈᑎᔅᓴᓄᑦ ᐊᑭᓕᑦᑐᐃᔾᔪᑎᓄᓪᓗ ᑕᐃᔭᐅᔪᑦ 
P2K. ᐊᐅᓚᑦᑎᐊᓂᖅᓴᐅᖁᓪᓗᒋᑦ 
ᐃᓕᓐᓂᐊᖅᑎᑕᐅᓂᖅᓴᐅᖁᓪᓗᒋᓪᓗ ᐱᓕᕆᕕᐅᔪᑦ. 
ᑕᒪᓐᓇ ᐃᑲᔪᖅᓱᕐᓗᒍ ᐋᖅᑭᐅᒪᑦᓯᐊᖁᓪᓗᒋᑦ 
ᓄᖅᑲᖓᔾᔪᑏᑦ ᐃᖅᑲᓇᐃᔭᕈᑏᓪᓗ.  
 
ᐅᖃᖃᑎᒋᓪᓗᒋᑦᐊᒻᒪᑦᑕᐅᖅ ᐃᓚᐅᓂᖃᑦᑐᑦ 
ᐊᓯᔾᔩᓇᓱᑉᐳᒍᑦ ᐃᖅᑲᓇᐃᔭᖅᑐᓕᕆᓂᕐᒧᑦ ᒪᓕᒐᕐᒥᒃ 
ᐊᒻᒪ ᑕᒪᒃᑯᐊᓗ ᐊᑐᐊᒐᐃᑦ ᒪᓕᒋᐊᓖᓪᓗ 
ᐃᖅᑲᓇᐃᔭᖅᑏᑦ ᓂᕆᐅᓐᓂᖃᑦᑎᐊᖁᓪᓗᒋᓪᓗ 
ᐊᒻᒪᓗ ᐃᖅᑲᓇᐃᔭᕈᓐᓇᑦᑎᐊᖁᓪᓗᒋᑦ. 
 
ᑖᒃᑯᐊ ᐊᓐᖑᑎᒋᐊᖅᑎᑕᐅᓚᐅᖅᑐᑦ 
ᐃᖅᑲᓇᐃᔭᖅᑐᓕᕆᓂᕐᒧᑦ ᒪᓕᒐᖅ ᑖᒃᑯᐊ 
ᐃᖅᑲᓇᐃᔭᖅᑐᓕᕆᔨᒃᑯᓐᓂ ᐃᓄᐃᑦ ᐅᑉᐱᕆᔭᖏᑦ 
ᐊᒻᒪᓗ ᐊᑲᐅᖏᓕᐅᕈᑎᖃᑦᑐᓄᑦ ᐋᖅᑭᒋᐊᕈᑎᔅᓴᐃᑦ 
ᑕᒻᒪᖅᑐᓂᒃ ᐅᓂᒃᑳᕈᑎᒥᓃᑦ ᓴᐳᔾᔭᐅᓯᒪᔾᔪᑏᓪᓗ 
ᐃᓚᓕᐅᔾᔭᐅᓯᒪᔪᑦ ᐊᓯᔾᔨᐅᑕᐅᔪᓄᑦ.  
 
ᑖᒃᑯᓇᓂ ᐱᒋᐊᖅᑎᑕᐅᓯᒪᔪᓂ 
ᐅᓄᖅᓯᒋᐊᖅᑎᑕᐅᓯᒪᒻᒪᕆᑦᑐᑦ ᑖᒃᑯᐊ 
ᑮᓇᐅᔭᖅᑑᑎᔅᓴᑦ 7-ᓄᑦ ᓄᑖᓄᑦ 
ᐃᖅᑲᓇᐃᔭᖅᑎᐅᓂᐊᖅᑐᓄᑦ ᐊᒻᒪᓗ ᐊᐅᓚᔾᔪᑎᒃᓴᑦ 
ᐊᒻᒪᓗ ᐋᖅᑭᐅᒪᔾᔪᑎᒃᓴᓄᑦ ᑮᓇᐅᔭᐃᔭᕈᑏᑦ 
ᐃᖅᑲᓇᐃᔭᖅᑐᓕᕆᔨᒃᑯᑦ ᑐᑭᓯᒋᐊᕈᑎᓕᕆᔨᖏᓐᓄᑦ. 
 
ᐊᒻᒪᓗ ᐊᑭᓕᖅᑐᐃᔾᔪᑎᖏᓐᓄᑦ ᐃᓄᐃᑦ 
ᐃᖅᑲᓇᐃᔭᖅᑎᑕᐅᓂᖏᑦ ᐸᕐᓇᐃᓂᖏᓪᓗ 
ᑲᒪᒋᔭᖃᖅᑐᑦ ᖃᐅᔨᒪᔭᐅᒋᐊᕐᓂᖏᓐᓂᑦ 
ᐃᖅᑲᓇᐃᔭᖅᑐᑦ ᐃᓄᐃᑦ ᓄᓇᕗᑦ ᒐᕙᒪᖏᓐᓂᑦ.  
ᒫᔅᓯ 31, 2009-ᒥᓂᑦ 3,837-ᖑᓚᐅᖅᑐᑦ 
ᐃᖅᑲᓇᐃᔭᕐᕕᐅᔪᑦ ᑖᒃᑯᐊ 2,950 ᐅᕝᕙᓘᓐᓃᑦ 77-
ᐳᓴ ᐃᓄᔅᓯᒪᓪᓗᑎᒃ. ᑖᒃᑯᓇᓐᖓᑦ ᐃᓐᓄᔅᓯᒪᔪᓂᒃ 
1,531 ᐃᓅᔪᑦ 52-ᐳᓴᓪᓘᓐᓃᑦ ᐃᓐᓄᔅᓯᒪᓪᑎᓗᒃ 
ᓄᓇᑖᖃᑕᐅᓯᒪᔪᓂᒃ. 
 

ᑕᕝᕙᓂ ᑕᖅᑭᐅᓚᐅᖅᑐᓂᒃ ᐱᔪᓐᓇᕐᓂᖏᑦ, 
ᐃᖅᑲᓇᐃᔭᕐᓂᖏᓐᓄᓪᓗ ᓄᓇᕗᑦ ᒐᕙᒪᒃᑯᖏᓐᓂᑦ 
ᐃᓄᐃᑦ ᑕᒫᓂ 1-ᐳᓴᒥᑦ 52-ᐳᓴᒧᑦ ᑎᑭᓯᒪᔪᑦ 
ᑖᒃᑯᐊ ᒥᑭᓪᓕᒋᐊᖅᓯᒪᔪᑦ 1-ᐳᓴᒥ 77-ᒧᑦ. 
ᐃᖅᑲᓇᐃᔭᖅᑎᑖᕋᓱᐊᕐᓂᖅ ᑎᒍᒥᐊᕐᓂᕐᓗᖅ ᐊᒻᒪᓗ 
ᐱᕙᓪᓕᐊᑎᑦᑎᓂᖅ ᐃᖅᑲᓇᐃᔭᖅᑎᓂᒃ ᑕᒪᓐᓇ 
ᓯᕗᓪᓕᐅᔾᔭᐅᖏᓐᓇᖅᓯᒪᔪᖅ ᐱᓕᕆᕕᒃᑯᓐᓄᑦ 
ᐊᒻᒪᓗ ᒐᕙᒪᒃᑯᓐᓄᑦ. ᑲᔪᓯᓯᒪᐃᓐᓇᕐᓂᐊᖅᑐᒍ 
ᐋᖅᑭᐅᑎᒃᓴᓂᒃ ᕿᓃᓐᓇᕐᓗᑕ ᐱᐅᓯᕚᓪᓕᖁᓪᓗᒋᑦ 
ᑕᒪᒃᑯᐊ ᐱᔨᑦᑎᕋᐅᑎᐅᔪᑦ ᐃᑲᔫᑎᕗᓪᓗ.  
 
ᐃᖅᑲᓇᐃᔭᖅᑏᑦ ᐱᔾᔪᑎᒋᓪᓗᒋᑦ ᓄᓇᓕᓐᓂ 
ᐊᐅᓚᔪᐃᑦ ᐃᖅᑲᓇᐃᔮᓪᓗ ᕿᒥᕐᕈᔭᐅᓂᖏᑦ, ᓱᓕ 
ᐋᖅᑭᔅᓱᐃᕙᓪᓕᐊᖏᓐᓇᖅᑐᒍᑦ ᐱᒋᐊᖅᑎᑕᐅᔪᓂᒃ 
ᐱᑕᖃᖅᑎᑦᑎᒍᒪᓪᓗᑕ ᐃᖅᑲᓇᐃᔮᔅᓴᓂᒃ 
ᓄᓇᖃᖅᑳᖅᓯᒪᔪᓂᑦ ᐃᖅᑲᓇᐃᔭᖅᑎᑖᕐᓂᖅ, 
ᓂᕈᐊᖅᓯᔾᔪᑏᓪᓗ ᐊᒻᒪᓗ ᐃᑲᔫᑕᐅᖃᑦᑕᖅᑐᑦ 
ᐱᓕᕆᕕᐅᔪᓄᑦ ᐋᖅᑭᔅᓱᐃᑎᓪᓗᒋᑦ 
ᐃᖅᑲᓇᐃᔭᕐᕕᔅᓴᐃᑦ ᓇᓗᓇᐃᔭᕐᓂᖏᓐᓂᑦ.  
 
ᑖᒃᑯᐊ ᐱᔨᑦᑎᕋᐅᑎᖃᕐᓃᑦ ᐃᑲᔫᑎᖃᕐᓃᓪᓗ 
ᐊᕕᑦᑐᖅᓯᒪᔪᐃᑦ ᓯᐊᒻᒪᖅᑎᕐᕕᐅᓯᒪᔪᐃᓪᓗ 
ᐱᒻᒪᕆᐅᒻᒪᑦ ᓄᓇᓕᐅᑉ ᐊᐅᓚᔾᔪᑎᒋᓪᓗᓂᒋ, ᑖᒃᑯᐊ 
ᐃᓚᒋᓪᓗᓂᒋᑦ ᐱᓕᕆᕕᐅᔪᐃᑦ.  
 
ᐃᒃᓯᕙᐅᑖᖅ, ᐃᓅᓯᓕᒫᒧᑦ ᐃᓕᑉᐸᓪᓕᐊᓂᖅ 
ᐱᒻᒪᕆᐅᒻᒪᑦ ᑕᒪᒃᑯᓄᖓ ᐃᖅᑲᓇᐃᔭᖅᑎᑦᑎᓐᓄᑦ. 
ᑕᕝᕗᖓ ᖁᕕᐊᓱᑉᐳᖓ ᐅᓄᖅᓯᒋᐊᕐᒪᑦ ᑖᒃᑯᐊ $2-
ᒥᓕᐊᓐ ᑮᓇᐅᔭᖅᑑᑎᔅᓴᓂᒃ ᑕᒪᓐᓇ 
ᐊᓯᔾᔨᕈᑕᐅᓂᐊᖅᑐᖅ ᑮᓇᐅᔭᓄᑦ 
ᓴᓂᕐᕙᖅᑕᐅᖃᑦᑕᖅᓯᒪᔪᓄᑦ. 
 
ᑖᒃᑯᐊ ᐅᓄᖅᓯᒋᐊᖅᑕᐅᓯᒪᔪᑦ 
ᐅᓄᖅᓯᒋᐊᕈᑕᐅᓂᐊᖅᑐᑦ ᐃᑲᔪᖅᓲᑕᐅᓗᑎᒃ 
ᐱᓕᒻᒪᔅᓴᖅᑕᐅᓂᖏᑦ ᐊᒻᒪᓗ 
ᓴᖅᑭᐅᒪᑦᑕᐅᓂᖏᓐᓄᑦ ᓄᑖᑦ ᐃᑲᔫᑎᒋᔭᐅᓂᐊᖅᑐᑦ 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ  

ᐃᓕᓐᓂᐊᕈᑎᔅᓴᐃᓪᓗ ᑕᒪᒃᑯᓄᖓ 
ᓯᐊᒻᒪᖅᑎᕐᕕᐅᓯᒪᔪᓄᑦ. 
 
ᑖᒃᑯᐊ ᓴᓂᐊᒍᑦ ᐃᓕᓐᓂᐊᕈᑎᔅᓴᐃᑦ, 
ᐃᓕᓐᓂᐊᕈᑎᔅᓴᐃᑦ ᐱᕙᓪᓕᐊᑎᑦᑎᔾᔪᑎᔅᓴᐃᓪᓗ 
ᐃᓚᖃᖅᑐᑦ ᐊᐅᔭᒃᑯᑦ ᐃᓕᓐᓂᐊᖅᑏᑦ 
ᐃᓕᓐᓂᐊᖅᑎᑕᐅᖃᑦᑕᕐᓂᖏᑦ, ᓯᕗᓕᖅᑎᔅᓴᑦ, 
ᐊᒻᒪᓗ ᐅᖃᐅᓯᓕᕆᓂᕐᒧᑦ ᐃᓕᖅᑯᓯᓕᕆᓂᕐᒧᓪᓗ 
ᐃᓕᓐᓂᐊᖅᑐᑦ ᐊᒻᒪᓗ ᐱᕙᓪᓕᐊᑎᑦᑎᓂᕐᒧᑦ, 
ᑕᒪᒃᑯᐊ ᐱᑕᖃᖅᑎᑕᐅᔪᑦ ᒐᕙᒪᒃᑯᑦ 
ᐃᖅᑲᓇᐃᔭᖅᑎᓕᒫᖏᓐᓄᑦ. 
 
ᐃᒃᓯᕙᐅᑖᖅ, ᐃᖅᑲᓇᐃᔭᖅᑏᑦ ᑲᒪᕕᐅᔪᑦ ᑖᒃᑯᐊ 
ᐱᖃᑎᒋᓪᓗᒋᑦ ᐃᖅᑲᓇᐃᔭᕐᕕᒋᖃᑦᑕᖅᑕᕗᑦ. 
ᐃᓕᓴᖅᓯᕙᓪᓕᐊᔪᒍᑦ ᑕᒪᓐᓇ ᐃᖅᑲᓇᐃᔭᕐᕕᒃ 
ᐱᒻᒪᕆᐅᒻᒪᑦ ᓯᕗᒧᐊᑦᑎᐊᖁᓪᓗᒋᑦ ᑕᒪᒃᑯᐊ 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ. 
 
ᑕᕝᕗᖓ ᐃᖅᑲᓇᐃᔭᖅᑏᑦ ᓄᑖᓂᒃ ᐊᖅᑯᑎᔅᓴᓂᒃ 
ᐋᖅᑭᒋᐊᕈᑎᔅᓴᓂᓂᓛᒃ ᐊᑲᐅᓐᖏᓕᐅᕈᑕᐅᔪᓂᑦ 
ᐋᖅᑭᔅᓯᓂᐊᖅᑐᑦ. ᐊᒻᒪᓗ ᑖᒃᑯᐊ 
ᐅᓂᒃᑳᑦᑎᐊᖅᓯᒪᔪᑦ ᐅᖃᐅᑎᖃᑦᑕᕐᓂᕐᒧᑦ 
ᐊᐅᓚᑦᑎᔾᔪᑕᐅᔪᑦ ᐊᑐᓕᖅᑎᑕᐅᓂᐊᖅᑐᑦ 
ᐃᑲᔫᑎᖁᓪᓗᒋᑦ ᐃᖅᑲᓇᐃᔭᖅᑎᓕᒫᓄᑦ. 
 
ᑖᒃᑯᐊ ᐱᖃᑎᒋᓪᓗᒋᑦ ᐱᓕᕆᔪᐃᑦ 
ᐊᐅᓚᑕᐅᓂᖏᓐᓄᑦ ᐃᑲᔫᑎᒋᓪᓗᒋᓪᓗ 
ᐃᖅᑲᓇᐃᖅᔭᑏᑦ ᐃᓕᑉᐸᓪᓕᐊᓂᖏᓐᓄᑦ 
ᑕᒪᒃᑯᓄᖓᓕᒫᖅ ᐋᓐᓂᐊᖅᑕᐃᓕᓂᕐᒧᑦ 
ᐅᓗᕆᐊᓇᖅᑐᖃᕆᐊᖃᓐᖏᓂᕐᒧᑦ. 
 
ᐃᒃᓯᕙᐅᑖᖅ, ᑖᒃᑯᐊ ᐱᐅᓯᕙᓪᓕᐊᖏᓐᓇᖅᑕᕗᑦ 
ᒐᕙᒪᒃᑯᓐᓂᑦ ᐊᐅᓚᔾᔪᑕᐅᔪᐃᑦ ᒪᕐᕉᓐᓄᑦ 
ᐅᖃᐅᓯᖃᓗᐊᕈᒪᔪᖓ ᐱᓕᕆᐊᓂᑦ. 

ᓯᕗᓪᓕᖅ ᑖᓐᓇ ᐊᓪᓚᕝᕕᖓ ᑲᓇᑕᒥ 
ᑕᒻᒪᖅᓯᒪᔪᖅᓯᐅᖅᑎᐅᑉ ᓈᓴᕆᐊᖅᓯᒪᔪᑦ 
ᐃᖅᑲᓇᐃᔭᖅᑎᖏᓐᓂᑦ ᒐᕙᒪᒃᑯᑦ ᑕᒪᓐᓇ 
ᓴᖅᑭᑎᑦᑎᔾᔪᑕᐅᓂᐊᖅᑐᖅ ᐅᓂᒃᑳᓂᑦ 
ᐃᖅᑲᓇᐃᖅᔭᖅᑎᑎᓪᓗᒋᑦ ᓄᓇᕗᒻᒥ ᒪᓕᒐᓕᐅᕐᕕᒻᒥ 
ᒫᔅᓯ 2010-ᖑᓕᖅᑲᑦ.  
 
ᐱᖃᑖᓂ, ᐱᓕᕆᕕᕗᑦ ᐃᖅᑲᓇᐃᔭᖅᑎᑖᖅᓯᒪᔪᑦ 
ᐃᒻᒥᒃᑰᖅᑐᓂᒃ ᕿᒥᕐᕈᖁᓪᓗᒋᑦ ᑲᑐᔾᔨᖃᑎᒌᑦ 
ᐋᖅᑭᔅᓯᒪᓂᖏᓐᓂᑦ ᐱᓕᕆᕕᑦᑎᓐᓂᑦ ᐊᒻᒪᓗ 
ᐊᑐᓕᖁᔭᓂᑦ ᐱᑕᖃᖁᓪᓗᒋᑦ ᐱᐅᓯᕚᓪᓕᕈᑎᔅᓴᓂᒃ 
ᐃᑲᔫᑎᓄᑦ ᐱᔨᑦᓯᕋᐅᑎᓂᒃ. 
 
ᐃᒃᓯᕙᐅᑖᖅ, ᑖᓐᓇ ᐱᒻᒪᕆᐅᔪᖅ ᐃᑲᔫᑕᐅᔪᖅ 
ᐊᑐᓕᖅᑎᑕᐅᓂᐊᖅᑐᖅ ᑕᒫᓂ ᐊᕐᕌᒍᒥ, 
ᐊᔾᔨᒌᓐᖏᑦᑐᓂᒃ ᐃᓕᓐᓂᐊᕈᑕᐅᓂᐊᖅᑐᑎᒃ 
ᐱᕙᓪᓕᐊᑎᑦᑎᔾᔪᑎᔅᓴᐃᑦ ᐊᐅᓚᑎᑦᑎᔾᔪᑎᔅᓴᐃᓪᓗ 
ᐊᐅᓚᐅᔪᓄᑦ. ᑐᑭᓯᐅᒪᔪᒍᑦ ᐱᒻᒪᕆᐅᒻᒪᑦ 
ᐱᓕᕆᖃᑎᒌᒋᐊᖃᕐᓂᖅ ᑕᒪᒃᑯᐊ ᑎᑭᒐᓱᐊᖅᑐᒋᑦ 
ᑐᕌᒐᕗᑦ. 
 
2009-10-ᒥ ᑮᓇᐅᔭᖅᑑᑎᔅᓴᐃᑦ ᐸᕐᓇᐅᓪᓗ 
ᑭᒡᒐᖅᑐᐃᔪᐃᑦ ᐃᑲᔫᑎᔅᓴᓂᑦ 
ᓴᖅᑭᐅᒪᑎᑕᐅᓂᖏᓪᓗ ᐱᔨᑦᓯᕋᐅᑏᑦ ᑕᒪᒃᑯᐊ 
ᓴᖅᑭᒍᒪᓪᓗᒋᑦ ᐱᓕᕆᐊᔅᓴᕗᑦ.  
 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᓐᓂᐊᖅᑯᖓ 
ᑭᐅᒋᐊᔅᓴᖅ ᐊᐱᖅᑯᑎᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᐃᖅᑲᓇᐃᖅᔭᑎᓐᓂᒃ ᑕᐅᕗᖓ ᓵᒨᖁᔨᕕᑦ?   
 
ᐊᖓᔪᖅᑳᖅ ᑖᓂᐅ ᓯᐅᑦᓴᒃ (ᑐᓵᔨᒃᑯᑦ): ᐄ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᐃᖅᓱᖅᑏ, ᑕᐃᒃᑯᐊ 
ᐃᓚᒋᓂᐊᖅᑕᖏᑦ. 

(ᑐᓵᔨᒃᑯᑦ) ᑎᑎᕋᖅᑕᐅᖁᓪᓗᒍ ᒥᓂᔅᑕ ᓯᐊᑦᓴᒃ, 
ᖃᐅᔨᒃᑲᐅᑎᑲᐃᓐᓇᒃᑭᓐ ᖃᐃᖁᓯᒪᔭᑎᑦ. 
 
ᐊᖓᔪᖅᑳᖅ ᑖᓂᐅ ᓯᐊᑦᓴᒃ (ᑐᓵᔨᒃᑯᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ, ᒪᓕᒐᓕᐅᖅᑏᓪᓗ. 
ᑕᓕᖅᐱᓐᓄᑦ, ᐊᓗᑭ ᕌᕼᐋᔅ, ᒥᓂᔅᑕᐅᑉ ᑐᖏᓕᐊ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᓴᐅᒥᓐᓄᑦ, ᒪᓖᓇ 
ᔭᐃᓐᔅ, ᐃᑲᔪᖅᑎᖓ ᐃᖅᑲᓇᐃᔭᖅᑐᓕᕆᔨᒃᑯᑦ 
ᒥᓂᔅᑕᖓᑕ ᑐᒡᓕᐊᓄᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐊᑦᓴᒃ. 
ᑐᓐᖓᓱᒋᑦᓯ. ᑖᒃᑯᐊ ᓂᓪᓕᐅᑎᔅᓴᖃᒻᒪᖔᑦᓯ 
ᑕᐃᒃᑯᐊ ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᕕᐊᑉᐳᖓ ᑲᑎᒪᔨᕋᓛᑦ ᐅᖃᐅᓯᕐᖓᐅᑎᖏᓐᓂᒃ 
ᐅᓂᒃᑳᕈᓐᓇᕋᒪ ᐃᓱᒪᒃᓴᖅᓯᐅᕈᑎᖃᕐᐸᓪᓕᐊᑎᓪᓗᑕ 
2009-2010ᒥ ᑮᓇᐅᔭᑦ ᐊᑐᕈᒫᕐᓂᐊᕐᑐᓂᑦ ᐊᒻᒪ 
ᐱᓕᕆᐊᒃᓴᑦ ᐸᕐᖕᓇᐅᑎᖏᓐᓂᒃ 
ᐃᖅᑲᓇᐃᔭᕐᑐᓕᕆᔨᒃᑯᓐᓄᑦ.     
 
ᓇᐅᑦᓯᖅᑐᖅᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᐊᒻᒪ 
ᑮᓇᐅᔭᖅᑐᕈᑎᒥᓂᖏᓐᓄᑦ ᑲᑎᒪᔨᕋᓛᑦ 
ᑲᑎᒪᖃᑎᖃᕈᓐᓇᕐᓯᓚᐅᕐᖓᑕ ᒥᓂᔅᑕᒥᒃ 
ᐃᖅᑲᓇᐃᔭᕐᑎᖏᓐᓂᓪᓗ ᐊᖏᔪᖅᑲᐅᑎᓂᒃ.  ᒥᓂᔅᑕ 
ᑐᓴᕐᑎᑦᓯᔪᓐᓇᓚᐅᕐᖓᑦ ᖃᓄᐃᓕᖓᓕᕐᒪᖔᑕ 
ᐱᓕᕆᕝᕕᖓᑕ ᐊᑐᕈᒪᓂᐊᕐᑕᖏᓐᓂᒃ 
ᑮᓇᐅᔭᕐᑐᕈᑎᒃᓴᓂᒃ 2009-2010 ᐊᕐᕌᒍᖓᓄᑦ.  
 
ᒪᓕᒐᓕᐅᕐᑏᑦ ᐅᔾᔨᕈᓱᓚᐅᕐᖓᑕ 
ᐃᖅᑲᓇᐃᔭᕐᑐᓕᕆᔨᒃᑯᑦ ᐱᓕᕆᕝᕕᖓᑦ 
ᐅᓄᕐᓯᒋᐊᕆᔪᒪᒻᒪᑕ ᐊᑐᕈᒫᕐᓂᐊᕐᑐᓂᒃ 2009-
2010ᒥ ᐃᒻᒪᖃ 24% ᐳᓴᑦᑎᓪᓗᐊᓂᒃ. ᒫᓐᓇᐅᔪᖅ 
ᐊᒥᓲᓂᖅᐸᐅᒻᒪᑕ ᑮᓇᐅᔭᑦ ᐊᑐᖅᑐᒃᓴᐅᔪᑦ 
ᑕᐃᒪᓐᖓᑦ 2000-01.  
 
ᐊᒥᓲᓛᑦ ᐊᑭᑦᑐᕆᐊᕈᑎᐅᓂᐊᕐᑐᑦ ᐱᓕᒻᒪᒃᓴᐃᓂᖕᒧᑦ 
ᐊᒻᒪ ᐃᖅᑲᓇᐃᔭᕐᑎᑦᓴᓄᑦ ᓇᒥᑐᐃᓐᓇᖅ 
ᐊᑐᐃᓐᓇᐅᒋᐊᓖᑦ ᒐᕙᒪᒃᑯᑦ ᐱᓕᕆᕝᕕᖏᓐᓂ.  
ᒪᓕᒐᓕᐅᕐᑏᑦ ᐊᓕᐊᓇᐃᒍᓱᓐᓂᐊᕐᑐᑦ ᑐᓴᕆᐊᒃᓴᖅ  

ᓄᑖᒥᒃ ᐱᓕᕆᕝᕕᖓᑦ ᐊᖏᖃᑎᒌᒍᓐᓇᐃᓕᔪᓄᑦ 
ᐊᖏᖃᑎᒌᒐᓱᐊᕈᑎᒃᓴᑦ ᐱᐅᓯᕆᓂᐊᕐᑕᖏᓐᓂᒃ ᐊᒻᒪ 
ᐅᐸᑦᑎᐊᖃᑦᑕᖏᑦᑐᓄᑦ ᖃᓄᖅ 
ᐊᐅᓚᑕᐅᒃᑲᓐᓂᕈᓐᓇᕐᒪᖔᑕ ᐱᓕᕆᔾᔪᑎᒃᓴᓂᒃ.   
 
ᐃᒃᓯᕙᐅᑖᖅ, ᓄᓇᕗᑦ ᒐᕙᒪᒃᑯᖏᑕ 
ᐃᖅᑲᓇᐃᔭᖅᑎᖏᓐᓄᑦ ᐊᖏᖃᑎᒌᒍᑎᒋᓚᐅᖅᑕᖓ 
ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓄᑦ 
ᐊᑐᓕᐅᖅᑕᐅᓚᐅᖅᑐᖅ ᔫᓂ 2008. ᑖᓐᓇ 
ᐊᖏᖃᑎᒌᒍᑕᐅᔪᖅ ᐃᓱᓕᑦᑐᒫᖅᑐᖅ ᓰᑎᒻᐱᕆ 2010. 
 
ᐃᖅᑲᓇᐃᔭᕐᑏᑦ ᑲᑐᔾᔨᖃᑎᒌᖏᑦᑕ ᐊᖏᖃᑎᒌᒍᑎᖓᑦ 
ᓄᓇᕗᑦ ᒐᕙᒪᒃᑯᖏᓐᓄᑦ ᐊᒻᒪ ᓄᓇᕗᒥ ᐃᓕᓴᐃᔩᑦ 
ᑲᑐᔾᔨᖃᑎᒌᖏᓐᓄᑦ ᐃᓱᓕᓚᐅᕐᖓᑦ ᔫᓂ 30, 
2009ᖑᑎᓪᓗᒍ. ᒥᓂᔅᑕ ᓵᖓᓄᐊᕐᓯᒪᑎᓪᓗᒍ, 
ᑲᑎᒪᔨᕋᓛᑦ ᐅᖃᐅᔾᔭᐅᓚᐅᖅᑐ ᓄᓇᕗᑦ ᒐᕙᒪᒃᑯᖏᑦ 
ᑲᑎᒪᖃᑎᖃᓚᐅᕐᖓᑕ ᓄᓇᕗᒥ ᐃᓕᓴᐃᔩᑦ 
ᑲᑐᔾᔨᖃᑎᒌᖏᓐᓂᒃ ᐊᑕᐅᓯᐊᕐᑐᑎᒃ ᐊᕐᕌᒍᑦᑎᓐᓂ.  
ᐃᓚᒋᔭᐅᔪᑦ ᓂᕆᐅᑉᐳᑦ ᐱᕙᓪᓕᐊᒃᑲᓐᓂᕐᓂᐊᕐᓂᖓᓂᒃ 
ᓄᓇᕗᑦ ᒐᕙᒪᒃᑯᖏᑦᑕ ᐋᔩᖃᑎᖃᕐᓂᖏᓐᓂᒃ 
ᐊᖏᖃᑎᒌᒍᑎᒋᓂᐊᕐᑕᖏᓐᓂᒃ ᓄᓇᕗᒥ ᐃᓕᓴᐃᔩᑦ 
ᑲᑐᔾᔨᖃᑎᒌᖏᓐᓄᑦ.     
 
ᐃᓱᒫᓗᒋᔭᐅᖏᓐᓇᕐᑐᕐᓕ ᐊᕐᕌᒍᓂ ᐊᓂᒍᕋᑖᕐᑐᓂ 
ᐊᒥᓲᓗᐊᖃᑦᑕᕐᓂᖏᑦ ᐃᖅᑲᓇᐃᔭᑲᐃᓐᓇᐸᑦᑐᑦ 
ᐊᑯᓂᒃ. ᑲᑎᒪᔨᕋᓛᑦ ᖁᕕᐊᒃᐳᑦ ᐅᔾᔨᕆᓚᐅᕐᑕᒥᓐᓂᒃ 
ᐅᖃᐅᓯᖃᕆᐊᒃᓴᖅ ᑕᐃᒫᒃ ᓄᓇᕗᑦ ᒐᕙᒪᒃᑯᖏᑦᑕ 
ᓈᓴᓚᐅᕐᑕᖏᑦ ᑎᓯᐱᕆ 2008ᖑᑎᓪᓗᒍ 
ᐃᖅᑲᓇᐃᔭᕐᑐᓕᕆᓂᖕᒧᑦ ᐅᓂᒃᑳᖏᓐᓂᒃ ᑕᖅᑭᑦ 
ᐱᖓᓱᑦ ᓈᔭᕋᐃᒻᒪᑕ ᐅᓂᒃᑳᖑᕙᑦᑐᓂ ᑕᐃᒪᓐᖓᑦ 
ᖃᑦᓯᓐᓇᐅᓛᖑᓯᒪᒻᒪᑕ 2005ᖑᑎᓪᓗᒍ. 
 
ᑲᑎᒪᔨᕋᓛᑦ ᐃᑲᔪᕐᑐᐃᕗᑦ ᐃᖅᑲᓇᐃᔭᑲᐃᓐᓇᐸᒃᑐᓄᑦ 
ᑐᕌᖓᔪᑦ ᐃᓄᓐᓂᒃ ᐃᖅᑲᓇᐃᔭᑲᐃᓐᓇᑎᑦᓯᕙᓪᓗᑎᒃ 
ᓄᓇᕗᑦ ᒐᕙᒪᒃᑯᖏᓐᓄᑦ 
ᐃᖅᑲᓇᐃᔭᖃᕈᓐᓇᕐᓯᓂᐊᕐᖓᑕ.  ᒪᓕᒐᓕᐅᕐᑏᑦ 
ᐅᔾᔨᕈᓱᒃᓯᒪᕗᑦ ᐃᖅᑲᓇᐃᔭᕐᑏᑦ 
ᐊᖏᖃᑎᒌᒍᑎᒋᓯᒪᔭᖏᑦ ᒐᕙᒪᒃᑯᓐᓂᒃ ᓄᓇᕗᒥ 
ᐃᖅᑲᓇᐃᔭᕐᑏᑦ ᔫᓐᓂᐊᓐᖏᑦ ᐊᖅᑯᑎᒋᓪᓗᒋᑦ 
ᐊᔪᓐᖏᑎᑕᐅᔪᓐᓇᕐᓯᓂᐊᕐᖓᑕ ᐃᑲᔫᓯᐊᒐᒃᓴᓂᒃ 
ᐃᖅᑲᓇᐃᔭᒃᓲᔭᓚᐅᕐᑎᓪᓗᒍ ᐃᓂᖓᓂ.      
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐅᔾᔨᕈᓱᒃᓯᒪᕗᑦ 
ᓯᕗᓪᓕᕐᐸᐅᔾᔭᐅᖁᔭᐅᔪᑦ ᐱᓕᕆᕝᕕᖓᓐᓂ 
ᐸᕐᓇᐅᑎᓂ “ᐋᖅᑭᑦᓱᐃᓗᑎᒃ ᐊᑐᓕᕐᑎᑦᓯᓗᑎᓗ 
ᓄᑖᒥᒃ ᒐᕙᒪᒃᑯᑦ ᐃᖅᑲᓇᐃᔭᕐᑎᖏᓐᓄᑦ ᐱᖁᔭᒥ.”  
ᑲᑎᒪᔨᕋᓛᑦ ᓂᕆᐅᒃᐳᑦ ᓴᖅᑮᓂᐊᕆᐊᒃᓴᖅ ᓄᑖᒥᒃ  



ᐱᖓᑦᓯᖅ, ᔫᓂ 10, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᖁᔭᒃᓴᒥᒃ ᒪᓕᒐᓕᐅᕐᑏᑦ ᑲᑎᒪᔨᒋᓕᕐᑕᖏᑦ ᒫᓐᓇ 
ᑲᑎᒪᔨᐅᓂᖏᓐᓂ.    
 
ᐱᓕᕆᕝᕕᐅᑉ 2006-07ᒥ ᐱᓕᕆᐊᒃᓴᓄᑦ 
ᐸᕐᖕᓇᐅᑎᖏᓐᓂ ᐅᖃᐅᓯᖃᕐᓯᒪᒻᒪᑦ ᕿᒥᕐᕈᓂᖕᒥᑦ 
ᑲᑎᒪᔨᐅᓗᓂ ᐃᒻᒥᓂᓪᓗ ᐱᐅᓯᕆᒋᐊᓕᒻᒥᓄᑦ 
ᐅᑉᐱᕆᔭᖓᖏᓐᓂᒃ ᐱᓂᕐᓗᒃᑕᐃᓕᒪᓂᕐᖕᒧᓪᓗ 
ᐃᓚᓕᐅᔾᔭᐅᖁᓪᓗᒍ ᒐᕙᒪᒃᑯᑦ ᐃᖅᑲᓇᐃᔭᕐᑎᖏᓐᓄᑦ 
ᐱᖁᔭᒥᒃ ᕿᒥᕐᕈᓂᖏᓐᓂ.  ᑲᑎᒪᔨᕋᓛᑦ ᖁᕕᐊᒃᐳᑦ 
ᓯᕗᓪᓕᐅᔾᔨᓂᐊᕆᐊᒃᓴᖅ ᐱᓕᕆᕝᕕᖓᓂ 2009-2010 
ᐊᕐᕌᒍᖓᓂ “ᓴᖅᑮᓂᕐᖕᒥᑦ ᑲᑎᒪᔨᐅᓪᓗᓂ ᐃᒻᒥᓂᓪᓗ 
ᐱᐅᓯᕆᒋᐊᓕᒻᒥᓄᑦ ᐅᑉᐱᕆᔭᖏᓐᓂᒃ 
ᐱᓂᕐᓗᒃᑕᐃᓕᒪᓂᕐᖕᒥ.”  
 
ᒥᓂᔅᑕ ᓵᖓᓃᓐᓂᖓᓂ ᑲᑎᒪᔨᕋᓛᑦ, ᐅᖃᐅᓯᐅᓂᖓ 
ᐅᖃᐅᓯᖃᕈᒪᔪᑦ ᐅᓐᓂᓘᑎᖃᕐᓗᑎᒃ 
ᖃᓄᐃᓕᔭᐅᔾᔭᐃᕈᑎᒃᓴᖏᑦ ᐃᖅᑯᓪᓕᐅᑕᐅᓚᐅᕐᖓᑦ 
ᐊᒻᒪ ᒪᓕᒐᓕᐅᕐᑏᑦ ᖁᕕᐊᓚᐅᕐᐳᑦ ᑐᓴᕐᑎᑕᐅᒋᐊᒃᓴᖅ 
ᐱᓕᕆᕝᕕᖓᑦ ᐱᓂᐊᕐᓂᖃᓕᕐᖓᑕ 
ᐃᓱᒪᒃᓴᖅᓯᐅᕐᓂᖕᒥᑦ ᐱᓂᕐᓗᒃᑐᓂᒃ ᐅᖃᐅᓯᖃᕈᒪᔪᑦ 
ᓴᐳᔾᔭᐅᒍᑎᒃᓴᖏᓐᓂᒃ ᐃᓚᓕᐅᔾᔭᐅᓯᒪᖁᓪᓗᒍ 
ᒪᓕᒐᑖᖅᑲᐅᖑᓂᐊᕐᑐᒧᑦ.         
 
ᐃᒃᓯᕙᐅᑖᖅ, ᓄᓇᕗᑦ ᒐᕙᒪᒃᑯᖏᑦ ᐊᕐᕌᒍᑕᒫᑦ 
ᒪᕐᕉᓐᓂᒃ ᐅᖃᐅᓯᖃᕐᓂᖏᓐᓄᑦ ᐃᑲᔫᓯᐊᕐᑖᐸᒻᒪᑕ 
ᐃᓚᖏᑦ ᐃᖅᑲᓇᐃᔭᕐᑏᑦ.  ᒪᓕᒃᑐᒋᑦ 2006-07-ᒥ 
ᒐᕙᒪᒃᑯᓐᓄᑦ ᐃᖅᑲᓇᐃᔭᕐᑎᖏᑦᑕ ᒥᒃᓵᓄᑦ 
ᐊᕐᕌᒍᑕᒫᕐᓯᐅᑎᑦ ᐅᓂᒃᑳᖏᑦ, 787 ᓄᓇᕗᑦ 
ᒐᕙᒪᒃᑯᖏᑕ ᐃᖅᑲᓇᐃᔭᕐᑎᖏᑦ ᐃᑲᔫᓯᐊᓚᐅᕐᑐᑦ 
ᒪᕐᕉᓐᓂᒃ ᐅᖃᕈᓐᓇᕐᓂᖏᓐᓄᑦ ᒫᔾᔨ 31, 
2007ᖑᑎᓪᓗᒍ. 
 
ᒫᔾᔨ 5, 2008, ᑲᑎᒪᑐᐃᓐᓇᖅᑎᓪᓗᒋᑦ ᐱᓕᕆᕕᐅᔪᑉ 
2008-2009 ᑮᓇᐅᔭᓂᒃ ᐊᑐᖅᑐᒃᓴᓂᒃ ᐊᒻᒪ 
ᐱᓕᕆᐊᓄᑦ ᐸᕐᓇᒍᑕᐅᔪᑦ, ᒪᓕᒐᓕᐅᖅᑎᐅᔪᑦ 
ᐅᖃᐅᔾᔭᐅᓚᐅᖅᑐᑦ ᐸᕐᓇᒍᑕᐅᔪᒫᕐᓂᐊᖅᑐᒥᒃ 
ᐅᖃᐅᓯᓕᕆᓂᕐᒧᑦ ᐱᕙᓪᓕᐊᓂᕐᒧᑦ ᐱᓕᕆᐊᑦ 
ᐊᑐᓕᖅᑎᑕᐅᔾᔮᖏᑦᑐᑦ ᑮᓇᐅᔭᐃᑦ 
ᕿᓗᖅᑭᑖᕐᓂᖏᓐᓄᑦ.  
 
ᑲᑎᒪᔨᕋᓛᖑᔪᑦ ᐃᓕᑕᖅᓯᔫᒐᓗᐊᑦ ᑕᒪᒃᑯᐊ 
ᐱᓕᕆᕕᐅᔪᓕᒫᑦ ᐊᐅᓚᓂᖃᕐᒪᑕ ᑮᓇᐅᔭᑎᒍᑦ 
ᕿᓗᖅᑭᑖᖅᑐᑎᒃ, ᓇᓗᓇᐃᖅᓯᓪᓗᑎᓪᓗ 
ᐱᒻᒪᕆᐅᓂᖓᓂᒃ ᒪᓕᑦᑕᕆᐊᖃᕐᓂᕐᒧᑦ ᓄᑖᖑᔪᒥ 
ᐃᓄᐃᑦ ᐅᖃᐅᓯᖏᓐᓂᒃ ᓴᐳᔾᔨᓯᒪᓂᕐᒧᑦ ᐱᖁᔭᕐᒥᒃ, 
ᖄᖏᖅᑎᑕᐅᒪᐅᖅᑐᖅ ᓰᑎᒻᐱᕆ 2008.  
 
ᐃᓚᖓ ᑎᑎᕋᖅᓯᒪᔪᖅ 12 ᐃᓄᐃᑦ ᐅᖃᐅᓯᖏᓐᓂᒃ 
ᓴᐳᔾᔨᓯᒪᓂᕐᒧᑦ ᐱᖁᔭᕐᒥ ᓇᓗᓇᐃᖅᓯᖅᒻᒪᑦ “ᑕᒪᕐᒥᒃ 
ᓄᓇᕗᒻᒥ ᑎᒥᐅᔪᑦ ᓇᓗᓴᐃᖅᓯᖃᑦᑕᕐᓂᐊᖅᑐᑦ ᐊᒻᒪ  

ᐊᑐᓕᖅᑎᑦᑎᒋᐊᕐᓗᑎᒃ 
ᐊᑐᖅᑕᐅᖃᑦᑕᓂᖅᓴᕆᓂᐊᖅᑕᖓᓂᒃ ᐃᓄᐃᑦ 
ᐅᖃᐅᓯᖏᓐᓂᒃ ᐃᖅᑲᓇᐃᔭᕐᕕᐅᔪᓂ.” 
 
ᐃᓚᖓ ᑎᑎᕋᖅᓯᒪᔪᖅ 25 ᐃᓄᐃᑦ ᐅᖃᐅᓯᖏᓐᓄᑦ 
ᓴᐳᑎᔭᐅᓯᒪᓂᖓᓄᑦ ᐱᖁᔭᖅ ᓇᓗᓇᐃᖅᓯᒻᒪᑦ 
ᓄᓇᕗᑦ ᒐᕙᒪᒃᑯᖏᑕ ᐱᓕᕆᕕᒋᔭᖏᑦ 
ᑎᓕᐅᖅᑕᐅᔪᓐᓇᖅᑐᑦ ᒪᓕᓪᓗᒍ ᐱᖁᔭᖅ 
ᐱᓕᕆᓗᑎᒃ ᓄᑖᒥ ᐃᓄᐃᑦ ᐅᖃᐅᓯᖏᓐᓂᒃ 
ᐊᑐᕈᓐᓇᕐᓂᕐᒧᑦ ᐋᖅᑭᓂᐊᕐᓗᑎᒃ 
ᐅᖃᑦᑎᐊᕈᓐᓇᕐᓂᕐᒧᑦ ᖃᐅᔨᓴᕐᓂᕐᒧᑦ. 
 
ᑭᖑᓂᑦᑎᓐᓂ, ᐃᖅᑲᓇᐃᔭᖅᑐᓕᕆᔨᒃᑯᑦ 
ᐋᖅᑭᒃᓱᐃᖁᔭᐅᖃᑦᑕᖅᓯᒪᔪᑦ ᐊᑐᓕᖅᑎᑦᑎᓗᑎᒡᓗ 
ᑐᕌᒐᕐᒥᒃ ᐊᒻᒪᓗ ᐊᔾᔨᒌᓕᖅᑎᑦᑎᓂᕐᒥᒃ 
ᖃᐅᔨᓴᐃᔾᔪᑎᓂᒃ ᐱᔾᔪᑎᖃᖅᑐᓂᒃ ᐅᖃᐅᓯᕐᒥᒃ 
ᖃᓄᑎᒋ ᐅᖃᕆᐅᖅᓯᒪᖕᒪᖔᖏᑦ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑏᑦ.  ᑲᑎᒪᔨᕋᓛᑦ 
ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ ᐊᔭᐅᖅᑐᐃᕗᑦ ᑕᒪᓐᓇ 
ᑲᒪᒋᔭᐅᖁᓪᓗᒍ, ᐱᓗᐊᕐᓗᒍ ᓄᓇᕗᑦ ᓄᑖᓂᒃ 
ᐅᖃᐅᓯᕐᓂᒃ ᐃᓕᓴᕆᔭᐅᓯᒪᔪᓂᒃ ᐱᔾᔪᑎᓕᖕᓂᒃ 
ᐱᖁᔭᕐᔪᐊᖃᓕᖅᑎᓪᓗᒋᑦ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᖑᔪᑦ ᐃᓕᑕᖅᓯᔪᑦ 
ᐱᓕᕆᕕᐅᔪᖅ ᓯᕗᓕᖅᑎᐅᓪᓗᐊᑕᐅᒻᒪᑦ 
ᐱᒋᐊᖅᐸᓪᓕᐊᓂᕐᒧᑦ ᐋᖅᑭᒃᓯᒪᔪᓂᒃ 
ᐊᒥᓯᕈᕆᐊᖅᑎᓪᓗᒋᑦ ᐊᒻᒪ ᓱᕐᕋᑦᑕᐃᓕᒪᑎᑦᑎᓂᕐᒧᑦ 
ᐃᓄᓐᓂᒃ ᐃᖅᑲᓇᐃᔭᖅᑐᓂᒃ ᓄᓇᕗᑦ ᒐᕙᒪᒃᑯᖏᓐᓂᑦ.  
 
ᒪᓕᓪᓗᒋᑦ ᐱᓕᕆᕕᐅᔪᑦ ᑕᖅᑭ ᐱᖓᓱᑦ ᐊᓂᒍᕋᐃᒻᒪ 
ᐃᖅᑲᓇᐃᔭᖅᑐᓄᑦ ᐅᓂᒃᑳᓕᐊᖑᕙᑦᑐᓐᓄᑦ, 941 
ᓄᓇᑖᖃᑕᐅᓯᒪᔪᑦ ᐃᖅᑲᓇᐃᔭᓚᐅᖅᑐᑦ ᓄᓇᕗᑦ 
ᒐᕙᒪᒃᑯᖏᓐᓄᑦ ᑏᓯᒻᐱᕆ 2000-ᒥ. ᑲᑎᓪᓗᒋᑦ 1,521 
ᓄᓇᑖᖃᑕᐅᓯᒪᔪᑦ ᐃᖅᑲᓇᐃᔭᖅᑎᑕᐅᓚᐅᖅᑐᑦ 
ᓄᓇᕗᑦ ᒐᕙᒪᖏᓐᓂ ᑎᓰᕝᕙ 2008-ᒥ, 
ᐅᓄᖅᓯᒋᐊᖅᑐᑦ 62%. ᑲᑎᒪᔩᑦ ᐅᔾᔨᕈᓱᓚᐅᖅᑐᑦ 
ᑕᒪᒃᑯᐊ ᐃᓄᐃᑦ ᐃᖅᑲᓇᐃᔭᖅᑐᑦ ᐅᓄᕐᓂᖏᑦ ᓄᓇᕗᑦ 
ᒐᕙᒪᖏᓐᓂ 52%.  ᑭᓯᐊᓂ, ᑲᑎᒪᔩᑦ 
ᐅᔾᔨᕈᓱᓚᐅᖅᑐᑦ ᑕᒪᒃᑯᐊ ᐃᓄᐃᑦ ᐃᖅᑲᓇᐃᔭᖅᑐᓄᑦ 
ᐅᓄᕐᓂᖏᑦ ᑕᒪᒃᑯᓄᖓ ᐃᓂᐅᔪᓄᑦ ᐃᖃᓗᖕᓂ 
ᐊᑖᓃᑦᑐᑦ 39%. 
 
ᒐᕙᒪᒃᑯᑦ ᐋᖅᑭᒃᓯᓯᒪᔪᑦ ᑐᕌᒐᒃᓴᒥᓂᒃ 56-ᐳᓴᓐ, 
ᐅᖓᑖᓄᓪᓘᓐᓃᑦ ᐃᓘᓐᓇᖏᓐᓄᑦ ᐃᓂᐅᔪᓄᑦ 
ᐃᖅᑲᓇᐃᔭᖅᑎᖃᕆᐊᓖᑦ ᐃᓐᓄᒃᑕᐅᕙᒡᓗᑎᒃ 
ᓄᓇᑖᖃᑕᐅᓯᒪᔪᓄᑦ ᐊᕐᕌᒍᐊᓂ 2010.  
ᑎᑭᒐᓱᐊᕐᓂᐊᕐᓗᓂ ᑕᒡᕗᖓ ᑐᕌᒐᕐᒧᑦ, ᐊᒥᓱᑦ  

ᓄᑖᑦ ᓄᓇᑖᕈᑎᓂ ᐊᑎᖃᖃᑕᐅᔪᑦ 
ᐃᖅᑲᓇᐃᔭᖅᑎᑖᕆᔭᐅᓂᐊᖅᑐᑦ.  
 
ᑖᒃᑯᐊ ᑲᑎᒪᔨᕋᓛᑦ ᐃᓕᑕᖅᓯᓯᒪᕗᑦ ᑖᒃᑯᐊ  93%  
ᓄᓇᕗᑦ ᒐᕙᒪᖏᑦᑕ ᐊᓪᓚᒡᕕᓕᕆᓂᕐᒧᑦ ᐃᑲᔪᖅᓱᐃᔩᑦ 
ᐃᓂᖏᑦ ᐃᓐᓄᒃᑕᐅᓯᒪᔪᑦ ᓄᓇᑖᖃᑕᐅᓯᒪᔪᓄᑦ.  
ᑭᓯᐊᓂ, ᑲᑎᒪᔩᑦ ᓱᓕ ᐃᓱᒫᓘᑎᖃᖅᐳᑦ ᑖᒃᑯᐊ 
ᑐᖔᓃᑦᑐᑦ 33-ᐳᓴᓐ ᓄᓇᕗᑦ ᒐᕙᒪᖏᑦᑕ ᒫᓐᓇ 
ᐃᓐᓄᒃᓯᒪᔪᑦ ᐊᖓᔪᖅᑲᐅᑏᑦ ᐊᐅᓚᑦᓯᔨᐅᔪᑦ, 
ᐊᐅᓚᑦᓯᔨᒐᓚᐃᑦ ᐊᒻᒪ ᖃᐅᔨᒪᒻᒪᕆᒋᐊᖃᖅᑐᓂᒃ 
ᐃᓂᐅᔪᑦ ᐃᓐᓄᒃᓯᒪᔪᑦ ᓄᓇᑖᖃᑕᐅᓯᒪᔪᓄᑦ.  ᑖᒃᑯᐊ 
ᑲᑎᒪᔨᕋᓛᑦ ᐅᔾᔨᕈᓱᓚᐅᖅᑐᑦ ᑖᒃᑯᐊ ᐱᓕᕆᕕᐅᔪᖅ  
2009-2010 ᐱᓕᕆᐊᒃᓴᓄᑦ ᐸᕐᓇᐅᑏᑦ ᐅᖃᖅᓯᒪᖕᒪᑕ 
ᑖᒃᑯᐊ ᓄᓇᕗᑦ ᒐᕙᒪᖏᓐᓂ ᓄᖅᑲᖃᑦᑕᖅᑐᑦ 
ᑕᒫᓃᒻᒪᑕ 20-ᐳᓴᓐ. 
 
ᐃᒃᓯᕙᐅᑖᖅ, ᓄᓇᕗᑦ ᒐᕙᒪᖏᑦ ᕿᒥᕐᕈᒃᑲᓐᓂᓚᐅᕐᒪᑕ 
ᓯᕗᓪᓕᐅᑎᒋᐊᓕᖕᓄᑦ ᐃᖅᑲᓇᐃᔭᖅᑎᑖᕐᓂᕐᒧᑦ 
ᐊᑐᐊᒐᑦ ᓴᖅᑭᑎᑕᐅᓚᐅᖅᑐᑦ ᒪᓕᒐᓕᐅᕐᕕᖕᒥ 
ᓄᕕᒻᐱᕆ 2005.  ᓅᕕᒻᐱᕆ 2007-ᒥ, ᒥᓂᔅᑕᐅᔪᖅ 
ᐅᖃᐅᓯᖃᓚᐅᖅᑐᖅ ᒪᓕᒐᓕᐅᕐᕕᒻᒥ 
ᑐᓴᖅᑎᑦᑎᓇᓱᐊᖅᑐᓂ ᐅᖓᕙᕆᐊᖅᑕᐅᓂᖓᓂᒃ 
ᐊᑐᐊᒐᐅᔪᖅ ᒫᑦᓯ 2010-ᒧᑦ. ᐊᑐᐊᒐᐅᔪᖅ 
ᐱᕕᖃᖅᑎᑦᑎᔪᖅ ᓄᓇᕗᒻᒥ ᓄᓇᑖᖃᑕᐅᓯᒪᔪᓂᒃ 
ᐊᔪᓐᖏᓐᓂᖃᖅᑐᓂᒃ ᓯᕗᓪᓕᐅᔾᔭᐅᔭᕆᐊᖃᕐᓂᖏᓐᓂᒃ 
ᐊᔪᓐᖏᑐᐊᖅᐸᑕ ᐊᓯᖏᓐᓂᒃ 
ᐃᖅᑲᓇᐃᔮᖅᑖᕋᓱᐊᖅᑐᓂᒃ. ᑲᑎᒪᔨᕋᓛᖑᔪᑦ 
ᐃᑲᔪᖅᑐᐃᓪᓚᕆᑦᑐᑦ ᑕᒪᒃᓱᒥᖓ ᐊᑐᐊᒍᔪᒥᒃ. 
 
ᐃᓚᓕᐅᑎᓯᒪᓪᓗᒍ ᑕᕝᕗᖓ ᐊᑐᐊᒐᕐᒧᑦ, 
ᐃᖅᑲᓇᐃᔭᖅᑎᑖᕐᓂᐅᕙᑦᑐᖅ 
ᐃᓱᒪᒃᓴᖅᓯᐅᕈᑎᖃᕈᓐᓇᕐᒥᔪᑦ ᒫᓐᓇᐅᔪᖅ ᓄᓇᕗᑦ 
ᒐᕙᒪᒃᑯᖏᓐᓄᑦ ᐃᖅᑲᓇᐃᔭᖅᑐᓂᒃ ᐊᒻᒪ ᑕᒪᒃᑯᓄᖓ 
ᓄᓇᕗᒻᒥᐅᑕᐅᔪᓄᑦ ᑕᒫᓂᓯᒪᓕᖅᑐᓄᑦ ᐊᕐᕌᒍᓪᓗᐊᒥ 
ᐊᓯᖏᓐᓂᒃ ᐃᓱᒪᒃᓴᖅᓯᐅᕈᑎᖃᓚᐅᓐᖏᓐᓂᖏᓐᓂᒃ 
ᑲᓇᑕᒥᖔᖅᓯᒪᔪᓂᒃ. 
 
ᒪᓕᒐᓕᐅᖅᑎᒃᑯᑦ ᕿᒥᕐᕈᓂᖃᖅᑎᓪᓗᒋᑦ 2007-08 
ᐊᒻᒪ 2008-09 ᑮᓇᐅᔭᓂ ᐊᑐᖅᑐᒃᓴᓂᒃ ᐊᒻᒪ 
ᐱᓕᕆᓂᕐᒧᑦ ᐸᕐᓇᒍᑕᐅᔪᓂ, ᒪᓕᒐᓕᐅᖅᑎᐅᔪᑦ 
ᐅᔾᔨᖅᓱᓚᐅᖅᑐᑦ ᐃᒫᒃ, “ᓄᓇᕗᑦ ᒐᕙᒪᒃᑯᖏᑕ 
ᐊᑐᖅᐸᒃᑕᖓ ᐃᖅᑲᓇᐃᔭᖅᑎᓄᑦ ᐃᓕᑕᖅᓯᓂᕐᒧᑦ 
ᐊᑯᓂᒧᑦ ᐃᖅᑲᓇᐃᔭᖅᓯᒪᓕᖅᑐᓄᑦ ᑕᐃᒃᑯᐊ 
ᐃᖅᑲᓇᐃᔭᖅᓯᒪᓕᖅᑐᑦ ᖃᑦᑏᓐᓇᐅᓂᖅᐹᖏᓐᓂᒃ 
ᐅᑭᐅᓂᒃ ᑕᓪᓕᒪᓂᒃ. ᑕᐃᒪᐃᓕᖓᖃᑦᑕᖅᐸᑦ 
ᐱᒋᐊᕈᑎᑦᑎᐊᕙᐅᒐᔭᖅᑐᖅ ᖃᐅᔨᓇᓱᐊᕐᓗᓂ ᑭᒃᑯᑦ 
ᐊᑯᓂᒧᑦ ᐅᑭᐅᖅᑕᖅᑐᒥᐅᑕᐅᒻᒪᖔᑕ,  

ᐊᑕᐅᓯᑐᐃᓐᓇᕐᒥᒃ ᐊᕐᕌᒍᒥ ᓄᓇᖃᖅᓯᒪᓐᖏᓪᓗᑎᒃ.” 
ᒪᓕᒐᓕᐅᖅᑎᐅᔪᑦ ᑎᓕᐅᕇᓐᓇᖅᑐᑦ ᒥᓂᔅᑕᐅᔪᒥᒃ 
ᑕᒪᒃᓱᒥᖓ ᕿᒥᕐᕈᖁᔨᓪᓗᓂ. 
 
ᐃᒃᓯᕙᐅᑖᖅ, ᒪᓕᒐᓕᐅᖅᑎᐅᔪᑦ ᐅᖃᐅᓯᖃᓚᐅᕐᒥᔪᑦ 
ᑕᒪᒃᑯᐊ ᐃᖅᑲᓇᐃᔭᖅᑎᐅᔪᑦ ᐊᔾᔨᒌᓐᖏᓐᓂᖏᓐᓄᑦ 
ᐊᒥᓲᓂᖏᑦ ᐊᖑᑏᑦ ᐊᒻᒪ ᐊᕐᓇᐃᑦ. ᒪᓕᑦᑐᒋᑦ 
2006-07 ᐃᖅᑲᓇᐃᔭᖅᑎᓄᑦ ᐊᕐᕌᒍᑕᒫᒃ 
ᐅᓂᒃᑳᓂᐊᖑᓯᒪᔪᖅ, 360 ᓄᓇᑖᖃᑕᐅᓯᒪᔪᑦ 
ᐊᖑᑎᑦ ᐊᒻᒪ 934 ᓄᓇᑖᖃᑕᐅᓯᒪᔪᑦ ᐊᕐᓇᐃᑦ 
ᐃᖅᑲᓇᐃᔭᓚᐅᖅᑐᑦ ᓄᓇᕗᑦ ᒐᕙᒪᒃᑯᖏᓐᓄᑦ ᒫᑦᓯ 
2007. ᑲᑎᒪᔨᕋᓛᖑᔪᑦ ᐃᓕᑕᖅᓯᔪᑦ ᑕᒪᒃᑯᐊ 
ᐊᒥᓲᓂᖏᑦ ᐊᔾᔨᒌᓐᖏᓐᓂᖏᑦ ᑕᐃᒪᐃᓚᕿᔪᑦ 
ᐃᓕᓐᓂᐊᖅᓯᒪᓂᖏᓐᓄᑦ ᐊᒻᒪ ᐃᓅᓯᕐᒥᓄᑦ 
ᐊᑲᐅᓐᖏᓕᐅᕈᑎᖃᖅᑐᓄᑦ. ᐊᕐᓇᐃᑦ ᐊᖑᑏᓪᓗ 
ᐊᒥᓲᓂᖏᑦ ᐊᔾᔨᒌᓐᖏᓐᓂᖏᑦ ᓇᓗᓇᖅᐸᖏᒻᒥᒧᖅ 
ᐊᐅᔭᒃᑯᑦ ᐃᓕᓐᓂᐊᖅᑎᐅᔪᑦ 
ᐃᖅᑲᓇᐃᔭᖅᑎᑕᐅᓕᕋᐃᒻᒪᑕ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᖑᔪᑦ ᐃᑲᔪᖅᑐᐃᓪᓚᕆᑦᑐᑦ 
ᓄᓇᕗᑦ ᒐᕙᒪᒃᑯᖏᑕ ᐊᐅᔭᒃᑯᑦ ᐃᓕᓐᓂᐊᖅᑎᓂᒃ 
ᐃᖅᑲᓇᐃᔭᖅᑎᑦᑎᖃᑦᑕᕐᓂᖏᓐᓂᒃ. ᐅᖓᑖᓂ 
1,100 ᐃᓕᓐᓂᐊᖅᑎᐅᔪᑦ, ᖃᓂᒋᔭᖓᓂ 75 
ᐳᓴᓐᑎ ᓄᓇᑖᖃᑕᐅᓯᒪᓪᓗᑎᒃ, 
ᐃᓚᐅᖃᑕᐅᖃᑦᑕᖅᓯᒪᓕᖅᑐᑦ ᑕᕝᕙᓂ ᑕᐃᒪᓐᖓᑦ 
2001. ᑲᑎᒪᔨᕋᓛᖑᔪᑦ ᐅᔾᔨᕈᓱᑦᑐᑦ ᐃᓱᒫᓗᒍᑕᐅᔪᑦ 
ᐊᒥᓲᓂᖏᓐᓄᑦ ᐃᓕᓐᓂᐊᖅᑎᐅᔪᑦ 
ᐃᖅᑲᓇᐃᔭᖅᑎᑕᐅᕙᑦᑐᑦ 
ᖃᑦᑏᓐᓇᕈᕆᐊᖅᓯᒪᓕᕐᒪᑕ 2007-ᒥᓂᑦ ᐊᐅᔭᒃᑯᑦ 
2006-ᒥ ᑕᕝᕗᖓ 128 ᐊᐅᔭᖓᒍᑦ 2008-ᒥ.  
 
40-ᑐᐃᓐᓇᐃᑦ ᐊᖑᑏᑦ ᐃᓕᓐᓂᐊᖅᑎᐅᔪᑦ 
ᐱᖃᑕᐅᓚᐅᖅᑐᖅ ᐊᐅᔭᐅᓚᐅᖅᑐᖅ.  ᑖᒃᑯᐊ 
ᑲᑎᔨᕋᓛᑦ ᖁᕕᐊᓱᓚᐅᖅᑐᑦ ᐅᔾᔨᕈᓱᒋᐊᖅᓴᖅ ᑖᓐᓇ 
ᒥᓂᔅᑕ ᐱᒋᐊᖅᑎᑦᓯᓂᐊᕐᓂᖓᓂᒃ  
ᓄᓇᑖᖃᑕᐅᓯᒪᔪᑦ ᐊᖑᑏᑦ ᐃᓕᓐᓂᐊᖅᑏᑦ 
ᐃᓚᐅᓂᖏᓐᓂᒃ  ᐊᐅᔭᒃᑯᑦ ᐃᓕᓐᓂᐊᖅᑎᓄᑦ 
ᐃᑲᔫᑕᐅᔪᓂᒃ.  ᑲᑎᒪᔩᑦ ᐃᓕᓴᖅᓯᓚᐅᖅᑐᑦ ᑖᓐᓇ 
ᐃᑲᔫᑕᐅᔪᖅ ᐱᑕᖃᕈᑕᐅᓂᖓᓂᒃ ᐊᑑᑎᖃᖅᑐᓂᒃ 
ᐃᖅᑲᓇᐃᔭᕆᐅᖅᓴᓂᕐᒥᒃ ᓄᓇᕗᑦ ᒐᕙᒪᖏᑦᑕ 
ᐱᓕᕆᕕᖏᓐᓂᒃ ᓄᓇᕗᒥ ᒪᒃᑯᒃᑐᓄᑦ. 
 
ᐃᒃᓯᕙᐅᑖᖅ, ᑖᒃᑯᐊ ᑲᑎᒪᔨᕋᓛᑦ ᐅᔾᔨᕈᓱᓚᐅᖅᑐᑦ 
ᑖᒃᑯᐊ ᓄᓇᕗᑦ ᒐᕙᒪᖏᑦ ᐃᓐᓄᒃᓯᒪᔪᑦ ᐅᓄᕐᓂᖏᑦ 
ᑕᒫᓃᓯᒪᖕᒪᑕ 20-ᐳᓴᓐ ᐊᕐᕌᒍᒐᓴᐅᓕᖅᑐᓂᒃ. 
ᐱᒋᐊᖅᑐᒍ ᑎᓰᕝᕙ 31, 2008, ᑕᒪᒃᑯᐊ 
ᐃᓐᓄᒃᓯᒪᓐᖏᑦᑐᑦ ᐅᓄᕐᓂᖏᑦ 23-ᐳᓴᖑᓚᐅᕐᒪᑕ.  
ᐅᖃᖅᑕᐅᓯᒪᖕᒪᑕ ᐱᓕᕆᐊᒃᓴᑦ  

ᐸᕐᓇᐅᑎᖏᓐᓂ, ᑖᓐᓇ ᐱᓕᕆᕕᐅᔪᖅ 
“ᐱᑕᖃᖅᑎᑦᓯᔨᐅᖕᒪᑦ ᐃᖅᑲᓇᐃᔭᖅᑏᑦ 
ᐊᐅᓚᑕᐅᓂᖏᓐᓂᒃ ᐃᑲᔪᖅᓱᐃᔾᔪᑎᒋᓪᓗᒋᑦ 
ᐱᓕᕆᕕᖏᓐᓄᑦ ᓄᓇᕗᑦ ᒐᕙᒪᖏᑦᑕ.” ᒪᑉᐱᒐᖁᑎᒃᑲ 
ᓱᔪᐃᒃᑭᐊᖅ. 
 
ᑲᑎᒪᓚᐅᖅᑎᓪᓗᒋᑦ ᑭᓐᖓᕐᓂ ᐊᕐᕌᒍᑦᑎᓐᓂ, 
ᓯᕗᓕᖅᑎᒃᑯᑦ ᑲᑎᒪᔨᖏᑦ ᐊᖏᓚᐅᖅᐳᑦ 
“ᐱᔪᓐᓇᖅᓯᕙᓪᓕᐊᑎᑕᐅᓗᑎᑦ ᑎᑎᕋᕐᕕᖏᓐᓂ 
ᐊᓯᔾᔨᖅᑕᐅᓂᖓᑎᒍᑦ ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒧᑦ 
ᐊᑐᐊᒐᖓᑦ.” ᑲᑎᒪᔨᕋᓛᑦ ᓂᕆᐅᑉᐳᑦ 
ᑐᑭᓯᒋᐊᕈᑎᒃᑲᓐᓂᐅᓂᐊᖅᑐᓂᑦ ᖃᓄᖅ ᓄᓇᕗᑦ 
ᒐᕙᒪᒃᑯᖓᑦ ᐊᓯᔾᔩᔪᒪᓂᐊᕐᒪᖔᑕ 
ᐃᖅᑲᓇᐃᔭᖅᑎᑦᑎᓂᕐᒧᑦ ᐊᑐᐊᒐᕐᒥᓂᑦ. 
 
ᐃᒃᓯᕙᐅᑖᖅ, ᖃᐅᔨᔭᐅᓚᐅᖅᑐᑦ 2006-ᒥ ᓄᓇᕗᑦ 
ᒐᕙᒪᒃᑯᖏᑦ ᖃᐅᔨᓴᖅᑕᐅᑎᓪᓗᒋᑦ ᓴᖅᑭᑕᐅᓚᐅᖅᑐᑦ 
ᒪᓕᒐᓕᐅᕐᕕᒻᒥ ᒫᔾᔨ 2008. ᖃᐅᔨᔭᐅᓚᐅᖅᑐᑦ 
ᖃᐅᔨᓴᕐᓂᐅᔪᒥᒃ ᓇᓗᓇᐃᖅᓯᓚᐅᖅᑐᑦ ᐃᓪᓗᒧᑦ 
ᐊᑭᓕᖅᓱᐃᓂᖅ ᐃᓱᒫᓗᒍᑕᐅᓂᖅᐸᐅᓚᐅᖅᑐᖅ 
ᑕᐃᒃᑯᓄᖓ 138-ᖑᔪᓄᑦ ᑭᐅᔪᓄᑦ. 35 ᑭᐅᔪᑦ 
ᓇᓗᓇᐃᖅᓯᓚᐅᖅᑐᑦ ᐊᐅᓪᓚᕐᓂᐊᕐᓂᕋᖅᑐᑎᑦ 
ᓄᓇᕗᒻᒥᑦ ᐃᓪᓗᐃᑦ ᐊᑭᑐᓗᐊᕐᓂᖏᓐᓂᒃ 
ᐱᔾᔪᑎᒋᓪᓗᒋᑦ. ᑕᒪᓐᓇ ᐊᑦᑐᐃᓂᖃᕐᓂᖏᑦ ᐃᓪᓗᐃᑦ 
ᓄᓇᕗᑦ ᒐᕙᒪᒃᑯᖏᓐᓄᑦ ᐃᖅᑲᓇᐃᔭᖅᑎᖏᓐᓄᑦ 
ᓄᖅᑲᖅᑎᑦᑎᑕᐃᓕᒪᓂᕐᒧᑦ ᐃᓱᒫᓗᒍᑕᐅᖏᓐᓇᖅᑐᖅ.  
 

ᒪᓕᒐᓕᐅᖅᑎᐅᔪᑦ ᐅᔾᔨᕈᓱᒃᑐᑦ 2008-ᒥ, ᓄᓇᕗᑦ 
ᒐᕙᒪᒃᑯᖏᑦ ᐅᖃᓚᐅᕐᒪᑕ 
ᐊᑭᑭᓪᓕᒋᐊᕐᓯᓂᐊᕐᓂᕋᖅᑐᑎᒃ ᐃᖅᑲᓇᐃᔭᖅᑎᓄᑦ 
ᐃᓪᓗᒧᑦ ᐊᑭᓕᖅᓲᑕᐅᕙᑦᑐᓂᒃ ᑕᐃᒪᐃᖃᑦᑕᓚᐅᕐᒪᑕ 
ᔮᓐᓄᐊᕆ 2007-ᒥ.  ᑲᑎᒪᔨᕋᓛᖑᔪᑦ ᕿᓚᓈᖅᐳᑦ 
ᐅᔾᔨᖅᑐᕐᓂᐊᕆᐊᒃᓴᖅ ᐊᑦᑐᐃᓂᕆᔭᖓᓂᒃ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᓐᓄᑦ ᐃᓪᓗᖃᖅᑎᑦᑎᓂᕐᒧᑦ 
ᐊᑐᐊᒐᖓᓐᓂᒃ ᐃᖅᑲᓇᐃᔭᖅᑎᓂᒃ 
ᓄᖅᑲᖅᑎᑦᑎᑦᑕᐃᓕᒪᓂᕐᒧᑦ ᐊᒻᒪ 
ᑎᓕᐅᕆᒋᐊᒃᑲᓂᕐᓗᑎᒃ ᐱᓕᕆᕕᐅᔪᑦ 
ᐱᓕᕆᖃᑎᖃᐃᓐᓇᖁᔭᐅᓪᓗᑎᒃ ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᖏᓐᓂᑦ ᑕᒪᒃᓱᒧᖓ. 
 

ᐃᒃᓯᕙᐅᑖᖅ, ᑕᒪᔾᔭ ᒪᑐᐃᖅᓯᔾᔪᑎᒃᑲ ᐅᖃᐅᓯᒃᓴᒃᑲ. 
ᐊᑐᓂᑦ ᒪᓕᒐᓕᐅᖅᑎᐅᔪᑦ ᐅᖃᐅᓯᖃᕐᓂᐊᕐᒥᔪᑦ 
ᐃᓱᒫᓗᒍᑎᒋᔭᒥᓂᒃ ᐊᒻᒪ ᐅᖃᐅᓯᒃᓴᒥᓂᒃ ᑲᔪᓯᑎᓪᓗᑕ. 
ᖁᔭᓐᓇᒦᒃ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐊᓪ. ᒪᓕᒐᐃᑦ ᑕᐃᒃᑯᐊ ᖃᐅᔨᒪᒋᐊᓕᕗᑦ 
ᐅᖃᐅᓯᕆᔾᔮᓐᖏᓐᓇᒃᑭᑦ ᒫᓐᓇ 
ᖃᐅᔨᒪᔭᐃᓐᓇᕆᓕᖅᐸᓪᓚᐃᒐᑦᑎᒍ. ᑭᓯᐊᓂ ᐊᑐᓂ 
ᒪᓕᒐᓕᐅᖅᑏᑦ ᐅᖃᕈᓐᓇᕐᕕᖃᕐᓂᐊᖅᑐᑦ 10- 

ᒥᓂᔅᒥ. ᖃᐅᔨᔪᒪᒐᓗᐊᖅᑐᖓ ᒪᓕᒐᓕᐅᖅᑏᑦ 
ᐅᖃᐅᓯᔅᓴᖃᕐᒪᖔᑕ ᐅᖃᐅᓯᕐᖓᐅᑎᖏᑕ 
ᒪᑐᐃᖅᓯᒋᐊᕈᑏᑦ ᒥᓂᔅᑕ ᓯᐅᑦᓴᒃ 
ᐅᖃᐅᓯᕆᕋᑖᖅᑕᖏᓐᓄᑦ. ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᕈᒪᒻᒥᔭᕋ ᒥᓂᔅᑕ 
ᐃᖅᑲᓇᐃᔭᖅᑎᖏᓪᓗ ᑕᒫᓃᑦᑐᓐᓇᕐᒪᑕ. 
ᐃᖅᑲᓇᐃᔭᖅᑐᓕᕆᓂᖅ ᑕᒪᓐᓇ ᐊᔅᓱᐊᓗᒃ 
ᐅᖃᐅᓯᐅᒐᔪᒻᒪᑦ ᐱᒻᒪᕆᐅᓂᖓᓄᑦ ᐃᓅᓯᕐᒥᑦ 
ᐊᓯᔾᔩᔪᓐᓇᕐᒪᑦ ᐃᖅᑲᓇᐃᔮᖅᑖᕈᓂ ᐋᒡᒐᓘᓐᓃᑦ.  
 
ᖃᑦᑎᑲᓪᓚᐅᒻᒪᑕ ᒪᑉᐱᒐᐃᑦ, ᒪᑉᐱᒐᕐᒥ 2-ᒥ 
ᐅᖃᖅᓯᒪᒻᒪᑦ ᐅᖃᐅᓯᕆᖅᑲᐅᔭᐃᑦ, 
ᐊᖏᖃᑎᒌᒍᓐᓇᐃᓕᔪᖃᖅᑲᑦ 
ᐱᓂᕐᓗᑦᑕᐅᔪᖃᕐᓂᖃᓪᓘᓐᓃᑦ 
ᖃᓄᐃᓕᑲᓐᓂᕈᓐᓇᕐᒪᖔᑕ ᓇᒧᑦ 
ᐅᕐᓂᕐᓗᒍᓐᓇᕐᒪᖔᑦᑕ. 
 
ᒪᑉᐱᒐᖅ 3, ᐊᐃᑉᐹᓂ ᐅᖃᖅᓯᒪᒻᒥᔪᖅ ᖃᓄᖅ 
ᐃᖅᑲᓇᐃᔭᖅᑏᑦ 
ᐃᖅᑲᓇᐃᔭᑯᑖᒃᑲᓐᓂᖅᑎᒍᓐᓇᕐᒪᖔᑦᑎᒍ 
ᑎᒍᓯᒃᑲᓐᓂᕈᓐᓇᕐᒪᖔᑕ ᓄᓇᕗᑦ ᒐᕙᒪᒃᑯᖏᑕ 
ᐱᓕᕆᕝᕕᓕᒫᐸᓗᖏᓐᓂ. ᖃᓄᖅᑑᖏᓐᓇᕋᑦᑕ, 
ᐋᖅᑭᒋᐊᕇᓐᓇᕋᓱᒃᑲᑦᑕ ᑖᒃᑯᐊ 
ᐃᖅᑲᓇᐃᔭᕐᓂᓕᕆᓂᐅᑉ ᒥᔅᓵᓄᑦ.  
 
ᐃᒃᓯᕙᐅᑖᖅ, ᒪᑉᐱᒐᖅ 4-ᒥ ᐅᖃᕐᒥᒻᒪᑦ 
ᐃᖅᑲᓇᐃᔭᕐᕕᒻᒥᑦ ᐊᑭᕋᖅᑑᑎᔪᖃᓕᕐᓂᖅᑲᑦ 
ᖃᓄᖅᑑᕈᑎᔅᓴᓂᒃ ᐋᖅᑭᑲᐅᑎᒋᖁᓪᓗᒍ 
ᐊᖏᖃᑎᒌᒍᓐᓇᐃᓕᔪᑦ ᐅᕝᕙᓘᓐᓃᑦ 
ᐊᑭᕋᖅᑑᑎᔪᖃᕐᓂᖅᑲᑦ, ᐋᖅᑮᔪᒪᒻᒪᑕ ᓇᒧᒃᑲᓐᓂᖅ 
ᐊᐃᒍᓐᓇᕐᒪᖔᑕ ᓈᒻᒪᒋᖃᑦᑕᐅᑎᒍᓐᓃᖅᑐᑦ.  
 
ᒪᒥᐊᓇᐅᒐᓗᐊᖅ ᐅᖃᓕᒪᑐᐃᓐᓇᑲᐃᓐᓇᕋᒃᑭᑦ 
ᑖᒃᑯᐊ, ᑭᓯᐊᓂ ᐃᖅᑲᓇᐃᔭᕐᕖᑦ ᐱᒻᒪᕆᐊᓘᒻᒪᑕ 
ᐅᖃᐅᓯᕆᔭᐅᖃᑦᑕᕐᓂᖏᑦ.  



ᐱᖓᑦᓯᖅ, ᔫᓂ 10, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᓐᓂᕐᓗᕐᕕᖃᓐᖏᒻᒪᑕᒎᖅ ᓈᒻᒪᔅᓴᕈᓐᓃᕋᐃᒐᒥᒃ 
ᐃᖅᑲᓇᐃᔮᒥᓂᒃ ᐅᕝᕙᓘᓐᓃᑦ ᖃᓄᐃᓕᔭᐅᒐᐃᒐᒥᒃ. 
ᐊᕕᑦᑐᖅᓯᒪᔪᓂᑦ ᓄᓇᕗᓕᒫᒥᓗ ᐃᓗᐊᓂ 
ᓈᒻᒪᔅᓴᖃᑦᑕᖏᑦᑐᑦ ᐊᕕᑦᑐᖅᓯᒪᔪᓂᑦ 
ᓄᓇᕗᓕᒫᒥᓗ ᐃᓗᐊᓂ ᓈᒻᒪᔅᓴᖃᑦᑕᖏᑦᑐᑦ 
ᐃᖅᑲᓇᐃᔭᖅᑏᑦ, ᐅᐱᓐᓇᕋᓂ ᔫᓐᓂᐊᒃᑯᒡᒎᖅ, 
ᓄᓇᕗᒻᒥ ᔫᓐᓂᐊᒃᑯᑦ ᑭᒡᒐᖅᑐᐃᑦᑎᐊᖃᑦᑕᖏᒻᒪᑕ.  
 
ᑕᐃᒪ ᐊᒥᓱᑦ ᓂᕈᐊᖅᑕᐅᕕᒋᓯᒪᔭᓐᓂᑦ 
ᐅᕐᓂᕐᓗᒍᒪᒐᓗᐊᖅᑐᑎᒃ 
ᐊᑲᖅᓴᖏᑦᑐᐊᓘᓕᕋᓗᐊᕋᒥᒃ ᖃᓄᑐᐃᓐᓇᖅ 
ᐃᖅᑲᓇᐃᔮᕐᒥᓂᒃ ᓇᒧᓐᖓᕆᐊᔅᓴ, ᐅᖃᐅᓯᖃᕆᐊᔅᓴ 
ᐊᐃᕕᔅᓴᖃᓐᖏᒻᒪᑕ. ᐅᖃᕈᒪᔪᖓ ᒥᓂᔅᑕᒧᑦ ᑖᓐᓇ 
ᓈᒻᒪᓐᖏᒻᒪᑦ. 
 
ᐊᒥᓲᒻᒪᑕ ᐃᓄᐃᑦ ᓄᓇᑖᖃᑕᐅᓯᒪᔪᑦ 
ᕿᒪᒃᑲᑰᓕᖅᑐᑦ ᐅᕝᕙᓗ 
ᐳᐃᒍᖅᑕᐅᖃᑦᑕᕐᓂᑯᑐᐃᓐᓇᐅᔪᑦ 
ᑐᓴᖅᑕᐅᖃᑦᑕᓐᖏᒧᑦ. ᐱᖁᔭᖅᑕᖃᕐᒪᑦ ᑕᐃᒫᒃ 
ᐊᖏᖃᑎᒌᒍᓐᓇᐃᓕᔪᖃᖅᐸᑦ ᑖᓐᓇ 
ᐊᑐᖅᑕᐅᔪᒪᓐᖏᑦᑑᒐᓗᐊᖃᑦᑕᖅᑑᒐᓗᐊᖅ ᑭᓯᐊᓂ 
ᓈᓚᑦᑕᐅᓐᖏᓐᓂᕋᓕᕋᐃᒐᒥ ᑕᐃᒪᐃᖃᑦᑕᕐᒪᑕ.  
 
ᐃᓚᖏᑦ ᐊᔪᕐᓇᕋᐃᓯᒪᔪᑦ ᐅᓐᓂᕐᓗᕐᓂᕐᒧᑦ 
ᐃᓕᖅᑯᓯᖓᓐᓂᒃ ᐊᒻᒪ ᑭᒡᒐᑐᖅᑕᐅᑦᑎᐊᓐᖏᓐᓂᕐᒧᑦ. 
ᐊᒻᒪ ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ 
ᐱᔭᔅᓴᖏᓐᓂᑦ ᑲᒪᖃᑦᑕᓚᐅᕐᓕᑦ ᑭᒃᑯᓕᒫᑦᑎᐊᑦ 
ᓄᓇᖃᖃᑕᐅᔪᑦ, ᓄᓇᑖᖃᑕᐅᓯᒪᔪᑦ ᐃᓄᐃᑦ 
ᐊᑎᖃᖃᑕᐅᔪᑦ ᑕᐃᒫᑦᑕᐅᖅ ᐃᖅᑲᓇᐃᔭᖅᑎᐅᒐᒥ 
ᓄᓇᕗᒻᒥᐅᑕᐅᓪᓗᑎᒃ 
ᑭᒡᒐᑐᖅᑕᐅᑦᑎᐊᕆᐊᖃᕋᓗᐊᕐᖓᑕ, 
ᑕᐃᒪᐃᖃᑦᑕᖏᒻᒪᑕ ᑕᐃᒫᒃ ᓂᓐᖓᐅᒪᓯᖃᑦᑕᖅᑐᐃᑦ 
ᐅᕝᕙᓘᓐᓃᑦ ᐊᑲᖅᓴᕈᓐᓃᖃᑦᑕᖅᑐᑦ. 
ᖃᓄᖅᑑᒃᑲᓐᓂᕈᑎᔅᓴᓂᒃ ᐊᐃᕕᔅᓴᓂᒃ ᐱᑕᖃᓐᖏᒧᑦ 
ᑭᒡᒐᖅᑐᑦᑎᖃᑦᑎᐊᓐᖏᒧᑦ. ᐊᒥᓱᑦ 
ᓂᕈᐊᖅᑕᐅᕕᒋᓯᒪᔭᑦᑎᓐᓂᑦ ᑭᒃᑲᖃᖃᑦᑕᖏᑦᑐᐃᑦ, 
ᑕᑎᔅᓴᖃᖃᑦᑕᖏᑦᑐᑦ ᐅᕐᓂᓗᕐᕕᔅᓴᒥᓐᓂᒃ. ᓱᓕᒻᒪᑦ 
ᑕᒪᓐᓇ. 
 
ᐊᒥᓱᓪᓗ ᑕᐃᒃᑯᐊ ᐃᓅᖃᑎᕗᑦ ᐊᑲᖅᓴᖏᒃᑲᓗᐊᕋᒥ 
ᐅᖃᓐᖏᓚᕿᖃᑦᑕᖅᑐᑦ ᓈᓚᑦᑕᐅᔾᔮᓐᖏᒻᒥᒐᒥᒃ 
ᐅᕝᕙᓘᓐᓃᑦ ᑭᒡᒐᖅᑐᖅᑕᐅᑦᑎᐊᔾᔮᓐᖏᒻᒥᒐᒥ. ᑕᐃᒪ 
ᐃᒻᒪᖃ ᓄᓇᕗᑦ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ 
ᖃᓄᖅᑑᖃᑎᒋᔭᐅᒋᐊᖃᓕᖅᑐᑦ ᐅᕝᕙᓘᓐᓃᑦ 
ᓄᑖᓂᒃ ᐃᓕᓯᕕᐅᓗᑎᒃ ᓯᕗᓕᖅᑎᖏᑦ.  

ᓂᕈᐊᕐᕕᐅᓗᑎᒃ ᑭᒡᒐᖅᑐᐃᑦᑎᐊᓐᖏᒻᒪᑕ, 
ᐊᑲᖅᓴᖃᑦᑕᕈᓐᓃᕐᒪᑕ ᐊᒥᓱᑦ ᓄᓇᑦᑎᓐᓃᑦᑐᑦ. 
ᓈᒻᒪᓐᖏᒻᒪᑦ ᑕᒪᓐᓇ. 
 
ᐊᒥᓲᒻᒪᑕ ᑕᖅᑳᓂ ᑕᐃᒪᐃᑦᑐᒃᑰᕈᒪᓐᖏᑦᑐᑦ 
ᓲᖃᐃᒻᒪ ᐆᑦᑐᓚᐅᕋᓗᐊᖅᑎᓪᓗᒋᑦ 
ᐊᔪᖅᓯᐅᖅᑲᖅᑎᑕᐅᓕᖅᓯᒪᒻᒪᑕ. ᑕᐃᒪᐃᒻᒪᑦ 
ᐱᓕᕆᖃᑎᒋᔭᐅᓂᖏᑦ ᐃᖅᑲᓇᐃᔭᖅᑏᑦ 
ᑲᑐᔾᔨᖃᑎᒌᖓᑦ ᐱᐅᓯᒋᐊᕆᐊᓕᒃ, ᐊᓯᐊᒍᓪᓘᓐᓃᑦ 
ᐃᓕᖅᑯᓯᖃᕐᓗᑎᑦ ᐅᕝᕙᓘᓐᓃᑦ ᓄᑖᑦᑎᐊᒻᒪᕆᓐᓂᑦ 
ᓯᕗᓕᖅᑎᑖᕐᓗᑎᑦ. ᑕᒪᓐᓇ ᐱᒻᒪᕆᐊᓘᒻᒪᑦ 
ᓈᒻᒪᒐᓂᓗ ᐊᒥᓱᑦ ᐊᑎᓕᐅᖅᑕᐅᓯᒪᔪᖁᑎᕗᑦ 
ᓂᕈᐊᖅᑎᕗᓪᓗ... ᓈᒻᒪᖏᒻᒪᓂᓛᒃ. 
 
ᐅᖃᒃᑲᓐᓂᕈᒪᑐᐃᓐᓇᖅᑐᖓ ᒥᓂᔅᑕ ᐊᒃᓱᕈᖅᑐᓂ 
ᐅᖃᐅᓯᖃᖅᑲᐅᒻᒪᑦ ᐅᖃᖅᓯᒪᔪᖃᕐᒥᒻᒪᑦ 
ᕿᓃᓐᓇᕋᓱᓐᖑᓱᑦᑐᒍᑦ ᐋᖅᑭᐹᓪᓕᕈᑎᔅᓴᓂᒃ 
ᐱᔨᑦᓯᕈᑎᑦᑎᓐᓄᑦ ᐱᓕᕆᔾᔪᑎᓄᓪᓗᓗ, 
ᐃᒪᐃᓕᖓᔪᒥᑦ. ᐅᖃᒃᑲᓐᓂᕈᒪᒐᒪ ᑖᓐᓇ 
ᑐᐊᕕᕐᓇᖅᓯᒻᒪᑦ ᐊᒥᓱᑦ ᐃᖅᑲᓇᐃᔮᒥᓂᒃ 
ᐊᓐᓇᐃᖃᑦᑕᖅᑐᑦ ᓄᖅᑲᑐᐃᓐᓇᖃᑦᑕᖅᑐᑦ ᑕᒪᒃᑯᐊ 
ᐱᔾᔪᑎᒋᓪᓗᒋᑦ ᐅᖃᐃᓐᓇᕐᖓᑕ ᒫᓐᓇ 
ᐋᖅᑭᓱᖅᓯᒪᓂᖓ, ᐋᖅᑭᑦᑎᐊᖅᓯᒪᓐᖏᒻᒪᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒥᓂᔅᑕ ᑭᐅᔪᒪᕚ ᑖᔅᓱᒧᖓ? 
 
ᐊᖓᔪᖅᑳᖅ ᑖᓂᐅ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ. ᐄ, ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᓪᓗ ᑖᓐᓇ ᐅᖃᐅᓯᕆᔭᖓᐃᓪᓛᒃ 
ᖃᒪᓂᑦᑐᐊᕐᒥᐅᑉ ᐊᔅᓱᐊᓗᒃ ᐅᖃᐅᓯᑦᑎᐊᕙᐅᒻᒪᑦ.  
 
ᓇᓗᓇᐃᖅᓯᒋᐊᖁᒪᔪᖓ, ᐄ, 
ᐊᔪᐃᓐᓇᕆᐊᒃᑲᓂᕐᕕᐅᔪᒥ ᐱᑕᖃᖅᑐᒍᑦ. 
ᐊᔪᕐᓇᕈᔪᑐᐃᓐᓇᕆᐊᖃᖅᑐᖅ ᑐᑭᓯᓪᓗᖓᓗ 
ᑕᒪᒃᑯᓄᖓ ᓄᓇᖃᖅᑑᔪᓂᑦ 
ᑭᒡᒐᑐᖅᑕᐅᑦᑎᐊᓐᖏᑦᑐᑦ ᑐᑭᓕᐅᕆᔭᐅᓐᖏᑦᑐᑦ  

ᐅᕝᕙᓘᓐᓃᑦ ᑕᒪᒃᑯᐊ ᑲᑐᔾᔨᖃᑎᒌᖏᑎᒍᑦ 
ᐋᖅᑮᓯᒪᔫᒐᓗᐊᑦ ᑭᓯᐊᓂ ᑕᕝᕘᓇ 
ᐊᖅᑯᑎᖃᖅᑳᖁᔭᕗᑦ. 
 
ᑭᓯᐊᓂ ᑖᓐᓇᓕ ᐃᖅᑲᓇᐃᔭᕐᕕᐅᔪᓂᑦ 
ᖃᓄᐃᓐᖏᑦᑎᐊᕐᓂᕐᒧᑦ ᑐᓴᐅᒪᖃᑎᒌᑦᑎᐊᕐᓂᕐᒧᑦ 
ᐊᑐᐃᓐᓇᐅᒐᔭᕐᒪᑕ ᖃᓄᐃᓐᖏᑦᑎᐊᖅᑐᒧᑦ ᐊᒻᒪᓗ 
ᐊᑲᐅᓐᖏᓕᐅᕈᑎᖃᕐᓂᐅᔪᓂᒃ. ᑖᒃᑯᐊ 
ᐊᑲᐅᓐᖏᓕᐅᕈᑕᐅᔪᑦ ᐋᖅᑭᑦᑕᐅᒐᓱᓐᓂᖏᓐᓂᑦ 
ᓄᓇᓕᓐᓂ ᐋᖅᑭᑦᑕᐅᒐᓱᓐᓂᖅᓴᐅᓲᖑᒻᒪᑕ ᑕᒪᒃᑯᐊ 
ᐃᑲᔪᕋᓱᑦᑐᒋᓪᓗ ᑖᔅᓱᒪ ᐅᖃᐅᓯᕆᕋᑖᖅᑕᖏᑦ.  
 
ᐄ, ᑕᒪᒃᑯᐊ ᑐᓴᖅᑕᕗᑦ ᐱᕙᑦᑕᕋᓗᐊᕗᑦ 
ᑲᑎᒪᖃᑎᖃᖅᐸᑦᑐᑦ ᑲᑐᔾᔨᖃᑎᒌᖏᑦ 
ᑐᓴᖅᑎᑕᐅᓯᒪᓂᐊᕐᖓᑕ. ᖃᐅᔨᔪᐃᓐᓇᐅᓪᓗᓯᓗ 
ᑖᓐᓇ ᐅᖃᐅᓯᕆᔭᐃᑦ ᐊᑦᑐᐃᓂᖃᕐᖓᑦ 
ᐃᖅᑲᓇᐃᔭᖅᑏᑦ ᑐᕌᖓᔪᓂᒃ ᓄᓇᕗᒻᒥ. ᐅᖃᖅᑏ, 
ᐃᒃᓯᕙᐅᑖᖅ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᑭᓯᒋᐊᒃᑲᓐᓂᕐᓗᖓ ᒥᔅᑕ ᓯᐊᓪ ᐅᖃᓕᒫᖅᑎᓪᓗᒍ 
ᐅᖃᐅᓯᔅᓴᖏᓐᓂᑦ ᒪᑉᐱᒐᕐᒥᑦ 4, ᐊᐃᑉᐸᖏᓐᓂ, 
ᐊᐃᑉᐸᖓᓃᓛᒃ ᑲᑎᒪᔨᕋᓛᖑᔪᑦ 
ᐃᓱᒫᓘᒍᑎᖃᓚᐅᕐᒪᑕ ᐃᓕᓐᓂᐊᖅᑏᑦ ᑕᕝᕙᓂ 
ᐊᐅᔭᒃᑯᑦ ᐃᖅᑲᓇᐃᔭᖃᑦᑕᖅᑐᑦ 2007-ᒥ 128-ᒧᑦ, 
ᐃᒪᐃᓕᒋᐊᖃᖅᑲᐅᔪᖅ 207-ᒥᒃ 128-ᒧᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ 
ᓇᓗᓇᐃᕆᐊᕋᕕᐅᒃ ᑖᓐᓇ. 
ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ 
ᐅᖃᐅᓯᔅᓴᑐᐃᓐᓇᕐᓄᑦ. D-4.  

ᐊᐅᓚᑦᑎᔨᖏᓐᓄᑦ. $3,438,000. ᐊᖏᖅᐱᓯᐅᒃ? 
ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ: ᒪ’ᓇᐅᔪᑎᑦ, ᐃᒃᓯᕙᐅᑖᖅ. 
(ᑐᓵᔨᑎᒍᑦ) ᑖᒃᑯᐊ ᐊᑦᑑᕙᒥ 
ᑎᑎᖅᑲᐅᓯᐊᕆᓚᐅᖅᑕᒃᑲ 2007-ᒥ 
ᐃᖅᑲᓇᐃᔭᖅᑎᓄᑦ ᑲᑐᔾᔨᖃᑎᒌᖑᔪᓄᑦ 
ᐋᔩᖃᑎᒌᓚᐅᖅᑎᓪᓗᒋᑦ ᓄᓇᕗᑦ ᒐᕙᒪᒃᑯᖏᑦ 
ᑕᐃᒃᑯᓄᖓ ᐊᖏᖃᑎᒌᒍᑕᐅᓂᐊᖅᑐᒧᑦ.  
ᑕᐃᒪᓕ ᓄᓇᕗᒻᒥ ᐃᖅᑲᓇᐃᔭᖅᑎᓄᑦ 
ᑲᑐᔾᔨᖃᑎᒌᓄᑦ ᔫᓂ 2008-ᒥ. 
 
ᖃᓄᑎᒋ ᑕᐃᒃᑯᐊ ᐃᓚᐅᖃᑕᐅᑎᒋᕙᑦ 
ᑲᑎᔾᔨᖃᑎᒌᖑᔪᑦ ᑕᕝᕗᖓ ᐱᖁᔭᕐᒧᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᑦᑐᖅ. ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ. ᐄ, ᑕᒪᓐᓇ 
ᐱᒋᐊᕋᑖᖅᓯᒪᔭᕗᑦ ᐋᖅᑭᔅᓯᓇᓱᓐᓂᐊᖅᑐᑕ 
ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᖏᓐᓄᑦ ᐱᖁᔭᖓᓂ 
ᐊᒻᒪᓗ ᑕᐃᒃᑯᐊ ᑲᑐᔾᔨᖃᑎᒌᖑᔪᑦ 
ᓈᓚᑦᑎᐅᖃᑕᐅᓛᕐᒥᔪᑦ ᐱᕙᓪᓕᐊᓂᖃᖅᑎᓪᓗᑕ 
ᑖᔅᓱᒥᖓ ᐱᖁᔭᕐᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊᓕ ᐸᕐᓇᒍᑎᒋᔭᓯ 
ᓇᓗᓇᐃᖅᓯᓯᒪᒻᒪᑦ 2009-10 “ᓴᖅᑮᒍᒪᓪᓗᑎᒃ  

ᐊᑐᐊᒐᓂᑦ ᐃᓕᖅᑯᓯᕐᓂᓪᓗ.” ᑕᐃᒪᓕ ᑕᒪᓐᓇ 
ᖃᓄᐃᓕᖓᓕᖅᑲ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ 
ᒪᓕᑦᑕᐅᔭᕆᐊᖃᖅᑐᓂᒃ ᐱᑕᖃᓐᖏᒻᒪᑦ 
ᒪᓕᒐᖏᑎᒍᑦ ᐃᓗᐊᓂ ᐱᖁᔭᐅᑉ 
ᐃᓕᒍᒫᕐᓂᐊᖅᑕᕋᓗᐊᕗᑦ ᑎᑎᕋᖅᐸᓪᓕᐊᒐᑦᑎᒍᑦ. 
ᑭᓯᐊᓂ ᑎᑎᕋᖅᑕᐅᓕᓵᖅᓯᒪᔪᒥᑦ 
ᐋᖅᑭᔅᓯᒪᔪᖃᖅᑑᒐᓗᐊᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗ ᒥᓂᔅᑕ ᑭᐅᒻᒪᑦ 
ᑖᔅᓱᒥᖓ. D-4-ᒥ ᐊᐱᕆᔪᒪᔪᖓ.  
 
ᐊᐃᐳᕈ 2005-ᒥ ᑕᐃᒃᑯᐊ ᐊᑲᐅᓐᖏᓕᐅᕈᑎᒧᑦ 
ᐅᖃᖃᑦᑕᖅᑐᑦ ᑖᒃᑯᐊᓕ ᐃᓱᒪᒋᓪᓗᒋᑦ ᓄᓇᕗᒻᒥ 
ᒐᕙᒪᒃᑯᓐᓂ ᐃᖅᑲᓇᐃᔭᖅᑎᓄᑦ ᖃᓄᕐᓕ ᑖᓐᓇ 
ᐃᖅᑲᓇᐃᔭᖅᑎᓄᑦ ᐱᖁᔭᐅᔪᖅ ᓴᐳᔾᔨᓯᒪᓂᐊᖅᑲ 
ᑕᐃᒃᑯᓂᖓ ᐅᖃᖃᑦᑕᕐᓂᐊᖅᑐᓂᒃ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑭᐅᓗᒍ 
ᐊᐱᖅᑯᑎᑦᑎᐊᕚᓗᐊ.  

ᐅᖃᐅᓯᕆᔭᐅᖏᓐᓇᖃᑦᑕᓲᖑᒻᒪᑦ ᑕᐃᒃᑯᐊ 
ᓂᓪᓕᖄᖅᑐᑦ, ᐅᖃᖅᑳᖅᑐᑦ ᐊᑲᖅᓴᖏᑦᑐᑎᒃ 
ᑕᒪᓐᓇ ᐃᓱᒪᒋᕙᓪᓕᐊᔪᒪᒻᒥᔭᕗᑦ. 
ᑲᑎᒪᖃᑎᖃᖃᑦᑕᕈᒪᓂᐊᖅᑯᒍᑦ ᐊᓯᖏᓐᓂᑦ 
ᐃᓚᐅᒍᒪᔪᓂᑦ ᐃᓗᐊᓃᒃᑲᔭᖅᑐᓂᓗ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᑕ ᐱᖁᔭᖓᓂᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒥᔅᑕ ᐊᐅᐸᓗᑦᑑᑉ ᐊᐱᕆᖅᑲᐅᒻᒪᒍ, ᐃᓚᖏᑦ 
ᐊᐱᕆᓂᐊᖅᑲᐅᔭᕋᓗᐊᒃᑲ. 
 
ᑖᒃᑯᐊ ᐅᑉᐱᕆᔭᐅᔪᑦ ᖃᓄᕐᓗ ᐃᖅᑲᓇᐃᔭᕋᔭᖅᑐᑦ 
ᓯᑎᐱᕆᒥ ᓴᖅᑭᑕᐅᒐᔭᖅᑳᑦ? 
ᖃᖓᓪᓚᕆᐸᓗᑭᐊᕐᖓᐃ ᓴᖅᑭᕋᔭᖅᑲᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᑎᒍᒪᒋᒃᑭᑦ 
ᑎᑎᕋᖅᐸᓪᓕᐊᓕᖅᑕᑎᓐᓂᑦ ᐱᑕᖃᓕᕋᑦᑕ ᐊᒻᒪᓗ 
ᐅᖃᖃᑎᒌᑉᐸᓪᓕᐊᓪᓗᑕ ᐊᓯᖏᓐᓂᑦ ᒥᓂᔅᑕᐃᑦ 
ᑐᖏᓕᖏᓐᓂᑦ, ᑕᐃᒪᐃᑦᑐᒥᑦ 
ᓴᖅᑮᔪᒪᑦᑎᐊᕋᓗᐊᖅᑐᒍᑦ ᑭᓯᐊᓂ 
ᖃᖓᐸᓘᓛᕐᒪᖔᑦ ᓇᓗᓇᐃᖅᓯᒍᓐᓇᖏᑦᑐᖓ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒥᓂᔅᑕᐅᔪᖅ ᐊᖏᕈᓐᓇᖅᐹ ᑲᑎᒪᖃᑎᖃᓚᐅᕐᓗᓂ 
ᐅᕙᑦᑎᓐᓂᒃ ᑖᒃᑯᓄᖓ ᕿᒥᕐᕈᔪᓐᓇᖅᓯᓛᕋᑦᑎᒍ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᕌᓗᒃ. ᐄ, ᑕᐃᒫᒃ ᐊᖏᖅᓯᒪᓂᐊᖅᑯᖓ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᒥᔅᑕ ᐃᐊᓕᐊ.ᑦ  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒃᑯᐊ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓄᑦ 
ᐱᖁᔭᕐᓂᑦ ᐊᒻᒪᓗ ᐅᖃᖅᑎᒧᑦ ᒥᔅᑕ ᐅᑲᓕ 
ᐅᕙᓃᒃᑯᓂ ᐊᐱᖅᓱᕋᔭᖅᑐᖅ ᖁᓚᕐᓇᖏᑦᑐᖅ. 
ᑕᐃᒪᓕ ᖃᖓ ᓂᕆᐅᑉᐱᓯ ᐱᒋᐊᕐᓂᐊᖅᑐᒋᕕᓯᐅᒃ 
ᕿᒥᕐᕈᔭᐅᓂᕆᔭᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐅᑕᖅᑭᓂᐊᖅᑐᒋᕋᑖᕋᓗᐊᕋᔅᓯ. ᑲᑎᒪᖃᑎᒋᓕᕈᔅᓯᐅᒃ. 
ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᑦᑎᐊᕚᓘᔪᖅ, 
ᑭᓯᐊᓂ ᖃᐅᔨᒪᕙᓪᓚᐃᔫᒐᓗᐊᖅ 
ᐱᒋᐊᕋᑖᕐᓂᑰᒐᑦᑕ. ᐊᑯᓂᑲᓪᓚᕈᓗᓪᓕ ᑕᒪᓐᓇ 
ᑲᒪᒋᔭᖃᑦᑕᕐᓂᐊᖅᑐᓂ ᐅᖃᖃᑎᖃᖃᑦᑕᕐᓂᐊᖅᑐᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪᓕ ᒪᓕᒐᔅᓴᐅᖓᔭᖅᑐᕐᓖ ᑎᑎᕋᖅᓯᒪᓕᕇᖅᑳ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ 
ᐅᐸᓗᖓᐃᔭᖅᓯᒪᓕᕇᖅᑐᑦ, ᑭᓯᐊᓂ 
ᑲᑎᒪᖃᑎᖃᖃᑦᑕᒃᑲᓐᓂᕆᐊᖃᕋᑦᑕ 
ᑲᔪᓯᑦᑎᐊᕈᓐᓇᓛᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑲᑎᒪᔨᕋᓛᑦ ᐃᓚᒋᔭᐅᓛᖅᑳᑦ ᑖᒃᑯᓄᖓ 
ᒪᓕᒐᔅᓴᐅᒐᕙᖅᑐᓄᑦ? ᐱᖃᑕᐅᒐᔭᖅᑭᑖ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ 
ᑲᑎᒪᖃᑎᒋᖃᑦᑕᓛᕐᒥᔭᕗᑦ ᑲᑎᒪᔨᕋᓛᖑᔪᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ. ᑲᑎᑦᑐᒋᑦ 
$3,438,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. D-5. 
ᐃᖅᑲᓇᐃᔭᖅᑏᑦ ᑲᑎᑦᑐᒋᑦ. $5,196,000. 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. D-6. 
ᓄᓇᓕᓐᓂ ᐊᐅᓚᓂᖏᑦ. ᑲᑎᑦᑐᒋᑦ ᐊᐅᓚᓂᖏᓄᑦ  

$3,062,000. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. D-7. 
ᐃᖅᑲᓇᐃᔮᑦ ᖃᐅᔨᓴᖅᑕᐅᓂᖏᓐᓄᑦ 
ᐋᖅᑭᔅᓯᒪᓂᖏᓐᓄᑦ. ᑲᑎᑦᑐᒋᑦ ᐊᐅᓚᓂᖏᓐᓄᑦ 
ᒪᑭᒪᓂᖏᓐᓄᑦ. $892,000. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. D-8. 
ᐊᕕᑦᑐᖅᓯᒪᓂᖓ ᐃᓄᐃᑦ ᐃᖅᑲᓇᐃᔭᖅᑎᑕᐅᔪᑦ. 
ᑲᑎᑦᑐᒋᑦ $783,000. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. D-9. 
ᐱᓕᒻᒪᔅᓴᐃᓂᖅ, ᐱᕙᓪᓕᐊᑎᑦᑎᓂᕐᓗ. ᑲᑎᑦᑐᒋᑦ 
$6,930,000. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. D-10. 
ᐃᖅᑲᓇᐃᔭᖃᑎᒌᑦ. ᑲᑎᑦᑐᒋᑦ $2,066,000. 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐅᑎᕈᓐᓇᖅᓯᒋᕗᒍᑦ D-3. ᐱᓕᕆᕕᐅᔪᑦ 
ᐃᖅᑲᓇᐃᔭᖅᑐᓕᕆᔨᒃᑯᑦ ᓇᓗᓇᐃᔭᖅᓯᒪᓂᖓ 
ᐊᑐᕋᔭᖅᑐᖅ. ᐊᐅᓚᓂᖏᓐᓄᑦ ᒪᑭᒪᓂᖏᓐᓄᑦ. 
$22,367,000. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ 
ᐊᖏᖅᑳᑦ ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ 
ᐱᔭᕇᕐᖓᑕ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ 
ᐊᐱᕆᔪᒪᓕᕐᒥᔭᕋ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 
ᒥᓂᔅᑕᖓ, ᒥᓂᔅᑕ ᓯᐅᑦᓴᒃ ᒪᑐᓯᔾᔪᑎᓂᒃ 
ᐅᖃᐅᓯᔅᓴᖃᕐᒪᖔᖅ. 
 
ᐊᖓᔪᖅᑳᖅ ᑖᓂᐅ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᕌᓗᒃ, ᐃᒃᓯᕙᐅᑖᖅ. ᑖᒃᑯᐊ 
ᖁᔭᓐᓇᒦᕈᒪᔮᒃᑲ ᐃᑲᔪᖅᑏᒃᑲ ᐊᒻᒪᓗ ᒫᓂ 
ᐃᒃᓯᕚᖅᑐᑦ.  
 
ᒪᓕᒐᓕᐅᖅᑏᓪᓗ ᖁᔭᒋᔪᒪᓪᓗᒋᑦ ᑕᕝᕗᖓ 
ᐃᓱᒫᓗᒍᑎᖃᑦᑎᐊᕐᖓᑕ ᑕᕝᕙᓂ, ᑖᒃᑯᓄᖓ. ᐄ, 
ᐊᔪᕐᓇᑐᖅᓯᐅᖅᑐᒃᑰᑲᐃᓐᓇᖃᑦᑕᕋᑦᑕ 
ᑕᕝᕙᓃᓐᓇᐅᓐᖏᑦᑑᒐᓗᐊᖅ ᒐᕙᒪᒃᑯᑦ 
ᐱᓕᕆᕕᓗᐊᖏᓐᓂᑦ.  
 
ᐊᒻᒪᓗ ᐱᓕᕆᖃᑎᒌᑦᑎᐊᕈᑦᑕ 
ᓯᕗᒧᐊᑦᑎᐊᕈᓐᓇᕐᓂᐊᖅᑐᒍᑦ. ᐱᓇᓱᑦᑕᕗᓪᓗ 
ᐱᓗᒋᑦ ᐊᒻᒪᓗ ᐃᖅᑲᓇᐃᔭᖅᑏᑦ 
ᐊᒥᓱᕈᒃᑲᓐᓂᕐᓗᑎᒃ ᐊᔪᓐᖏᓂᖅᓴᐅᓕᕈᓐᓇᖁᓪᓗᑕ 
ᒪᓕᓪᓗᑎᒃ ᓄᓇᕗᑦ ᑭᓐᖒᒪᔭᖏᓐᓂᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᖁᔭᓐᓇᒦᑦᑕᐅᖅ ᖃᐃᔪᓐᓇᖅᑲᐅᒐᔅᓯ. 
ᐊᖏᖅᐱᓰ ᑭᖑᓪᓕᕐᒧᑦ ᐱᓕᕆᕕᒻᒨᕐᓂᐊᓕᕋᑦᑕ?   
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᑎᒍᑦ) 
ᐃᖅᓱᖅᑏ, ᐃᒻᒪᖃ ᐃᑲᔪᑲᐃᓐᓇᕈᕕᒋᑦ 
ᐊᓂᕙᓪᓕᐊᑦᑎᓪᓗᒋᑦ. ᖁᔭᓐᓇᒦᒃ. 
 
ᖁᔭᓐᓇᒦᒃ. (ᑐᓵᔨᑎᒍᑦ) ᑕᐃᒪ ᒥᓂᔅᑕᐅᔪᖅ 
ᒪᓕᒐᓕᕆᔨᒃᑯᓐᓄᑦ, ᒥᓂᔅᑕ ᐲᑕᓴᓐ ᐅᑯᐊ 
ᒪᑐᐃᖅᓯᔾᔪᑎᖏᓐᓂᑦ ᐅᖃᖁᓂᐊᓕᕐᒥᔭᕋ. 

ᒪᓕᒐᒃᓴᖅ 01 - ᐃᓚᒋᐊᕈᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2009-
2010 - ᒪᓕᒐᓕᕆᔨᒃᑯᑦ - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ, ᑲᑎᒪᔩᓪᓗ. ᐃᒃᓯᕙᐅᑖᖅ, 
ᖁᕕᐊᓱᑦᑐᖓ ᓴᖅᑭᑦᑎᒍᓐᓇᕋᒪ 2009-10 
ᑮᓇᐅᔭᖅᑑᑎᔅᓴᓂᒃ ᐱᓕᕆᐊᔅᓴᓄᓪᓗ 
ᐸᕐᓇᐅᑎᖏᓐᓂᑦ ᐃᖅᑲᖅᑐᐃᕕᓕᕆᔨᒃᑯᑦ.  
 
ᑖᒃᑯᐊ ᐃᖅᑲᖅᑐᐃᕕᓕᕆᔨᒃᑯᑦ ᐃᑲᔫᑎᖏᑦ 
ᐊᑐᐊᒐᖏᑦ, ᐱᒋᐊᖅᓯᓯᒪᔭᖏᑦ ᐋᖅᑭᓱᖅᑕᐅᓯᒪᒻᒪᑕ 
ᐃᑲᔪᖅᓱᐃᖁᓪᓗᒋᑦ ᑖᒃᑯᓂᖓ 
ᓇᓗᓇᐃᖅᓯᒪᔭᖏᓐᓂᑦ ᒐᕙᒪᒃᑯᑦ ᑕᒪᑦᑕᒥᑦ 
ᐱᓕᕆᐊᔅᓴᖏᑦ.  
 
ᑖᒃᑯᐊ ᐃᖅᑲᖅᑐᐃᕕᓕᕆᔨᒃᑯᑦ ᓴᓂᕐᕙᐃᓯᒪᔪᑦ 
ᐊᐅᓚᔾᔪᑎᔅᓴᓂᒃ $76.002-ᒥᓕᐊᓐ. ᑖᒃᑯᐊ 
ᑭᒡᒐᖅᑐᐃᔪᑦ ᐅᓄᖅᓯᒋᐊᖅᓯᒪᓪᓗᑎᒃ $9.253-
ᒥᓕᐊᓐ ᐅᕝᕙᓘᓐᓃᑦ 13.9-ᐳᓴ ᑕᒫᓂ 
ᐊᕐᕌᒎᓚᐅᖅᑐᒥᑦ. ᑕᒪᓐᓇ ᐅᓄᖅᓯᒋᐊᕈᑕᖅ 
ᐱᑕᖃᕈᑕᐅᓂᐊᖅᑐᖅ $3.39-ᒥᓕᐊᓐ ᑮᓇᐅᔭᓂᒃ 
ᐅᓄᖅᓯᕙᓪᓕᐊᓂᖏᓐᓄᑦ ᑕᒪᒃᑯᐊ ᐊᓄᓪᓚᔅᓰᕕᓄᑦ 
ᓄᓇᕗᑦ ᓯᓚᑖᓄᑦ. 
 
ᑖᒃᑯᐊ ᐱᖃᑎᒋᓪᓗᒋᑦ ᐸᓖᓯᒃᑯᑦ ᓴᖅᑭᑦᑎᓯᒪᔪᒍᑦ 
ᐱᓕᕆᕕᔅᓯᓐᓂᑦ ᑖᒃᑯᐊ ᐸᓖᓯᒃᑯᑦ 
ᐅᓄᖅᓯᒋᐊᕈᓐᓇᕐᓂᐊᕐᒪᑕ ᐃᓄᓐᓂᒃ 
ᐃᖅᑲᓇᐃᔭᖅᑎᑦᑎᓗᑎᒃ. ᑖᒃᑯᐊ provost unit, 
ᑎᒍᒥᐊᖅᑐᑦ ᒪᕐᕉᓐᓂᒃ ᐃᑲᔪᖅᑕᐅᕖᓐᓂᒃ. ᑖᓐᓇ 
ᐊᑐᕐᓂᐊᕐᓗᒍ ᐱᒋᐊᖅᑎᑕᐅᓯᒪᔪᖅ $160,000-ᓂᒃ 
ᓄᑖᓂᒃ ᑮᓇᐅᔭᖅᑖᓚᐅᖅᑐᒍᑦ ᓴᓂᕐᕙᐃᓪᓗᑕ 
$500,000 ᑖᒃᑯᓇᓐᖓᑦ ᐃᑲᔪᖅᑕᐅᕖᑦ 
ᑮᓇᐅᔭᖏᓐᓂᑦ ᓄᑦᑎᖅᑐᒋᑦ. 
 
ᐊᒻᒪᑦᑕᐅᖅ $968,000 ᑖᒃᑯᓄᖓ 
ᐃᑲᔫᑕᐅᓂᐊᕐᒥᔪᑦ ᐸᓖᓯᒃᑯᓐᓄᑦ ᑲᓇᑕᒥ 
ᐃᑲᔪᖅᑕᐅᔾᔪᑎᔅᓴᓄᑦ. ᑖᒃᑯᐊ ᐱᑕᖃᕈᑕᐅᓂᐊᖅᑐᑦ 
ᐅᓗᕆᐊᓇᓐᖏᓂᖅᓴᒥᑦ ᐊᕙᑎᖃᖁᓪᓗᒋᑦ ᐸᓖᓯᒃᑯᑦ 
ᐱᓕᕆᑎᓪᓗᒋᑦ. ᐱᓕᕆᖃᑎᖃᕐᒥᔪᒍᑦ ᐸᓖᓯᒃᑯᓐᓂᑦ  

ᐆᑦᑐᕋᐅᑕᐅᔪᓂᒃ ᐃᓕᓐᓂᐊᖁᓪᓗᒋᑦ ᑕᓪᓕᒪᑦ 
ᐃᓄᐃᑦ ᐸᓖᓯᕈᖅᓴᓂᐊᖅᑐᑦ.  
 
ᐊᒻᒪᑦᑕᐅᖅ $2.756-ᒥᓕᐊᓐ ᑖᒃᑯᐊ 
ᐊᑭᓕᐅᑕᐅᓂᐊᖅᑐᑦ ᐊᖏᖃᑎᒌᒍᑕᐅᔪᓄᑦ 
ᐃᖅᑲᓇᐃᔭᖅᑎᓄᑦ $882,000 ᐆᒻᒪᖅᑯᑏᑦ 
ᐅᓄᖅᓯᒋᐊᕐᓂᖏᓐᓄᑦ. 
 
ᐊᓯᖏᑦᑕᐅᖅ ᑖᒃᑯᐊ ᓴᓂᕐᕙᖅᑕᐅᓯᒪᔪᑦ 
ᐋᖅᑭᔅᓯᒍᑕᐅᓂᐊᖅᑐᑦ: 
 
• ᑕᐃᓐᓇ ᑕᒻᒪᖅᓯᒪᔪᖅᓯᐅᖅᑎ ᐃᑲᔪᖅᑎᑖᕐᓗᓂ, 

ᐱᓕᕆᐊᖃᕐᓗᓂ ᑖᓐᓇ ᑕᒻᒪᖅᓯᒪᔪᖅᓯᐅᖅᑎᐅᑉ 
ᐱᓕᕆᐊᔅᓴᖏᓐᓂᑦ; 

 
• ᑖᒃᑯᐊ ᐃᑲᔪᖅᑕᐅᕕᓕᕆᓂᕐᒧᑦ ᐊᑐᐊᒐᐃᑦ 

ᑎᑎᕋᖅᑕᐅᕙᓪᓕᐊᔪᑦ ᐱᐅᓯᕚᓪᓕᖁᓪᓗᒋᑦ, 
ᐊᓐᖑᑎᒋᐊᖁᓪᓗᒋᓪᓗ ᐅᓪᓗᒥᒧᑦ 
ᐊᑐᖅᑕᐅᖃᑦᑕᖅᑐᓂᒃ ᑎᒍᔭᐅᓯᒪᔪᓄᑦ 
ᓄᓇᕗᒻᒥᐅᓄᑦ. ᑕᐅᑐᒐᖃᐃᓐᓇᕐᓂᐊᖅᑐᒍᑦ 
ᐃᖅᑲᓇᐃᔭᖅᑎᖃᕐᓂᕐᒥᑦ 
ᐃᓕᓐᓂᐊᖅᑎᑦᑎᓂᕐᒥᓪᓗ ᑎᒍᒥᐊᕐᓂᕐᒥᓪᓗ 
ᐃᓄᓐᓂᒃ ᐃᖅᑲᓇᐃᔭᖅᑎᓂᒃ; 

 
• ᑖᒃᑯᐊ ᐱᕋᔭᑦᑕᐃᓕᑎᑦᑎᔨᐅᔪᑦ ᐃᓂᑖᕐᓂᐊᖅᑐᑦ 

ᑭᓐᖓᕐᓂᑦ; 
 
• ᒪᓕᒐᓕᕆᔨᖃᕐᓗᓂ ᐃᒪᓐᓇ ᒪᓕᒐᑎᒍᑦ 

ᐅᖃᐅᔾᔭᐅᒋᐊᖃᖅᑐᓂᒃ, ᑮᓇᐅᔭᖅᑑᑏᓪᓗ 
ᑖᒃᑯᓄᖓ ᒪᓕᒐᕐᓂᒃ ᑐᑭᓯᓂᐊᕐᕕᒃ 
ᑲᑎᒪᔨᖏᓐᓄᑦ ᐊᒥᒐᖅᓯᓂᖅ ᑕᒪᓐᓇ 
ᐅᖃᐅᓯᐅᖁᓪᓗᒍ ᒪᓕᒐᓕᕆᔭᐅᑎᓪᓗᒋᑦ 
ᓄᓇᕗᒻᒥᐅᑦ.  

 
ᐃᒃᓯᕙᐅᑖ, ᑭᐅᔪᒪᑐᐃᓐᓇᖅᑐᖓ 
ᐊᐱᖅᑯᑎᒋᔭᐅᔪᒪᔪᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᐃᒃᓯᕙᐅᑕᖓᑦ ᑖᒃᑯᐊ 
ᐃᓅᑦᓯᓂᐊᕆᐊᖃᕐᓂᕐᒧᑦ ᐅᖃᐅᓯᔅᓴᖃᖅᐹ? ᒥᔅᑕ 
ᐊᐅᐸᓗᒃᑐᖅ. 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᕕᐊᓱᑉᐳᖓ ᑖᒃᑯᐊ ᑲᑎᒪᔨᕋᓛᑦ 
ᒪᑐᐃᖅᓯᔾᔪᑎᖏᓐᓂᑦ ᑲᑎᒪᔪᓂᑦ 
ᐃᓱᒪᔅᓴᖅᓯᐅᖅᑲᐅᒻᒪᑕ 2009-10 
ᓇᓚᐅᑦᑖᖅᓯᒪᔪᓄᑦ ᐱᓕᕆᔾᔪᑎᔅᓴᖏᓐᓂᓪᓗ 
ᐃᖅᑲᖅᑐᐃᔨᓕᕆᔨᒃᑯᑦ.  
 
ᑖᒃᑯᐊ ᑲᑎᒪᔨᕋᓛᑦ ᐃᓅᖃᑎᒌᑦᑎᐊᕐᓂᕐᒧᑦ 
ᑲᑎᒍᓐᓇᓚᐅᕐᒪᑕ ᒥᓂᔅᑕᓂᑦ ᐊᖏᔪᖅᑲᐅᑎᖏᓐᓄᑦ 
ᒥᓂᔅᑕᓗ ᑐᑭᓯᒋᐊᖅᑎᑦᑎᒍᓐᓇᓚᐅᖅᑐᖅ 
ᐱᓕᕆᕕᖏᑦᑕ ᑮᓇᐅᔭᐃᔭᕈᑎᒋᓂᐊᖅᑕᖏᓐᓂᑦ 
2009-10.  
 
ᑖᒃᑯᐊ ᑲᑎᒪᔩᑦ ᐅᔾᔨᕈᓱᓚᐅᖅᑐᑦ 
ᐃᖅᑲᖅᑐᐃᕕᓕᕆᔩᑦ ᐅᓄᖅᓯᒋᐊᖅᓯᒪᒻᒪᑕ 2009-
10 ᑕᒫᓂ 13.9-ᐳᓴ. ᑖᒃᑯᐊ ᐊᕝᕙᓪᓗᐊᑲᓴᖏᑦ 
ᐅᓄᖅᓯᒋᐊᕈᑕᐅᔪᐃᑦ ᐃᑲᔪᖅᑕᐅᕕᓐᓄᑦ 
ᑮᓇᐅᔭᐃᕈᑕᐅᓂᐊᖅᑐᑎᒃ. ᑖᒃᑯᐊ ᐊᒥᐊᒃᑯᖏᑦ 
ᒪᓕᒐᓕᕆᓂᕐᒧᑦ ᑐᕌᖓᓗᑎᒃ ᐊᒻᒪᓗ ᑖᒃᑯᐊ 
ᐊᒥᐊᒃᑯᖏᑦ ᐱᓕᕆᕖᑦ ᐃᑲᔫᑎᖏᓐᓄᑦ. 
 
ᑖᒃᑯᐊ ᑲᑎᒪᔨᕋᓛᑦ ᐅᔾᔨᕈᓱᓚᐅᕐᒥᔪᑦ ᖃᑕᕐᖑᑎᒌᑦ 
ᐱᓂᕐᓗᓗᐊᓚᐅᖅᑎᓐᓇᒋᑦ 
ᐃᑲᔪᖅᑕᐅᒋᐊᕈᑎᔅᓴᖏᓐᓄᑦ ᒪᓕᒐᖅ 
ᐊᑐᓕᓚᐅᕐᖓᑕ ᒫᔅᓯ 1. ᑖᒃᑯᐊ ᐊᑐᓕᖅᑎᑕᐅᔪᑦ 
ᐱᒻᒪᕆᐅᔪᑦ ᒪᓕᒐᐅᓪᓗᑎᒃ. ᓄᓇᓖᑦ 
ᐃᖅᑲᖅᑐᐃᕕᓕᕆᔨᖏᓐᓄᑦ. ᑖᒃᑯᐊ ᑲᑎᒪᔨᕋᓛᑦ 
ᑕᑯᓂᐊᕆᕗᑦ ᓴᖅᑭᖅᑎᑕᐅᓂᖓᓂ ᓯᕗᓪᓕᖅᐹᒥ 
ᐊᕐᕌᒍᑕᒫᑦ ᐅᓂᒃᑳᕆᔭᖑᒋᐊᖃᖅᑐᖅ ᑖᓐᓇ 
ᐱᔨᖅᑎᕆᓂᖅ ᐱᔾᔪᑎᒋᓪᓗᒍ. 
 
ᑖᓐᓇ ᒥᓂᔅᑕ ᓯᕗᕋᖅᑎᓐᓃᑎᓪᓗᒍ ᑲᑎᒪᔩᑦ 
ᓴᖅᑭᑦᑎᒍᓐᓇᓚᐅᕐᒪᑕ ᖃᑦᑎᑲᓪᓚᓐᓂᒃ 
ᐅᖃᐅᓯᔅᓴᓂᒃ ᐃᓱᒫᓘᑎᓂᓪᓗ. 
 

ᐃᒃᓯᕙᐅᑖᖅ, ᑲᑎᒪᔩᑦ ᐃᓕᓴᖅᓯᓯᒪᔪᑦ 
ᐅᓄᖅᓯᒋᐊᕈᑕᐅᔪᓂᑦ ᑮᓇᐅᔭᓂᒃ ᐊᕐᓇᐃᑦ 
ᕿᒫᕕᖏᓐᓄᑦ ᓄᓇᕗᒻᒥ. ᐊᒻᒪᓗ ᑖᒃᑯᐊ 
ᖃᑕᕐᖑᑎᒌᑦ ᐱᓂᕐᓗᓗᐊᓚᐅᖅᑎᓐᓇᒋᑦ 
ᐃᑲᔪᖅᑕᐅᒋᐊᕈᑎᔅᓴᖏᓐᓄᑦ ᒪᓕᒐᖅ 
ᐊᑑᑎᖃᑦᑎᐊᕐᓂᐊᖅᑐᑦ ᒥᑭᓪᓕᒋᐊᕐᓗᒋᑦ ᑕᒪᒃᑯᐊ 
ᕿᒫᑯᒻᒨᖃᑦᑕᖅᑐᑦ. 
 
ᑖᒃᑯᐊ ᑲᑎᒪᔨᕋᓛᑦ ᑎᓕᐅᕆᕗᑦ ᒥᓂᔅᑕᒧᑦ 
ᐅᔾᔨᖅᓱᖅᑎᐊᖁᓪᓗᒋᑦ ᖃᑦᑎᐅᖃᑦᑕᕐᓂᖏᓐᓂᑦ 
ᐊᕐᓇᐃᑦ ᕿᒫᕕᓐᓅᖃᑦᑕᖅᑐᑦ. ᑖᓐᓇ ᒥᓂᔅᑕ 
ᐱᓕᕆᖃᑎᖃᕈᒪᑦᑎᐊᕐᒪᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᖏᓪᓗ 
ᖃᐅᔨᓴᕐᓗᒋᑦ ᑕᒪᒃᑯᐊ. ᑲᑎᒪᔩᑦ ᖁᕕᐊᓱᓚᐅᕆᕗᑦ 
ᒥᓂᔅᑕ ᐱᑕᖃᖅᑎᑦᑎᓂᐊᕐᓂᕋᕐᖓᑦ ᑲᑎᒪᔨᕋᓛᓄᑦ 
ᑐᑭᓯᒋᐊᕈᔅᓴᓂᒃ ᑕᒪᒃᑯᐊ ᑎᒥᐅᖃᑎᒌᑦ 
ᖃᓄᐃᓕᐅᖅᐸᓪᓕᐊᓂᖏᓐᓄᑦ 
ᐊᑐᓕᖅᑎᑕᐅᓂᐊᕐᖓᑦ ᑖᓐᓇ ᐱᖁᔭᖅ. 
 
ᑖᒃᑯᐊ 2009-10-ᒥ ᑖᒃᑯᐊ ᕿᒥᕐᕈᓂᐊᖅᓯᒪᒻᒪᑕ 
ᐊᑐᖅᑕᐅᒍᓐᓇᖅᑐᓂᒃ ᑖᒃᑯᐊ 
ᐱᑦᑎᐊᖃᑦᑕᐅᑎᓐᖏᑦᑐᑦ 
ᐃᖅᑲᖅᑐᐃᕕᒃᑰᖃᑦᑕᕐᓂᖏᓐᓄᑦ. ᑖᓐᓇ 
ᑐᑭᓯᒋᐊᖅᑎᑦᑎᔾᔪᑕᐅᓂᐊᕐᒥᔪᖅ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᓴᖅᑭᑦᑎᓚᐅᕐᒥᔪᑦ 
ᑐᓴᐅᒪᖃᑦᑕᐅᑎᓂᖅ 
ᐊᑲᐅᓐᖏᓕᐅᕈᑕᐅᖏᓐᓇᕐᓂᖓᓄᑦ ᐸᓖᓯᒃᑯᓐᓄᓪᓗ 
ᐊᒻᒪᓗ ᐃᓄᓐᓄᑦ. ᐱᓗᐊᖅᑐᒥ 
ᑐᐊᕕᕐᓇᖅᑐᖃᖅᑎᓪᓗᒍ ᑕᒪᓐᓇ 
ᐃᓱᒫᓘᑕᐅᒻᒪᕆᒻᒪᑦ. ᒥᓂᔅᑕ ᐅᖃᕆᐊᖅᓯᒪᑎᓪᓗᒍ 
ᑲᑎᒪᔨᕋᓛᑦ ᐅᖃᐅᔾᔭᐅᓚᐅᖅᑐᑦ ᐸᓖᓯᒃᑯᒡᒎᖅ 
ᑕᒫᓂ ᐅᖄᓚᕕᐅᖃᑦᑕᖅᑐᑦ 10,000, 11,000 
ᐊᕐᕌᒍᑕᒫᑦ. 
 
ᒫᔅᓯ 27-ᖑᑎᓪᓗᒍ ᐋᔩᖃᑎᖃᕐᓂᕐᒧᑦ ᐅᓂᒃᑳᑦ 
ᐸᓖᓯᖃᖅᑎᑦᑎᖃᑦᑎᑎᓂᕐᒧᑦ ᓄᓇᕗᒻᒥ  

ᓴᖅᑭᑕᐅᓚᐅᕐᖓᑕ ᒪᓕᒐᓕᐅᕐᕕᒻᒥ. ᑖᒃᑯᐊ ᐅᓂᒃᑳᑦ 
ᐃᓕᑕᖅᓯᓯᒪᔪᑦ ᓈᒻᒪᔅᓴᓐᖏᓐᓂᖏᓐᓂᑦ ᓄᓇᓕᐅᔪᑦ 
ᑖᒃᑯᐊ ᐅᖄᓚᕕᔅᓴᐅᖃᑦᑕᖅᑐᑦ ᐱᔾᔪᑎᒋᓪᓗᒋᑦ 
ᐃᖃᓗᓐᓂ.  
 
ᐱᓗᐊᖅᑐᒥ ᑕᒫᓂ ᖁᓛᓂ ᐱᒋᐊᖅᑐᑎᒃ ᐅᓪᓛᒧᑦ, 
ᐊᖏᕐᕋᖅᓯᒪᓕᖅᑎᓪᓗᒋᑦ ᐸᓖᓯᐅᔪᑦ ᓄᓇᓕᓐᓂᑦ. 
ᑕᐃᒪᐃᒻᒪᑦ ᐃᓚᖏᑦ ᑐᐊᕕᕐᓇᖅᑐᑦ ᐅᖄᓚᐅᑏᑦ 
ᐃᓛᓐᓂᒃᑯᑦ, ᐃᓛᒃ ᓄᑦᑎᖅᑕᐅᖃᑦᑕᕐᒪᑕ ᐸᓖᓯᒃᑯᑦ 
ᑭᐅᔨᖏᓐᓄᑦ ᐃᖃᓗᓐᓂ.  
 
ᓄᓇᕘᒥᐅᑕᐃᑦ ᐅᓂᒃᑳᕈᑕᐅᓚᐅᖅᐳᑦ 
ᐅᖃᖅᓯᒪᒋᐊᖏᓐᓂᑦ ᐱᓂᕐᓗᒍᑕᐅᔪᑦ 
ᑲᒪᒋᔭᐅᑲᐅᑎᒋᔭᕆᐊᖃᕐᓂᖏᓐᓂᑦ ᐸᓖᓯᒃᑯᓐᓄᑦ 
ᐱᖃᑦᑕᕐᒪᑕᒎᖅ ᐅᓐᓄᐊᒥᒃ 6:00-ᒧᑦ ᐅᓪᓛᒃᑯᑦ 
ᐸᓖᓯᒃᑯᑦ ᒪᑐᓯᒪᓕᖅᑎᓪᓗᒋᑦ. ᑕᐃᒪᐃᓐᓂᖓᓄᑦ 
ᑐᐊᕕᕐᓇᖅᑐᒥᒃ ᐅᖄᓚᔾᔪᑕᐅᔪᑦ ᐅᓐᓄᐊᒃᑯᑦ 
ᐸᓖᓯᒃᑯᓐᓄᑦ ᑭᐅᔭᐅᕙᑉᐳᑦ ᐃᖃᓗᓐᓂ ᑕᐃᒃᑯᐊᓗ 
ᖃᐅᔨᒪᓗᐊᖅᐸᒐᑎᑦ ᓄᓇᓕᐅᔪᒥᒃ ᐅᖄᓚᕕᐅᔪᒥᒃ. 
 
ᑖᒃᑯᐊ ᑲᑎᒪᔨᕋᓛᑦ ᐃᓕᓴᖅᓯᕗᑦ 
ᐃᓄᑦᑎᑑᖅᑐᖃᓐᖏᓗᐊᕐᓂᖓᓂ ᑕᒪᓐᓇ 
ᑐᑭᓯᐅᒪᖃᑦᑕᐅᑎᓐᖏᔾᔪᑕᐅᓗᐊᓕᖃᑦᑕᕐᖓ. ᑖᒃᑯᐊ 
ᑲᑎᒪᔩᑦ ᐅᔾᔨᕈᓱᓚᐅᖅᑐᑦ ᑐᐊᕕᕐᓇᖅᑐᖃᓕᕌᖓᑦ 
ᐃᓄᐃᑦ ᑐᑭᓯᐅᒪᑦᑎᐊᕈᓐᓇᕐᖓᑕ ᑭᓯᐊᓂ 
ᐅᖃᐅᓯᖏᑦ ᐊᑐᕐᓗᒋᑦ. ᑖᒃᑯᐊ 70-ᐳᓴ 
ᓄᓇᕗᒻᒥᐅᖑᒻᒪᑕ ᐃᓅᓪᓗᑎᓪᓗ, ᐃᓄᐃᓐᓇᖅᑐᓪᓗ 
ᐅᖃᕈᓐᓇᖅᑐᑎᒃ. ᑲᑎᒪᔩᑦ ᐅᔾᔨᕈᓱᓚᐅᕐᒥᔪᑦ ᐃᓄᒃ 
ᑐᐊᕕᕐᓇᖅᑐᒦᓕᕌᖓᑦ ᑖᒃᑯᐊ ᐅᖄᓚᒑᖓᑕ 
ᖃᓪᓗᓈᑐᐃᓐᓇᖅ ᑭᐅᔭᐅᖃᑦᑕᕐᖓᑕ.  
 
ᑖᒃᑯᐊ ᐸᓖᓯᖃᕐᓂᕐᒧᑦ ᐅᓂᒃᑳᕈᑏᑦ ᑕᒪᒃᑯᐊ 
ᑕᐅᑐᑦᑐᒥᓂᐅᒐᓗᐊᑦ ᐅᖃᕈᒪᖃᑦᑕᖏᒻᒪᑕ 
ᐱᕋᔭᑦᑐᓂᒃ, ᐃᖅᑲᖅᑐᐃᕕᒃᑰᕈᒪᓐᖏᒧᑦ ᐱᒻᒪᑕ 
ᐱᔭᕆᐊᑐᕈᑕᐅᒃᑲᓐᓂᖅᐸᑉᐳᖅ ᑎᒍᓯᓇᓱᒋᐊᒃᓴᖅ 
ᐃᖅᑲᖅᑐᒐᒃᓴᓐᖑᖅᑎᑦᑎᕆᐊᒃᓴᕐᓗ ᐃᒥᐊᓗᓐᓂᒃ 
ᓂᐅᕕᐊᒃᓴᖃᓲᓂᑦ. 
 
ᑲᑎᒪᔩᑦ ᐃᒫᒃ ᐃᓱᒪᖃᖅᐳᑦ ᓄᓇᕗᒻᒥᐅᑦ 
ᐊᑲᖅᓴᓂᖅᓴᐅᒐᔭᕆᐊᖏᓐᓂᑦ ᑐᓴᖅᑎᑦᑎᒍᓐᓇᖅᐸᑕ 
ᐃᒥᐊᓗᒻᒥᒃ ᓂᐅᕕᐊᒃᓴᖃᓲᓂᑦ ᐊᓯᖏᓐᓂᓪᓗ 
ᐱᓂᓪᓗᒍᑕᐅᔪᓂᑦ ᐃᓄᒃᑎᑐᑦ 
ᐅᖃᕈᓐᓇᖅᑎᑕᐅᑉᐸᑕ. ᑖᒃᑯᐊᑦᑕᐅᖅ ᑲᑎᒪᔩᑦ 
ᖁᕕᐊᓱᓚᐅᕐᒥᔪᖅ ᒥᓂᔅᑕᖓᑦ ᓇᓗᓇᐃᓚᐅᕐᖓᑦ  

ᑖᒃᑯᓂᖓ ᐊᓐᖑᑎᒋᐊᖅᑎᑦᑎᓂᐊᕐᓂᕋᖅᑐᓂ 
ᒪᓕᒐᓕᐅᖅᑎᓂᒃ. 
 
ᓯᑎᐱᕆ 2008-ᒥ ᒐᕙᒪᒃᑯᑦ ᓴᖅᑭᑦᑎᓚᐅᕐᒪᑕ 
ᓄᓇᕗᑦ ᐊᒻᒪᓗ ᐸᓖᓯᒃᑯᓐᓂᑦ ᒪᓕᒐᓕᐅᕐᕕᒻᒥ 
ᑕᒪᓐᓇ ᐸᓖᓯᖃᖃᑦᑕᖁᓪᓗᑕ “ᐃᓕᖅᑯᓯᖅᑎᒍᑦ 
ᓈᒻᒪᒃᑐᒥᒃ. 
 
ᑲᑎᒪᔩᑦ ᓂᕆᐅᑉᐳᑦ ᐊᖏᖅᑕᐅᓂᐊᖅᑐᓂᑦ 
ᒥᓂᔅᑕᒧᑦ ᐅᖃᖃᑎᖃᒃᑲᓐᓂᖁᓪᓗᒍ ᐸᓖᓯᒃᑯᓐᓂᑦ 
ᐃᓄᐃᑦ ᐅᖃᐅᓯᖓᑕ ᒥᒃᓵᓄᑦ. ᑲᑎᒪᔩᑦ 
ᐅᔾᔨᕈᓱᓚᐅᖅᐳᑦ ᐃᓄᐃᑦ ᐅᖃᐅᓯᖓᓐᓄᑦ 
ᓴᐳᔾᔨᓂᕐᒧᑦ ᒪᓕᖓᖅ ᐱᔾᔪᑎᓕᒃ ᐱᔨᑦᑎᕋᐅᑎᓂᑦ 
ᑐᐊᕕᕐᓇᖅᑐᓂᓪᓗ. 
 
ᑲᑎᒪᔨᕋᓛᓪᓗ ᖁᕕᐊᑦᑐᑦ ᐅᖃᐅᓯᖃᖅᐸᓪᓕᐊᓂᕐᒥᑦ 
ᐅᖃᐅᓯᖅ ᐅᖃᕈᓐᓇᕐᓗᑎᒃ ᐃᓄᑦᑎᑐᑦ ᐸᓖᓯᒃᑯᑦ 
ᐱᕙᓪᓕᐊᒻᒪᑕ. ᐆᑦᑐᑎᒋᓪᓗᒍ ᐃᓚᖓᑦ 
ᓯᕗᓪᓕᐅᔾᔭᐅᓯᒪᔪᖅ ᐱᓕᕆᕕᐅᑉ ᐸᕐᓇᐅᑎᖓᓂ 
2009-2010-ᒧᑦ ᑕᓪᓕᒪᓂᒃ ᐃᓄᓐᓂᒃ ᐸᓖᓯᔅᓴᓂᒃ 
ᐱᓕᒻᒪᔅᓴᐃᓂᐊᓕᖅᑐᑦ ᐃᓕᓐᓂᐊᖅᑎᔅᓴᓂᒃ 
ᐅᑭᐊᔅᓵᖅ.  
 
ᒥᓂᔅᑕ ᐅᖃᖅᑲᐅᒻᒪᑦ ᐃᓄᓐᓂᒃ ᐸᓖᓯᔅᓴᓂᒃ 
ᐊᕐᕌᒍᑕᒫᑦ ᐃᖅᑲᓇᐃᔭᖅᑎᑖᖅᐸᓪᓕᐊᒋᐊᖃᕋᑦᑕ. 
ᑲᑎᓪᓗᒋᑦ 32-ᓂᒃ ᐃᓄᓐᓂᒃ ᐸᓖᓯᖃᓕᓛᕋᑦᑕ 
ᖃᖓᑐᐃᓐᓇᖅ ᓯᕗᓂᑦᑎᓐᓂᑦ. 
 
ᐃᒃᓯᕙᐅᑖᖅ, ᑕᐃᓐᓇ ᑕᑎᒋᔭᐅᒐᔭᖅᑐᒥᑦ ᓄᓇᕗᒻᒥ 
ᑭᒡᒐᕆᔭᐅᒐᔭᖅᑐᒥᑦ ᐅᖃᐅᓯᖃᖅᓯᒪᒻᒥᒻᒪᑕ. ᒥᓂᔅᑕ 
ᐅᖃᖅᑲᐅᒻᒪᑦ ᐃᖅᑲᓇᐃᔭᖅᑎᖏᓐᓂᑦ  

ᐅᖃᖃᑎᖃᖅᓯᒪᔪᖅ 2009-2010-ᒧᑦ 
ᐱᓕᕆᐊᔅᓴᓄᑦ ᐸᕐᓇᐅᑎᓂᒃ ᐊᐅᓚᑦᑎᔩᑦ 
ᒐᕙᒪᐅᖃᑎᒌᓄᓪᓗ ᐱᓕᕆᕕᖓᓐᓂᑦ. 
 
ᐃᒃᓯᕙᐅᑖᖅ, ᒪᓕᒐᓕᐅᖅᑏᑦ ᐃᓱᒫᓗᒋᔭᖃᕐᓂᕐᒪᑕ 
ᓴᐳᓐᓂᐊᖅᑎᐅᖃᑦᑕᖅᑐᓂᒃ ᓄᓇᕗᒻᒥ 
ᐊᒥᒐᓗᐊᖃᑦᑕᕐᖓᑕ. ᑲᓇᑕᒥ ᐊᕕᑦᑐᖅᓯᒪᔪᑦ, 
ᐊᕕᑦᑐᖅᓯᒪᔪᓪᓗ ᐅᑭᐅᖅᑕᖅᑐᒥᑦ ᑕᑯᓐᓇᕐᓗᒋᑦ 
ᒪᓕᒐᓕᕆᓂᕐᒧᑦ ᓴᐳᓐᓂᐊᕐᓂᕐᒧᑦ 
ᑮᓇᐅᔭᖅᑖᒃᑲᓐᓂᕆᐊᖃᓪᓚᕆᓕᕋᑦᑕ. 
 
ᑲᑎᒪᔨᕋᓛᑦ ᓵᓐᖓᓚᐅᖅᑎᓪᓗᒍ ᒥᓂᔅᑕ 
ᐅᖃᓚᐅᕐᒪᑦ ᑐᑭᓯᓯᒪᒐᒥ ᓄᓇᓕᓐᓂ ᒪᓕᒐᖅᑎᒍᑦ 
ᓴᐳᓐᓂᐊᖅᑎᖃᕆᐊᖃᒃᑲᓂᖅᑐᑦ. ᑕᐃᒃᑯᐊ 
ᐱᔭᕇᓚᐅᖅᑐᑦ ᐊᑭᑦᓯᕌᖅ ᐃᓕᓐᓂᐊᕐᕕᖓᓐᓂ 
ᐱᔭᕇᓚᐅᖅᓯᒪᒐᓗᐊᕐᖓᑕ ᑭᓯᐊᓂ ᑖᓐᓇ 
ᑐᑭᓯᓯᒪᔪᖅ ᐊᒥᓱᒃᑲᓐᓂᐅᒋᐊᖃᕐᖓᑕ ᐃᓄᐃᑦ 
ᓴᐳᓐᓂᐊᖅᑎᐅᓂᐊᖅᑐᑦ ᓄᓇᕗᒻᒥ.  
 
ᐃᒃᓯᕙᐅᑖᖅ, ᐊᒥᓱᑦ ᐱᔾᔪᑎᐅᒻᒪᑕ 
ᐱᓂᕐᓗᒍᑎᐅᖃᑦᑕᖅᑐᑦ. ᖁᑦᑎᓛᖑᖃᑕᐅᒋᕗᑦ 
ᓄᓇᕗᒻᒥ ᐱᔾᔪᑎᖃᕐᖓᑕ ᐊᔾᔨᒌᓐᖏᑦᑐᓂᒃ 
ᑐᑭᓯᓯᒪᔭᐅᓪᓗᑎᓪᓗ ᑕᒪᒃᑯᐊ 
ᐅᓗᕆᐊᓇᕈᓐᓇᕐᓂᖏᑦ ᓄᓇᕗᒻᒥᐅᓄᑦ. 
 
ᒥᓂᔅᑕ ᑖᒃᑯᐊ ᑲᓇᑕᐅᑉ ᓈᓴᐃᔨᒃᑯᖏᓐᓂᑦ 
ᑲᑐᔾᔨᖃᑎᖃᑎᖃᖅᑐᑕ ᓈᓴᐃᖃᑦᑕᕋᓗᐊᖅᑐᒍᑦ 
ᖃᓄᑎᒋ ᓈᓴᖅᑕᐅᕙᒻᒪᖔᑕ ᐱᓂᕐᓗᑉᐸᑦᑐᑦ, 
ᑭᓯᐊᓂ ᐱᓕᕆᕝᕕᖓᓐᓂ ᖃᐅᔨᓴᖁᒻᒥᔭᕋᓗᐊᕗᑦ 
ᓈᓴᖅᑕᐅᓗᑎᒃ ᖃᑦᑎᐅᒻᒪᖔᑕ ᐱᓂᕐᓗᐸᑦᑐᑦ. 
ᐊᒻᒪᑦᑕᐅᖅ ᐱᔾᔪᑎᒋᔭᐅᔪᓂᒃ ᓱᒻᒪᑦ ᓄᓇᕗᒻᒥ  

ᐊᒥᓲᓗᐊᖃᑦᑕᕐᒪᖔᑕ ᐱᓂᕐᓗᓐᓂᕋᖅᑕᐅᔪᑦ, 
ᐱᕋᔭᓐᓂᕋᖅᑕᐅᖃᑦᑕᖅᑐᑦ.  
 
ᐃᒃᓯᕙᐅᑖᖅ, ᐊᒥᓱᐹᓗᖃᑦᑕᕐᒥᒻᒪᑕ 
ᐃᒻᒥᓃᖃᑦᑕᖅᑐᐃᑦ ᓄᓇᕗᒻᒥ. ᑖᓐᓇ ᐃᒻᒥᓃᕐᓂᖅ 
ᒪᓕᒐᓕᕆᔨᒃᑯᑦ ᐱᓕᕆᕝᕕᖓᓐᓄᑦ ᐃᓄᑑᔾᔭᐅᓗᓂ 
ᑲᒪᒋᔭᐅᒋᐊᖃᓐᖏᒃᑲᓗᐊᕐᖓᑦ, ᑭᓯᐊᓂ 
ᐃᒃᓯᕙᐅᑖᖅ, ᑖᓐᓇ ᑐᑭᓯᓯᒪᓪᓗᑕ 
ᐃᒻᒥᓃᖅᑕᐃᓕᑎᑦᑎᓂᖅ ᐱᔭᕆᐊᑐᒻᒪᑦ. ᐊᒻᒪᓗ 
ᐸᓖᓯᒃᑯᑦ, ᐳᑭᖅᑕᓕᓂᑦ ᐊᔪᐃᓐᓇᕐᓗᑎᒃ 
ᓇᓗᓇᐃᖅᓯᓇᓱᐊᖃᑦᑕᕐᓂᐊᕐᒪᑕ 
ᐋᖅᑮᖃᑎᖃᕋᓱᐊᕐᓗᑎᓪᓗ 
ᐃᒻᒥᓃᓚᕿᔾᔪᑎᐅᖃᑦᑕᖅᑐᑦ ᐱᔾᔪᑎᖏᓐᓂᑦ.  
 
ᓈᓚᒍᒪᔪᑦ ᑭᒃᑯᑐᐃᓐᓇᕐᓂᑦ, ᐅᔾᔨᕆᖃᑦᑕᖅᑕᖏᓐᓂᑦ 
ᐱᓂᕐᓗᐸᑦᑐᑦ ᐃᒻᒥᓃᖅᐸᑦᑐᓪᓗ ᐊᒥᓱᐊᓘᓂᖏᓐᓄᑦ 
ᖃᓄᖅᑑᖃᑎᖃᕈᒪᓕᕋᓗᐊᕋᑦᑕ. ᐊᒻᒪ ᓄᓇᕗᒻᒥᐅᑦ 
ᑖᒃᑯᐊ ᑐᓴᐅᒪᑎᑕᐅᕙᓪᓗᑎ ᓄᐊᑕᐅᕙᓪᓕᐊᓗᑎᒃ 
ᓈᓴᖅᑕᐅᓂᑎᒍᑦ, ᓄᓇᕗᒻᒥᐅᑦ 
ᐅᔾᔨᕈᓱᑦᑎᐊᕐᓂᐊᕐᖓᑕ. 
 
ᐃᒃᓯᕙᐅᑖᖅ, ᐱᔭᕇᕋᒪ ᐅᖃᐅᓯᕐᖓᐅᑎᓐᓂᒃ ᑖᒃᑯᐊ 
ᒪᓕᒐᓕᐅᖅᑎᐅᔪᑦ ᐃᒻᒥᓂᒃ ᐅᖃᕈᒪᓂᐊᖅᑐᔅᓴᐅᒻᒪᑕ 
2009-10-ᒧᑦ ᐊᑐᕈᒫᕐᓂᐊᖅᑐᓂᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ 
ᓄᖅᑲᕈᒪᓕᕋᒪ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᐱᖁᔨᕗᖔᖅᓯᒪᔪᖃᕐᖓᑦ ᓄᖅᑲᕈᒪᓕᕐᓂᖓᓄᑦ. 
ᐊᑭᕋᖅᑐᕋᔅᓴᐅᓐᖏᒻᒪᑦ. ᓈᒻᒪᓴᖅᑐᑦ 
ᐱᖁᔨᕗᖔᕈᒻᒥᑦ?. ᖁᔭᓐᓇᒦᒃ. ᐊᑭᕋᖅᑐᖅᑐᑦ. 
ᓄᖅᑲᕐᓂᐊᓕᕋᑦᑕ. ᐅᖃᖅᑎᒧᑦ.  
 
ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑲᑎᒪᔾᔪᑎᑦᑎᓐᓄᑦ ᐅᑎᕐᓗᑕ. ᓈᓴᐅᑎᖓ 21. 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖏᑦ. ᒥᔅᑕ 
ᓂᖏᐅᖓᓐ. 
 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 
ᓂᖏᐅᖓᓐ (ᑐᓵᔨᑎᒍᑦ): ᐅᖃᖅᑏ, ᑲᑎᒪᔨᕋᓛᑎᑦ 
ᐃᓱᒪᔅᓴᖅᓯᐅᕈᑎᖃᖅᑲᐅᒻᒪᑕ ᐱᖁᔭᔅᓴᖅ 1, 
ᑮᓇᐅᔭᑦ ᐊᑐᕈᒫᕐᓂᐊᖅᑐᑦ. ᓄᖅᑲᕈᒪᓕᕋᑦᑕ, 
ᐅᖃᖅᑏ ᐱᖁᔨᕗᖓ ᑲᑎᒪᑐᐃᓐᓇᖅᑎᓪᓗᒋᑦ 
ᑲᑎᒪᓂᖓ ᒪᑐᖁᓪᓗᒍ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ. ᐱᖁᔭᔅᓴᕐᒥᑦ ᓴᖅᑭᔮᖅᑐᖃᕐᒪᑦ 
ᒫᓐᓇ. ᐊᐃᑉᐱᖅᑕᐅᕚ? ᒥᔅᑕ ᑰᓕ.  ᑖᓐᓇ 
ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᔅᓴᖅᑐᑦ ᐃᓵᓪᓕᑦ. 
ᓈᒻᒪᔅᓴᖏᑦᑐᓪᓕᑭᐊᖅ? ᐱᖁᔨᕗᖔᕈᑦ ᑲᔪᓯᔪᖅ. 
22. ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᐱᖓᔪᐊᓂᑦ 
ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. 23. 
ᑲᑎᒪᔾᔪᑎᔅᓴᑦ. (ᑐᓵᔨᑎᒍᑦ) ᑎᑎᕋᖅᑎ.  
 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐃᖅᑲᐃᑎᑦᑎᒍᒪᓪᓗᖓ ᖃᐅᑉᐸᑦ ᐅᓪᓛᒃᑯᑦ 9-ᒥ 
ᒪᓕᒐᓕᕆᓂᕐᒧᑦ ᑲᑎᔨᕋᓛᑦ ᑲᑎᒪᓛᕐᒪᑕ. 
ᑲᑎᒪᔾᔪᑎᒃᓴᐃᑦ ᔫᓂ 11-ᒧᑦ: 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑐᕈᑎᒃᓴᓄᑦ 

 ᐅᓂᒃᑳᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑲᑎᒪᔨᕋᓛᓂᑦ ᐅᓂᒃᑳᑦ 

13. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

 ᐅᓂᒃᑳᖓᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

 ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

 ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 1 

• ᒪᓕᒐᒃᓴᖅ 2 

• ᒪᓕᒐᒃᓴᖅ 5 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᑖᓐᓇ ᐃᒡᓗ 
ᓄᖅᑲᖓᑲᐃᓐᓇᕐᓂᐊᓕᕐᒥᔪᖅ ᑲᑎᒪᓂᖅ ᑎᑭᓪᓗᒍ 
ᕿᑎᖅᑰ, ᔫᓂ 11, 1:30-ᒥ ᐱᒋᐊᓛᕆᕗᒍᑦ. 
 
ᐃᖅᓱᒃᑏ. 
 
>>ᓄᖅᑲᖅᑐᑦ 17:59ᒧᐊᖅᑎᓪᓗᒍ



 

 

 


